
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 
ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓐ ᓇᑖᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᔫ ᐃᓄᒃ 

(ᑐᓄᓂᖅ)  
ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 
 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 
ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 
 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 
ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 
ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᓯᑎᐱᕆ 12, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ 

ᔮᓂ ᒪᐃᒃ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ 

ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᓵᓐᑐ ᓴᒻᒧᖅᑐᖅ, 

ᐊᖓᔪᖅᑳᖅ ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ 

ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:33ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᒥᔅᑕ ᔫ ᐃᓄᒃ 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᖅᑐᑦ 

 

ᐅᓐᓄᒃᓴᒃᑯᑦ, ᓄᓇᕘᒻᒥᐅᖃᑎᒃᑲ, ᒪᓕᒐᓕᐅᖅᑏᑦ, 

ᒥᓂᔅᑕᐃᑦ, ᐳᕇᒥᐅ, ᐳᓛᖅᓯᒪᔪᓪᓗ ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᕐᕕᖕᒧᑦ.  

 

ᐅᓐᓄᒃᓴᒃᑯᑦ, ᑕᕝᕗᖓ ᐅᑎᑦᑎᐊᕐᒥᒐᔅᓯ ᖁᔭᓐᓇᒦᒃ 

ᐊᒻᒪᓗ ᑭᖑᓪᓕᖅᐹᖅᓱᖅᑎᓪᓗᑕ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᑎᓴᒪᒋᓕᖅᑕᖓᓂ ᑲᑎᒪᓂᕆᔭᑦᑕ. 

 

(ᑐᓵᔨᑎᒍᑦ) ᑐᓴᖅᑎᑦᑎᔪᒪᔪᖓ ᒪᓕᒐᓕᐅᖅᑎᓄᑦ 

ᒪᓕᒐᓕᐅᖅᑎᖏᑦ ᐅᖅᓱᖅᑑᖅ, ᖃᒪᓂᑦᑐᐊᖅ, 

ᑲᖏᖅᖠᓂᕐᒧᓪᓗ, ᐃᒡᓗᓕᒑᕐᔪᒡᓗ ᐅᐊᖕᓇᖓᓄᑦ, 

ᐊᕐᕕᐊᓄᓪᓗ ᒪᓕᒐᓕᐅᖅᑎᖏᑦ ᑕᒫᓃᖏᒻᒪᑕ, 

ᐱᔾᔪᑎᒋᓪᓗᒍ ᖃᖓᑕᓲᖓ ᓄᖅᑲᖅᑎᑕᐅᓚᐅᕐᒪᑕ. 

ᕿᑎᖅᑰᒻᒥ ᑲᑎᒪᕐᔪᐊᓕᕈᑦᑕ ᑕᒫᓃᓛᖅᑐᒃᓴᐅᔫᒐᓗᐊᑦ 

ᑎᑭᓵᓕᓂᖅᓴᐅᖏᑉᐸᑕ.  

 

ᑲᑎᒪᔾᔪᑎᒃᓴᑦᑎᓐᓄᐊᓚᐅᓐᖏᑎᓪᓗᑕ ᐅᑯᓂᖓ  

ᐅᖃᓕᒫᑲᐃᓐᓇᕈᒪᔪᖓ 

ᑲᒥᓯᓇᖓᓂᒃ ᓄᓇᕘᒥ. 

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑏ, ᐅᖃᐅᔾᔨᔪᒪᔪᖓ ᐊᑐᓕᖁᔭᓐᓂᒃ 

ᒪᓕᒐᓕᐅᕐᕕᖕᒧᑦ ᓄᓇᕗᒻᒥ ᐊᓂᒍᖅᑎᑕᐅᖁᓪᓗᒋᑦ ᐅᑯᐊ 

ᒪᓕᒐᒃᓴᐃᑦ ᐱᖓᔪᖓᓐᓂᒃ ᑲᑎᒪᕐᔪᐊᖅᑎᓪᓗᒋᑦ 

ᑎᓴᒪᖓᓂ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ: 

 

 ᒪᓕᒐᒃᓴᖅ 51, ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ)  ᒪᓕᒐᖅ, 

ᓈᓴᐅᑎᖓ 4, 2016-2017; 

 

 ᒪᓕᒐᒃᓴᖅ 52, ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 2, 2017-2018; ᐊᒻᒪᓗ  

 

 ᒪᓕᒐᒃᓴᖅ 53, ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 3, 2017-2018.  

 

ᓱᓕᑦᑎᐊᖅᖢᓂ ᑎᑎᕋᖅᑐᖅ ᓇᓕ ᑯᓱᒐᖅ, 

ᑲᒥᓯᓇᒋᔭᐅᔪᖅ ᓄᓇᕘᒧᑦ ᐊᒻᒪᓗ ᐃᒃᓯᕙᐅᑕᕆᔭᐅᔪᖅ 

ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᕙᒃᑐᑦ ᑲᑎᒪᔨᖏᓐᓂᒃ. 

 

ᑲᑎᒪᔾᔪᑎᒃᓴᑦᑎᓐᓄᑦ ᒫᓐᓇ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕᕆᔭᖓᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐊᖓᔪᖅᑳᖅ ᔪᐊᔾ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

ᐃᓅᓯᕐᒥᒃ (Hᐃᒃᔅ) 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑐᓐᖓᓱᒋᑦᑎ ᑕᒫᓂ ᐃᖃᓗᖕᓄᑦ ᐅᑎᕋᔅᓯ. 

 

ᐅᖃᖅᑏ, ᓈᑦᑏᖑᔭᐅᑎᓪᓗᒍ ᓯᑎᐱᕆ 10, ᐅᓄᖅᑐᑎᒍᑦ 

ᓇᓗᓇᐃᖅᓯᓚᐅᕋᑦᑕ ᐅᓪᓗᖓᓂᒃ ᐃᓵᒃᓯᒪᒋᑦ ᐃᓅᓯᕐᒧᑦ. 

ᑕᐃᒃᑯᐊ ᐃᓅᔪᓐᓃᖅᓯᒪᔪᑦ ᐃᖅᑲᐃᓪᓗᑎᒍᑦ ᐃᓅᓯᕐᒥᓂᒃ 

ᓇᑲᑦᑎᓯᒪᔪᑦ ᐊᒻᒪᓗ ᐃᓱᒪᓕᕆᓂᕐᒧᑦ 

ᖃᓄᐃᑦᑕᐃᓕᒪᓂᕐᒧᓪᓗ ᐱᓕᕆᓇᓱᒃᖢᑕ. 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4592 

 

 

ᐃᒻᒥᓂᒃ ᐸᖅᑭᑦᑎᐊᖃᑦᑕᕆᐊᖃᕋᑦᑕ ᐱᓕᒻᒪᒃᓴᖃᑦᑕᕐᓗᑕ 

ᑕᐃᒪᓐᓇ ᓲᕐᓗ ᐱᓱᔪᒡᓗᑕ, ᐊᖑᓇᓱᖕᓂᒃᑯᑦ, ᓈᓚᒡᓗᑕ 

ᓂᔾᔮᔾᔪᑎᓂᒃ, ᐱᓯᕐᓂᓪᓗ, ᐅᓂᒃᑳᖅᑐᐊᖅᑐᓂᓪᓗ, 

ᐅᖃᓕᒫᖃᑦᑕᖅᖢᓂ ᐊᒻᒪ ᒥᖅᓱᖃᑦᑕᖅᖢᓂ. ᑕᒪᒃᑯᓂᖓ 

ᓯᓂᑦᑎᐊᖃᑦᑕᕐᓂᕐᓗ ᖃᐅᔨᓴᕈᑎᐅᖃᑦᑕᖅᑐᑦ ᒪᓕᒃᖢᒋᑦ 

ᐃᑲᔪᕐᓂᖃᕐᒪᑕ ᐃᓅᓯᕐᒥᑦ, ᑎᒥᒧᑦ ᖃᓄᐃᖏᑦᑎᐊᕐᓂᕐᒧᑦ.  

 

ᐅᖃᖅᑏ, ᐅᓂᒃᑳᒐᓛᑲᐃᓐᓇᕐᓚᖓ. ᓄᓇᓕᖕᓂ ᒥᑭᑦᑐᓂᒃ 

ᓄᓇᕘᒥᑦᑐᖅ, 2000 ᐱᒋᐊᓕᓵᖅᑎᓪᓗᒍ, ᑖᓐᓇ 

ᐃᓅᓯᕐᒥᒃ ᑭᐱᓯᓂᒃᑯᑦ ᐃᓅᔪᓐᓃᖃᑦᑕᓚᐅᕐᒪᑕ. ᐊᕐᕌᒍᑦ 

ᑕᓪᓕᒪᑦ ᐊᓂᒍᖅᓯᒪᓕᖅᑎᓪᓗᒋᑦ 

ᓄᓇᕗᓐᖑᖅᑎᑕᐅᓯᒪᓕᖅᑎᓪᓗᒍ, 26-ᓰᖅᓱᖅᖢᑎᒃ 

ᐅᓄᕐᓂᖅᓴᐅᓪᓗᑎᒃ ᐃᒻᒥᓂᒃ ᐃᓄᐊᖃᑦᑕᖅᑐᑦ 

ᐅᓄᕐᓂᖅᓴᐅᓕᓚᐅᖅᑐᑦ. 

 

ᑕᐃᒪᓐᓇ ᓄᓇᒋᔭᒥᓂᒃ 

ᐊᑦᑕᕐᓇᖅᑐᒦᖏᓐᓂᖅᓴᐅᖁᓪᓗᒋᑦ, 

ᒧᒥᖅᑎᑦᑎᖃᑦᑕᖅᖢᑎᒃ, ᑐᒃᓯᐊᕐᕕᒃ ᒪᑐᐃᖓᑎᑕᐅᓪᓗᓂ 

ᒪᒃᑯᒃᑐᓄᑦ, ᑕᖅᑭᕐᓂᒃ ᐊᒡᒋᖅᑐᓂᒃ ᓄᓇᓖᑦ 

ᒪᒥᓴᖃᑦᑕᓚᐅᖅᑐᑦ ᓄᓇᓕᖓᓂ ᐊᒻᒪ 

ᐊᐅᓪᓚᖅᓯᒪᓪᓗᑎᒃ. ᐃᑲᔪᖅᑕᐅᓪᓗᑎᒃ ᑕᐃᒃᑯᓄᖓ 

ᐃᓱᒪᓕᕆᔩᑦ ᐃᖅᑲᓇᐃᔭᖅᑏᑦ, ᐃᓕᓴᐃᔨᓪᓗ. 

 

ᐅᖃᖅᑏ, ᐅᖃᒃᑲᓐᓂᕈᓐᓇᕋᓗᐊᖅᑐᖓ ᑭᓯᐊᓂ 

ᑕᒪᑐᒧᖓ ᓄᑖᒥᒃ ᐃᓱᒪᒋᔭᐅᓕᕐᒪᑦ ᖁᑦᑎᖕᓂᖅᓴᐃᑦ 

ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᕐᓂᕐᒥᓂᑦ 

ᐱᔭᕇᖅᓯᔪᓐᓇᕐᓂᖅᓴᐅᓪᓗᑎᒃ. ᓱᕈᓰᓪᓗ 

ᐅᓄᖅᑐᑯᓘᓪᓗᑎᒃ ᑕᐃᒪᓐᓇ ᑕᑯᒃᓴᐅᑎᑦᑎᔪᑦ 

ᓂᕆᐅᖕᓂᕐᒥᒃ ᓇᒡᓕᖕᓂᕐᒥᓪᓗ. 

 

ᐅᓄᖅᑐᒻᒪᕆᐊᓗᐃᑦ ᐃᖅᑲᓇᐃᔭᖃᑎᒌᒃᖢᑎᒃ 

ᐊᒃᓱᕈᖅᖢᑎᒃ ᖃᐅᔨᒪᓂᕐᒥᓄᑦ ᐊᒃᓱᕈᖅᖢᑎᒃ 

ᐃᖅᑲᓇᐃᔭᖃᑎᖃᖅᖢᑎᒃ ᑕᐃᒪᓐᓇ ᒪᒥᓴᖃᑦᑕᖅᖢᑎᒃ 

ᓂᕈᐊᓚᐅᕐᒪᑕ ᓄᓇᓕᑦᑎᓐᓂ ᐊᒻᒪ ᐃᓚᒌᒥᓄ.ᑦ 

ᑕᐃᒪᓐᓇ ᐃᓅᓯᕐᒥᒃ ᐃᓵᒃᓯᒪᔭᕆᐊᖃᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ, 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ. 

ᐃᓅᓯᕐᒥᒃ ᐅᓪᓗᖓ (ᐃᐊᓪ−ᑲᓇᔪᖅ) 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᕙᖓᑦᑕᐅᖅ ᐅᓪᓗᒥ 

ᓂᑯᕕᑦᑐᒪᔪᖓ ᐃᓕᓴᖅᓯᔪᒪᓪᓗᖓ ᐃᓄᖕᓂᒃ, ᐃᓚᒌᓂᒃ, 

ᓄᓇᓕᖕᓂ ᐊᒻᒪ ᑎᒥᐅᔪᓂᒃ ᐃᖅᑲᓇᐃᔭᖃᑦᑕᖅᑐᓂᒃ 

ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ 

ᖃᓄᐃᑦᑕᐃᓕᒪᑎᑦᑎᓪᓗᑎᒡᓗ ᓄᓇᓕᒋᔭᒥᓂᒃ. 

ᐊᕐᕌᒍᑕᒫᖅ ᓯᑎᐱᕆ 10-ᖑᓕᕌᖓᑦ ᐃᖅᑲᐅᒪᖃᑦᑕᕋᑦᑕ 

ᐃᓅᓯᕐᒥ ᐃᓵᒃᓯᒪᒋᑦ ᐅᓪᓗᕆᓪᓗᓂᐅᒃ, ᐊᒻᒪ 

ᓄᐊᑎᑦᑎᓪᓗᑕ ᓄᓇᓕᑦᑎᓐᓂ ᑲᑎᒪᑎᑦᑎᓪᓗᑕ 

ᑕᑯᒃᓴᐅᑎᑦᑎᓪᓗᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ. 

 

ᐅᖃᖅᑏ, ᔫᓂ 2017−ᖑᑎᓪᓗᒍ, ᐃᓅᓯᕗᑦ ᐊᓐᓂᓇᖅᑐᑦ 

ᐸᕐᓇᐅᑎᖓ 2017-22 ᓴᖅᑭᑕᐅᓚᐅᖅᑐᖅ ᓄᓇᕗᒥ 

ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ 

ᐅᐸᓗᖓᐃᔭᐅᑎᓕᐅᖅᑎᓄᑦ ᐊᒻᒪᓗᑦᑕᐅᖅ ᐱᒻᒪᕆᐅᔪᖅ 

ᑕᒪᒃᑯᐊ ᐃᓕᓴᕆᔭᐅᑦᑎᐊᖃᑦᑕᕆᐊᖃᕐᒪᑕ 

ᓴᖅᑭᑕᐅᕙᓪᓕᐊᔪᑦ ᐃᑲᔪᕐᓂᐅᔪᓄᑦ. 

ᐃᖅᑲᓇᐃᔭᖃᑎᒌᖕᓂᒃᑯᑦ ᐃᓅᓯᕐᓂᑦ 

ᑭᐱᓯᑦᑕᐃᓕᖁᓪᓗᒋᑦ ᓄᓇᕗᒻᒥ ᓄᓇᓕᖕᓂᓗ 

ᓄᓇᖃᖅᑐᓪᓗ ᑎᒥᐅᔪᓪᓗ ᑕᒪᒃᑯᓂᖓ ᐱᓕᕆᔾᔪᑎᒃᓴᓂᒃ 

ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒧᑦ ᓴᓇᓗᑎᒃ. 

 

ᑕᒪᒃᑯᐊ ᐊᑦᑕᕐᓇᕐᓇᖅᑐᑦ ᐅᖃᐅᓯᐅᖃᑦᑕᕐᓗᑎᒃ ᑕᒪᓐᓇ 

ᐃᒻᒥᓃᖃᑦᑕᖅᑐᑦ ᐃᓅᓴᖕᓂᖅᓴᐅᓕᕐᓂᐊᕐᒪᑕ 

ᓴᓐᖏᓂᖅᓴᐅᓕᕐᓂᐊᕐᒪᓪᓗ ᓯᕗᓂᒃᓴᑦᑎᓐᓄᑦ ᓱᕈᓯᕗᑦ 

ᐊᒻᒪᓗ ᐃᓚᒌᒃᑐᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑑᔪᖅ 

ᐃᓄᓕᕆᓂᕐᒧᑦ, (ᑐᓵᔨᑎᒍᑦ) ᐊᖓᔪᖅᑳᖅ ᔮᓂ ᒪᐃᑦ. 

 

 

 

 

ᐊᖓᔪᖅᑳᑉ ᐅᖃᐅᓯᖓ 341 - 4(3): ᐃᑲᔪᖅᑐᐃᓂᖅ 

ᐃᓵᒃᓯᒪᒋᑦ ᐃᓅᓯᕐᒥᒃ ᐅᓪᓗᖓᓂᒃ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᐅᓪᓗᒥ ᐱᕕᖃᖅᑎᑕᐅᒐᑦᑕ ᐅᓪᓗᒥ ᑕᕝᕙᓂ 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4593 

 

 

ᑕᒪᒃᑯᐊᓗ ᑕᑯᓐᓈᖅᑐᑦ ᑐᓐᖓᓱᓪᓕᑦ ᐊᒻᒪ ᑕᕝᕙᓃᑦᑐᑦ 

ᐃᓪᓗᒥ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᑖᓐᓇ 

ᐃᖅᑲᐃᒪᔪᒪᓪᓗᒍ ᓯᑉᑎᒻᐳ 10 ᑖᓐᓇ ᐱᔾᔪᑎᒋᓪᓗᒍ 

ᐃᓅᓯᕐᒥᒃ ᐃᓵᒃᓯᒪᒋᑦ ᐅᓪᓗᖓ. ᑕᕝᕙᓂ ᐅᓪᓗᖓᓂ 

ᑲᑎᓚᐅᖅᑐᒍᑦ ᑕᑯᔅᓴᐅᑎᑦᑎᔪᒪᓪᓗᑕ 

ᐃᑲᔪᖅᑐᐃᓂᕆᔭᑦᑎᓐᓂᒃ ᑕᒪᔅᓱᒥᖓ ᐃᓅᓯᕐᒥᒃ 

ᑭᐱᓯᖃᑦᑕᕐᓂᐅᔪᒥᒃ ᑕᒫᓂ ᓄᓇᕘᒥ ᑭᐱᓯᑦᑕᐃᓕᒪᓂᕐᒥᒃ 

ᐃᓅᓯᕐᒥᒃ. 

 

ᐅᖃᖅᑎᑦᑎᔩ, ᐃᓅᓯᕗᑦ ᐊᓐᓂᓇᖅᑐᑦ ᑕᕝᕙᓂ 

ᐸᕐᓇᐅᑎᐅᔪᒥ ᐊᕐᕌᒍᒧᑦ ᐊᑕᐅᓯᕐᒧᑦ ᑐᕌᖓᔪᒥᒃ ᑖᓐᓇ 

ᐱᔾᔪᑎᒋᓪᓗᒍ ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒥᒃ ᓄᓇᕘᒥ 

ᐃᓄᓕᕆᔨᒃᑯᑦ ᓇᓗᓇᐃᖅᓯᓯᒪᔪᑦ ᒪᕐᕈᐃᓕᖅᑲᖓᔪᒥᒃ 

ᑕᕝᕙᓂ ᓄᑖᖑᔪᒥ ᑖᓐᓇ ᐱᓕᕆᐊᔅᓴᕆᓪᓗᑎᒍ 

ᐃᓄᓕᕆᔨᒃᑯᑎᒍᑦ. ᑕᒪᒃᑯᐊ ᖁᓄᔪᕐᓂᐊᖅᑕᐅᖃᑦᑕᑐᑦ 

ᓱᕈᓰᑦ ᐅᕝᕙᓘᓐᓃᑦ ᓄᐊᕐᓂᒃᑯᑦ ᐱᓂᕐᓗᒐᑦᑕᐅᖃᑦᑕᕐᓂᐅᑉ 

ᒥᔅᓵᒍᑦ ᑕᒪᔅᓱᒥᖓ ᑕᐃᒪᐃᓕᐅᖅᑕᐃᓕᒪᓂᕐᒥᒃ 

ᑲᑦᑐᐹᓪᓕᖅᑎᑦᑎᒐᓱᓐᓂᕐᒥᒃ ᐊᒻᒪᓗ ᑕᒪᒃᑯᓂᖓ 

ᓱᕈᓯᖃᖅᑐᓂᒃ ᐅᕝᕙᓘᓐᓃᑦ ᐊᖏᔪᖅᑳᕆᔭᐅᔪᓂᒃ 

ᐱᓕᕆᓂᕐᒥᒃ. ᒫᓐᓇᓗ ᖁᕕᐊᓱᑦᑐᖓ ᐅᓂᒃᑳᓕᐊᖅ ᑖᓐᓇ 

ᐃᖅᑲᓇᐃᔮᖑᓯᒪᔪᖅ ᐱᔾᔪᑎᒋᓪᓗᒍ ᑲᔪᓯᕙᓪᓕᐊᓯᒪᒻᒪᑦ 

ᓄᓇᕗᑦ ᒐᕙᒪᒃᑯᑦ ᐱᓕᕆᐊᔅᓴᖏᓐᓂ ᑕᕝᕙᓂ ᐃᓅᓯᕗᑦ 

ᐊᓐᓂᓇᖅᑐᑦ ᐸᕐᓇᑕᐅᓯᒪᓂᖏᓐᓂᒃ ᐱᓕᕆᐊᔅᓴᐃᑦ 

ᐊᕐᕌᒍᖓᓂ 2017−2022−ᒧᑦ ᐊᒻᒪᓗ ᑖᒃᑯᐊ ᐃᓄᓕᕆᔨᒃᑯᑦ 

ᓴᓂᕐᕙᐃᓯᒪᔪᑦ ᑮᓇᐅᔭᓂᒃ $489,000 ᑕᕝᕗᖓ ᑐᕌᖓᔪᓂᒃ 

ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒥᒃ ᐱᓕᕆᐊᔅᓴᓂᒃ ᑕᒫᓂ ᐊᕐᕌᒍᒥ 

2017−18. 

 

(ᑐᓵᔨᑎᒍᑦ) ᐅᖃᖅᑏ, ᐃᓄᓕᕆᔨᒃᑯᑦ ᐱᓕᕆᕙᓪᓕᐊᕗᑦ 

ᐃᖅᑲᓇᐃᔭᖅᑎᖁᑎᕗᑦ ᓇᓗᓇᐃᖅᓯᔪᓐᓇᕐᓂᖅᓴᐅᖁᓪᓗᒋᑦ 

ᐱᓕᕆᐊᖑᔭᕆᐊᓕᖕᓂᒃ ᐊᒻᒪᓗ ᐱᔨᑦᑎᖅᑕᖏᓐᓂᒃ 

ᖁᓄᔪᖕᓂᐊᖅᑕᐅᓂᕐᒥᒃ 

ᖁᓄᔪᖕᓂᐊᖅᑕᐅᖃᑦᑕᖅᓯᒪᔪᓪᓘᓐᓃᑦ. ᖄᒃᑲᓐᓂᐊᒍᓪᓗ, 

ᐃᓄᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐳᑦ ᑎᒍᐊᓐᖑᐊᖅᑎᓂᒃ 

ᓇᓗᓇᐃᖅᓯᓇᓱᖕᓂᕐᒥᒃ ᐱᓕᕆᓗᑎᒡᓗ ᓱᕈᓯᕐᓂᒃ 

ᖁᓄᖕᓐᓂᐊᕐᓂᐅᕙᒃᑐᓂᒃ ᐊᒻᒪ ᑕᖅᑳᓃᑦᑐᓂᒃ 

ᖃᐅᔨᑎᑦᑎᖁᓪᓗᒋᑦ ᑕᒪᑐᒥᖓ ᐱᒻᒪᕆᐅᔪᒥᒃ. 

 

(ᑐᓵᔨᑎᒎᕈᓐᓃᖅᑐᖅ) ᐃᓄᓕᕆᔨᒃᑯᖏᓂᓛᖅ 

ᐃᖅᑲᓇᐃᔮᖃᐃᓐᓇᕋᓱᐊᖅᑯᒍᑦ ᑕᒪᒃᑯᓂᖓ ᓴᖅᑮᔪᒪᓪᓗᑕ 

ᐃᓄᓐᖑᐃᓂᖅ ᓱᕈᓯᖃᖅᑐᓄᑦ ᐱᓕᕆᓂᕐᒥᒃ 

ᐱᓕᒻᒪᔅᓴᑎᑦᑎᓂᕐᒥᒃ ᐊᒻᒪᓗ  

ᑮᓇᐅᔭᖃᖅᑎᑦᑎᓂᕐᒥᒃ ᑖᒃᑯᓂᖓ ᖃᐅᔨᒋᐊᖅᑏᑦ ᑕᒪᒃᑯᐊ 

ᑲᔪᓯᑎᑕᐅᖁᓪᓗᒋᑦ ᐱᓕᕆᐊᔅᓴᐃᑦ. ᐅᓪᓗᒥᒧᑦ ᑕᒪᓐᓇ 

ᐱᓕᒻᒪᔅᓴᐃᖃᑦᑕᕐᓂᖅ ᑲᔪᓯᓯᒪᕗᖅ ᑖᒃᑯᓄᖓ 54−ᓄᑦ 

ᐃᓄᓐᓄᑦ ᑕᕝᕙᓂ ᓄᓇᓕᓐᓂ 9−ᖑᔪᓂ: ᐃᖃᓗᓐᓂ, 

ᑭᓐᖓᕐᓂ, ᑭᒻᒥᕈᒻᒥ, ᐊᕐᕕᐊᑦ, ᑲᖏᖅᓯᓂᖅ, ᐃᒡᓗᓕᒑᕐᔪᒃ, 

ᑎᑭᕌᕐᔪᐊᖅ ᐊᒻᒪᓗ ᖃᒪᓂᖅᑐᐊᒥ ᐊᒻᒪᑦᑕᐅᖅ 

ᐃᖃᓗᑦᑑᑦᑎᐊᒥ. 

 

ᑖᒃᑯᐊ ᐱᓕᒻᒪᔅᓴᔭᐅᓯᒪᔪᑦ ᐃᖅᑲᓇᐃᔮᖃᖅᑐᑦ 

ᐃᖅᑲᓇᐃᔭᖃᑎᖃᖅᑐᑎᒃ ᓄᓇᓕᓐᓃᖔᖓᔪᓂᒃ ᑖᒃᑯᓂᖓ 

ᐱᔭᔅᓴᖃᖅᑐᑎᒃ ᑕᒪᔅᓱᒥᖓ ᓱᕈᓯᖃᕐᓂᕐᒥᒃ ᐅᕝᕙᓘᓐᓃᑦ 

ᐊᖏᖅᑳᖑᓂᕐᒥᒃ ᐅᕝᕙᓘᓐᓃᑦ ᑖᒃᑯᓄᖓ 

ᐃᖅᑲᓇᐃᔭᖅᑎᐅᔪᓂᒃ ᐃᓄᓕᕆᓂᕐᒥ. ᑖᒃᑯᐊᑦᑕᐅᖅ ᑕᕝᕘᓇ 

ᐱᓕᒻᒪᔅᓴᔭᐅᓂᒃᑯᑦ ᑕᒫᓂ ᓄᓇᓕᓐᓂ ᐊᖏᔪᖅᑳᕆᔭᐅᔪᓄᑦ 

ᑕᒪᒃᑯᐊ ᐱᕚᓪᓕᖁᓪᓗᒋᑦ ᑕᕝᕙᓐᖓᑦ 

ᐃᑲᔫᓯᐊᖑᖃᑦᑕᖅᑐᓂᒃ. (ᑐᓵᔨᑎᒍᑦ) ᐃᑲᔫᑎᐅᔪᖅ ᑕᒪᓐᓇ 

ᑐᕌᖓᓂᖃᖅᐳᖅ ᐊᑐᖅᑕᐅᒋᐊᒃᑲᓐᓂᓕᖁᓪᓗᒋᑦ 

ᐃᓕᖅᑯᓯᕆᔭᐅᔪᓪᓗ ᐃᓄᓐᖑᐃᓂᕐᒥᒃ ᐃᓅᓯᑦᑎᓐᓂᑦ. 

ᐃᑲᔪᖅᑐᐃᓗᑎᒃ ᒪᒥᓴᐃᓂᕐᒪᑦ ᐃᓚᒌᓄᑦ 

ᒪᒥᓴᖃᑕᐅᑦᑎᐊᖁᓪᓗᒋᑦ ᓴᓐᖓᒃᑎᒋᐊᕐᓗᒋᓪᓗ ᐃᓚᒋᔭᖏᑦ 

ᓄᓇᓖᓪᓗ ᐱᕈᖅᓴᐃᓇᓱᒃᑎᓪᓗᒋᑦ ᕿᑐᓐᖓᕆᔭᐅᔪᓂᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐃᓄᓕᕆᔨᒃᑯᓂᓛᒃ 

ᑖᔅᓱᒥᖓ ᑲᔪᓯᑎᑦᑎᒐᓱᐊᓪᓚᕆᒻᒪᑕ ᐱᓕᕆᐊᖃᓂᕐᒥᑦ 

ᑕᒪᔅᓱᒥᖓ  ᐃᓅᓯᕐᒥ ᑭᐱᓯᖃᑦᑕᓂᕐᒥᑦ ᑖᒃᑯᓂᖓ ᐊᑐᖅᑐᑕ 

ᐃᖅᑲᓇᐃᔭᖅᑎᐅᔪᓂᑦ ᐊᒻᒪᓗ ᑕᒪᒃᑯᐊᑦᑕᐅᖅ ᑕᕝᕘᓇ 

ᐃᓄᓕᕆᔨᒃᑯᑎᒎᖅᑐᑦ ᐱᓕᕆᐊᕋᔅᓴᐃᑦ ᐊᒻᒪᓗ ᐱᔨᑦᑎᕋᕈᑏᑦ 

ᑕᒪᒃᑯᓄᖓ ᑐᕌᖓᔪᓂᑦ ᐃᓅᓯᖃᑦᑎᐊᓂᕐᒧᑦ ᐊᒻᒪᓗ 

ᐃᒻᒥᓂᒃ ᑲᒪᒋᑦᑎᐊᓂᕐᒧᑦ ᑖᒃᑯᓄᖓ ᓄᓇᕗᒻᒥᐅᑕᕐᓄᑦ. 

ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒧᑦ ᓯᕗᓕᖅᑎᒻᒪᕆᒃ (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒧᑦ, ᐲᑕ ᑕᑉᑑᓇ. 
 

ᐊᖓᔪᖅᑳᑉ ᐅᖃᐅᓯᖓ 342 - 4(3): ᓯᕗᓕᖅᑎ 

ᑲᑎᒪᒋᐊᖅᑐᖅᓯᒪᓚᐅᕐᓂᖓ ᐊᐅᔭᒃᑯᑦ 2017−ᒥ 

(ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑕᐅᔪᑦ 

ᖁᕐᓗᖅᑑᕐᒥᐅᓪᓗ.  



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4594 

 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 

ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ 

ᑲᑎᒪᖃᑎᒋᔭᐅᓚᐅᕋᒪ ᓯᕗᓕᖅᑎᐅᖃᑎᓐᓂᑦ 

ᐊᐅᔭᐅᕋᑖᖅᑐᖅ.  

 

ᑲᑎᒪᖃᑎᖃᖅᑎᓪᓗᖓ ᑲᓇᑕᒥ ᓯᕗᓕᖅᑎᐅᔪᓂᑦ ᔪᓚᐃ 

17−ᒥᑦ 19−ᒧᑦ ᑎᑭᖦᖢᒍ ᐃᐊᑦᒪᒃᑕᓐᒥ 

ᑲᑎᒪᓚᐅᖅᑐᐳᒍᑦ. ᑕᐃᒃᑯᐊ ᐊᖏᔪᖅᑳᕐᔪᐊᖑᖃᑎᒃᑲ 

ᑲᓇᑕᒥ ᐅᖃᖃᑎᒋᓚᐅᖅᑕᒃᑲ ᐊᒥᐊᓕᒃᑲᒥᐅᓪᓗ ᒥᒃᓵᓄᑦ 

ᑮᓇᐅᔭᓕᕆᔾᔪᑎᓂᑦ ᐊᒻᒪ ᐃᖅᑲᖅᑐᐃᕕᓕᕆᔾᔪᑎᓂᑦ 

ᐃᓅᓯᓕᕆᓂᕐᒧᓪᓗ ᐱᓕᕆᐊᖃᖅᖢᑕ. 

 

ᒥᓂᔅᑕᐃ ᑲᑎᒪᔨᖏᑦ ᑖᒃᑯᐊ 13−ᖑᓚᐅᖅᑐᑦ 

ᓯᕗᓕᖅᑏᑦ. ᑖᒃᑯᐊ ᑲᑎᒪᔨᐅᔪᑦ ᓯᕗᓕᖅᑎᐅᓪᓗᑎᒃ 

ᑲᑎᒪᔨᖏᑦ ᐃᖅᑲᓇᐃᔭᖃᑎᒌᑦᑎᐊᕐᓂᖅᓴᐅᔪᒪᓪᓗᑎᒃ 

ᐊᒻᒪᓗᑦᑕᐅᖅ ᐃᒡᓗᕐᔪᐊᓕᐅᓂᕐᒧᑦ ᒐᕙᒪᒃᑯᓐᓂᓪᓗ 

ᐱᓕᕆᖃᑎᒌᖕᓂᖓᓄᑦ ᓯᕗᒃᑲᖅᑕᖅᑎᐅᓪᓗᑎᒃ 

ᐱᒻᒪᕆᐅᖕᒪᑕ ᑕᒪᒃᑯᐊ ᑲᓇᑕᒥᐅᓄᑦ. 

 

ᑕᒪᒃᑯᐊ ᑲᑎᒪᓂᐅᔪᑦ ᐱᒻᒪᕆᐅᖕᒪᑕ ᓯᕗᓕᖅᑎᐅᔪᑦ 

ᒐᕙᒪᒃᑯᓐᓄᑦ ᑕᐃᒪᓐᓇ ᐃᖅᑲᓇᐃᔭᖃᑎᒌᒃᖢᑎᒃ 

ᐃᓱᒪᒃᓴᖅᓯᐅᖃᑎᒌᖃᑦᑕᕐᒪᑕ. ᑖᒃᑯᐊ ᐃᐅᐴᑕ ᓯᕗᓕᖅᑎ 

ᕋᐃᓱᓈᑦᓯᒧᑦ ᑖᒃᑯᓄᖓ ᑲᑎᒪᑎᑦᑎᓚᐅᖅᐳᖅ 

ᕿᖑᓪᓕᕐᒥᓗ ᑲᑎᒪᑎᑦᑎᓂᐊᓕᕐᒥᔪᖅ ᓂᐅ 

ᐳᕋᓐᓱᐃᒃ−ᒥᐅᑕᐃᑦ ᔪᓚᐃ 2018−ᒥᑦ. 

 

ᐅᖃᖅᑏ, ᐊᒻᒪᓗᑦᑕᐅᖅ ᑲᑎᒪᖃᑎᖃᕈᓐᓇᓚᐅᕐᒥᒐᒪ 

ᐅᑭᐅᑕᖅᑐᒥᐅᑕᓂᒃ ᔨᐊᓗᓇᐃᕝᒥ ᐅᑭᐅᑕᖅᑐᖅ 

ᓯᕗᓕᖅᑎᖏᓐᓂᑦ ᐅᖃᐅᑕᐅᓪᓗᑎᒃ ᐱᖁᑎᕐᔪᐊᓕᕆᓂᖅ 

ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ ᐊᒻᒪ 

ᓄᑦᑎᕙᓪᓕᐊᖏᓪᓗᑎᒃ ᑮᓇᐅᔭᓕᐅᕋᓱᐊᕐᓂᖅ. 

ᖁᕕᐊᓱᑦᑎᐊᓚᐅᖅᑐᖓ ᑕᒪᒃᑯᓂᖓ 

ᐅᖃᐅᓯᖃᖃᑦᑕᓚᐅᕋᑦᑕ ᐅᑭᐅᑕᖅᑐᒥ. ᖁᔭᓐᓇᒦᖅᐸᒃᑲ 

ᐹᑉ ᒪᒃᓚᐅᑦ ᑕᐃᓐᓇ ᑐᓐᖓᓇᑦᑎᐊᓚᐅᕐᒥᖕᒪᑦ.  

 

ᑖᒃᑯᐊ ᐅᑭᐅᑕᖅᑐᒥ ᓯᕗᓕᖅᑎᐅᔪᑦ ᑲᑎᒪᔨᖏᑦ 

ᑲᑎᒪᖃᑎᒌᑦᑎᐊᓚᐅᖅᑐᑦ 

ᐃᖅᑲᓇᐃᔭᖃᑎᒌᑦᑎᐊᓚᐅᕐᒥᔪᑦ ᐅᑭᐅᑕᖅᑐᒥᐅᑦ ᑕᒪᒃᑯᐊ 

ᐱᕕᒃᓴᖏᑦ ᐅᓄᖅᓯᒋᐊᖅᑕᐅᔪᓐᓇᕐᓗᒋᑦ 

ᐃᖅᑲᓇᐃᔮᒃᓴᐃᑦ ᐃᖅᑲᓇᐃᔭᖁᓪᓗᒋᓪᓗ ᓄᓇᓕᖕᓄᑦ 

ᖃᓂᒃᓴᕐᓗᑎᒃ. 

 

ᑖᒃᑯᐊ ᓯᕗᓕᐅᖅᑎᐅᔪᑦ ᑲᑎᒪᓂᖏᑦ ᐱᒻᒪᕆᐅᓚᐅᖅᑐᑦ 

ᑕᑯᒃᓴᐅᑎᑦᑎᓪᓗᑎᒃ ᓄᓇᕗᑦ ᓴᓐᖏᓂᖏᓐᓂᒃ ᐊᒻᒪᓗ 

ᓇᓗᓇᐃᖅᓯᓪᓗᑎᒃ ᐊᒃᓱᕉᓴᓗᐊᖃᑦᑕᖅᑐᓂᒃ 

ᓴᓐᖏᔫᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 343 - 4(3): ᓴᓂᑭᓗᐊᕐᒥ 

ᐃᓕᓐᓂᐊᕐᕕᐊᓗᒻᒥ ᐱᔭᕇᖅᑐᑦ 

ᒪᕐᕈᐃᖅᓲᓪᓗᐊᖅᑐᑦ (ᒪᐃᒃ) 

 

ᐊᖓᔪᖅᑳᖅ ᐹ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᖅᑲᑎᒃᑲ 

ᐃᒡᓗᓕᖕᒥᐅᑦ ᐊᒡᒍᒥᐅᑕᐅᓂᕋᖅᑕᐅᕙᓕᖅᑐᒍᑦ, 

ᕼᐊᓘᖅᐸᔅᓯ ᑕᒪᔅᓯᑦᑎᐊᕐᖏᓛᒃ ᑕᒪᕐᒥ. 

 

ᐅᖃᖅᑎᑦᑎᔩ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲᐃᓛᒃ 

ᐅᓪᓗᒥ ᓇᖏᖅᓯᕗᖓᐃᓛᒃ ᑕᒪᑐᒥᖓ ᑐᓴᕈᒥᓇᖅᑐᒥᑦ 

ᑐᓴᖅᑎᑦᑎᔪᒪᓪᓗᖓ. ᑖᓐᓇ ᓄᓇᓕᒃ ᓴᓂᑭᓗᐊᖅ 

ᐱᔾᔪᑎᒋᓗᐊᖅᖢᒍ. ᑕᐃᒪ ᑕᒫᓂ ᐊᓂᒎᑎᓚᐅᖅᑐᐃᑦ 

ᐊᒥᓲᓛᓪᓚᕆᐅᓚᐅᕐᒪᑕ ᑕᐃᑲᓂ ᓄᓇᓕᖓᓐᓂᑦ.  

 

ᐅᖃᖅᑎᑦᑎᔩ, ᐅᐱᒍᓱᑦᑎᐊᖅᑐᖓᐃᓛᒃ ᑖᒃᑯᐊ 

9−ᖑᔪᐃᑦ ᓴᓂᑭᓗᐊᕐᒥ ᐃᓕᓐᓂᐊᕐᕕᖓᓂ ᐹᓵᓖᑦ 

ᐃᓕᓐᓂᐊᕐᕕᖓᓂᓛᒃ ᐊᓂᒎᑎᓚᐅᕐᒪᑕ ᐊᒻᒪᓗ 

ᓇᓗᓇᖏᑦᑐᖅ ᑕᒫᓂ ᓄᓇᕗᑦᒥ ᐊᒥᓲᓛᖑᔪᐃᑦ ᑕᒫᓂ 

ᐊᕐᕌᒍᒋᔭᑦᑎᓐᓂ ᐊᓂᒎᑎᓚᐅᕐᒪᑕ ᒍᕋᐃ 12-ᒥᓂᒃ. 

ᐅᖃᖅᑎᑦᑎᔩ, ᑕᐃᒪ ᑖᒃᑯᐊ ᖁᔭᓕᑦᑎᐊᕈᒪᔭᒃᑲᐃᓛᒃ 

ᐊᖏᔪᖅᑳᕆᔭᐅᔪᓪᓗ, ᐃᓕᓐᓂᐊᕐᕕᖕᒥᓗ ᑖᒃᑯᐊ 

ᓴᓇᕙᒃᑐᐃᑦ ᑖᒃᑯᓂᖓ ᐃᑲᔪᕐᔪᐊᖅᓯᒪᖕᒪᑕ ᒍᕋᐃ 

12−ᒥᓂᒃ ᐱᐊᓂᒃᓯᓇᓱᐊᖅᑎᓪᓗᒋᑦ ᑖᒃᑯᐊ 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4595 

 

 

ᒪᒃᑯᒃᑐᖁᑎᐊᓐᓄᒃᐳᑦ ᑕᑲᓇᓂ ᓴᓂᑭᓗᐊᕐᒥ ᐊᒻᒪ  

ᓄᓇᕗᒻᒥᐅᑕᐃᑦ. ᑖᓐᓇ ᐊᖏᔪᖅᑳᕆᔭᖓ 

ᐃᓕᓐᓂᐊᕐᕕᖓᓂ ᑎᒻ ᕼᐅᐃᑦ, ᐅᖃᓚᐅᕐᒪᓂᓛᒃ 

ᑐᓴᕐᕕᒋᓚᐅᕋᑦᑎᒍ ᑕᒪᓐᓇ ᐊᓂᒎᑎᒋᔾᔪᑎᒋᔭᐅᓚᐅᖅᑐᖅ 

ᐱᐅᓗᐊᓚᐅᖅᐳᖅ ᐊᔪᓐᖏᓗᐊᓚᐅᖅᐳᑦ ᐱᔾᔪᑎᒋᓪᓗᒍ 

ᐃᓄᒃᑎᑐᑦ ᐅᖃᕈᓐᓇᖅᑐᓂᒃ ᐃᓕᓴᐃᔨᖃᑦᑎᐊᓚᐅᕋᑦᑕ 

ᑕᑲᓇᓂ ᓴᓂᑭᓗᐊᕐᒥᑦ. 

 

ᐅᖃᖅᑎᑦᑎᔩ, ᑕᒪᓐᓇᐃᓛᒃ ᐃᓕᓐᓂᐊᕐᓂᖅ 

ᐱᒻᒪᕆᒋᑎᓪᓗᑎᒍᑦ ᑕᕝᕙᓂ ᒐᕙᒪᐅᑎᓪᓗᑕ, 

ᑕᒪᓐᓇᐃᓛᒃ ᓇᓗᓇᓐᖏᒻᒪᑦ ᐊᔪᓐᖏᑦᑎᐊᖅᑐᓂᒃ 

ᐃᓕᓐᓂᐊᑦᑎᐊᖅᓯᒪᔪᓂᒃ ᓄᓇᕗᒻᒥᐅᑕᓂᒃ ᑕᑯᔪᒪᒐᑦᑕ 

ᑕᒪᑦᑕ. ᐊᒻᒪᓗ ᑖᒃᑯᐊ ᐊᓂᒎᑎᖃᑦᑕᖅᑐᐃᑦ ᓲᕐᓗ, 

ᐃᓕᓐᓂᐊᕈᑎᖓ ᑕᐃᒪᓐᓇᑦᑎᐊᖅ 

ᑲᓇᑕᒥᐅᑎᑐᑦᑎᐊᖅᑕᐅᖅ ᐊᔪᓐᖏᓐᓂᖏᓐᓂᒃ 

ᐱᑕᖃᕆᐊᖃᕐᒪᑦ. ᐊᒻᒪᓗ ᓇᓗᓇᓐᖏᑦᑐᖅ ᑖᒃᑯᐊ 

ᑲᔪᓯᕙᓪᓕᐊᑎᓪᓗᒋᑦ ᓯᓚᑦᑐᖅᓴᕐᕕᖕᒧᓪᓘᓐᓃᑦ 

ᐊᒻᒪᓘᓐᓃᑦ ᔫᓂᕘᓯᑎ−ᒧᑦ ᑕᒪᒃᑯᓄᖓ 

ᐊᔪᓐᖏᑦᑎᐊᕐᓗᑎᒃ ᑲᔪᓯᔾᔪᑎᒃᓴᖏᓐᓂᒃ 

ᐱᑎᓐᓇᓱᖃᑦᑕᕋᑦᑎᒍᑦ. 

 

ᐅᖃᖅᑎᑦᑎᔩ, ᑕᐃᒪ ᑖᒃᑯᐊ ᐊᒃᓱᕈᑦᑎᐊᖃᑦᑕᕐᒪᑕ 

ᐃᓕᓴᐃᔩᑦ, ᐃᓕᓴᐃᔩᓪᓗ ᐊᖓᔪᖅᑳᖏᑦ, ᑖᒃᑯᐊᓗ 

ᐃᓕᓐᓂᐊᕐᕕᖕᒥ ᓴᓇᔪᑦ, ᐊᖓᔪᖅᑳᕆᔭᐅᔪᓪᓗ ᑖᒃᑯᓂᖓ 

ᐃᓕᓐᓂᐊᖅᑐᓂᒃ. ᑕᒡᕙ ᑖᒃᑯᐊ 

ᐊᔪᓐᖏᔾᔪᑎᒋᖃᑦᑕᑦᑎᐊᕐᒪᒋᑦ ᐃᑲᔪᖅᑕᐅᑦᑎᐊᕌᖓᒥᒃ. 

ᐊᒻᒪᓗ ᑖᒃᑯᓄᖓ ᐊᔭᐅᖅᑐᑦᑎᐊᒃᑲᓐᓂᖅᐳᒍᑦ 

ᑲᔪᓯᕙᓪᓕᐊᑦᑎᐊᕐᓂᐊᕐᒪᑕ ᐊᕐᕌᒍᑕᒫ ᐊᒥᓱᓐᖑᖅ 

ᐸᓪᓕᐊᔪᓂᒃ ᑕᑯᔪᒪᐃᓐᓇᕋᑦᑕ ᐃᓕᓐᓂᐊᕐᕕᑦᑎᓐᓂ 

ᐊᓂᒎᑎᔪᓂᒃ ᖁᑦᑎᖕᓂᓕᑦ 12−ᒥᓂᒃ. ᓱᖃᐃᒻᒪ ᑖᒃᑯᐊ 

ᑕᐅᕗᖓ ᓯᕗᒧᐊᑦᑎᐊᒃᑲᓐᓂᕈᓐᓇᕐᒪᑕ ᐊᓯᖏᓐᓂᒃ 

ᐱᕙᓪᓕᐊᓇᓱᐊᕐᓂᐊᖅᑎᓪᓗᒋᑦ ᐃᓕᓐᓂᐊᕐᕕᖕᒥ 

ᐊᓂᒎᑎᒑᖓᒥᒃ. ᐃᓛᒃ, ᑕᒪᓐᓇ ᓴᓇᖃᑎᒌᑦᑎᐊᕐᓂᖅ 

ᓇᓗᓇᓐᖏᑦᑐᖅ ᐃᑲᔫᑎᖃᖃᑦᑕᑦᑎᐊᕐᒪᑦ 

ᐃᓕᓐᓂᐊᖅᑐᓂᒃ ᑲᔪᓯᑦᑎᐊᕈᓐᓇᕐᒪᑕ 

ᓴᓇᖃᑎᒌᑦᑎᐊᓕᕌᖓᑦᑕ. ᓇᓗᓇᓐᖏᑦᑐᖅ 

ᐃᑲᔫᑎᖃᑦᑎᐊᓛᕐᒪᑕ ᑕᒪᒃᑯᐊ ᒪᒃᑯᒃᑐᖁᑎᕗᑦ 

ᑮᓇᐅᔭᓕᐅᕈᑕᐅᕙᒃᑐᓄᑦ ᑕᒫᓂ ᓄᓇᕗᑦᒥ. 

 

ᐅᖃᖅᑎᑦᑎᔩ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ 

ᐱᒃᑯᒋᑦᑎᐊᕐᓚᕗᑦ ᐹᓴᓖ ᐃᓕᓐᓂᐊᕐᕕᖓᑕ 

ᐊᓂᒎᑎᓵᓚᐅᖅᑐᑦ ᐊᒻᒪᓗ ᓴᓂᑭᓗᐊᕐᒥᐅᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᐱᖅᑯᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ,  

ᒥᔅᑐ ᖁᒃᓱᒃ. 
 

ᐊᖓᔪᖅᑳᑉ ᐅᖃᐅᓯᖓ 344 - 4(3): ᐃᓄᐃᑦ 

ᖃᐅᔨᒪᔭᑐᖃᖏᑕ ᐅᖃᓕᒫᒐᖓ ᓴᖅᑭᑎᑕᐅᔪᖅ 

(ᖁᒃᓱᒃ) 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑎᓯᔩ, 

ᐊᒻᒪᓗ ᐅᓐᓄᕼᐊᒃᑯᓂᓛᒃ ᓄᓇᕗᒻᒥᐅᖃᑎᒃᑲ. 

ᐅᖃᕆᐊᓚᐅᖏᓐᓂᓐᓂ ᐅᖃᖅᑎᑦᓯᔩ, ᑕᐃᒃᑯᐊ 

ᑎᑭᕋᕐᔪᐊᕐᒥᐅᑦ ᐃᒃᐱᒋᖃᑎᒋᕙᒃᑲ ᓇᒡᓕᒋᕙᒃᑲ ᐃᓚᒌᑦ 

ᐊᒻᒪᓗ ᑕᐃᒃᑯᐊ ᑎᑭᕋᕐᔪᐊᑉ ᕼᐃᓚᑖᓂ ᐃᓚᒋᔭᐅᔪᑦ, 

ᐃᒃᐱᒋᖃᑎᒋᑦᓯᐊᕋᑉᓯ ᐅᑉᓗᒥ. ᖃᓄᐃᖏᓐᓂᐊᖅᐳᕼᐃ. 
 

ᐅᖃᖅᑎᑦᓯᔩ, ᐅᑉᓗᒥ ᓇᖏᖅᓯᔾᔪᑎᖃᖅᑐᖓᐃᓛᒃ 

ᖁᕕᐊᕼᐅᒃᑲᒪ ᓇᓗᓇᐃᖅᕼᐃᔪᓐᓇᕋᒪ ᐅᑉᓗᒥ ᑖᓐᓇ 

ᐅᖃᓕᒫᓕᐊᕆᔭᐅᓚᐅᖅᑐᖅ ᐅᑉᓗᒥ 

ᑕᑯᔭᒃᕼᐊᕈᒃᓂᐊᓕᕐᒪᑦ ᐅᖃᓕᒫᒐᐅᓗᓂ 

ᐊᑐᐃᓐᓇᕈᖅᑎᑕᐅᓂᐊᓕᕐᒪᑦ ᐊᑎᖃᖅᖢᓂ ᑖᓐᓇ 

ᐃᓄᐃᑦ ᖃᐅᔨᒪᔭᑐᖃᖏᑦ. ᖃᑉᓗᓈᑐᑦ ᐅᖃᕋᔭᕈᒪ, 

(ᑐᓵᔨᑎᒍᑦ) “ᐃᓄᐃᑦ ᖃᐅᔨᒪᐃᓐᓇᖅᑕᖏᑦ ᓱᓕᔪᐃᑦ”. 

ᑖᓐᓇ ᐅᖃᓕᒫᓕᐊᕆᔭᐅᔪᖅ ᐃᓐᓇᕐᓄᑦ, 

ᐃᓐᓇᖁᑎᒋᔭᑉᑎᓐᓄᑦ ᐊᒥᕼᐅᓄᑦ 9−ᖑᔪᓂᓛᒃ 

ᖁᓕᐅᓐᖏᓗᐊᖅᑑᔪᓄᑦ ᓄᓇᕗᑦᒥᓐᖔᖅᑐᑦ ᑖᒃᑯᐊ 

ᐃᓐᓇᖁᑎᒋᔭᕗᑦ ᑕᒪᑦᓱᒥᖓ 

ᓇᓗᓇᐃᖅᑐᐃᑦᓯᐊᓚᐅᖅᕼᐃᒪᖕᒪᑕ ᑕᒪᓐᓇ ᖃᓄᖅ 

ᐃᓄᐃᑦ ᖃᐅᔨᒪᔭᖓᑦ ᐊᑐᕐᓗᒍ ᑕᐃᒎᕼᐄᓪᓗ.  
 

ᑕᒪᒃᑯᐊ ᐃᓄᐃᑦ ᖃᐅᔨᒪᔭᖏᑦ ᖃᐅᔨᒪᐃᓐᓇᖅᐸᒃᑕᖏᑦ 

ᐊᑐᕐᓗᒋᑦ ᕼᐅᓇᓂᒃ ᑕᕝᕗᖓ ᐅᖃᓕᒫᓕᐊᕆᔭᐅᔪᒧᑦ 

ᐃᓕᐅᖅᑲᐃᔪᓐᓇᑦᓯᐊᓚᐅᕐᒪᑕ. ᑖᒃᑯᐊ ᐃᓐᓇᕆᔭᕗᑦ 

ᖁᕕᐊᕼᐅᓪᓚᕆᒃᑐᒍᓂᓛᒃ ᐅᖃᖅᑎᑦᓯᔩ ᐅᑉᓗᒥ ᑕᒪᓐᓇ 

ᑕᑯᔭᒃᕼᐊᐅᔫᓪᓗᐊᕐᓂᐊᓕᕐᒪᑦ 

ᐅᖃᓕᒫᕆᔭᐅᔫᓪᓗᐊᕐᓂᐊᓕᕐᒪᑦ ᐊᒻᒪᓗ 

ᕼᐃᕗᓂᒃᕼᐊᑦᑎᓐᓄᑦ ᒪᒃᑯᒃᑐᑦᑎᓐᓄᑦ ᑕᒪᓐᓇ 

ᐃᓕᑦᓯᕚᓪᓕᕈᑕᐅᓂᐊᖅᖢᓂ ᐃᑲᔪᕐᓂᖃᕐᓂᐊᕐᒪᑦ 

ᑕᒪᒃᑯᓂᖓ ᒪᒃᑯᖕᓂᖅᕼᐅᔪᓂᒃ ᐃᓅᑉ ᐃᓕᖅᑯᕼᐃᖓ 

ᐱᔾᔪᑎᒋᓗᒍ. 
 

ᐅᖃᖅᑏ, ᑖᒃᑯᐊ ᐱᓕᕆᓚᐅᖅᑐᑦ ᐊᒥᕼᐆᓚᐅᕐᒪᑕ 

ᐅᕙᑦᓯᐊᖅ ᐅᖃᓚᐅᕋᒪᐃᓛᒃ ᖁᔭᓐᓇᒦᕈᐊᓪᓚᕆᒃᑲᑉᑎᒍᑦ 

ᐅᕙᖓ ᐊᒻᒪᓗ ᑖᒃᑯᐊ ᐱᓕᕆᔨᒋᔭᕗᑦ ᑕᒪᑦᓱᒥᖓ 

ᑲᒪᓚᐅᖅᑐᑦ, ᐅᑯᐊᖑᖕᒪᑕ: ᕉᑕ ᖃᕆᑕᖅ ᐊᒻᒪᓗ ᓗᐃ 

ᐊᖓᓕᒃ ᐊᕐᕕᐊᕐᒥᐅᑖᒃ, ᐊᑐᐊᑦ ᐊᑭᑦᑎᖅ ᐃᒡᓗᓕᖕᒥᑦ, 

ᐊᒻᒪᓗ ᔫᓯ ᐊᖑᑎᓐᖑᕐᓂᖅ ᑰᒑᕐᔪᖕᒥᑦ, ᐊᒻᒪᓗ 

ᖁᕐᓗᖅᑐᒥ ᐋᓕᔅ ᐊᔭᓕᒃ. ᑖᑯᒃᐊᖑᖕᒪᑕ. 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4596 

 

 

ᐊᒻᒪᓗ, ᐅᖃᖅᑏ, ᑖᒃᑯᐊ ᐃᓚᖏᑦᑕᐅᖅ ᑕᐃᓂᐊᒃᑲᑲ 

ᐃᓅᔪᓐᓃᖅᕼᐃᒪᓕᖅᑑᒐᓗᐃᑦ ᑭᕼᐃᐊᓂ ᑕᒪᒃᕼᐅᒥᖓ 

ᐱᓕᕇᓐᓇᓚᐅᖅᕼᐃᒪᖕᒪᑕ. ᑕᐃᒃᑯᐊ 

ᑐᓐᖓᕕᒋᔭᐅᓪᓗᑎᒃ ᐱᓕᕆᐊᕆᔭᐅᓚᐅᖅᑐᑦ, ᑖᒃᑯᐊ  

ᐃᓅᔪᓐᓃᖅᕼᐃᒪᓕᕋᓗᐊᖅᑎᓪᓗᒋᑦ ᐅᑉᓗᒥ ᑕᕝᕙᓂ 

ᐅᖃᓕᒫᓕᐊᕆᔭᐅᔪᒥᒃ ᐃᓕᖃᑕᐅᕼᐃᒪᓪᓚᕆᖕᓂᐊᕐᒪᑕ. 

 

ᐅᑯᐊᖑᖕᒪᑕ ᐅᕙᑉᑎᓐᓃᖃᑕᐅᔪᓐᓇᓐᖏᓕᖅᑑᒐᓗᐃᑦ 

ᐅᑉᓗᒥ: ᑖᓄᓪᑦ ᐅᓗᐊᓪᓗᐊᖅ ᐊᒻᒪᓗ ᒪᐅᒃ ᑲᓗᐊᖅ 

ᐊᕐᕕᐊᒥᑦ, ᐊᒻᒪᓗ ᓄᐊᒪᓐ ᐊᑕᓐᖓᓛᖅ ᖃᒪᓂᑦᑐᐊᕐᒥᑦ, 

ᐊᒻᒪᓗ ᒥᐊᕆᐋᓄ ᐊᐅᐱᓛᕐᔪᒃ 

ᑲᖏᖅᖠᓂᕐᒥᐅᑕᐅᓚᐅᖅᑐᖅ. 

 

ᐅᖃᖅᑎᑦᓯᔩ, ᑖᒃᑯᐊ ᑕᕝᕙ ᐃᓅᓐᖏᓕᖅᑐᑦ ᑭᕼᐃᐊᓂ 

ᐱᓕᕆᓂᑯᖏᑦ ᐊᑐᕐᓂᐊᕐᒪᑕ ᐅᑉᓗᒥ 

ᐊᑑᑎᖃᓪᓚᕆᖕᓂᐊᒪᑕᐃᓛᒃ, ᑖᓐᓇ ᐅᖃᓕᒫᒐᕆᔭᐅᔪᖅ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᔾᔪᑎᖃᖅᑎᓪᓗᒍ.  

 

(ᑐᓵᔨᑎᒍᑦ) ᐊᒻᒪ ᑐᓐᖓᓱᒃᑎᑦᑎᔪᒪᔪᖓ 

ᖁᔭᓐᓇᒦᕈᒪᓪᓗᖓᓗ ᑲᒥᓯᓇᕆᔭᕗᑦ ᒥᔅ ᓇᓕ ᑯᓱᒐᖅ, 

ᐃᑲᔪᓚᐅᕐᒪᑦ ᑖᓐᓇ ᐱᓐᖑᖅᑎᓐᓇᓱᒃᖢᓂᐅᒃ ᐅᖃᓕᒫᒐᖅ 

ᐊᒻᒪᓗ ᐃᐅᕈᓪ ᓴᐅᑉ. (ᑐᓵᔨᒃᑰᕈᓐᓃᖅᑐᖅ) ᑖᓐᓇᑦᑕᐅᖅ 

ᖁᔭᓐᓇᒦᕐᒥᒐᒃᑯ. 

 

ᐅᖃᖅᑎᑦᓯᔩ, ᐅᑉᓗᒥ ᑲᑎᒫᓂᒃᕼᐃᒪᓕᕈᑦᑕ ᑕᕝᕙᓂ 

ᒪᓕᒐᓕᐅᖅᑎᐅᖃᑎᒃᑲ ᑐᓐᖓᕼᐅᖁᑦᑎᐊᖅᐸᒃᑲ ᑕᕝᕙᓂ 

ᕼᐃᓚᑖᓂ ᑖᒃᕼᐅᒪ ᐃᒡᓘᑉ ᑕᒪᑦᕼᐅᒥᖓ 

ᐅᖃᐅᕼᐃᕆᔭᒻᓂᒃ ᐱᓕᕆᐊᖃᕐᓂᐊᖅᑎᓪᓗᑕ 

ᑲᑎᒫᓂᒃᕼᐃᒪᓕᕈᑦᑕ ᐅᓐᓄᒃᕼᐊᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᓚᐅᓐᖏᓐᓂᑦᑎᓐᓂ 

ᒪᒥᐊᑦᑕᕆᐊᖃᕋᒪ 

ᑕᐃᒪ ᑕᒻᒪᖅᑲᐅᓐᓂᕋᒪ ᑕᕝᕙᓃᔾᔮᖏᑦᑐᒥᒃ ᐃᒡᓗᒥ 

ᑕᐃᓯᖅᑲᐅᓐᓂᕋᒪ. ᐊᕐᕕᐊᓄᑦ, ᐊᕐᕕᐊᕐᒥᐅᓪᓗ 

ᑕᕝᕙᓃᑦᑐᐃᓐᓇᐅᓐᓂᖅᖢᑎᒃ. ᒪᒥᐊᓇᖅ. ᑕᐃᒪᓕ,  

ᐊᐃᕕᓕᒃ ᑖᓐᓇ ᑕᐃᓂᐊᖅᑲᐅᔭᕋᓗᐊᕋ 

ᐊᕐᕕᐊᓐᖑᖅᑎᓐᓂᕋᒃᑯ. ᐊᐃᕕᓕᖕᒥᐅᑦ ᑕᒫᓃᔾᔮᖏᑦᑐᖅ 

ᐅᓪᓗᒥ. 

 

ᑲᔪᓯᓗᑕ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᓯᓈ, ᒥᔅᑐ ᐹᓪ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 607 - 4(3): 

ᐱᒃᑯᒋᔭᐅᓂᖓ ᐹᓖᓐ ᐸᐃᑕᓐ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᑖᒃᑯᐊ 

ᑲᑎᒪᔨᐅᖃᑎᒃᑲ ᑕᒪᐅᓐᖓᒃᑲᓐᓂᕈᓐᓇᕐᖓᑕ ᖁᔭᒋᕙᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᐃᓕᓴᖅᓯᔪᒪᓕᒻᒥᔪᖓ ᑕᒫᓂ 

ᓄᓇᖅᑲᑎᒋᓚᐅᖅᑕᑦᑎᓐᓂ ᑭᒡᒐᖅᑐᓚᐅᖅᑕᕋ ᑖᓐᓇ 

ᐊᑯᓂ, ᐊᒻᒪᓗ ᑕᒫᓂᒥᐅᑕᐅᖅᓴᓚᐅᖅᑐᓂ 

ᐃᑲᔪᕕᔾᔪᐊᖃᑦᑕᓚᐅᖅᑐᓂ.  

 

ᖃᐅᔨᒪᔭᒃᑯᑦ ᓯᕗᓪᓕᖅᐹᖑᓪᓗᓂ ᐃᓅᓗᓂ 

ᐋᓐᓂᐊᓯᐅᑎᕈᖅᓯᒪᓚᐅᖅᑐᖅ ᑕᐅᓇᓂ 

ᐃᓅᓂᑰᓚᐅᖅᓯᒪᔫᒐᓗᐊᖅ ᓛᐸᑐᐊᒥᑦ ᑭᓯᐊᓂ ᑕᒪᐅᖓ 

ᓅᓚᐅᖅᓯᒪᔪᖅ ᐃᖃᓗᓐᓄᑦ ᐅᐊᑦᑎᐊᕈᑲᓪᓚᐅᓕᖅᑐᖅ.  

 

ᑖᓐᓇ ᑐᓐᖓᓇᐃᓐᓇᓚᐅᖅᑐᖅ ᐃᑲᔪᕋᓱᐃᓐᓇᖅᑐᓂᓗ 

ᐃᓅᖃᑎᒥᓂᒃ ᑕᒫᓂ ᐃᖃᓗᓐᓂ. ᖁᕕᐊᓇᖅᐸᓚᐅᖅᑐᖅ 

ᐳᓚᕋᑦᑐᒍ ᐊᒻᒪᓗ ᐃᒫᒃ ᖃᓄᑐᐃᓐᓇᖅ ᐃᑲᔫᑎᔅᓴᓂᒃ 

ᕿᓂᖃᑦᑕᓚᐅᖅᑐᖅ ᐅᖃᐅᔾᔨᒋᐊᒃᑲᓐᓂᖃᑦᑕᖅᑐᓂᓗ 

ᐅᕙᓐᓄᑦ ᓄᓇᖃᖅᑎᒥᓄᓪᓗ. 

ᑖᓐᓇ ᐹᓖᓐ ᐸᐃᑕᓐ ᓇᓗᓇᓐᖏᑦᑐᖅ ᖃᐅᔨᒪᔭᖅ 

ᐅᓄᖅᑐᒻᒪᕆᓐᓄᑦ ᑕᒫᓂᑑᖏᑦᑐᖅ ᐃᖃᓗᓐᓂ, 

ᐃᑲᔪᖃᑦᑕᖅᐸᓚᐅᒻᒪᑦ ᑕᒫᓂ ᐋᓐᓂᐊᕕᒻᒥ ᑕᒪᒃᑯᓄᖓ 

ᐋᓐᓂᐊᕕᓕᐊᖅᓯᒪᔪᓄᑦ ᐱᓗᐊᖅᑐᒥᒃ ᐃᑲᔪᖅᐸᓚᐅᒻᒪᑦ. 

ᐊᑭᓕᖅᑕᐅᓇᓂ. ᑖᓐᓇ ᖁᕕᐊᓇᐃᓐᓇᓚᐅᖅᑐᖅ ᐊᒻᒪᓗ 

ᐅᐱᒋᕕᔾᔪᐊᖅᓯᒪᔭᕋ ᑭᒡᒐᖅᑐᕈᓐᓇᓚᐅᕋᒃᑯ.  

 

ᐅᒡᒍᓇᖅᑐᖅ ᑕᒫᓂ ᐊᐅᔭᐅᓚᐅᖅᑐᖅ ᑲᔪᓯᓚᐅᕐᖓᑦ 89-

ᓂᒃ ᐊᕐᕌᒍᖃᓕᖅᑐᓂ. ᑭᖑᕚᑯᓗᖏᑦ ᑖᒃᑯᐊ 

ᐃᖅᑲᐅᒪᓚᕗᑦ, ᐸᓂᖓ ᕕᐅᓇ, ᐃᕐᓂᖏᑦ ᕆᑦᓱᑦ, ᔮᓐ 

ᐊᒻᒪᓗ ᔭᐃᒻᔅ ᐊᒻᒪᓗ ᐃᕐᖑᑕᖏᑦ ᒪᐃᒐᓐ, ᒫᑎᐅ, 

ᓇᐃᑕᓐ, ᕼᐃᐅᕆ, ᐄᐊᓐ, ᐸᓐ, ᑕᐅᓂ, ᕆᑦᓱᑦ ᓄᑲᖅᑎᖅ 

ᐊᒻᒪᓗ ᐹᓖᓐ ᓄᑕᕋᖁᑎᖓᑦ. 

 

ᑖᓐᓇ ᐃᖅᑲᐅᒪᑦᑎᐊᓪᓚᕗᑦ ᐃᑲᔪᓐᓂᕆᓚᐅᖅᑕᖓ ᐹᓖᓐ 

ᐸᐃᑕᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᐋᓚᓐ ᕋᒻᐴᑦ. 

ᑐᓐᖓᓴᐃᓂᖅ ᐃᓕᓐᓂᐊᕐᓇᐅᑉ ᐊᕐᕌᒍᖓᓄᑦ 

ᐅᑎᕐᒥᒐᑦᑕ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐅᓐᓄᓴᒃᑯᓪᓗ 

ᓴᓂᑭᓗᐊᕐᒥᐅᑕᐃᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓐᖓᓯᑎᖁᓪᓗᒋᑦ 

ᐃᓕᓴᖅᑏᑦ, ᐃᓕᓴᐃᔩᑦ, ᐃᑲᔪᖅᑎᖏᓪᓗ ᓴᓂᑭᓗᐊᕐᒥᑦ 

ᐹᑦᓵᓕ ᐊᒻᒪᓗ ᓄᐃᔮᑦ ᐃᓕᓐᓂᐊᕐᕕᖏᓐᓂ ᑕᒪᑐᒪᓂ 

ᐊᕐᕌᒍᒥ. 

 

ᐅᖃᖅᑏ, ᐄ, ᖁᕕᐊᖃᑦᑕᖅᑐᖓ ᑕᒫᓂ 

ᓇᖏᖅᓯᔪᓐᓇᕋᒪ ᐃᓕᓴᕆᓪᓗᒋᑦ ᑕᐃᒃᑯᐊ  

ᐃᓱᓕᑦᑎᔪᑦ ᐃᓕᓐᓂᐊᕐᓂᕐᒥᓂᒃ.  

 

ᑭᓯᐊᓂᓕ ᐅᖃᖅᑏ, ᑕᐃᒪᐃᒃᑲᓗᐊᖅᑎᓪᓗᒍ 

ᐃᓱᓕᑦᑎᒐᓗᐊᖅᑎᓪᓗᒋᑦ ᑕᐃᒫᒃ 

ᐱᒋᐊᕈᑎᒃᓴᑦᑎᐊᕙᐅᓲᖑᔪᖅ ᐊᓯᐊᓄᑦ 

ᐊᓪᓗᕐᓂᐊᓕᕐᒥᒐᒥᒃ.  

 

ᑕᒪᓐᓇ ᐃᓕᓐᓂᐊᕐᓂᖅ ᐱᒋᐊᓕᓵᖅᑲᐅᑎᓪᓗᒍ 

ᑲᔪᖏᖅᓴᐃᕗᖓ ᐃᓘᓐᓇᖏᓐᓂᒃ ᐃᓕᓴᖅᑎᓂᒃ 

ᐃᓕᓐᓂᐊᕐᓂᕐᒥᒃ ᑲᔪᖏᑦᑎᐊᕐᓗᑎᒃ 

ᐊᖏᖅᓯᒪᑦᑎᐊᕐᓗᑎᒡᓗ ᐃᓕᓐᓂᐊᖁᓪᓗᒋᑦ 

ᐃᓱᓕᑦᑎᓇᓱᒡᓗᒋᑦ ᖃᐅᑕᒫᑦ ᐃᓕᓐᓂᐊᖃᑦᑕᕐᓗᑎᒃ 

ᐅᓪᓛᕈᕐᒥᓴᑦᑎᐊᖃᑦᑕᕐᓗᑎᒃ ᓯᓂᑦᑎᐊᖃᑦᑕᕐᓗᑎᒡᓗ. 

 

ᑕᐃᒪᓐᓇ ᐊᓂᒍᐃᔭᕌᖓᑕ ᑖᒃᑯᐊ ᐊᒃᓱᕈᕐᓗᑎᒃ 

ᑭᓯᐊᓂᐅᓲᖅ ᑲᔪᓯᑦᑎᐊᕐᓂᐊᑐᐊᕈᑎᒃ. ᑕᐃᒫᒃ ᐃᓕᓴᖅᑏᑦ 

ᑕᐃᒪᐃᑦᑑᓂᖏᓐᓂᒃ ᖃᐅᔨᒪᑦᑎᐊᖅᑐᖓ. 

 

ᓇᓗᓇᐃᖅᓯᔪᒪᖕᒥᔪᖓ ᑲᔪᖏᖅᓴᐃᔪᒪᓪᓗᖓᓗ 

ᐊᖏᔪᖅᑳᕆᔭᐅᔪᓂᒃ ᐸᐸᑦᑎᔨᖏᓐᓂᒃ ᐃᓕᓴᐃᔨᓂᒃ 

ᓯᕗᒃᑲᖅᑕᖅᑎᓂᒡᓗ ᐃᑲᔪᖅᓱᐃᑦᑎᐊᕆᐊᖃᕐᒪᑕ ᒪᒃᑯᒃᑐᑦ 

ᐱᕈᑦᑎᐊᕐᓂᐊᖅᐸᑕ. 

 

ᐅᖃᖅᑏ, ᑐᓐᖓᓱᒃᑎᑦᑎᔪᒪᖕᒥᔪᖓ 

ᒪᓕᒐᓕᐅᖅᑎᐅᖃᑎᓐᓂᒃ ᑕᒪᑐᒪᓂ ᐅᑭᐊᒃᓵᒥ 

ᐃᓕᓐᓂᐊᖅᐸᓪᓕᐊᔾᔪᑎᒌᓐᓇᐅᔭᕋᑦᑎᒍ ᑕᕝᕙᓂ 

ᑲᑎᑦᑕᕌᖓᑦᑕ ᐊᒻᒪᓗ ᓂᕆᐅᒃᐳᖓ ᓯᕗᓂᒃᓴᒥ 

ᑲᑎᒪᕐᔪᐊᑦᑎᐊᖃᑦᑕᕐᓂᐊᕐᓂᑦᑎᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᐃᓄᒃ. 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4598 

ᑕᓪᓗᕈᑎᐅᑉ ᐃᒪᖓ ᓴᐳᒻᒥᔭᐅᕕᓐᖑᖅᑎᑕᐅᓂᖓ 

(ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ, ᓄᓇᕗᒻᒥᐅᑕᐅᖃᑎᒃᑲᓗ, ᑲᑎᒪᔨᐅᖃᑎᒃᑲ.  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐱᒃᑯᒋᔪᒪᓪᓗᒋᑦ 

ᓄᓇᖅᑲᑎᒃᑲ ᒥᑦᑎᒪᑕᓕᖕᒥᐅᑦ ᐊᒃᓱᕈᒻᒪᕆᒃᖢᑎᒃ  

ᐱᓕᕆᐊᖃᖃᑦᑕᖅᓯᒪᓚᐅᕐᒪᑕ ᑖᔅᓱᒥᖓ 

ᐋᖅᑭᒃᓯᓇᓱᐊᖅᑎᓪᓗᒋᑦ ᑕᓪᓗᕈᑎᐅᑉ ᐃᒪᖓ 

ᑭᒡᓕᒋᓂᐊᖅᑕᖓᓂᒃ ᑖᔅᓱᒪ ᐳᐃᔨᓄᑦ ᐃᒪᕐᒧᓪᓗ 

ᓴᐳᒻᒥᔭᕐᕕᓐᖑᖅᑎᑕᐅᓇᓱᐊᖅᑎᓪᓗᒍ. 

 

ᐅᖃᖅᑏ, ᐋᒐᔅ 14−ᖑᑎᓪᓗᒍ ᑕᒫᓂ ᐊᐅᔭᒥ 

ᖁᕕᐅᓱᒃᑐᖓ ᐱᒃᑯᓕᓪᓗᖓᓗ ᐃᓚᒋᔭᐅᔪᓐᓇᓚᐅᕋᒪ 

ᑖᓐᓇ ᐱᔭᕇᖅᑕᐅᓂᖓ ᐊᑎᓕᐅᕈᑕᐅᑎᓪᓗᒍ 

ᒥᑦᑎᒪᑕᓕᖕᒥ. 

 

(ᑐᓵᔨᑎᒍᑦ) ᐅᖃᖅᑏ, ᐃᓕᓴᖅᓯᔪᒪᕗᖓ ᒐᕙᒪᑐᖃᒃᑯᑦ 

ᓄᓇᕗᓪᓗ ᒐᕙᒪᒃᑯᖓᑕᓗ ᒥᓂᔅᑕᖏᑕ ᐊᕙᑎᓕᕆᓂᕐᒧᑦ 

ᑲᔪᓯᑎᑦᑎᓚᐅᕐᓂᖓᓂᒃ ᑕᒪᑐᒥᖓ ᐱᓕᕆᐊᖑᔪᒥᒃ ᐊᒻᒪ 

ᖁᔭᓐᓇᒦᖅᖢᒋᑦ ᑎᑭᑦᑐᓐᓇᓚᐅᕐᓂᖏᓐᓂᒃ 

ᒥᑦᑎᒪᑕᓕᑦᑎᐊᕚᐱᖕᒧᑦ ᑕᒪᓐᓇ ᐱᓕᕆᐊᖑᓂᕆᔭᖓᓄᑦ. 

 

ᐅᖃᖅᑏ, ᐃᓕᓴᖅᓯᔪᒪᖕᒥᔪᖓᑦᑕᐅᖅ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒋᔭᖏᓐᓂᒃ ᐱᓕᕆᖃᑕᐅᓚᐅᕐᓂᖏᓐᓂᒃ 

ᑕᒪᓐᓇ ᐊᑐᖅᑕᐅᑎᓪᓗᒍ. ᖁᕕᐊᓱᒃᑭᕗᖓᑦᑕᐅᖅ 

ᓇᓗᓇᐃᕈᒪᓪᓗᒍ ᓯᕗᒧᐊᕈᑕᐅᓕᓵᓚᐅᖅᑐᒥᒃ 

ᐃᓕᓴᖅᓯᔪᐃᓐᓇᐅᔭᕆᐊᖃᓚᐅᕐᓂᖏᓐᓂᒃ 

ᐱᓕᕆᖃᑕᐅᔪᓕᒫᑦ ᒥᑦᑎᒪᑕᓕᐅᑉ ᑕᐃᔭᐅᓂᕆᔭᖓᓂᒃ 

ᑐᑦᑕᕐᕕᓐᖑᖅᑎᑕᐅᓪᓗᓂ ᕿᑭᖅᑖᓘᑉ ᐅᐊᖕᓇᖓᓂ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᒥᑦᑎᒪᑕᓕᖕᒥᐅᑦ 

ᑖᔅᓱᒥᖓ ᑕᓪᓗᕈᑎᐅᑉ ᐃᒪᖓ ᓴᐳᒻᒥᔭᐅᕝᕕᖕᒥᒃ 

ᐃᑲᔪᖅᑐᐃᓯᒪᓪᓚᕆᖕᒪᑕ ᐊᒻᒪᓗ ᐃᑲᔪᖅᑐᐃᔪᑦ 

ᐊᖏᖃᑎᒌᒍᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 

ᐱᓕᕆᐊᖑᕙᓪᓕᐊᓂᐊᖅᑎᓪᓗᒍ ᓂᕆᐅᒃᖢᑎᒡᓗ ᑕᒪᓐᓇ 

ᒥᑦᑎᒪᑕᓕᖕᒥᐅᓄᑦ ᐊᒃᑐᐃᓂᖃᑦᑎᐊᕐᓂᐊᕐᒪᑦ ᐱᐅᔪᒃᑯᑦ.  

 

ᐅᖃᖅᑏ, ᑎᓕᐅᕆᕗᖓ ᑲᑎᒪᔨᐅᖃᒃᑲ ᒥᑦᑎᒪᑕᓕᖕᒥᐅᑦ 

ᑖᔅᓱᒥᖓ ᐱᓕᕆᐊᖃᓚᐅᖅᑎᓪᓗᒋᑦ ᐱᒃᑯᒋᓚᐅᕐᓚᕗᑦ 

ᑖᔅᓱᒥᖓ ᐱᔭᕇᖅᓯᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ. 

ᐃᓱᒪᓕᕆᔾᔪᑏᑦ ᐅᖅᓱᖅᑑᒥ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᑕᒪᔅᓯ ᐅᖅᓱᖅᑑᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 

ᐃᓱᒫᓗᒋᔭᓐᓂᒃ ᑖᒃᑯᐊ ᐃᓱᒪᓕᕆᓂᕐᒧᑦ 

ᐱᔨᑦᑎᕋᕐᓂᖃᓐᖏᓐᓂᖓᓂᒃ ᐅᖅᓱᖅᑑᒥ ᐊᒻᒪᓗ 

ᖃᓂᒋᔭᑦᑎᓐᓂ ᐊᕙᑎᑦᑎᓐᓃᑦᑐᑦ ᑕᓗᕐᔪᐊᖅ ᐊᒻᒪᓗ 

ᑰᒑᕐᕈᒃ. 

 

ᐅᖃᖅᑏ, ᑖᒃᑯᐊ ᐅᖅᓱᖅᑑᒥᐅᑦ 

ᐊᑐᕐᓂᕐᓗᒃᑕᐅᖃᑦᑕᖅᓯᒪᖕᒪᑕ ᓄᒫᓇᖅᑐᓂᒃ 

ᐅᓗᕆᐊᓇᖅᑐᓂᒡᓗ ᒫᓐᓇᕋᑖᖅ. ᑕᐃᒪ 

ᐊᒃᓱᕈᕐᓇᖅᓯᕙᓪᓕᐊᖕᒪᑦ ᑖᒃᑯᐊ ᓄᓇᖃᖅᑐᑦ 

ᒪᒥᓴᕈᓐᓇᖁᓪᓗᒋᑦ ᐊᒻᒪᓗ ᓯᕗᒧᐊᕈᓐᓇᖁᓪᓗᒋᑦ 

ᒪᒥᓯᒪᓗᑎᒃ ᑕᒪᒃᑯᓂᖓ ᐱᓕᒻᒪᒃᓯᒪᔪᒻᒪᕆᖕᓄᑦ 

ᐃᓱᒪᓕᕆᔨᓄᑦ ᐃᑲᔪᖅᓱᖅᑕᐅᓂᒃᑯᑦ. 

 

ᐅᖃᖅᑏ, ᑕᐃᒪ ᐱᑕᖃᕆᐊᖃᖅᑐᒻᒪᕆᐅᖕᒪᑦ 

ᐃᓱᒪᓕᕆᕕᖕᒥᒃ ᐃᒡᓗᕐᔪᐊᒥᒃ ᐅᖅᓱᖅᑑᒥ. ᒫᓐᓇᐅᔪᖅ 

ᐃᓄᖕᓂᒃ ᐃᑲᔪᖅᑕᐅᔪᖃᕆᐊᖃᕌᖓᑦ ᐃᓚᔮᖏᓐᓂᒃ 

ᐊᐅᓪᓚᖅᑎᑕᐅᓪᓗᑎᒡᓘᓐᓃᑦ. ᑕᐃᒪ ᐃᒡᓗᕐᔪᐊᖃᕐᓗᓂ 

ᓄᓇᓕᖕᓂ ᐃᓄᖕᓄᑦ ᐱᕝᕕᒋᔪᓐᓇᖃᑦᑕᕋᔭᕐᒪᑦ 

ᐸᖅᑭᔭᐅᕝᕕᐅᔪᓐᓇᕐᓗᓂ ᐊᖏᕐᕋᒧᓪᓗ ᖃᓂᒋᔭᐅᓗᓂ 

ᐊᒻᒪᓗ ᐃᓚᔮᕇᑦ ᐱᖃᑎᒌᒍᓐᓇᕐᓗᑎᒃ. 

 

ᐅᖃᖅᑏ, ᑕᐃᒪ ᐃᒡᓗᕐᔪᐊᖅᑕᖃᒃᑲᓐᓂᕐᓂᖓᒍᑦ ᖄᖓᒍᑦ 

ᐃᖅᑲᓇᐃᔭᕐᕕᐅᓪᓗᓂ 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4599 

 

 

ᐅᖃᓪᓚᐅᔾᔨᔨᓂᒃ ᐃᓱᒪᓕᕆᓂᕐᒧᑦ ᐊᒻᒪᓗ 

ᐱᓕᒻᒪᒃᓯᒪᔪᒻᒪᕆᖕᒥᒃ ᐱᓕᕆᐊᖃᕈᓐᓇᕐᓂᖅ 

ᑎᑭᐅᑎᓯᒪᔪᓐᓇᕐᓂᖅᓴᐅᒐᔭᕐᒪᑕ ᐅᖃᐅᔭᐅᓯᓂᑯᑦ 

ᓄᓇᓕᓕᒫᒧᑦ ᐊᒻᒪᓗ 

ᐃᑲᔪᖅᓱᐃᔾᔪᑕᐅᑦᑎᐊᖅᑐᒻᒪᕆᐅᒐᔭᕐᒪᑦ ᐱᔨᑦᑎᕆᓂᕐᒧᑦ 

ᐅᓗᕆᐊᓇᖅᑐᖃᖅᑎᓪᓗᒍ ᑐᐊᕕᕐᓇᖅᑐᖃᖅᑎᓪᓗᒍ. 

 

ᐅᖃᖅᑏ, ᐅᔾᔨᕈᓱᒃᑲᒪ ᑕᐃᒪ ᐃᓱᒪᒃᑯᑦ 

ᐃᓗᐊᓐᖏᓕᐅᕈᑎᖃᕐᓂᖅ ᐊᔪᓕᐅᑎᖃᖅᓯᒪᓂᖅ 

ᐊᖏᕐᕋᖃᖏᓐᓂᕐᓗ ᑖᒃᑯᐊ ᐱᔾᔪᑕᐅᔪᒻᒪᕆᐅᖃᑦᑕᕐᒪᑕ 

ᓄᓇᓕᖕᓂᑦ ᐅᓄᖅᑐᓂᑦ. ᐊᒻᒪ ᐱᒻᒪᕆᐅᒋᕗᖅ ᑕᒪᒃᑯᐊ  

ᐱᔨᑦᑎᕋᖅᑕᐅᒋᐊᖃᕐᕐᓂᖅ ᑕᒪᕐᒥᒃ ᐅᓗᕆᐊᓇᖅᑐᓂᒃ 

ᐱᓕᕆᔪᖃᓚᐅᖏᓐᓂᖓᓂᑦ. 

 

ᐅᖃᖅᑏ, ᑕᐃᒪ ᓈᒻᒪᒃᓯᒃᐸᑦ ᑕᐃᒪ ᓴᖅᑭᑦᑎᓂᐊᕋᒪ 

ᑎᑎᖅᑲᕐᓂᑦ ᖃᑦᓯᑲᓪᓚᖕᓂᑦ ᐱᓯᒪᓕᖅᑕᑦᑎᓐᓂ 

ᓄᓇᓕᖕᓂ ᑎᒥᐅᔪᓂᑦ ᑭᒡᒐᖅᑐᐃᔪᓂᒡᓗ. ᑖᒃᑯᐊ 

ᐅᓂᒃᑳᖃᖅᑐᐃᓐᓇᐅᓪᓗᑎᒃ ᐊᒃᓱᕈᓐᓇᖅᑐᓂᑦ 

ᓯᓪᓕᖅᑭᓇᖅᑐᓂᒃ ᐱᑕᖃᕆᐊᖃᕐᓂᖓᓂᒃ 

ᐃᓱᒪᓕᕆᓂᕐᒧᑦ ᐅᖅᓱᖅᑑᒥᑦ. ᐊᒻᒪᓗ ᐊᐱᖅᑯᑎᖃᕐᓂᕐᒧᑦ 

ᖃᓄᖅ ᒐᕙᒪᒋᔭᕗᑦ ᑕᒪᓐᓇ ᑕᒪᑐᒥᖓ 

ᐋᖅᑭᒡᔪᑎᖃᕐᓂᐊᕐᒪᖔᑕ ᐱᑕᖃᕆᐊᓕᖕᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᖏᑦ. 

ᒪᓕᖓᓕᐅᖅᑎ ᐃᖃᓗᐃᑦ−ᓂᐊᖁᓐᖒᑦ. ᒥᔅ ᐹᑦ 

ᐊᕐᓇᒃᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 611 - 4(3): 

ᐃᖃᓗᓐᓂ ᐱᐊᑖᕐᕕᒃ ᐅᐊᐃᓂᑖᕐᕕᓪᓗ 

(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᑯᖓ 

ᐅᖃᐅᓯᖃᕈᒪᓪᓗᖓ ᑖᒃᑯᐊ ᓄᓇᕗᒻᒥ ᕙᐃᓐᑖᕐᕕᒻᒥ 

ᐱᐊᑖᕐᕕᒻᒥᓗ. 

 

ᐅᖃᖅᑎ, ᖃᐅᔨᒪᒐᕕᑦ ᑕᐃᒪ ᑖᓐᓇ 

ᐃᓗᐊᖏᓕᐅᕈᑕᐅᖃᑦᑕᖅᓯᒪᔪᖅ ᒪᓕᒐᓕᐅᕐᕕᒻᒥ 

ᓄᓇᓕᓐᓂᓗ. ᐱᒋᐊᕈᑎᖃᕈᒪᓪᓗᖓ ᑐᑭᓯᓇᑦᑎᐊᖅᑐᒥ 

ᑖᒃᑯᐊ ᐃᑉᐱᒋᑦᑎᐊᕋᒃᑭᑦ ᐃᑲᔪᖅᓱᐃᖃᑦᑕᖅᑐᑦ 

ᐃᑲᔪᖅᓱᐃᓯᒪᔪᑦ ᓂᐅᕕᕐᕕᒻᒥᑦ, ᓂᐅᕕᕐᕕᒃ 

ᒪᑐᐃᖅᑕᐅᓂᖓ ᐊᒻᒪᓗ ᑖᒃᑯᐊᓗ ᐊᑭᕋᖅᑐᑦᑐᑦᑕᐅᖅ 

ᐃᑉᐱᒋᑦᑎᐊᕆᓪᓗᒋᑦ. 

 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥᑦ ᒪᑐᐃᖅᑕᐅᑎᓪᓗᒍ 

ᓂᐅᕕᕐᕕᒃ ᓯᕗᓪᓕᖅᐹᒥᑦ ᑕᒪᒃᑯᐊ ᐱᕋᔭᓐᓂᑰᖏᑦᑐᖅ 

ᓂᐅᕕᐊᖑᔪᓐᓇᖅᓯᒻᒪᑕ ᐃᒥᐊᓗᐃᑦ ᑕᕝᕙᓂ ᓄᓇᓕᓐᓂᑦ 

ᐊᕐᕌᒍᒐᓴᐃᑦ ᐊᓂᒍᖅᑎᓪᓗᒋᑦ. ᐃᓕᓴᕆᓯᓪᓗᒍᓗ ᑕᒪᓐᓇ 

ᐊᔾᔨᒌᖏᓐᓂᕋᔭᖓ ᐱᐊ ᐊᒻᒪ ᕙᐃᓐ ᐊᒻᒪᓗ 

ᐃᒥᐊᓗᓪᓚᑦᑖᑦ ᓴᓐᖏᔪᑦ. 

 

ᑕᐃᒪ ᐃᖅᑲᐅᒪᓂᐊᖅᑐᒃᓴᐅᒐᕕᑦ ᐅᖃᖅᑎ, 

ᓂᕈᐊᕐᓂᖅᑕᖃᓚᐅᖅᓯᒪᒻᒪᑦ ᐃᖃᓗᓐᓂ ᑕᒪᑐᒧᖓ  

ᒥᔅᓵᓄᑦ 2015−ᖑᑎᓪᓗᒍ 80 ᐳᓴᑲᓴᖏᑦ ᑖᒃᑯᐊ 

ᓂᕈᐊᖅᑐᑦ ᐃᑲᔪᖅᓱᐃᓚᐅᕐᒪᑕ ᒪᑐᐃᖅᓯᔪᒪᓪᓗᑎᒃ 

ᐱᐊᑖᕐᕕᒻᒥᑦ ᕙᐃᓂᑖᕐᕕᒻᒥᓗ. ᖃᓂᒋᔮᓃᑦᑐᑦ 1,500 

ᓄᓇᖃᖅᑑᔪᑦ ᓄᓇᓕᖕᓂᑦ ᓂᕈᐊᕈᓐᓇᓚᐅᕐᒪᑕ 

ᓂᕈᐊᕐᓂᕐᒥᑦ ᐊᒻᒪᓗ ᑐᓴᖅᓴᐅᓗᖓ ᖁᔭᓕᒍᒪᓪᓗᒋᑦ 

ᑖᒃᑯᐊ ᓂᐱᓂᑦ ᑐᓴᖅᑕᐅᑎᑦᑎᓪᓗᒋᑦ. 

 

ᐅᖃᖅᑏ, ᒐᕙᒪᒃᑯᑦ ᑐᓴᖅᑎᑦᑎᓂᕆᔭᖓ ᐱᓪᓗᒍ 

ᒪᑐᐃᖅᑕᐅᓂᖓ ᐱᐊᑖᕐᕕᒃ ᕙᐃᓂᑖᕐᕕᓪᓗ 

ᓇᓗᓇᐃᖅᓯᓚᐅᕐᒪᑦ ᑖᓐᓇᒎᖅ ᐋᖅᑭᔅᓯᓂᖓ 

ᒪᑐᐃᖅᓯᓂᕐᒧᑦ ᐋᖅᑭᑦᑕᐅᓚᐅᕐᒪᑦ ᐃᔾᔪᐊᕐᓗᒍ ᑕᒪᒃᑯᐊ 

ᐱᕋᔭᓐᓂᒃᑯᑦ ᐃᒥᐊᓗᓐᓂᑦ ᓂᐅᕕᐊᔅᓴᖃᖃᑦᑕᖅᑐᐃᑦ 

ᐃᒦᓐᓇᖃᑦᑕᑐᓪᓗ ᐊᒻᒪᓗ ᐃᒥᐊᓗᒃ ᐋᓐᓂᖅᓯᓯᒪᓂᖓ 

ᒥᑭᑦᑎᒋᐊᖁᓪᓗᒍ ᓄᓇᕗᒻᒥ.  

 

ᑐᕌᒐᑦᑎᐊᕙᐃᑦ ᐅᖃᖅᑏ. ᐅᖃᖅᑏ, ᑖᒃᑯᐊ ᐅᑉᐱᕈᓱᒃᑲᒪ 

ᒐᕙᒪᒃᑯᑦ ᓵᖓᔭᕆᐊᖃᕐᒪᑕ 

ᐃᓱᒪᖅᓴᖅᓯᐅᕈᑎᖃᑦᑎᐊᕐᓗᑎ ᖃᓄᑎᒋ ᑕᒪᒃᑯᐊ 

ᐅᐹᕆᔭᖏᑦ ᑎᑭᑕᐅᓂᐊᕋᓗᐊᕐᒪᖔᑕ ᐊᕐᕌᒍᓂᐊᖅᑐᒥᑦ.  

 

ᒐᕙᒪᒃᑯᑦ ᓇᓗᓇᖏᑎᐊᖅᑐᒥᑦ ᐅᖃᖅᓯᒪᒻᒪᑕ ᑖᒃᑯᐊ 

ᐱᐊᑖᕐᕖᑦ ᕙᐃᓂᑖᕐᕕᓪᓗ ᓂᐅᕕᕐᕕᒃ 

ᐆᑦᑐᕋᐅᑎᑐᐃᓐᓇᐅᒻᒪᑦ. ᑕᐃᒪᓕ ᓴᖅᑭᑦᑎᔾᔪᑕᐅᑉᐸᑦ 

ᑖᓐᓇ ᐃᒪᓐᓇ ᐱᕋᔭᓐᓂᒃᑯᑦ ᐃᒥᐊᓗᑦᑖᖃᑦᑕᕐᓂᖅ, 

ᐃᒦᓐᓇᓕᖃᑦᑕᕐᓂᖅ ᐊᓯᖏᓪᓗ ᐃᓗᐊᖏᓕᐅᕈᑏᑦ 

ᒥᑭᓪᓕᕚᓕᖅᐸᑕ ᐃᒥᐊᓗᒻᒧᑦ ᐊᓱᕈᑕᒥᓃᑦ. ᑕᐃᒫᒃ 

ᐃᓱᒪᕗᑦ ᒪᑐᐃᖓᑎᑦᑎᐊᕆᐊᖅᐸᕗᑦ 

ᒪᑐᐃᖓᑏᓐᓇᕋᓱᓪᓗᒍ ᑖᓐᓇ ᐃᖏᕐᕋᐃᓇᕐᓂᐊᕐᒪᑦ. 

 

ᐅᖃᖅᑏ, ᐊᖏᖅᑕᐅᔪᒪᕗᖓ ᑖᒃᑯᐊ ᐅᖃᐅᓯᒃᑲ 

ᐱᔭᕇᕈᒪᓪᓗᒋᑦ ᐅᓪᓗᒥ. 

 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4600 

 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒᒧᑦ ᐅᓂᒃᑳᖅᑕᓂ 

ᐱᐊᓂᒃᓯᒍᒪᒐᒥᐅᒃ. ᐋᒡᒑᖅᑕᐅᕙ? ᐋᒡᒑᖅᑐᒥᒃ 

ᑐᓴᖏᓐᓇᒪ. ᒥᔅ ᐹᑦ ᐊᕐᓇᒃᑲᖅ ᑲᔪᓯᒋᑦ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐃᒡᓗᐊᒍᖔᕐᓕ ᑕᐃᒪ ᓴᖅᑭᑦᑎᔾᔪᑕᐅᒃᐸᑦ 

ᐃᓗᐊᓐᖏᓕᐅᕈᑕᐅᔪᖅ ᐃᒥᐊᓗᒃ ᐊᑐᕐᓂᕐᓗᒃᑕᐅᓂᖅ 

ᐱᐅᔪᓐᓃᖅᐸᓪᓕᐊᑐᐃᓐᓇᓕᐊᖅᐸᑕ 

ᒪᑐᐃᖅᑕᐅᓚᐅᖅᑎᓪᓗᒍ, ᒪᑐᐃᖅᑕᐅᔾᔪᑎᒋᓚᐅᖅᑕᖓᓄᑦ 

ᓂᐅᕕᕐᕕᒃ, ᐃᒻᒪᖃ ᐱᕙᒌᔭᖅᓯᒪᓂᐊᖅᐳᒍᖅᑲᐃ 

ᒪᑐᔪᒪᓗᒍ ᑕᐃᒪᓐᓇ ᐃᓕᖅᑯᓯᕆᓚᐅᖅᑕᖓᓄᑦ 

ᐅᑎᖅᑎᓪᓗᒍ. 

 

ᐅᖃᖅᑏ, ᑕᕝᕗᖓᓗ ᐊᒃᑐᐊᖕᒥᔪᖅ ᐅᔾᔨᕐᓇᕐᒪᑦ ᑖᒃᑯᐊ 

ᒐᕙᒪᓂᑦ ᐋᓐᑎᐅᕆᔪ ᑐᓴᖅᑎᑦᑎᕋᑖᑦᑎᐊᕐᒪᑕ 

ᐊᕕᒃᑐᖅᓯᒪᔪᓂᒃ ᓇᖕᒥᓂᕆᔭᐅᔪᓂᑦ ᐃᒥᐊᓗᒃᑖᕐᕕᖏᑦ 

ᑲᒪᒋᔭᖃᕐᓂᐊᕐᒪᑕᒎᖅ ᓱᐴᖅᑐᒐᕐᓂᒃ ᓱᐴᖅᑐᒐᐃᑦ 

ᓂᐅᕕᐊᒃᓴᕆᔭᐅᖃᑦᑕᕐᓃᑦ ᑖᒃᑯᐊ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐱᕋᔭᖕᓇᕈᓐᓃᖅᑎᑕᐅᓂᐊᖅᐸᑦ 

ᓱᐴᖅᑐᒐᖅ ᒪᓕᒐᓕᐅᕐᕕᒡᔪᐊᒥᑦ. 

 

ᐅᖃᖅᑏ, ᐊᐱᖅᑯᑏᑦ ᐅᓄᖅᑑᖕᒪᑕ, ᐱᓪᓗᒍ ᖃᓄᖅ 

ᒐᕙᒪᒃᑯᑦ ᑲᒪᒋᔭᖃᕐᓂᐊᕐᒪᖔᑕ ᓱᐴᖅᑐᒐᐅᑉ 

ᐱᕋᔭᖕᓇᕈᓐᓃᕐᓂᐊᕐᓂᖓᓂᒃ ᑖᓐᓇᓗ ᐊᐱᖅᑯᑕᐅᔪᖅ 

ᓄᓇᕘᒥ ᓄᓇᓖᑦ ᓇᖕᒥᓂᖅ ᐋᖅᑭᒃᓯᔪᓐᓇᕐᓂᐊᕐᒪᖔᑕ 

ᓂᕈᐊᖅᑎᑦᑎᓂᒃᑯᑦ ᖃᓄᑎᒋ ᑕᒪᓐᓇ ᓱᐴᖅᑐᒐᕐᓂᒃ 

ᐸᐸᑦᑎᓂᖅ ᐱᓪᓗᒍ ᐱᔪᓐᓇᖅᑎᑕᐅᓂᐊᖕᒪᖔᑦ 

ᐊᐅᓚᑕᐅᓂᐊᕐᒪᖔᑦ, ᓄᖅᑲᖓᑎᑕᐅᓂᐊᕐᒪᖔᓪᓘᓐᓃᑦ. 

ᑕᐃᒪᓐᓇ ᐊᔾᔨᑐᐃᓐᓇᖓᓂᒃ ᒫᓐᓇ ᓄᓇᓖᑦ 

ᐊᖅᑭᒃᓯᔪᓐᓇᖃᑦᑕᕐᒪᑕ ᐃᒥᐊᓗᒃ ᐱᓪᓗᒍ. 

 

ᐅᖃᖅᑏ, ᑕᐃᒪ ᓈᒻᒪᒃᑐᓂᒃ ᐊᐱᖅᑯᑎᖃᕐᓂᐊᕋᒪ 

ᒥᓂᔅᑐᒧᑦ ᓈᒻᒪᒃᓯᒃᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ ᐋᓕᒃᓵᓐᑐ 

ᓴᒻᒧᖅᑐᖅ. 

ᐱᓕᕆᐊᖃᕐᓂᖅ ᐃᓄᑐᖃᒃᑯᕕᑕᖃᓐᖏᓐᓂᖓᓂᒃ 

ᑲᖏᖅᖠᓂᕐᒥ (ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ, 

ᐅᑉᓗᒃᑯᑦ ᑲᖏᖅᖠᓂᕐᒥᐅᖃᑎᒃᑲ ᓄᓇᕗᒻᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ 

ᐅᖃᐅᓯᖃᕆᐊᒃᑲᓐᓂᕈᒪᓪᓗᖓ 

ᓴᖅᑭᑕᐅᔭᕆᐊᖃᕐᓂᖓᓂᒃ ᐃᓐᓇᐃᑦ 

ᐃᓂᒋᓂᐊᖅᑕᖓᓂᒃ ᑲᖏᖅᖠᓂᐅᑉ ᓄᓇᓕᐊᓂᑦ. 

 

ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪᓗ ᑖᒃᑯᐊ 

ᓈᓚᒃᑐᑦ ᑕᖅᑳᓂ ᖃᐅᔨᒪᓂᐊᕐᒪᑕ ᑕᕝᕙᓂ 

ᓇᖏᖅᓯᓯᒪᒐᒪ ᐃᒡᓗᒥᑦ ᐅᓄᖅᑐᐃᖅᓱᖅᖢᖓ 

ᐅᖃᐅᓯᕆᓪᓗᒍ, ᐊᐃᕙᔾᔪᑎᒋᓪᓗᒍ ᐊᒻᒪ 

ᑐᒃᓯᕋᐅᑎᒋᓪᓗᒍ ᑖᒃᑯᐊ ᖃᖓᓕᒫᒃᑯᑦ 

ᐸᖅᑭᕕᐅᔪᓐᓇᖅᑐᒥᒃ ᐃᓐᓇᕐᓄᑦ ᑲᖏᖅᖠᓂᐅᑉ 

ᓄᓇᓕᖓᓂᒃ. 

 

ᐊᒻᒪᓗ, ᐅᖃᖅᑏ, ᑕᐃᒪ ᓂᕈᐊᖅᑕᐅᓯᒪᓪᓗᖓ 

ᖁᓖᖅᓱᖅᖢᖓ ᒪᓕᒐᓕᐅᖅᑎᐅᑉ ᐅᖃᐅᓯᖏᓐᓂᒃ 

ᐅᖃᐅᓯᖃᖅᓯᒪᕗᖓ ᐊᒻᒪᓗ ᐊᕙᑎᓂᒃ ᐅᖃᐅᓯᒃᑯᑦ 

ᐊᐱᖅᑯᑎᖃᖃᑦᑕᖅᓯᒪᔪᖓ ᑕᒪᑐᒧᖓᐅᑉ ᒥᒃᓵᓄᑦ 

ᑲᖏᖅᖠᓂᕐᒥ ᒪᓕᒐᓕᐅᖅᑎᐅᖃᑎᒋᔭᕋ ᐊᒡᒍᐊᓂ 

ᐃᒡᓗᓕᒑᕐᔪᖕᒧᓪᓗ ᐅᖃᐅᓯᖃᖃᑦᑕᖅᓯᒪᖕᒥᖕᒪᑦ 

ᖃᔅᓯᑲᓪᓚᖕᓂᒃ ᑕᒪᑐᒥᖓ ᐊᐱᖅᑯᑎᖃᖅᖢᓂᓗ. 

 

ᐅᖃᖅᑏ, ᑕᐃᒪ ᐊᐃᑦᑖᕈᓱᒃᑐᒻᒪᕆᐅᒐᒪ ᓈᒻᒪᒃᓴᕐᓇᖓᓗ 

ᒐᕙᒪᒃᑯᓐᓂ ᑭᐅᔪᓐᓇᖏᔾᔪᑎᒋᔭᖏᓐᓄᑦ ᑕᒪᑐᒧᖓ. 

ᑕᒪᓐᓇ ᐃᓗᐊᓐᖏᓕᐅᕈᑕᐅᔪᖅ ᖁᔭᓈᖅᓯᒪᓗᒍ 

ᐊᓯᐅᔪᓐᓇᔾᔮᖏᑦᑐᖅ. ᓂᐱᖃᖏᔾᔪᑎᒋᔪᓐᓇᐃᓪᓕᒐᒃᑯ 

ᑕᒪᓐᓇ ᐋᖅᑭᒃᑕᐅᓚᐅᖏᓐᓂᖓᓂ.  

 

ᑕᐃᒪ ᖃᔅᓯᑲᓪᓚᖕᓂ ᐋᖅᑭᒍᑎᒃᓴᓂᒃ ᐅᖃᐅᓯᖃᖅᓯᒪᔪᖓ 

ᑕᒪᓐᓇ ᐱᑕᖃᕆᐊᖃᕐᓂᖓ ᓈᒻᒪᒍᑎᖁᓪᓗᒍ 

ᐃᓐᓇᒃᑯᕕᖕᒥ ᑲᖏᖅᖠᓂᕐᒥ. ᐅᖃᕆᐊᕈᑎᖃᖅᓯᒪᓪᓗᖓ 

ᑖᓐᓇᓗ ᓱᕈᓯᒃᑯᕕᐅᓚᐅᖅᑐᖅ ᑲᖏᖅᖠᓂᕐᒥᑦ 

ᓄᑖᓐᖑᖅᑎᑕᐅᖁᓪᓗᒍ ᓈᒻᒪᒃᓯᑎᓪᓗᒍ. ᑎᑎᖅᑲᓂᒃ 

ᓴᖅᑭᑦᑎᖃᑦᑕᖅᓯᒪᔪᖓ ᑲᔪᓯᔪᓐᓇᕐᓂᖓᓂᒃ  

ᐋᖅᑭᒃᑕᐅᓗᓂ ᓇᓄᖅ ᑐᔪᕐᒥᕕᒃ ᑕᒪᑐᒧᖓ 

ᑐᕌᖓᓕᕐᓗᒍ. ᑕᐃᒪ ᑎᒥᐅᔪᓂᒃ 

ᐅᖃᖃᑎᖃᖃᑦᑕᖅᓯᒪᓪᓗᖓ ᓄᓇᓕᖕᓂᓪᓗ 

ᑭᒡᒐᖅᑐᐃᔨᖏᓐᓂᒃ ᐃᑲᔪᖅᓱᐃᖁᓪᓗᒋᑦ ᐊᓯᖏᑦ. 

 

ᐅᖃᖅᑏ, ᐅᓪᓗᒥᒧᑦ ᖃᓄᐃᓕᐅᕆᐊᖅᓯᒪᔪᖃᖏᑦᑎᐊᕐᒪᑦ 

ᑲᖏᖅᖠᓂᕐᒥ  

ᐃᓐᓇᒃᑯᕕᐅᔪᑦ ᐃᓐᓇᐃᑦ ᓄᓇᓕᖕᒥ 

ᐊᖏᕐᕋᒥᓃᖏᓐᓇᖃᑦᑕᖅᑎᓪᓗᒋᑦ ᐸᖅᑭᔭᐅᓪᓗᑎᒃ 

ᑲᒪᒋᔭᐅᓗᑎᒃ ᐊᑲᕐᕆᓗᑎᒡᓗ ᐊᑦᑕᕐᓇᖅᑐᒦᖏᓪᓗᑎᒡᓗ. 

 

ᐅᖃᖅᑏ, ᐅᔾᔨᕈᓱᒃᑲᓗᐊᖅᑐᖓ ᑖᓐᓇ 

ᐅᖃᐅᓯᕇᓐᓇᖃᑦᑕᖅᑕᕋᓗᐊᕋ ᑕᒪᓐᓇ ᐃᓚᖏᓐᓂᒃ 

ᐃᓗᐊᓐᖏᓕᐅᕈᑕᐅᓕᕐᓂᐊᖅᑐᒃᓴᐅᔪᖅ 

ᐃᓗᐊᕈᓐᓃᕈᑕᐅᓂᐊᖅᑐᖅ ᑭᓯᐊᓂᓕ ᑖᓐᓇ 

ᐃᓗᐊᓐᖏᓕᐅᕈᑕᐅᔪᖅ ᐃᓐᓇᕐᓄᑦ ᐊᔾᔨᒋᔪᓐᓇᖏᒻᒪᒍ 

ᕿᒪᐃᔭᕆᐊᖃᕌᖓᒥᒃ ᓇᒡᓕᒋᔭᒥᓂᒃ ᐃᓚᔮᒥᓂᒃ ᐊᒻᒪᓗ 

ᓄᓇᒥᖕᓂᒃ ᐸᖅᑭᔭᐅᔭᖅᑐᕆᐊᖃᕌᖓᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ ᓲᔪᖅ. 

ᒪᑐᐃᖅᑕᐅᓂᖓ ᐃᒃᐱᐊᕐᔪᒻᒥ ᐋᓐᓂᐊᕕᒃ (ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᓄᓇᕘᒥᐅᑦ 

ᐊᒻᒪᓗ ᑕᐅᑐᒃᑐᑦ ᐱᓗᐊᖅᑐᒥᒃ ᖁᑦᑎᒃᑐᕐᒦᑦᑐᑦ 

ᐊᐅᓱᐃᑦᑐᖅ, ᖃᐅᓱᐃᑦᑐᖅ ᐊᒻᒪᓗ ᐃᒃᐱᐊᕐᔪᖕᒥᐅᑦ 

ᐊᒻᒪᓗ ᑕᐃᒃᑯᐊ ᑕᐅᑐᒃᑐᑦ, ᐱᓗᐊᖅᑐᒥᒡᓗ ᐳᕇᒥᐅᕗᑦ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐱᒃᑯᒍᓱᒍᒪᓪᓗᖓ ᐊᒻᒪᓗ 

ᖁᕕᐊᓱᒃᖢᖓ. ᖁᕕᐊᓱᖃᑎᒋᔪᒪᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ.  

 

ᐃᑉᐸᒃᓴᖅ ᐋᓐᓂᐊᕕᒃᓴᕗᑦ 

ᒪᑐᐃᕆᐊᖅᑐᖅᑕᐅᓚᐅᕐᒪᑦ−ᓚᐅᕋᑦᑎᒍᐃᓛᒃ  

ᒥᓂᔅᑕᒧᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ ᓄᓇᕗᑦ 

ᐱᔨᑦᓯᖅᑎᒃᑯᑦ ᑖᒃᑯᐊ ᐃᓚᐅᓚᐅᕐᒪᑎᒃ. ᐊᒃᓱᒻᒪᕆᐊᓗᒃ 

ᖁᔭᒋᔮᒃᑲᒃ, ᐆᒥᖓ ᓄᓇᖅᑲᑎᒋᒐᓗᐊᖅᖢᒋᑦ ᐅᖃᖅᑏ, 

ᓄᓇᖅᑲᑎᒪ ᐱᓂᐊᕐᓂᖏᑦ ᖃᐅᔨᒪᖏᓐᓇᒃᑭᑦ 

ᐊᔪᓐᖏᒃᑲᓗᐊᕐᒪᖔᑕᓗ ᐊᔪᕋᓗᐊᕐᒪᖔᑕᓗ 

ᖃᐅᔨᒪᓐᖏᓐᓇᒃᑭᑦ.  

 

ᐊᑖᑕᓐᓂᒃ ᐊᑎᖃᖅᑐᖅ ᐊᒪᐅᓯᔭᖅᖢᓂ ᓂᓪᓕᐊᓕᕐᒪᑦ 

ᐱᖃᑎᖃᖅᖢᓂ ᐊᒃᓱᒻᒪᕆᐊᓗᒃ ᑐᓴᕐᓂᕆᓚᐅᕋᒃᑯ 

ᐱᒃᑯᒋᓪᓗᒍᓗ, ᐊᑖᑕᓐᓂᒃ ᐊᑎᖃᖅᑐᖅ. ᑕᐃᓐᓇ 

ᐊᒃᓱᒻᒪᕆᐊᓗᒃ  

ᐊᔪᓐᖏᑦᑐᖅ ᐊᔾᔨᒌᓐᖏᑦᑐᐊᓗᖕᓂᒃ ᓂᓪᓕᐊᓪᓗᓂ 

ᑐᓴᕐᓂᖅᑐᕐᔪᐊᖑᓚᐅᕐᒪᑦ. ᐊᒃᓱᒻᒪᕆᒃ ᑖᓐᓇ 

ᐱᒃᑯᒋᓚᐅᕋᒃᑯ. 

 

ᐅᖃᖅᑏ, ᐋᓐᓂᐊᕕᒃ ᑕᐃᓐᓇ ᐊᒃᓱᕉᑎᒋᓚᐅᕋᒃᑯ 

ᓴᓇᔭᐅᖁᓪᓗᒍ, ᑕᕝᕙᓂ ᐃᓱᓕᒻᒪᕆᓕᖅᑎᓪᓗᑕ 

ᒪᓕᒐᓕᐅᖅᑎᐅᓂᕗᑦ ᒪᒃᐱᖅᑕᐅᔭᖅᑐᓚᐅᕐᒪᑦ. ᐃᓯᖅᖢᒍ 

ᐅᕙᖓᓕ ᐃᓄᓪᓚᕆᐅᓂᕋ ᑕᐅᑐᒃᖢᒍ ᓲᕐᓗ 

ᐋᓐᓂᐊᕕᒡᔪᐊᖅ ᓂᕈᑐᓗᐊᕐᓂᖓᓄᑦ ᐃᒪᓐᓇ ᐃᓯᖅᖢᓂ 

ᖃᓪᓗᓈᑦ ᓄᓇᖓᓐᓃᖅᑰᔨᑦᑎᐊᕐᓇᕐᒪᑦ.  

 

ᑖᓐᓇ ᐱᒃᑯᓇᓪᓚᕆᓚᐅᕐᒪᑦ ᐊᒃᓱᕐᔪᐊᒻᒪᕆᒡᓗ ᐃᓄᐃᑦ 

ᑕᐃᑯᖓ ᑕᑯᔭᖅᑐᓚᐅᕐᒪᑕ. ᑕᒪᑐᒥᖓ ᖁᔭᓕᓪᓗᖓ 

ᐱᒃᑯᒍᓱᖃᑎᖃᕈᒪᕗᖓ.  

 

ᑕᐃᒃᑯᐊᓗ ᒧᒥᖅᑏᒡᒎᖅ ᒧᒥᓚᐅᕐᒪᑕ ᐊᒻᒪ 

ᕿᓚᐅᔾᔭᖅᑐᖃᖅᖢᓂ. ᑕᒪᓐᓇ ᐱᓕᕆᐊᕆᔭᕗᑦ 

ᑲᔪᓯᓂᖃᑦᑎᐊᓚᐅᕐᒪᑦ, ᑕᒪᑐᒥᖓ ᐱᒃᑯᒋᓱᒃᖢᖓ 

ᖁᔭᓕᖃᑎᒋᔪᒪᓪᓗᓯᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑐ ᐲᑐ ᑕᑉᑐᓇ. 

ᑭᒡᒐᖅᑐᖅᑎᖓ ᑲᓇᑕᒥ ᖁᕐᓗᖅᑑᒧᑦ 

ᐳᓛᕆᐊᕐᓂᖓ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕐᓗᖅᑑᒥᐅᑦ ᐳᓛᖅᑕᐅᓯᒪᓚᐅᕐᒪᑕ 

ᒥᔅᑕ ᐊᒻᒪ ᒥᓯᔅ ᑕᐃᕕᑦ ᔮᓐᓴᓐ ᐊᐅᔭᐅᓚᐅᖅᑐᒥ.  

 

ᒪᓕᒐᓕᐅᖅᑏᑦ ᖃᐅᔨᒪᖕᒪᑕ ᑖᓐᓇ ᑯᐃᓐ ᑭᒡᒐᖅᑐᖅᑎᖓ 

ᔮᓐᓴᓐ ᓄᖅᑲᓛᓕᕐᒪᑦ ᐱᓇᓱᐅᕈᓯᐅᓂᐊᖅᑐᓂ ᖃᐃᔪᓂ. 

ᑖᓐᓇᓗ ᐳᓚᕋᕐᓂᖓ ᓈᒻᒪᓈᖅᐳᖅ ᐳᓚᕋᓐᓂᕆᔭᖏᓐᓄᑦ  

C3 ᖃᐅᔨᒋᐊᖅᑎᓂᒃ ᖁᕕᐊᓲᑎᖃᖅᑐᑭᒃ ᑲᓇᑕᐅᑉ 

ᓇᓪᓕᐅᓂᖅᓯᐅᕈᑕᐅᓂᖓᓄᑦ 150−ᒋᓕᖅᑕ ᖓᓂᒃ. 

 

ᑖᒃᑯᐊᑯᓘᓪᓗ ᐳᓚᕋᕈᓐᓇᓚᐅᖅᐴᒃ ᓄᓇᓕᖕᓂ 

ᑲᑎᖃᑎᖃᖅᖢᑎᒡᓗ ᐃᓄᑐᖃᕐᓂᑦ ᒪᒃᑯᒃᑐᓂᒡᓗ ᐊᒻᒪ 

ᐅᖃᖃᑎᖃᕈᓐᓇᓚᐅᖅᖢᑎᒃ ᓄᓇᓕᖕᓂᒥᐅᓂᒃ ᐊᒥᓱᓂᒃ. 

ᐳᓚᕋᓚᐅᕐᒥᔪᑦ ᑕᐃᒃᑯᐊ C3−ᒥ 

ᖃᐅᔨᓴᕆᐊᖅᑎᐅᖃᑕᐅᔪᓂᒃ 

ᐅᒥᐊᕐᔪᐊᕐᒦᓐᖔᓚᐅᖅᑐᓂᒃ. 

 

ᐅᖃᖅᑏ, ᒐᕙᓇ ᔨᓄᕈ ᑕᐃᕕᑦ ᔮᓐᓴᓐ 

ᑲᑎᖃᑎᒋᔪᓐᓇᖃᑦᑕᖅᓯᒪᕙᕋ, ᑭᖑᓪᓕᖅᐲᒥ ᐃᖃᓗᖕᓂ 

ᐳᓚᕋᓯᒪᑎᓪᓗᒋᑦ ᑯᐃᓐ ᐃᕐᓂᖓ ᓵᓕ ᐊᒻᒪ ᑲᒦᓚ. 

ᑖᓐᓇᓗ ᒪᑐᐃᓐᓇᖏᓐᓇᖃᖅᑕᖅᓯᕗᖅ 

ᖃᐅᔨᒪᓂᖃᑦᑎᐊᖅᑐᓂᓗ ᓄᓇᕘᒥᒃ ᐅᑭᐅᖅᑕᖅᑐᒥᓪᓗ.  

 

ᐅᖃᖅᑏ, ᖁᔭᓐᓇᒦᕈᒪᕚᒃᑲ ᑖᒃᑯᐊ, ᒥᔅᑕ ᐊᒻᒪ ᒥᓯᔅ 

ᑕᐃᕕᑦ 

ᔮᓐᓯᑕᓐ ᐳᓚᕋᓚᐅᕐᓂᖏᓐᓂᒃ ᖁᕐᓗᖅᑑᒧᑦ  

ᓄᓇᕗᒧᓪ. ᓇᓗᓇᓐᖏᑦᑐᖅ ᒪᓕᒐᓕᐅᖅᑎᐅᖃᑎᒃᑲ 

ᓯᕗᒧᐊᖃᑎᖃᖃᑦᑎᐊᕈᒪᓂᐅᖅᑐᑦ ᑖᒃᑯᓂᖓ 

ᓯᕗᓂᕆᓂᐊᖅᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᐹᓪ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 615 - 4(3): ᓯᑏᕙᓐ 

ᓘᐃᔅ ᐳᓛᕆᐊᕐᓂᖓ ᐃᒡᓗᓕᒻᒧᑦ (ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑎᐅᖃᑎᒃᑲ ᐱᒃᑯᒍᓱᖃᑎᒋᔪᒪᕙᒃᑲᐃᓛᒃ 

ᐳᓛᖅᑕᐅᓚᐅᕐᒥᒐᑦᑕᐃᓛᒃ ᐃᒡᓗᓕᖕᒧᑦ 

ᓄᓇᕐᔪᐊᕐᒥᐅᑕᓄᑦ ᖃᐅᔨᒪᔭᐅᑦᑎᐊᖅᑐᒥᒃ, ᑖᓐᓇ ᓯᑏᕙᓪ 

ᓗᐃᔅ. ᑖᓐᓇ ᐊᔭᐅᖅᑎᓪᓚᕆᐅᕙᓚᐅᖅᑐᖅ ᒪᑯᓄᖓ 

ᐊᓯᐱᐅᓇᕋᖅᑕᐅᖅᑰᖅᑐᓂᒃ ᐃᓄᒃᑎᑐᑦ ᓄᓇᕐᔪᐊᓕᒫᒥ. 

 

ᑭᓯᐊᓂ ᑕᒪᐅᓐᖓᐅᕈᓐᓇᖅᑐᐊᓐᓅᓚᐅᕐᒪᑦ 

ᐅᑭᐅᖅᑕᖅᑐᒧᑦ ᓄᓇᕗᑦ ᐃᓗᐊᓄᑦ ᑕᒫᓃᓚᐅᖅᖢᓂ 

ᓄᓇᑦᑎᓐᓄᐊᓚᐅᕐᒪᑦ, ᑖᓐᓇ ᐱᒃᑯᒋᑦᑎᐊᖅᑕᕋ. ᐊᒻᒪᓗ 

ᑖᒃᑯᐊ ᐱᖃᑎᒋᔪᓐᓇᓚᐅᖅᑕᖏᑦ ᒥᓂᔅᑐᒋᔭᕗᑦ 

ᐋᓐᓂᐊᖅᑕᐃᓕᓕᕆᓂᕐᒧᑦ 

ᑕᑉᐸᐅᓐᖓᐅᖃᑕᐅᔪᓐᓇᓚᐅᕐᒪᑦ ᐊᒻᒪᓗ ᑖᒃᑯᐊ 

ᐅᕙᒍᓪᓗᐃᓛᒃ ᒪᓕᒐᓕᐅᖅᑎᐅᔪᒍᑦ ᑕᑉᐱᑲᓂ ᐃᒡᓗᓕᖕᒥ 

ᑕᑉᐹᓃᑦᑐᓐᓇᓚᐅᕐᒥᒐᓐᓄᒃ ᑖᓐᓇ ᐅᐱᒋᑦᑎᐊᓚᐅᖅᑕᕋ. 

ᐃᓄᖕᓄᑦ ᑐᓐᖓᓱᒃᑎᑕᐅᑦᑎᐊᓚᐅᕐᒪᑦ. 

 

ᐊᒻᒪᓗ ᑖᒃᑯᓂᖓ ᑲᑎᒪᖃᑎᖃᕈᓐᓇᓚᐅᖅᖢᓂ 

ᐅᖃᐅᓯᖃᓗᐊᕈᒪᓚᐅᕐᒪᑦ ᐳᕙᒡᓗᖕᓂᕐᒥ ᓄᓇᕗᒻᒥ 

ᐳᕙᒡᓗᕐᓂᖅ ᑕᒪᓐᓇ ᐱᒻᒪᕆᐅᓚᐅᖅᓯᒪᖕᒪᑦ ᓱᓕ ᒫᓐᓇ 

ᑲᔪᓯᖕᒪᑦ. ᑭᓯᐊᓂ ᑖᓐᓇ ᐊᔭᐅᖅᑐᓪᓚᕆᖕᒪᑦ 

ᖃᓄᖅᑑᒃᑲᓐᓂᕈᓐᓇᕐᒪᖔᑕ ᑕᒫᓂ ᐅᑭᐅᖅᑕᖅᑐᒥ 

ᐳᕙᒡᓗᕐᓂᖅ ᐱᔾᔪᑎᒋᓪᓗᒍ.  

 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4603 

 

*ᑕᑯᒃᑭᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑑᒃ ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 781 – 4(3) ᐊᒻᒪᓗ 800 – 4(3).  

ᑲᑎᒪᖃᑎᖃᑦᑎᐊᓚᐅᖅᑐᖅ ᕼᐋᒻᓚᒃᑯᓐᓂᒃ, 

ᐃᓐᓇᖁᑎᑦᑎᓐᓂᒃ, ᐃᒡᓗᓕᕆᔨᒃᑯᓐᓂ, ᐊᒡᓛᑦ 

ᐃᓕᓐᓂᐊᕐᕕᖕᒧᑦ ᐳᓚᕋᓚᐅᕐᒥᔪᖅ ᐊᒻᒪᓗ ᑕᒪᒃᑯᓄᖓ 

ᐃᓕᓐᓂᐊᕆᐊᕐᓂᐊᓕᓵᖅᑐᓄᑦ. ᑕᒪᓐᓇ ᐊᒃᓱᐊᓗᒃ 

ᐃᑲᔫᑎᖃᓪᓚᕆᓚᐅᕐᒪᑦ ᑕᒪᓐᓇ ᐱᒻᒪᕆᐅᑎᓪᓗᒍ 

ᐳᕙᓪᓗᕐᓂᖅ ᓄᓇᑦᑎᓐᓂ ᑕᒪᑐᒥᖓ 

ᑐᐹᖅᓯᒃᑲᓐᓂᖅᑰᔨᓚᐅᕐᒪᑦ ᐅᕙᑦᑎᓐᓂᒃ ᖃᓄᖅ 

ᐳᕙᓪᓗᕐᓂᖅ ᓄᖑᔾᔫᒥᔪᓐᓇᕐᒪᖔᑕ.  

 

ᑕᐃᒪᓐᓇᐃᑎᓪᓗᒍᐃᓛᒃ ᐃᓄᓕᒫᑦᑎᐊᖅᖢᑕ ᐅᓐᓄᒃᑯᑦ 

ᑕᑕᑦᑎᐊᓚᐅᖅᑐᖅ ᐱᓐᖑᐊᕐᕕᒃᐳᑦ ᓂᕆᕕᒡᔪᐊᖅᖢᑕᓗ. 

ᐊᒡᓛᑦ ᐱᒃᑯᓇᓚᐅᕆᕗᖅ ᑖᓐᓇ ᓯᑏᕙᓐ ᓗᐃᔅ 

ᖁᐊᖅᑐᖅᖢᓂ ᐃᖃᓗᖕᒥᒡᓗ ᒪᑦᑖᕐᒥᒡᓗ. ᑕᒪᓐᓇ 

ᐅᐱᓐᓇᖅᑐᖅ ᓂᕿᒋᓐᖏᒃᑲᓗᐊᖅᖢᓂᔾᔪᒃ 

ᒪᒪᕆᓂᕋᓚᐅᕐᒪᒍ.  

 

ᑕᒪᑐᒥᖓ ᑐᓴᖅᑎᑦᑎᑦᑎᐊᖅᐳᖓ, ᐃᒡᓗᓕᖕᒥᐅᓪᓗ 

ᑖᒃᑯᐊ ᑕᒪᕐᒥᒃ ᖁᔭᓐᓇᒦᑦᑎᐊᖅᑕᒃᑲ  

ᑐᓐᖓᓱᒃᑎᑦᑎᑦᑎᐊᓚᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, ᒥᔅᑐ ᔪᐊᔾ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 616 - 4(3): 

ᐃᓵᒃᓯᒪᒋᑦ ᐃᓅᓯᕐᒥᒃ ᐅᓪᓗᖓ ᐃᖃᓗᓐᓂ 

(ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᐅᖃᖅᑐᖃᖃᑦᑕᖅᓯᒪᖕᒪᓂᓛᒃ 

ᐃᓵᒃᓯᒪᔪᑦ ᐅᓪᓗᖓᓂᒃ ᐱᔾᔪᑎᖃᖅᑐᓂᒃ. ᑕᐃᒃᑯᐊ 

ᖁᔭᓐᓇᒦᕈᒪᓪᓚᕆᒃᑕᒃᑲ ᐃᓄᐃᑦ ᑭᒃᑯᑐᐃᓐᓇᐃᑦ 

ᑐᑭᒧᐊᒃᑎᑦᑎᓯᒪᔪᐃᑦ ᑕᒪᑐᒥᖓ ᑕᐃᒃᑯᐊ 

ᓴᓇᕈᓘᔭᖅᑏᓪᓗ ᓱᕈᓯᓛᓄᑦ ᐊᑭᖃᕋᑎᒃ 

ᐱᖃᑕᐅᑎᑦᑎᖃᑦᑕᕈᓐᓇᖅᐸᓚᐅᕐᒪᑕ ᓱᕈᓯᕐᓂᑦ.  

 

ᐱᓱᖃᑎᒌᓚᐅᕆᓪᓗᑎᒃ ᐊᑐᕆᐊᒃᑯᑦ ᑕᒫᓂ 

ᖃᐅᔨᕚᓪᓕᖅᑎᑦᑎᒐᓱᐊᖅᑐᑎᒃ ᐃᓅᓯᕐᒥᒃ 

ᐃᓵᒃᓯᒪᔪᒃᑯᓐᓂ. ᑲᓇᑕᒥᓗ ᑕᒪᓐᓇ ᐃᓕᓴᕆᔭᐅᓯᒪᖕᒪᑦ 

ᐃᓅᓯᕐᒥᒃ ᐃᓵᒃᓯᒪᒋᑦ.  

 

ᑕᕝᕙᓂ ᐃᑲᔪᖅᓯᖅᑕᐅᓯᒪᔪᓪᓚᕆᐊᓘᖕᒪᑦ ᑖᒃᑯᐊ 

ᑲᑎᒪᔨᖏᑦ, ᓄᓇᕗᑦ ᐸᓖᓯᒃᑯᖏᓐᓄᑦ, ᑐᓐᖓᕕᒃᑯᓪᓗ, 

ᓄᓇᕗᑦ ᒐᕙᒪᒃᑯᖏᓪᓗ 

ᐅᐸᒃᑕᐅᑦᑎᐊᖅᑐᕕᒡᔪᐊᕌᓘᓚᐅᕐᒪᑕ. 

 

ᑐᒃᓯᐊᖃᑎᒌᓚᐅᕆᓪᓗᑕ ᓴᐃᒪᓐ ᓇᑖᖅ 

ᑐᒃᓯᐊᖅᑎᑦᑎᓚᐅᕐᒥᖕᒪᑦ.  

 

ᖁᔭᓐᓇᒦᕈᒪᓪᓚᕆᖕᒥᔭᒃᑲ ᑖᒃᑯᐊ 

ᑐᑭᒧᐊᒃᑎᑦᑎᓚᐅᖅᑐᐃᑦ ᐸᕐᓇᓚᐅᖅᑐᐃᑦ 

ᐱᖃᑕᐅᓚᐅᖅᑐᐃᓪᓗ ᓱᕈᓘᔭᖃᑦᑕᖅᑎᓪᓗᒍ ᐅᓪᓘᑉ 

ᐃᓗᐊᓂ, ᑕᐃᒃᑯᐊᓗ ᑕᑯᕋᓐᓈᖅᑕᐅᓚᐅᖅᑐᐃᑦ 

ᓂᔾᔭᐅᓯᔭᖅᑐᐃᑦ. 

 

ᐅᐸᑦᑕᐅᑦᑎᐊᖅᑐᐃᓐᓈᓘᖃᑦᑕᓚᐅᕐᒪᑕ 

ᐊᓄᕌᖅᑐᕈᓘᓚᐅᖅᑑᒐᓗᐊᖅ, ᑭᓯᐊᓂ 

ᐱᓱᖃᑎᒌᑦᑎᐊᖅᑐᐊᓘᓚᐅᖅᑐᐃᑦ. ᐊᓂᒍᖅᑎᓪᓗᒍ 

ᐊᑲᐅᓯᕚᓪᓕᕐᓇᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ, 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓂᒃ ᑭᐅᔾᔪᑏᑦ. (ᑐᓵᔨᑎᒍᑦ) ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 781 - 4(3): 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᐱᓕᕆᓂᖏᑦ 

ᑕᓗᕐᔪᐊᕐᒥ (ᑎᑎᕋᖅᑎ) 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 800 - 4(3): 

ᐸᓖᓯᒃᑯᓐᓂ ᐱᓕᕆᓂᒥᓂᕐᒧᑦ ᖃᐅᔨᓴᐃᓃᑦ 

(ᑎᑎᕋᖅᑎ) 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑎᑦᑎᔪᒪᕗᖓ ᑭᐅᔾᔪᑎᒥᒃ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒥᒃ 781−4(3) ᐊᒻᒪᓗ 804−4(3) 

ᖃᐅᔨᒃᑲᐃᒍᑕᐅᓚᐅᖅᑐᑦ 2017 ᐅᐱᕐᖔᒥ ᑲᑎᒪᑎᓪᓗᒋᑦ 

ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 5. ᒪᓕᒐᓕᐅᕐᕕᖕᒧᑦ  

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖁᕐᓗᖅᑑᒧᑦ, ᒥᔅᑐ ᑕᑉᑐᓇ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 

ᒪᓕᒐᓕᐅᕐᕕᖕᒧᑦ 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓕᓴᖅᓯᔪᒪᕗᖓ ᑖᒃᑯᐊ ᒪᕐᕉᒃ 

ᐱᔨᑲᑖᕗᒃ ᖁᕐᓗᖅᑑᒦᖔᖅᑑᒃ ᐅᕙᓃᑦᑐᑦ ᐅᓪᓗᒥ, ᔫ 

ᐃᑉᐸᖁᐊᖅ ᐊᒻᒪᓗ ᑭᓚᓐ ᓯᑐᐊᑦ ᐊᒻᒪᓗ ᑲᒪᔨᖓ, ᑐᓈᑐ 

ᔩᑕ. ᑐᓐᖓᓱᒋᑦᑎ ᒪᓕᒐᓕᐅᕐᕕᒻᒧᑦ.  

 

ᐊᒻᒪᓗ, ᐅᖃᖅᑏ, ᐃᓕᓴᕆᔪᒪᒻᒥᔭᕋ 

ᐱᖃᓐᓇᕆᔭᑐᖃᕆᔭᕋ ᖁᕐᓗᖅᑑᒥ, ᕼᐃᓚᓐ ᑭᓕᓐᒐᓐᐴᒡ 

ᐅᐃᖓᓗ ᐹᓪ ᒨᐱ ᑖᓐᓇᓗ ᐊᑯᓂᐊᓗᒃ ᖁᕐᓗᖅᑑᒥ, 

ᑲᖏᖅᖠᓂᕐᒥ, ᐃᖃᓗᓐᓂ ᐊᒻᒪᓗ ᐊᕐᕌᒍᒐᓴᐅᓕᖅᑐᓂ 

ᐃᓚᔮᒥᓂᒃ ᐊᑦᑐᐊᖏᓐᓇᖅᓯᒪᕘᒃ ᖁᕐᓗᖅᑑᒥ ᐊᒻᒪᓗ 

ᖁᔭᒋᕚᒃᑲ ᑕᕝᕙᓃᓐᓂᖏᓐᓂᒃ ᑕᕝᕙᓂ ᒪᓕᒐᓕᐅᕐᕕᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐊᑐᖁᑎᖃᕈᓐᓃᕋᒪ ᑲᔪᓯᓗᑕ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄᑦ, ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 806 - 4(3): ᐱᓕᕆᐊᖃᕐᓂᖅ 

ᐃᓄᑐᖃᒃᑯᕕᑕᖃᓐᖏᓐᓂᖓᓂᒃ ᑲᖏᖅᖠᓂᕐᒥ 

(ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᖃᕈᒪᔪᖓ 

ᐋᓐᓂᐊᖃᖅᑕᐃᓕᓂᕐᒧᑦ ᒥᓂᔅᑕᒧᑦ.  

 

ᐅᖃᖅᑏ, ᐅᓪᓗᒥᒃᑲᓐᓂᖅ ᐅᖃᐅᓯᖃᖅᑲᐅᒐᒪ 

ᐃᓄᑐᖃᒃᑯᕕᑦᑕᖃᕆᐊᖃᕐᓂᖓᓂᒃ ᑲᖏᖅᖠᓂᕐᒥ. 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓘᕈᑕᐅᓯᒪᓕᕐᒪᖔᖅ 

ᑕᒪᓐᓇ ᑭᖑᓪᓕᕐᒥᓂᒃ ᐊᐱᖅᑯᑎᒋᔪᒐᒃᑯ ᒪᓕᒐᓕᐅᕐᕕᒻᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑑᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᓐᓇ ᖁᔭᒋᔭᕋᐃᓛᒃ 

ᓴᐱᓕᕈᓐᓇᕋᓂ ᑕᐃᒫᒃ ᐊᔭᐅᖅᑐᐃᖏᓐᓇᕋᓱᐊᖃᑦᑕᕐᖓᑦ 

ᓴᓇᔭᐅᖁᔨᓪᓗᓂ ᐃᓐᓇᑐᖃᓐᓄᑦ ᐸᐸᑦᑎᕕᐅᓂᐊᖅᑐᒥᒃ 

ᑕᐅᕗᖓᓕᒫᖅ, ᐃᓛᒃ ᐊᑯᓂᒧᑦ. 

 

ᐅᖃᖅᑏ, ᑕᐃᒪ ᑎᒥᖁᑎᐅᔪᓂᒃ ᓴᖅᑮᔪᖃᖃᑦᑕᖅᓯᒪᒻᒪᑦ 

ᐃᑲᔪᖅᓰᒍᓐᓇᓂᐊᖅᑐᓂᒃ ᑕᒪᒃᑯᓂᖓ ᐊᑯᓂ 

ᐸᐸᑦᑎᕕᐅᒍᓐᓇᓂᐊᖅᑐᓂᒃ ᐊᒻᒪᓗ ᓴᓇᔭᐅᓂᖓᓄ 

ᐃᒡᓗᖓᑕ ᐊᐅᓚᑕᐅᓂᖓᓗ. ᐅᖃᖃᑦᑕᖅᓯᒪᔪᖓ 

ᒪᓕᒐᓕᐅᖅᑎ ᓂᕈᐊᖅᑕᐅᓯᒪᕝᕕᒋᔭᖏᓐᓄᑦ 

ᐊᖓᔪᖅᑲᐅᑎᖏᓄᓪᓗ ᑖᕙᓂ ᑎᒥᖁᑎᕈᓘᔭᖏᓐᓂᓪᓗ 

ᑲᑐᔾᔨᖃᑎᔅᓴᖅᓯᐅᕋᓱᑦᑐᑕ.ᓴᓇᒍᓐᓇᕋᔭᖅᑐᓂᒃ 

ᐅᕝᕙᓘᓐᓃᑦ ᐊᖅᑭᒋᐊᕆᔪᓐᓇᖅᑐᓂᒃ ᒫᓐᓇ ᐃᒡᓗᓕᓂ 

ᓇᐸᑦᑕᐅᑎᒋᔪᓂᒃ.  

ᐅᖃᖃᑎᒌᕈᓘᔭᖃᑦᑕᖅᓯᒪᔪᒍᑦ ᐃᖅᑲᓇᐃᔭᖅᑎᒃᑲ 

ᑕᐅᕙᓂᒥᐅᑕᐃᓪᓗ, ᓴᖅᑭᕈᓐᓇᕋᔭᖅᑐᓂᒃ 

ᖃᐅᔨᓴᕋᓱᑦᑐᑕ. ᑖᓐᓇ ᒪᓕᒐᓕᐅᖅᑎ ᖃᐅᔨᒪᑦᑎᐊᕐᖓᑦ 

ᑕᐃᒪ ᒐᕙᒪᒃᑯᑦ ᓇᒻᒥᓂᖅ ᐃᓪᓗᓕᐅᓐᓂᖅᑲᑕ 

ᐊᑭᑐᔪᖅᑐᕈᑎᒎᕆᐊᖃᕋᔭᒻᒥᒻᒪᑦ. ᖃᐅᔨᒪᓪᓗᓂᓗ ᑖᓐᓇ 

ᒪᓕᒐᓕᐅᖅᑎ ᐊᖅᑯᑎᒋᔪᓐᓇᖅᑕᖓᓂᒃ ᑕᒪᐅᓈᕈᒪᒍᓂ.  

 

ᐅᓪᓗᒥᒧᑦ ᐅᖃᖃᑎᒌᒍᑕᐅᖃᑦᑕᖅᓯᒪᓕᖅᑐᖅ ᐊᒻᒪᓗ 

ᐃᑉᐱᒋᓪᓗᒍ ᑐᑭᓯᑦᑎᐊᖅᑕᕋᓗ ᒪᓕᒐᓕᐅᖅᑎᐅᖃᑎᒪ 

ᐊᔅᓱᕈᓐᓂᕆᖃᑦᑕᖅᑕᖓᐃᓛᒃ ᒪᓕᒐᓕᐅᖅᑎᐅᑉ 

ᐱᓇᓱᐊᖅᑐᓂᒃ ᑖᔅᓱᒥᖓ. 

ᑲᑐᔾᔨᖃᑎᒃᓴᖅᓯᐅᕆᐊᖃᑐᐃᓐᓇᖅᑐᒍᑦ ᑕᐃᒪᐃᑦᑐᓂᒃ 

ᓴᖅᑮᖃᑎᒋᒍᓐᓇᕋᔭᖅᑕᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒥᓂᔅᑐ ᖃᐅᔨᒪᒻᒪᑦ ᖃᖏᖅᖠᓂᒻᒥᐅᑦ 

ᐊᐅᓪᓚᖅᑎᑕᐅᖃᑦᑕᕆᐊᖃᖅᓯᒪᒻᒪᑕ ᓯᓚᑖᓄᑦ ᓄᓇᖓᑕ 

ᐊᒻᒪ ᓄᓇᕘᑉ ᓯᓚᑖᓄᑦ ᐸᖅᑭᔭᐅᓂᐊᕋᒥᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓄᓇᕘᑉ ᓯᓚᑖᓄᑦ ᖃᓄᖅ 

ᐊᑭᑐᑎᒋᓯᒪᒻᒪᖔᑦ ᖃᓄᓪᓗ ᐱᐅᓂᖃᕈᓐᓇᒻᒪᖔᑦ 

ᐃᓐᓇᒐᓚᐃᑦ ᐊᑭᓕᖅᓱᐃᒋᐊᖃᕈᑕᐅᓪᓗᑎᒃ 

ᖃᖓᑦᑕᐅᑎᒋᓂᐊᖅᑕᖏᓐᓂᒃ ᑕᐅᕙᓂ 

ᐱᓯᒪᔭᐅᕝᕕᒋᓂᐊᖅᑕᖓᓂ ᓴᓇᓐᖏᖔᖅᖢᓯ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑑᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᐅᑉ ᑖᓐᓇ ᓴᖅᑭᖅᑕᖓᐃᓛᒃ 

ᐃᓱᒫᓘᑎᖓ, ᐃᒻᒪᖄ ᐱᔭᕆᐊᑭᓐᓂᖅᐹᖑᒐᔭᖅᑐᖅ 

ᐅᖃᐅᓯᕆᑦᑎᐊᒻᒪᕆᓪᓗᒍ ᐱᒡᒐᓇᕐᖓᑦ. ᐅᖃᖅᑏ, 

ᓄᓇᖃᖅᑐᐃᑦ ᐊᒡᒍᖅᑎᒋᐊᖃᕋᐃᒐᑦᑎᒍ ᓯᓚᑖᓂ 

ᐱᓯᒪᔭᐅᓂᐊᕐᖓᑦ ᐊᒡᓛᑦ 

ᓄᓇᕘᑉ ᓯᓚᑖᓂ ᐱᓯᒪᔭᐅᓂᐊᕐᖓᑦ ᑖᓐᓇ 

ᐅᖃᕋᑖᖅᑕᖓ ᐊᒃᓱᕈᓐᓇᖅᑐᐋᓗᒃ ᐊᒻᒪ ᐊᐅᓚᓚᒐᓱᑦᑐᒍ 

ᐊᓪᓚᕕᑦᑎᒍᑦ ᐱᒡᒐᓇᖅᑐᐊᓘᒻᒥᔪᖅ. 

 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᒐᓚᒻᒪᕆᓐᓄᑦ ᑲᒪᒋᔭᐅᒋᐊᕋᖅᐸᑦᑐᖅ 

ᐃᓕᔭᐅᑦᑎᐊᕋᓱᐊᖅᑐᑎᒃ ᑎᒥᖏᑎᒍᑦ ᐃᓱᒪᖏᑎᒍᓪᓗ 

ᐋᓐᓂᐊᕕᓕᐊᕆᐊᖃᖃᑦᑕᓐᓂᖏᑎᒍᓪᓗ 

ᐃᑲᔪᖅᑕᐅᒋᐊᖃᓐᓂᖏᑦ ᑕᑯᓐᓈᖅᑕᐅᓪᓗᑎᒃ. 

ᐊᐅᓚᑎᑦᑎᑐᐃᓐᓇᕋᔭᓐᖏᑦᑐᒍᑦ ᓄᓇᓕᒻᒥ 

ᖃᐅᔨᓴᖅᑕᐅᖅᑳᖅᓯᒪᖏᑦᑐᒥ ᖃᓄᑎᒋ ᖃᓄᓪᓗ 

ᐃᑲᔪᖅᑕᐅᒋᐊᖃᒻᒪᖔᑦ. 

 

ᓄᓇᕘᒥ ᑕᐃᒪᐃᑦᑐᓕᕆᕕᑦᑕᓕᐅᒐᓗᐊᖅ ᑭᓯᐊᓂ 

ᑕᑕᖃᑦᑕᒻᒥᒻᒪᑕ, ᑕᐃᓐᓇᓗ ᑮᓇᐅᔭᓂᓪᓗ 

ᐱᖃᑦᑕᖅᓯᒪᒐᓗᐊᖅᑐᒍᑦ ᖃᐅᔨᓴᕈᑎᒋᓂᐊᖅᑕᑦᑎᓐᓂ 

ᐃᒡᓘᔭᕇᖅᑐᓂᒃ ᓲᓪᓗ ᐃᒡᓗᓕᒻᒥ, ᐅᖅᓱᖅᑑᒻᒥᓘᓐᓃᑦ 

ᐊᖏᓪᓕᒋᐊᖅᑕᐅᒍᓐᓇᕋᔭᖏᒃᑲᓗᐊᒻᒪᖔᑕ. 

ᐃᒡᓗᑦᑎᐊᕙᕈᓐᓂᖅᓴᐅᓗᑎᒃ ᐃᒫᒃ, 

ᑲᒪᑦᑎᐊᕝᕕᒋᔭᔅᓴᐅᓂᖅᓴᐅᓗᑎᒃ. 

 

ᑖᓐᓇ ᐃᑉᐱᓐᓂᐊᖃᑎᒋᓪᓚᕆᑦᑕᕋᐃᓛᒃ ᒪᓕᒐᓕᐅᖅᑎ, 

ᖃᐅᔨᒪᒐᒃᑯᑦ ᐱᒡᒐᓇᖅᑐᐋᓘᒻᒪᑦ ᑕᒪᓐᓇ 

ᐃᓚᒌᓄᑐᐊᖑᖏᑦᑐᖅ ᐱᒡᒐᓇᖅᑐᖅᓯᐅᕈᑕᐅᕙᓐᖏᑦᑐᖅ 

ᓄᓇᓕᓕᒫᓄᑦ ᐱᒡᒐᓇᖅᑐᖅᓯᐅᕈᑕᐅᓕᖃᑦᑕᖅᑐᑦ, 

ᐅᐱᒋᒐᓗᐊᕋᑦᑎᒍ ᐃᓐᓇᑐᖃᐃᑦ 

ᖃᐅᔨᕕᒋᔪᓐᓇᕕᐅᑎᑦᑐᑎᒍᓪᓗ ᐊᑐᖅᓯᒪᔭᖏᓐᓂᒃ. 

 

ᑕᐃᒫᒃ ᑕᕝᕙ ᐃᑲᔪᖅᑕᐅᔪᓐᓇᓐᓂᖏᓐᓂᒃ 

ᓴᖅᑮᒋᐊᖃᕋᓗᐊᖅᑐᒍᑦ ᓄᓇᓕᓐᓂ. ᑖᓐᓇ 

ᑐᓴᑐᐃᓐᓇᖃᑦᑕᓐᖏᑕᕋᓗᐊᕗᑦ ᑭᓯᐊᓂᓕ ᑕᐃᒪ 

ᓈᒻᒪᑦᑐᓂᒃ ᐱᕕᖃᓕᕈᑦᑕ ᐃᑲᔪᕈᑎᒋᔪᓐᓇᕋᔭᖅᑕᑎᓐᓂᒃ 

ᓄᓇᕘᒥ, ᐊᓯᐊᒎᕝᕕᖃᖏᒻᒪᑦ ᒫᓐᓇ 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4606 

 

 

ᓄᓇᕘᑉ ᓯᓚᑖᓂ ᐃᑲᔪᕆᐊᖃᖃᑦᑕᑲᐃᓐᓇᓐᖑᓱᒃᑲᑦᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐋᓕᒃᓵᓐᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᒃ  

ᐅᖃᖅᑲᐅᒻᒥᒐᒪ ᑕᐃᒪ ᐱᕙᓪᓕᐊᓯᒪᖏᓐᓂᖓ ᑕᒪᑐᒪ 

ᐃᓐᓇᑐᖃᕝᕕᑖᕆᐊᖃᓐᓂᖓ ᑲᖏᖅᓯᓂᒻᒥ 

ᖁᓅᒥᓇᓪᓚᕆᔅᓯᒪᒻᒪᑦ ᒥᓂᔅᑕ ᐊᖏᓐᓂᖃᕈᓐᓇᖅᑳ 

ᑖᓐᓇ ᓯᕗᓪᓕᐅᑎᒍᓐᓇᓪᓗᓂᐅᒃ ᐱᓕᕆᐊᔅᓴᖏᓐᓄᑦ  

ᓄᑖᑦ ᒐᕙᒪᐅᓛᖅᑐᐃᓐ? ᑖᒃᑯᐊ ᑕᓪᓕᒪᒋᔭᖏᑦ 

ᒪᓕᒐᓕᐅᕝᕕᖓᑦ ᐃᔅᓯᕚᓕᓐᓂᖅᑲᑕ 

ᓂᕈᐊᖅᑕᐅᓯᒪᓕᖅᐸᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐋᓐᓂᐊᖃᓐᓇᖏᑦᑐᓕᕆᓂᒻᒧᑦ, ᒥᔅᑕ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒃᑯᐊᓕ 

ᐅᖃᕈᑎᒋᔪᓐᓇᔾᔮᖏᓐᓇᒃᑭᑦ ᑭᖑᓪᓕᕐᒥ ᒐᕙᒪᐅᓛᖅᑐᐃᑦ 

ᓯᕗᓪᓕᐅᑎᒍᒪᔭᖏᑦ. ᑭᓯᐊᓂᓕ, ᓄᓇᕗᒻᒥ ᑕᐃᒪ 

ᐅᕙᖓᓗᑦᑕᐅᖅ ᐱᖃᑕᐅᓗᓂ ᐃᓐᓇᑐᖃᐃ 

ᐱᓯᒪᔭᐅᓂᖏᓐᓂᑦ ᓯᕗᓪᓕᓪᓚᕆᐅᑎᑦᑎᖁᔨᔫᒐᓗᐊᑦ.  

 

ᖃᐅᔨᒪᔪᖓᑦᑕᐅᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐊᖏᔪᖅᑲᐅᑎᕈᓘᔭᖏᑦ ᖃᐅᑕᒫᑦ ᐱᓕᕇᓐᓇᖃᑦᑕᕐᖓᑕ 

ᑕᐅᕗᖓᓕᒫᕐᓗ ᐸᐸᑕᐅᒍᑎᔅᓴᖏᓐᓂᒃ 

ᐸᕐᓇᐅᑎᓕᐅᖅᓯᒪᒋᓪᓗᑕ ᐊᒻᒪᓗᑦᑕᐅᖅ 

ᓱᒋᐊᕋᓱᖃᑦᑕᖅᓯᒪᔪᒍᑦ ᐃᖅᑲᓇᐃᔭᓚᐅᖅᓯᒪᔪᓂᒃ 

ᑕᐃᒪᐃᑦᑐᓕᕆᓚᐅᖅᓯᒪᔪᓂᒃ 

ᐃᖅᑲᓇᐃᔭᖅᑎᑖᕋᓱᐊᖃᑦᑕᖅᓯᒪᔪᒍᑦ 

ᑲᔪᓯᑎᑦᑎᒍᓐᓇᖃᑦᑕᓂᐊᖅᑐᓂᒃ. 

ᓄᓇᕗᒻᒦᖏᓐᓇᖁᒐᓗᐊᕋᑦᑎᒍᐃᓛᒃ ᐃᓐᓇᑐᖃᐃᑦ 

ᓄᓇᑦᑎᓐᓂ ᐊᔪᕐᓇᖏᑉᐸᑦ. 

 

ᑕᐃᒃᑯᐊᓕ ᐅᖃᕈᑎᒋᔪᓐᓇᔾᔮᖏᑕᕋᓗᐊᒃᑲ 

ᓂᕈᐊᖅᑕᐅᓯᒪᓛᓕᕐᒥᔪᐃᑦ  

ᒪᓕᒐᓕᐅᖅᑎᐅᓛᓕᕐᒥᔪᐃᑦ ᑭᓯᐊᓂᓕ 

ᐅᖃᑦᑎᐊᒻᒪᕆᒍᓐᓇᖅᑐᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓗᐊᓂ 

ᐊᖏᖅᓯᒪᓪᓚᕆᑦᑐᑯᓗᓐᓂ ᐊᖏᔪᖅᑲᐅᑎᑕᖃᕇᕐᖓᑦ. 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ ᔪᐊᓇᓯ.  
 

ᐊᐱᖅᑯᑦ 807 - 4(3): ᐋᓐᓂᐊᖅᑐᓕᕆᔩᑦ 

ᐃᓱᒪᒋᔭᖏᓐᓂᒃ ᑐᓴᕈᒪᓂᖅ (ᔪᐊᓇᓯ) 
 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᑭᒻᒥᕈᒻᒥᐅᑦ, ᑭᖓᕐᓂ, 

ᓄᓇᕗᒻᒥᐅᓪᓗ.  
 

ᐅᖃᖅᑏ, ᐊᐱᖅᑯᑎᔅᓴᖃᖅᑐᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 

ᐅᖃᖅᑏ, ᖃᑯᑎᒃᑯᑦ ᐋᓐᓂᐊᕕᓕᐊᖃᑦᑕᖅᑐᑦ ᓄᓇᓕᓐᓂ 

ᐃᑉᐱᒋᔭᖃᖃᑦᑕᕐᒪᑕ ᓲᕐᓗ ᐊᑲᐃᓐᖏᓪᓕᐅᕈᑎᒋᔭᖏᓐᓂᒃ 

ᐅᕝᕙᓘᓐᓃᑦ ᐅᓐᓂᕐᓘᑎᒋᖃᑦᑕᖅᑕᖏᑦ 

ᕿᑐᕐᖓᕆᔭᖏᑦᑕᓘᓐᓃᑦ ᐅᕝᕙᓘᓐᓃᑦ ᐊᖓᔪᖅᑳᕆᔭᖏᑦ 

ᐃᓐᓇᕆᔭᕗᑦ ᑕᒪᒃᑯᐊ ᐃᑉᐱᒋᔭᐅᓐᖏᓗᐊᖅᑐᒋᖃᑦᑕᕐᒪᑕ 

ᖃᑯᑎᒃᑯᑦ ᐊᒻᒪᑦᑕᐅᖅ ᐃᓚᖓᒍᑦ ᑕᒪᓐᓇ 

ᐃᓱᒫᓗᓇᖅᓯᖃᑦᑕᖅᓯᒪᕗᖅ ᓲᕐᓗ 

ᐱᔮᖅᑯᑕᐅᓐᖏᑐᒃᑰᒐᓗᐊᖅ ᑕᒻᒪᖅᑕᐅᓇᓱᒋᓪᓗᑎᒃ 

ᐋᓐᓂᐊᕈᑎᒋᔭᖓᑦᑕ ᖃᐅᔨᓴᖅᑕᐅᒍᑎᒋᖃᑦᑕᖅᑕᖏᓐᓂᒃ.  
 

ᒥᓂᔅᑕᖃᐃ ᑐᑭᓯᓇᑦᑎᐊᖅᑐᒥ ᐅᓂᒃᑳᕈᓐᓇᖅᑲ 

ᖃᓄᐃᑦᑐᓂᒃ ᐋᖅᑭᓯᓯᒪᔪᑕᖃᕐᒪᖔᑦ ᑕᒪᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᑦ ᐅᕝᕙᓘᓐᓃᑦ ᐊᖓᔪᖅᑳᕆᔭᖏᑦ 

ᑖᒃᑯᐊ ᐋᓐᓂᐊᕕᓕᐊᖃᑦᑕᖅᑐᐃᑦ ᖃᓄᖅ ᐊᓯᐊᓂᒃ 

ᖃᐅᔨᓴᖅᑕᐅᑲᓐᓂᕈᑎᔅᓴᖃᖃᑦᑕᕐᒪᖔᑕ 

ᐋᓐᓂᐊᕈᑎᒋᔭᖓᑕ ᐱᔾᔪᑎᒋᔭᖏᓐᓂᒃ ᑕᒪᒃᑯᓂᖓ 

ᓄᓇᓕᓐᓂ ᐋᓐᓂᐊᕕᒋᔭᐅᔪᓂᒃ? ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᖁᔭᓕᔭᕋ 

ᑕᐃᒫᒃ ᐊᐱᕆᒻᒪᑦ. ᑕᐃᒪᐃᑦᑐᓂᒃ ᐃᓱᒫᓘᑎᒋᔭᐅᔪᓂᒃ 

ᐅᕙᖓ ᓵᖓᓅᖅᑐᖃᖃᑦᑕᓲᖑᒻᒪᑦ 

ᒪᓕᒐᓕᐅᖅᑎᐅᖃᑎᓐᓄᓪᓗ 

ᖃᐃᑦᑎᔭᐅᖃᑦᑕᖅᓯᒪᒋᓪᓗᖓ.  



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4607 

 

 

ᐊᒥᓲᓂᖅᓴᐃᓪᓕ ᐱᓪᓗᒋᓂᓛᒃ ᓄᓇᓕᓐᓂ 

ᐋᓐᓂᐊᕕᐅᖃᑦᑕᖅᑐᓄᑦ ᑲᒪᒋᔭᐅᒍᓐᓇᖃᑦᑕᖅᓯᒪᔪᑦ 

ᓴᖅᑭᖅᑕᐅᓯᒪᔫᒐᓗᐊᑦ ᐋᓐᓂᐊᕕᓕᐊᖅᑐᒥᓂᕐᓄᑦ. ᑕᐃᒪ 

ᐋᖅᑭᑕᐅᖅᑳᖅᑎᒐᓱᐊᓲᖑᒐᑦᑎᒍ ᓇᒻᒥᓂᖅ 

ᐃᑲᔪᖅᑐᒥᓂᖅ ᓇᓗᓇᐃᖅᑐᐃᖁᓪᓗᑎᒍ ᐋᓐᓂᐊᓯᐅᖅᑎ. 

ᐊᖏᖃᑎᒋᓐᖏᒻᒪᖔᒍᓪᓗᓃᑦ ᐅᕝᕙᓘᓐᓃᑦ 

ᖃᐅᔨᓴᖅᑕᐅᑲᓐᓂᕈᒪᓐᓂᐊᕐᒪᖔᕐᒥᓂ.  

 

ᐊᒻᒪᓗ ᐊᐃᑉᐹ ᑕᐃᒃᑯᐊ ᐅᓐᓂᓗᖅᓴᕐᕖᑦ ᑖᓐᓇ 

ᐊᖅᑯᑎᔅᓴᑦᑎᐊᕙᓪᓚᕆᐊᓘᒻᒪᑦ 

ᐅᖃᐅᓯᕆᓕᖅᑭᑦᑖᖃᑦᑕᖅᓯᒪᔭᕋ ᒪᓕᒐᓕᐅᕐᕕᒻᒥ 

ᑕᖅᑳᓂᓗ. ᑕᐃᒃᑯᐊ ᐅᓐᓂᓗᖅᓴᕐᕖᑦ ᐊᓪᓚᕝᕕᖓ 

ᐃᖅᑲᓇᐃᔭᑦᑎᐊᓪᓚᕆᑉᐸᑦᑐᑦ ᐃᑲᔪᖅᓰᓪᓗᑎᑦ 

ᐋᓐᓂᐊᕕᓕᐊᖅᓯᒪᔪᓂᒃ ᐃᓚᖏᓐᓂᓪᓗ 

ᐊᖅᑯᑎᔅᓴᕈᓘᔭᖏᓐᓂᒃ ᕿᓂᖅᑐᑎᑦ 

ᐃᑲᔪᖅᑕᐅᒍᑎᔅᓴᖏᑕ.  

 

ᑕᒫᓂᓗᑦᑕᐅᖅ ᐃᖃᓗᓐᓂ ᑲᑐᔾᔨᖃᑎᒌᓂᒃ 

ᐆᑦᑐᕋᐅᑎᖃᖅᓯᒪᓕᕐᒥᔪᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒨᖓᔪᓂᒃ ᐃᒫᒃ 

ᖃᐃᔪᖃᕋᐃᑉᐸᑦ ᑖᔅᓱᒥᖓᔅᓴᐃᓐᓇᖅ 

ᐅᖃᖃᑎᖃᐃᓐᓇᖅᑎᒐᓱᐊᖃᑦᑕᕐᓗᒋᑦ 

ᐅᓂᒃᑳᓕᖅᑭᑦᑖᓛᓐᖏᒻᒪᑕ ᐊᒻᒪᓗᑦᑕᐅᖅ ᐃᓚᖓ 

ᐱᔾᔪᑕᐅᓯᒪᒻᒥᔪᖅ ᓂᕈᐊᖅᓯᒪᔭᒥᓂᒃ ᐅᖃᖃᑎᒋᔪᒪᔭᒥᓂᒃ 

ᐃᓱᒪᖅᓱᑎᑉᐸᑦᑕᕗᑦ ᐋᓐᓂᐊᖃᕐᓇᓐᖏᑦᑐᓕᕆᔨᒥᒃ.  

 

ᐊᒻᒪ ᓇᐃᓈᕆᐊᑦᑎᐊᒻᒪᕆᓪᓗᒍ ᑕᐃᓐᓇ ᐅᓐᓂᓗᖅᓴᕐᕕᒃ 

ᐋᓐᓂᐊᕕᓕᐊᖅᓯᒪᔪᒥᓂᕐᓄᑦ ᐊᖅᑯᑎᔅᓴᑦᑎᐊᕚᓗᒃ 

ᑎᒃᑯᐊᖅᓯᒍᓐᓇᖅᑐᒥᒃ ᓇᐅᒃᑰᕆᐊᖃᖅᑑᔭᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᑭᐅᔾᔪᑎᖓᓄᑦ. ᐅᖃᖅᑏ. ᑕᒪᓐᓇ 

ᐃᓕᓴᕆᔪᒪᒐᓗᐊᖅᑕᒃᑲ ᑖᒃᑯᐊ ᓄᓇᓕᓐᓂ 

ᐋᓐᓂᐊᕕᐅᔪᑦ ᐃᓚᖓᒍᑦ ᐃᖅᑲᓇᐃᔭᖅᑎᑭᒃᓴᖃᑦᑕᕐᒪᑕ 

ᖃᓂᒻᒪᓯᒻᒥ ᐱᔾᔪᑎᖃᖅᓱᑎᒃ ᐅᕝᕙᓘᓐᓃᑦ 

ᕿᑲᕐᓇᐅᔭᕆᐊᖃᖃᑦᑕᑎᓪᓗᒍ ᐅᕝᕙᓘᓐᓃᑦ ᐊᓯᖏᓐᓂᑦ. 

ᑕᐃᒪᓕᖓᖃᑦᑕᖅᑎᓪᓗᒋᑦ ᑭᓯᐊᓂᑦᑕᐅᖅ 

ᐅᔾᔨᕆᓯᒪᒋᕙᕋᑦᑕᐅᖅ ᑖᒃᑯᐊ ᐋᓐᓂᐊᓲᖅᑎᐅᔪᐃᑦ 

ᐃᓛᖏᓛᒃ ᐃᖅᑲᓇᐃᔭᖃᑦᑕᖅᑐᑦ, ᐋᓐᓂᐊᕕᒻᒥ 

ᑕᖃᓲᖑᒻᒥᒻᒪ ᐊᒻᒪᑦᑕᐅᖅ ᖃᐅᔨᒪᓇᕐᒪᑦ ᑖᒃᑯᐊ 

ᐃᑲᕐᕋᖏᑦ ᐃᓂᔅᓴᓕᐅᕐᓂᕐᒧᑦ 

ᓇᑲᑕᐅᖃᑦᑕᕆᐊᖃᓲᖑᒋᓪᓗᒋᑦ 

ᐃᖅᑲᓇᐃᔭᓗᐊᑯᑖᓕᖃᑦᑕᖅᑎᓪᓗᒋᑦ.  

 

ᑭᓯᐊᓂ ᑕᒪᒃᑯᐊᓗ ᑭᓇᑐᐃᓐᓇᐅᑉᐸᑦ 

ᐃᓱᒫᓗᓐᓇᓪᓚᕆᑦᑐᒥᒃ ᐋᓐᓂᐊᓲᖅᑕᐅᒋᐊᖃᖅᑎᓪᓗᒋᑦ 

ᑖᒃᑯᐊ ᓱᓕ ᑕᑯᔭᐅᔭᕆᐊᖃᖃᑦᑕᖅᑎᓪᓗᒋᑦ. ᒥᓂᔅᑕ 

ᐊᐱᕆᒍᒪᓕᖅᑕᕋ ᑐᑭᓯᓇᖅᓯᑦᓯᒋᐊᕈᓐᓇᕐᒪᕐᖔᖅ 

ᖃᓄᐃᑦᑐᓂᒃ ᐋᖅᑭᒃᓯᓯᒪᔪᑕᖃᕐᒪᖔᖅ ᑕᒪᒃᑯᐊ 

ᐋᓐᓂᐊᕕᓕᐊᖃᑦᑕᕆᐊᓕᐅᒐᓗᐊᑦ 

ᑕᑯᔭᐅᔭᕆᐊᖃᖅᑎᓪᓗᒋᑦ  

ᖃᓄᐃᓕᐅᕆᐊᖃᖃᑦᑕᕐᒪᖔᑕ ᑕᑯᔭᐅᖏᑐᐊᕌᖓᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦ, 

ᐅᖃᖅᑏᑦ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎ 

ᓴᖅᑭᑎᒻᒪ ᑖᔅᓱᒧᖓ ᐃᑲᔪᕐᓗᖓ ᓴᖅᑭᑦᑎᔪᓐᓇᖅᓯᒪᒐ 

ᑕᒪᒃᑯᓂᐊ ᐃᓪᓕᐊᓗᖓ ᐃᑲᔪᖅᑕᐅᓂᕆᔭᓐᓂᒃ 

ᐋᓐᓂᐊᖅᓯᐅᑎᓂᒃ ᓄᓇᓕᖕᓂ. 

 

ᐃᖅᑲᓇᐃᔭᖅᑎᑭᒃᓴᓂᕐᒧᑦ ᐃᓛᓐᓂᒃᑯᑦ 

ᐅᓄᖅᑐᐃᖅᓱᐊᓗᒃᖢᑕ ᒪᓕᒐᓕᐅᑎᐅᖃᑎᒃᑲ 

ᑐᓴᕐᕕᒋᖃᑦᑕᖅᓯᒪᒐᒃᑭᑦ ᐊᐅᔭᐅᕋᑖᑐᖅ ᐃᓚᖏᑦ 

ᓄᓇᓖᑦ ᐊᒃᓱᕉᓴᒃᑎᐊᓚᐅᕐᒪᑕ ᐋᓐᓂᐊᓯᐅᑎᑭᒃᓴᒧᑦ. 

ᐃᓱᓕᑦᑎᓗᒋᑦ ᐋᓐᓂᐊᓯᐅᑏᑦ ᓄᓇᓕᓐᓂ ᑕᐃᒪᓐᓇ 

ᐱᓕᕆᑦᑎᐊᖃᑦᑕᕐᒪᑕ, ᐃᓛᓐᓂᒃᑯᓪᓗᑦ 

ᒪᑐᑲᐃᓐᓇᖃᑦᑕᕆᐊᖃᕋᓗᐊᖅᖢᑎᒃ ᑕᖃᐃᖅᓯᕐᓂᐊᕐᒪᑕ 

ᑭᓯᐊᓂᓕ ᑲᒪᒋᔭᐅᖏᓐᓇᖃᑦᑕᖅᑐᑦ 

ᐃᓅᓕᓴᖅᑕᐅᔭᕆᐊᓖᑦ ᐅᓐᓄᐊᒃᑯᓪᓘᓐᓃᑦ 

ᐃᓛᓐᓂᒃᑯᓪᓗᑦ ᐃᓛᒃ, ᐅᓄᖅᑐᐊᓘᖃᑦᑕᕐᒪᑕ ᐅᓐᓄᐊᒃᑯᑦ 

ᑲᒪᒋᔭᕆᐊᓖᑦ. 

 

ᑭᓯᐊᓂᓕ ᐃᓅᓕᓴᖅᑕᐅᓪᓚᒃᑖᕆᐊᖃᖅᐸᑦ 

ᐋᓐᓂᐊᖃᓪᓚᒃᑖᕆᐊᖃᖅᐸᑦ ᐋᓐᓂᐊᓯᐅᑎᒥᒃ 

ᑕᑯᔭᕆᐊᖃᓪᓚᒃᑖᖅᐸᑦ ᐋᓐᓂᐊᓯᐅᑎᒥᒃ 

ᑕᑯᔭᕆᐊᖃᓪᓚᒃᑖᖅᐸᑦ, ᐋᓐᓂᐊᓯᐅᑎᑦ 

ᐊᑐᐃᓐᓇᑎᑕᐅᖏᓐᓇᑦᑎᐊᖃᑦᑕᖅᑐᑦ 

ᐅᖄᓚᕕᐅᑎᖃᑦᑕᖅᑐᑦ ᐋᓐᓂᐊᕕᒃ 

ᒪᑐᓯᒪᒐᓗᐊᖅᑎᓪᓗᒍ, ᐊᑐᐃᓐᓇᖅᑕᖃᓲᖅ 

ᐋᓐᓂᐊᓯᐅᑎᒥᒃ. ᑕᐃᒪᓕ ᑕᑯᔭᐅᔭᕆᐊᖃᓪᓚᕆᒐᓱᒋᒍᓂ 

ᑖᓐᓇ ᐃᓄᒃ ᐋᓐᓂᐊᓯᐅᑎᒧᑦ ᐅᖄᓚᓗᓂ 

ᑐᓴᖅᑎᓪᓗᓂᐅᒃ  

ᐋᓐᓂᐊᓯᐅᖅᑎ ᑕᐃᒪᓐᓇ ᑕᑯᔭᐅᔪᓐᓇᖃᑦᑕᕐᓂᐊᕐᒪᑕ.  

 

ᑐᒡᓕᐊᓂᒃ, ᐅᖃᖅᑏ, ᑕᒪᒃᑯᐊ ᐊᖅᑯᑕᐅᔪᓐᓇᕐᒥᔪᑦᑕᐅᖅ 

ᑲᒪᒋᔭᐅᑦᑎᐊᕋᓱᒋᓐᖏᒃᑯᓂ ᐋᓐᓂᐊᖅᑐᖅ ᑖᓐᓇ 

ᐃᓅᓕᓴᖅᑕᐅᔭᕆᐊᓕᒃ, ᐅᖃᒃᑲᓐᓂᖅᐳᖓ ᑕᐃᒃᑯᐊ 

ᐃᓅᓕᓴᖅᑕᐅᔭᕆᐊᖃᖅᑐᑦ ᐅᓐᓂᕐᓗᒃᓴᕐᕕᖓ 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4608 

 

 

ᐊᒡᓚᕝᕕᖓ ᑕᐃᓐᓇ ᐃᑲᔪᖅᑐᐃᒍᓐᓇᕐᒥᔪᖅ 

ᑭᒡᒐᖅᑐᐃᓗᓂ ᐋᓐᓂᐊᖅᑐᓂᒃ  

ᐃᓅᓕᓴᖅᑕᐅᔭᕆᐊᓕᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑕᐃᒪᓐᓇ 

ᑭᓐᖒᒪᔭᖏᓐᓂᑦ ᐃᓅᓕᓴᖅᑕᐅᔭᕆᐊᖃᕐᒪᑕ.  

 

ᑕᒪᒃᑯᐊ ᑕᑯᔭᐅᖃᑦᑕᖁᓪᓗᒋᑦ ᑕᑯᔭᐅᔭᕆᐊᓖᑦ, 

ᐃᕐᖐᓐᓇᖅ ᐊᑕᐅᑦᑎᒃᑰᓪᓗᒍ ᓱᖅᑯᐃᖅᓯᓯᒪᖁᓪᓗᒋᓪᓗ 

ᓄᓇᖃᖅᑐᑦ. ᐃᒪᓐᓇ ᐱᕐᔪᐊᕌᓘᖏᑉᐸᑦ 

ᐃᓅᓕᓴᖅᑕᐅᕐᔪᐊᕌᓗᒋᐊᖃᓐᖏᑉᐸᑦ ᐃᓄᒃ ᑖᓐᓇ 

ᐋᓐᓂᐊᕐᔪᐊᕌᓗᖏᑉᐸᑦ, ᐋᓐᓂᐊᖅᓯᐅᖅᑏᑦ ᑕᒪᒃᑯᐊ 

ᐋᓐᓂᐊᓯᐅᑎᒃᑯᓐᓂᑦ ᐃᓂᒃᓴᓕᐅᕐᓗᓂ ᑕᑯᔭᐅᕕᒃᓴᖓᓄᑦ 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᑕᐃᕕᑎ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏᑦ. ᖁᔭᓐᓇᒦᓪᓗ 

ᑭᐅᔾᔪᑎᖓᓄᑦ (ᑐᓵᔨᑎᒍᑦ) ᐅᖃᖅᑏ, ᑎᑎᕋᕐᕕᖓ 

ᑕᐃᓐᓇ ᐅᓐᓂᕐᓗᒃᓴᕐᕕᒃ ᑕᐃᓐᓇ ᐱᒻᒪᕆᐊᓘᒻᒪᑦ 

ᐃᑲᔪᖅᑐᐃᖃᑦᑕᕐᒪᑕ ᐅᓐᓂᕐᓗᒃᓴᒍᑕᐅᔪᑦ 

ᐃᓱᒫᓗᒍᑕᐅᔪᒡᓗ ᐃᓅᓕᓴᖅᑕᐅᔭᖅᑐᖅᓯᒪᔪᓄᓪᓗ 

ᑲᒪᒋᔭᐅᓪᓗᑎᒃ. ᑭᓯᐊᓂ ᐃᖅᑲᓇᐃᔭᖅᑏᑦ ᐊᒡᓚᕕᖕᒥ 

ᐃᓅᓕᓴᐃᔨᐅᖏᒻᒪᑕ.  

 

ᒥᓂᔅᑕ ᐊᖏᕈᓐᓇᖅᐹ ᓴᖅᑭᑦᑎᑐᓐᓇᕐᒪᑕᖔ ᑕᐃᒃᑯᓂᖓ 

ᐃᓅᓕᓴᐃᔨᓪᓚᒃᑖᑦ ᐅᖄᓚᕕᐅᔪᓐᓇᕐᓂᐊᕐᒪᑕ. ᑕᐃᒃᑯᐊ 

ᐅᖃᖃᑎᖃᕈᓐᓇᕐᓂᐊᕐᒪᑕ ᕿᑐᕐᖓᖃᖅᑐᖅ ᐊᒻᒪᓗ 

ᐱᔨᔅᓯᖅᑕᐅᔪᑦ ᐃᑲᔪᖅᑕᐅᓗᑎᒃ ᐊᐱᖅᓱᕈᓐᓇᕐᓂᐊᕐᒪᑕ 

ᐅᓐᓂᕐᓗᒃᓴᕈᑎᖏᑦ. ᓲᕐᓗ ᐋᓐᓂᐊᕕᖕᒥᑦ 

ᐋᓐᓂᐊᓯᐅᑎᖏᓐᓄᑦ ᑭᓱᒧᑦ ᐋᓐᓂᐊᖃᕐᒪᖔᑦ 

ᖃᐅᔨᔭᐅᑦᑎᐊᕐᒪᖏᑦᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᖏᕐᓗᖓ ᐃᒪᓐᓇ ᐅᖄᓚᕕᒃᓴᒥᒃ 

ᓴᖅᑭᑦᑎᔪᓐᓇᕐᒪᖔᕐᒪ ᓇᓗᓇᐃᖅᓯᔪᓐᓇᖏᒃᑯᓗᐊᖅᑐᖓ 

ᑭᓯᐊᓂᓕ ᑕᐃᒃᑯᐊ ᐅᓐᓂᕐᓗᒃᓴᕐᕕᐅᒃ ᑎᑎᕋᕐᕕᖓ 

ᑕᐃᒃᑯᐊ ᐱᔨᔅᓯᕇᖃᑦᑕᕐᒪᑕ ᑐᑭᒧᐊᒃᑎᑦᑎᖃᑦᑕᖅᑐᖅ 

ᑖᓐᓇ. ᐃᒪᓐᓇ ᑐᕌᒐᒃᓴᖃᖅᑐᒍᑦ ᑕᐃᓐᓇ 

ᐃᓅᓕᓴᐃᔪᓐᓇᖅᑐᒥᒃ ᐃᓅᓕᓴᐃᓕᕆᓂᕐᒥᑦ 

ᐱᓕᕆᐊᓪᓚᑦᑖᖃᖅᑐᓂᒃ 

ᖃᐅᔨᓴᐃᔨᐅᓪᓚᑦᑖᖑᖏᒃᑲᓗᐊᕐᓗᓂ ᓱᖅᑯᐃᔭᐃᓗᓂ 

ᐃᓅᓕᓴᖅᑕᐅᔭᕆᐊᖃᖅᑐᓂᒃ ᑭᓱᓂ  

ᑭᓐᖒᒪᒃᖠᕐᒪᖔᑕ ᐊᒻᒪᓗ ᖃᓄᐃᑦᑐᓂᒃ 

ᐱᔨᑦᓯᕆᐊᖃᕋᓗᐊᕐᒪᖔᑕ ᐊᑐᐃᓐᓇᐅᑎᑦᑎᓗᑎᒃ 

ᓄᓇᓕᖕᓂᑦ ᐊᓯᖏᓐᓂᒡᓗ. 

ᐃᓚᒌᑦ ᑖᒃᑯᐊ ᐃᓱᒫᓘᑎᖃᕐᓂᖅᐸᑕ 

ᐊᑐᖅᑕᐅᔪᓐᓇᕐᓂᐊᕐᓗᓂ.  

 

ᑭᐅᒐᓗᐊᖅᐸᒋᖅᑲᐃ. ᐊᒡᓚᒡᕕᑦᑎᓐᓂ ᑕᐃᑲ 

ᐅᓐᓂᕐᓗᒃᓴᕐᕕᖓᓂ ᐃᓕᓴᕆᔭᕗᑦ ᑕᒪᓐᓇ. ᑕᒪᒃᑯᐊ 

ᖃᐅᔨᒪᓂᖃᕆᐊᖃᕋᓗᐊᕐᒥᖕᒪᑕ ᑭᐅᔨᐅᖃᑦᑕᖅᑐᑦ 

ᐅᓐᓂᕐᓗᒃᓴᕐᕕᖕᒥ ᐃᓅᓕᓴᐃᓂᐅᑉ ᒥᒃᓵᓄᑦ. ᖁᔭᓐᓇᒦᒃ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᓂᐊᖁᓐᖑᑦ. ᒥᔅ ᐹᑦ ᐊᕐᓇᒃᑲᖅ. 

 

ᐊᐱᖅᑯᑦ 808 - 4(3): ᐃᖃᓗᓐᓂ ᐱᐊᑖᕐᕕᒃ 

ᐅᐊᐃᓂᑖᕐᕕᓪᓗ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ.  

 

ᐱᓇᓱᐊᕈᓯᕆᓚᐅᖅᑕᑦᑎᓐᓂ ᑖᓐᓇ ᐱᐊᑖᕐᕕᒃ 

ᕙᐃᓂᑖᕐᕕᒃ ᒪᑐᐃᓚᐅᕐᒪᒍ ᑐᓴᖅᑎᑦᑎᓪᓗᓂ, ᑖᓐᓇ 

ᒥᓂᔅᑕ ᐅᖃᓚᐅᕐᒪᑦ ᒐᕙᒪᒃᑯᒡᒎᖅ ᐃᓱᒪᓕᐅᓚᐅᕐᒪᑕ 

ᒪᑐᐃᖅᓯᔪᒪᓪᓗᑎᒃ ᐃᒥᐊᓗᒃᑖᕐᕕᖕᒥ ᐃᒪᓐᓇ 

ᐅᖃᖅᖢᑎᒃ, ᐃᒥᐊᓗᖕᓂᒃ ᓂᐅᕕᐊᒃᓴᖃᖃᑦᑕᖅᑐᑦ 

ᐱᕋᔭᒃᖢᑎᒃ ᐃᓅᓴᒡᓕᒋᐊᖅᑎᑦᑎᔪᒪᖕᒪᑕᒎᖅ  

ᐃᒦᓐᓇᖅᐸᒃᑐᓂᑦ ᐅᓪᓗᕐᓄᑦ 

ᓄᓇᕗᒻᒥ ᐋᓐᓂᕐᓇᖅᑐᓂᒃ. 

 

ᑕᕝᕙ ᑖᒃᑯᐊ, ᐅᖃᖅᑏ, ᐊᑑᑎᖃᑦᑎᐊᖅᑐᑦ ᑐᕌᒐᒃᓴᑦ 

ᑭᓯᐊᓂᓕ ᐊᐱᖅᑯᑎᒃᓴᖃᖅᑐᖓ ᐱᒻᒪᕆᐅᔪᒥᑦ ᖃᓄᑎᒋ 

ᒐᕙᒪᒃᑯᑦ ᓄᐊᑦᑎᓂᐊᕐᒪᖔᑕ ᐆᒃᑐᕋᐃᓗᑎᒡᓗ ᖃᓄᖅ 

ᑕᒪᒃᑯᐊ ᑐᕌᒐᒃᓴᕆᔭᐅᔪᑦ ᑎᑭᑕᐅᓪᓚᑦᑖᓕᕋᓗᐊᕐᒪᖔᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᔪᖅᐹ ᐸᕐᓇᐅᑎᖃᕐᒪᖔᑕ 

ᐆᒃᑐᕋᐃᖃᑦᑕᕐᓂᐊᕐᒪᖔᑕ ᒪᑐᐃᖅᑕᐅᑎᓪᓗᒍ ᐱᐊᑖᕐᕕᒃ 

ᕙᐃᓂᑖᕐᕕᒃ. ᖃᓄᑎᒋ ᐃᓅᓴᒡᓕᒋᐊᖅᑎᑦᑎᕙ 

ᐃᒦᓐᓇᖅᐸᒃᑐᓄᑦ ᐅᓪᓗᒐᓴᖕᓄᑦ ᐊᒻᒪ 

ᓂᐅᕕᐊᒃᓴᖃᖅᐸᒃᑐᓂᒃ ᓯᖁᒥᑦᑎᓪᓗᑎᒃ ᐱᖁᔭᓃᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑐᖓᑦ. ᒥᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅ ᐊᕐᓇᒃᑲᖅ. ᑕᐃᒃᑯᐊ 

ᐃᒥᐊᓗᖕᓂᒃ ᖃᐅᔨᓴᐃᔩᑦ ᑲᑎᒪᔨᖏᑦ ᐊᕐᕌᒎᖕᓄᒃ 

ᒪᕐᕉᖕᓄᒃ ᐳᓚᕋᓚᐅᖅᓯᒪᖕᒪᑕ ᓄᓇᓕᖕᓂ.  

 

ᐊᒻᒪ ᐱᕋᔭᒃᖢᑎᒃ ᐃᒥᐊᓗᖕᓂᒃ ᓂᐅᕕᐊᒃᓴᖃᖃᑦᑕᖅᑐᑦ 

ᐅᖃᐅᑕᐅᖃᑦᑕᓚᐅᖅᓯᒪᖕᒪᑕ ᒪᓕᒐᖃᖅᑎᑦᑎᓪᓗᑕᓗ 

ᕙᐃᓂᑖᓂᕐᒧᑦ ᐱᐊᑖᕐᓂᒧᓪᓗ. 

ᐱᓇᓱᐊᕈᓯᕆᓛᖅᑕᑦᑎᓐᓂ ᑕᐃᒪᓐᓇ ᒥᔅ ᐊᕐᓇᒃᑲᖅ 

ᐅᖃᕋᑖᕐᒪᑦ ᒪᑐᐃᓚᐅᕋᑦᑎᒍ ᐱᐊᑖᕐᕕᒃ ᕙᐃᓂᑖᕐᕕᒃ 

ᑕᑭᔪᐊᓘᓚᐅᖅᑐᑦ. ᐊᓕᐊᓇᐃᒍᓱᑦᑎᐊᓚᐅᖅᑐᑦ ᑕᐃᒃᑯᐊ 

ᐅᖃᖃᑎᒋᔭᒃᑲ ᐱᐊᑖᕐᕕᖕᒧ ᐅᑕᖅᑭᔪᑦ. ᖃᓄᐃᒻᒪᓪᓕ 

ᕿᓚᒥᐅᓂᖅᓴᖅ ᒪᑐᐃᖅᑕᐅᓐᓂᓐᖏᓚᖅ? 

ᐊᐱᖅᓱᖅᑕᐅᖃᑦᑕᓚᐅᖅᑐᖓ ᑕᐃᒪᓐᓇ. 

 

ᐅᖃᐅᑎᔭᐅᖃᑦᑕᓚᐅᖅᑐᖓ, “19−ᓂᒃ ᐅᑭᐅᖃᓕᖅᑐᖓ.  

ᐃᒥᑦᑎᐊᖃᑦᑕᕈᓐᓇᕐᒥᔪᒍᑦ.”  

ᐊᕗᖓᐅᔾᔨᐅᓗᖏᓪᓗᑎᒃ ᖁᕕᐊᓱᑦᑎᐊᖅᑐᑦ. 

ᐃᓚᖓᑦ ᐅᖃᓚᐅᕐᒥᔪᖅ ᒐᕙᒪᒃᑯᑦ ᑕᑯᒃᓴᐅᑎᑦᑎᓕᕐᒪᑕ 

ᖃᓪᓗᓈᑦ ᐃᓕᖅᑯᓯᖏᓐᓂᑦ ᐃᓕᓐᓂᐊᖅᑎᑦᑎᓂᕐᒥᑦ 

ᓲᕐᓗ. ᐱᐊᑖᖅᑎᑦᑎᓂᒃᑯᑦ ᕙᐃᓂᑖᖅᑎᑦᑎᓂᒃᑯᑦ 

ᐋᖓᔮᕐᔪᐊᖏᓪᓗᑎᒃ ᑕᐃᒪᓐᓇ ᐃᒥᕈᓐᓇᑦᑎᐊᕐᓗᑎᒃ 

ᑕᒪᒃᑯᐊ ᓇᐅᑦᑎᖅᓲᕆᔭᕗᑦ. 

 

ᒫᓐᓇᕋᑖᖑᒻᒪᑦ ᓱᓕ, ᖃᐅᔨᓴᖅᑐᑎᒍᓗ. 

ᐃᖅᑲᓇᐃᔭᖃᑎᒋᓪᓗᑎᒍ ᐸᓖᓯᒃᑯᑦ, ᖃᐅᑕᒫᓪᓗ 

ᖃᐅᔨᓴᖅᐸᑦᑐᑕ. ᖃᐅᔨᓴᐃᖃᑦᑕᖅᑐᒍᑦ ᐃᓘᓐᓇᓂ 

ᐱᓇᓱᐊᕈᓯᐅᑉ ᓄᓐᖑᐊᓂᓕ ᓂᕆᐅᖕᓂᖃᖅᐸᓪᓚᐃᔪᑦ 

ᐅᓄᖅᑐᑦ ᐱᐅᓗᐊᖏᑦᑐᓂᒃ. ᐸᓖᓯᒃᑯᑦ ᒪᓕᒡᓗᒋᑦ 

ᐅᖃᐅᓯᕆᔭᖏᑦ ᑖᒃᑯᐊ 

ᓇᐅᑦᑎᖅᓱᐊᕆᐊᖃᑦᑕᕐᓂᐊᖅᑕᕗᑦ.  

 

ᐃᓛᓐᓂᒃᑯᓪᓗ ᑕᐃᒃᑯᐊ ᓂᐅᕕᕆᐊᖅᑑᒐᓗᐊᑦ ᐱᐊᒥ 

ᕙᐃᓂᒥᒡᓗ ᐋᒡᒑᖅᑕᐅᖃᑦᑕᕐᓂᐊᖅᑐᑦ ᐋᖓᔮᕌᖓᑕ. 

ᑐᓴᒐᒃᓴᓂᑦ ᓄᐊᑦᑎᒃᑲᓐᓂᕐᓂᐊᖅᑐᒍᑦ ᐅᓪᓗᒥᒧᑦ 

ᑎᑭᖦᖢᒍ ᐱᐅᔪᖅ, ᖃᓄᐃᖏᖦᖢᓂᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ ᐹᑦ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ. ᓱᖅᑯᐃᖅᓯᔪᖓ ᐃᒪᓐᓇ 

ᖃᐅᔨᓴᐃᓐᓇᕐᒪᑕ ᐸᓖᓯᒃᑯᓐᓂᑦ ᐱᓕᕆᖃᑎᖃᕐᓗᑎᒃ 

ᐊᖑᒻᒪᑎᓕᕋᓗᐊᕐᒪᖔᑕ ᑐᕌᒐᒃᓴᖏᓐᓄᑦ. 

 

ᐅᖃᖅᑏ, ᒥᓂᔅᑕ ᐅᖃᖅᑲᐅᖕᒪᑦ ᓂᐅᕕᕐᓂᐊᕐᓗᓂ 

ᕙᐃᓂᒥᑦ ᐱᐊᒥᓪᓗ ᓄᓇᖃᖅᑐᑦ ᑕᒪᒃᑯᐊ 

ᑮᓇᐅᔭᒃᑯᕕᖕᒥ ᐋᖅᑭᒃᓯᔭᕆᐊᖃᕐᒪᑕ ᐊᑎᓕᐅᕐᓗᑎᒃ, 

ᑕᐃᒃᑯᐊ ᑕᑕᑎᕆᐊᖃᖅᑐᑦ ᑎᑎᕋᖅᑕᐅᔭᕆᐊᖃᖅᑐᑦ 

ᐃᒥᐊᓗᒃᑖᕈᓐᓇᕐᓂᐊᕐᒪᑕ ᐅᖃᖅᓯᒪᖕᒪᑕ ᑐᓴᒐᒃᓴᐃᒡᒎᖅ 

ᐸᓖᓯᒃᑯᓐᓄᑦ ᑐᓂᔭᐅᖃᑦᑕᕐᓂᐊᕐᒥᔪᑦ  

ᐃᓴᒡᓕᒋᐊᕐᓂᐊᕐᒪᒍ ᐱᕋᔭᒡᓗᑎᒃ ᐃᒥᐊᓗᖕᒥᒃ 

ᓂᐅᕕᒃᓴᖃᖃᑦᑕᕐᓂᖅ. 

 

ᐃᒪᓐᓇ ᑐᑭᓕᐊᑦᑎᐊᕆᐊᖃᖅᑯᕐᒪᑦ, ᐅᖃᖅᑏ, ᑕᒪᒃᑯᐊᓗ 

ᐱᕋᔭᓐᓂᒃᑯᑦ ᐱᓕᕆᔪᑦ ᐊᒻᒪᓗ ᓂᕈᐊᖅᑎᒋᓯᒪᔭᒃᑲ 

ᐱᔪᓐᓇᐅᑎᖏᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᑦ ᑎᒦᑦ ᐸᓖᓯᒃᑯᑦ 

ᐊᓯᖏᑦ ᑐᓂᔭᐅᓂᐊᕐᒪᖔᑕ ᑐᓴᒐᒃᓴᓂᒃ ᐱᔾᔪᑎᒋᓪᓗᒍ 

ᐱᐊᓪᓗ ᕙᐃᓐᓗ ᓂᐅᕕᖅᑕᐅᖃᑦᑕᓕᖅᑎᓪᓗᒋᑦ 

ᓂᕈᐊᖅᑎᖕᓄᑦ ᐊᒻᒪᓗ ᐊᓯᖏᓐᓄᑦ ᓄᓇᖃᖅᑐᓄᑦ 

ᑕᒫᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᒻᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᖏᑦᑎᐊᖅᑐᖓᓕ ᐊᓯᖏᓐᓂᒃ 

ᑎᒥᐅᔪᓂᒃ ᓄᓇᕘᒥᑦ ᐃᒥᐊᓗᖕᓂᒃ ᖃᐅᔨᓴᐃᔨᑦ ᐊᒻᒪ 

ᑐᓴᒐᒃᓴᓂᒃ ᓄᐊᑦᑎᖃᑦᑕᕐᒥᖕᒪᑕ ᑕᐃᒃᑯᐊ 

ᐃᒥᐊᓗᓕᕆᔨᐅᓂᕋᖅᑕᐅᔪᐃᑦ, ᑲᒥᓴᐅᔪᑦ ᑲᑎᒪᔨᖏᑦ. 

ᐱᑐᐃᓐᓇᐅᖏᑦᑐᒥᒃ ᐱᓂᐊᕐᓂᖃᖅᑐᖃᕌᖓᑦ 

ᐅᓄᖅᑐᐊᓗᖕᓂᓪᓗ ᓂᐅᕕᖅᑐᖃᕌᖓᑦ 

ᐃᓱᒫᓘᑎᖃᕐᓇᖅᑰᖏᑦᑐᖅ. ᑮᑦ ᐲᑕᓴᓐ 12−ᓂᒃ ᐱᐅᓂᒃ 

ᓂᐅᕕᖅᐸᑦ ᓲᕐᓗ ᐃᓱᒫᓘᑎᐅᖃᑦᑕᕋᔭᖏᑦᑐᖅ.  

 

ᑭᓯᐊᓂᖃᐃ ᐱᔪᓐᓇᐅᑎᑖᖏᖦᖢᑎᒃ ᑎᑭᓴᐃᔪᑦ ᑕᒪᒃᑯᐊ 

ᑲᖏᖅᖠᓂᕐᒥᑦ ᐃᖃᓗᖕᓂᓪᓘᓐᓃᑦ ᑎᑭᓴᐃᓲᑦ ᖁᓕᓂᒃ 

ᐴᕐᓂᒃ ᐃᒥᐊᓗᖕᓂᒃ ᓲᕐᓗ ᕚᑦᑲ ᓴᓐᖏᔪᓂᒃ ᐃᒥᐊᓗᖕᓂᒃ 

ᑕᐃᒃᑯᐊ ᐸᓖᓯᒃᑯᓐᓄᑦ ᐃᖅᑯᓪᓕᐅᑕᐅᔪᓐᓇᑦᑎᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐹᑦ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᑐᓴᐅᒪᓂᐊᕐᒪᑦ ᑐᒃᓯᕋᐅᑎᖓᓂᒃ ᓂᐅᕕᕈᓐᓇᖅᓯᔪᒪᔪᑦ 

ᐱᐅᓂᒃ ᕙᐃᓂᓂᒡᓗ ᐊᑎᓕᐅᕐᕕᖓᑕ ᐃᓗᐊᓂ 

ᐅᖃᖅᓯᒪᖕᒪᑦ ᑖᒃᑯᐊ ᓯᓚᑖᓄᒡᒎᖅ ᒐᕙᒪᒃᑯᓐᓄᑦ 

ᑐᓂᔭᐅᔪᓐᓇᕐᒪᑕ ᑐᓴᒐᒃᓴᐅᓗᑎᒃ ᐅᖃᖅᓯᒪᖏᖦᖢᓂ 

ᓇᓕᐊᖑᖕᒪᖔᑦ. 

 

ᐅᖃᖅᑏ, ᐱᓇᓱᐊᕈᓯᕆᓚᐅᖅᑕᑦᑎᓐᓂ ᐋᓐᑎᐊᕆᔪᒥᑦ 

ᑕᐃᒃᑯᐊ ᓇᖕᒥᓂᖃᕐᒪᑕ ᑲᑎᒪᔨᖏᑦ ᐃᒥᐊᓗᖕᓂᒃ 

ᓂᐅᕕᐊᒃᓴᖃᕐᓂᕐᒥᒃ ᑕᐃᒪᓐᓇᓗ 

ᓂᐅᕕᐊᒃᓴᖃᖃᑦᑕᕐᓂᕐᒧᑦ ᒥᐊᓂᖅᓯᓂᐊᖅᖢᑎᒃ  

ᐊᖓᔮᕐᓇᖅᑐᓂᒡᓗ ᐃᖃᓗᐃᑦ ᕕᐊᓂᑖᕐᕕᖓᓂ 

ᑕᐃᑲᓃᓐᓂᐊᕆᕚ? ᐃᖃᓗᐃᑦ ᕕᐊᓂᑖᕐᕕᖓᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᒻᒧᑦ ᒥᓂᔅᑑᔪᖅ, 

ᒥᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓱᓕ ᒐᕙᒪᒃᑯᑦ ᐅᖃᐅᓯᒃᓴᒥᓂᒃ 

ᐋᖓᔮᕐᓇᖅᑐᒥᒃ ᓂᐅᕕᐊᒃᓴᖃᕐᓂᕐᒧᑦ ᐱᐅᑖᕐᕕᖕᒥ 

ᕙᐃᓂᑖᕐᕕᖕᒥᓗ. ᑕᒪᒃᑯᐊ ᐊᐅᔭᐅᕋᑖᖅᑐᖅ 

ᑐᓴᕋᓱᐊᕈᑕᐅᓪᓗᑎᒃ ᐊᐱᖅᑯᑎᒃᓴᓂᒃ ᓴᖅᑭᑦᑎᓚᐅᕋᑦᑕ 

ᐊᖓᔮᕐᓇᖅᑑᑉ ᒥᒃᓵᓄᑦ ᓱᐳᖅᑐᒐᐃᑦ 

ᐸᖁᓇᐅᑎᐅᖃᑦᑕᖅᖢᑎᒃ ᑎᑎᕋᕆᐊᓕᖕᓂᒃ. ᖃᓄᖅ 

ᐃᓱᒪᒋᔭᐅᖕᒪᖔᑕ ᐸᖁᓇᐅᑕᐅᓪᓗᑎᒃ ᐃᓄᖏᓐᓄᑦ 

ᓄᓇᕘᒥᐅᓄᑦ ᐊᒻᒪᓗ ᑕᑕᑎᕆᓯᒪᔪᑦ 1,000 ᐅᖓᑖᓂᑦ 

ᐊᒻᒪ ᑎᑎᕋᖅᓯᒪᔪᑦ ᐅᓄᖅᓯᕚᓪᓕᖅᑐᒃᓴᐅᒐᓗᐊᖅᐳᑦ 

ᑕᐃᒪᓐᖓᑦ ᒫᓐᓇ. ᑐᓴᕋᓱᐊᕐᓂᖃᖅᑐᒍᑦ ᑕᐃᒪᓐᓇ 

ᓄᓇᕘᒥᑦ, ᑐᓴᒐᔅᓴᐃᑦ ᓄᐊᑕᐅᓪᓗᑎᒃ ᒐᕙᒪᐅᓂᐊᖅᑐᓄᑦ 

ᑭᖑᓪᓕᕐᓄᑦ ᐊᑐᖅᑕᐅᖃᑦᑕᕐᓂᐊᕐᒪᑕ. 

 

ᐃᒪᓐᓇ ᐅᖓᓯᓗᐊᕈᓐᓃᕐᒪᑦ ᑕᐃᓐᓇ ᔪᓚᐃ 1, 2018. 

ᐅᓇ ᐊᓂᒍᖅᐸᑦ ᒪᕐᕈᐊᖅᑎᖅ ᑲᑎᒪᕐᔪᐊᓚᐅᕐᓗᑎᒃ 

ᒪᐃᒥᓗᑭᐊᖅ ᒪᓕᒐᒃᓴᒥᒃ ᐊᓂᒍᖅᑎᑦᑎᔪᓐᓇᓛᖅᑐᑦ 

ᑭᖑᓪᓕᕐᒥ ᓂᕈᐊᖅᑕᐅᔪᑦ, ᒪᓕᒐᕆᓂᐊᖅᑕᖏᓐᓂᒃ 

ᓂᐅᕐᕈᑕᐅᖃᑦᑕᕐᓂᖏᓐᓄᑦ ᓄᓇᕘᒥᑦ ᓱᐴᖅᑐᒐᐃᑦ 

ᐊᖓᔮᕐᓇᖅᑐᑦ. ᑕᒪᓐᓇ ᐊᒃᓱᐊᓗᒃ ᐊᒃᓱᕉᓴᐅᑕᐅᓪᓗᓂ 

ᐃᖅᑲᓇᐃᔭᕈᑕᐅᖕᒪᑦ ᐱᓕᕆᔭᐅᓪᓗᓂ 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4611 

 

 

ᒪᓕᒐᓕᐅᕋᓱᒃᖢᑎᒃ ᑖᔅᓱᒧᖓ ᒥᒃᓵᓄᑦ. ᑖᒃᑯᐊ 

ᐱᖃᓯᐅᑎᓪᓗᑎᒃ ᓂᐅᕕᐊᒃᓴᖃᖃᑦᑕᕐᓂᐅᑉ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᑕᓯᐅᔭᕐᔪᐊᒻᒧᑦ, ᒥᔅᑐ ᐋᓚᓐ ᕋᒻᐴᑦ. 

 

ᐊᐱᖅᑯᑦ 809 - 4(3): ᓴᓂᑭᓗᐊᕐᒥ ᐃᒥᖅᑕᕐᕕᒃ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᐱᓕᕆᕝᕕᐊᓄᑦ. 

 

ᑕᐃᒪ ᒥᓂᔅᑕ ᐃᖅᑲᐅᒪᖕᒪᑦ 2016−ᖑᑎᓪᓗᒍ ᐊᐅᔭᒃᑯᑦ, 

ᓴᓂᑭᓗᐊᕐᒥᐅᑦ ᐃᒥᑦᑎᐊᕙᖃᕈᓐᓃᓕᓚᐅᖅᓯᒪᖕᒪᑕ 

ᐅᕝᕙᓘᓐᓃᑦ ᐃᒪᖏᑦ ᐃᒥᖅᑕᐅᖃᑦᑕᖅᑐᑦ 

ᐱᐅᓗᐊᓕᓚᐅᖅᓯᒪᖕᒪᑕ ᑕᕆᐅᖃᓗᐊᖅᖢᓂ.  

 

ᐅᐱᕐᖔᖅ ᑕᒪᓐᓇ ᐅᖃᐅᓯᕆᔭᐅᓚᐅᖅᓯᒪᓪᓗᓂ. ᑖᓐᓇ 

ᒥᓂᔅᑕ ᑭᐅᒐᒥ, ᑕᐃᔅᓱᒪᓂᐅᓚᐅᖅᑐᖅ 

ᒥᓂᔅᑕᕆᔭᐅᓚᐅᖅᑐᖅ ᐅᖃᓚᐅᖅᑐᖅ ᖃᑦᓯᓂᒃ 

ᑮᓇᐅᔭᖅᑐᓐᓂᐊᕐᒪᖔᑦ ᓄᑖᒥᒃ ᓴᓇᒍᑎᒃ. 

 

ᒥᓂᔅᑕ ᐅᖃᓚᐅᖅᑐᖅ ᑖᒃᑯᐊᒎᖅ ᐱᓕᕆᕝᕕᖏᑦ ᐃᒥᕐᒥᒃ 

ᖃᐅᔨᓴᐃᓂᐊᖅᑐᑦ ᒥᓂᔅᑕᕆᔭᐅᔪᖃᐃ 

ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ ᖃᐅᔨᓴᕈᑕᐅᓚᐅᖅᑐᑦ 

ᐱᔭᕇᖅᓯᒪᓕᕐᒪᖔᑦ ᐊᒻᒪᓘᓐᓃᑦ ᑕᐃᒃᑯᐊ 

ᓴᖅᑭᑕᐅᔪᓐᓇᖅᓯᖕᒪᖔᑕ ᒪᓕᒐᓕᐅᕐᕕᖕᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ 

ᐱᔨᑦᑎᕋᕐᓂᕐᒧᑦ ᒥᓂᑑᔪᖅ, ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒃᑯᐊ ᖃᐅᔨᓴᐅᑏᑦ 

ᐱᔭᕇᖅᓯᒪᕙᓪᓚᐃᓕᖅᑐᑦ ᑭᓯᐊᓂ  

ᑕᖅᑲᐅᖓᖅᑕᐅᓯᒪᖏᑦᑐᑦ, ᒫᓐᓇᕈᓗᖃᐃ 

ᓴᖅᑭᑕᐅᓛᓯᔪᑦ. ᐊᒻᒪᓗ ᖃᐅᔨᒪᓂᐊᕐᒪᑦ ᑖᓐᓇ 

ᒪᓕᒐᓕᐅᖅᑎ ᑕᐃᔅᓱᒪᓂ ᑭᖑᓪᓕᕐᒥᑦ 

ᐊᐱᖅᑯᑎᒋᓚᐅᕋᖕᓂ ᓱᕐᕋᓗᐊᖅᓯᒪᖏᑦᑐᖅ ᓱᓕ 

ᖃᓄᐃᓕᖓᓂᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑭᖑᓪᓕᕐᒥᒃ ᐅᐱᕐᖔᖅ ᑲᑎᒪᕐᔪᐊᖅᑎᓪᓗᑕ ᒥᓂᔅᑕ 

ᐅᖃᓚᐅᖅᓯᒪᖕᒥᔪᖅ ᑕᐃᔅᓱᒪᓂᒎᖅ ᐃᒥᕐᒧᑦ 

ᓴᓗᒻᒪᖅᓴᐃᓂᕐᒥᒃ ᐋᖅᑭᖕᓂᐊᓚᐅᖅᑐᖅ, ᐃᒥᖅ ᑕᒪᓐᓇ 

ᑕᕆᐅᖑᓗᐊᕐᓂᖓ ᐱᔾᔪᑎᒋᓪᓗ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᖃᓄᐃᒃᑐᓂᒃ ᐃᒥᕐᒥᒃ 

ᓴᓗᒻᒪᖅᓴᐅᑎᓂᒃ ᐊᑐᕐᓂᐊᕐᒪᖔᑦ ᓴᓂᑭᓗᐊᕐᒥ ᐊᒻᒪᓗ 

ᑕᐃᓐᓇ ᐊᑯᓂ ᐊᑐᖅᑕᐅᔪᓐᓇᕐᓂᐊᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᓄᖅᑑᕈᑎᒃᓴᒥᒃ ᐊᕗᓐᖓᐅᔾᔨᔪᒥᒃ 

ᐊᑐᖅᑐᒃᓴᓂᒃ ᓇᓗᓇᐃᖅᓯᓯᒪᖏᑦᑐᒍᑦ. ᐃᓘᓐᓇᖏᑦ 

ᑕᒪᒃᑯᐊ ᑭᓯᐊᓂ ᖃᐅᔨᑦᑎᐊᓚᐅᕐᓗᒋᐅᓂᐊᕐᒪᑦ 

ᐃᓚᓕᐅᑎᓗᒍ ᑕᐃᓐᓇ ᐃᒥᖅᑕᕐᕕᐅᖃᑦᑕᖅᑐᖅ 

ᖃᓄᐃᓕᖓᖕᒪᖔᑦ ᐃᒥᑦᑎᐊᕙᐅᒃᐸᑦ ᑕᒪᓐᓇ 

ᐸᕐᓇᐅᓯᐊᕆᓛᖅᑕᕗᑦ ᐊᕗᓐᖓᐅᔾᔨᓯᒪᔪᓂᒃ 

ᐊᑐᕈᓐᓇᕐᓂᐊᕋᑦᑎᒃᑯᑦ. ᑕᐃᒃᑯᐊᓗ ᐱᓕᕆᐊᕆᓯᒪᔭᕗᑦ 

ᐊᒻᒪᓗ ᕿᒥᕐᕈᓇᒃᐸᓪᓕᐊᓪᓗᑕ ᑭᓱᑦ ᐊᑐᕈᑦᑎᒍ 

ᐱᐅᓂᖅᐹᖑᓂᐊᕐᒪᖔᑦ ᓴᓂᑭᓗᐊᕐᒧᑦ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᐃ 3, 

2017-ᖑᑎᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ  

ᒐᕙᒪᑐᖃᒃᑯᓐᓂᓗ ᒥᓂᔅᑕᐅᖃᑎᒋᔭᖓ 

ᓇᓗᓇᐃᖅᓯᓚᐅᖅᓯᒪᒻᒪᑕ ᓴᓗᒪᔪᒥᒃ ᐃᒥᕐᒧᑦ ᑐᕌᖓᔪᓂᒃ 

ᑮᓇᐅᔭᓂᒃ ᐋᖅᑭᒃᓯᓂᐊᕐᓂᕋᖅᖢᑎᒃ 

ᐊᑐᖅᑐᒃᓴᐅᑕᐅᓂᐊᖅᑐᓂᒃ ᓴᓂᑭᓗᐊᕐᒥ. ᖃᔅᓯᓂᒃᑭᐊᖅ 

ᑮᓇᐅᔭᓂᒃ ᓴᓂᕐᕙᐃᓯᒪᓂᐊᖅᐸ ᐊᒻᒪ ᖃᓄᐃᑦᑐᓂᒃ 

ᑕᐃᓐᓇ ᐃᒥᑦᑕᕐᕕᒃ ᖃᓄᖅ  

ᓴᓇᔭᐅᓂᐊᖅᐸᑦ ᓇᑭᓪᓗ ᑮᓇᐅᔭᖃᖅᑎᑕᐅᓂᐊᖅᐸ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᓄᑦ ᒥᓂᔅᑑᔪᖅ, ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓴᓗᒪᔪᒥᒃ ᐃᒥᖅ ᓴᓂᑭᓗᐊᕐᒧᑦ 

ᐊᑐᖅᑐᒃᓴᑦ ᑖᓐᓇ ᖃᐅᔨᓴᕋᑦᑎᒃᑯᑦ 20-ᒥᓂᒻᒥ ᑖᓐᓇ 

ᖃᐅᔨᓴᖅᑕᐅᖃᑦᑕᖅᖢᓂ ᐃᒫᓃᑎᑦᑎᓪᓗᑕ. 

 

ᐊᕗᖓᐅᔾᔨᓯᒪᔪᑦ ᑕᒪᓐᓇ ᐅᖃᐅᓯᕆᓪᓗᑎᒃᑯᑦ. 

ᑐᑭᓯᑦᑎᐊᕈᑦᑕ ᑭᓯᐊᓂ ᓇᓗᓇᐃᖅᓯᔪᓐᓇᖅᓯᓂᐊᖅᑐᒍᑦ 

ᑭᓱᑦ ᐱᐅᓂᖅᐹᑦ ᐊᑐᕈᑦᑎᒃᑯᑦ 

ᐃᒥᑦᑎᐊᕙᒃᑕᖃᓕᕐᓂᐊᕐᒪᖔᑦ ᓴᓂᑭᓗᐊᕐᒥᑦ. 

ᐃᒥᖅᑕᕐᕕᑦᑎᐊᕙᒃᑕᖃᕆᐊᕐᒪᑦ ᑕᒪᓐᓇ 

ᖃᐅᔨᓴᑦᑎᐊᓚᐅᕐᓗᒍ ᑭᓯᐊᓂ 

ᐊᓪᓗᒃᑲᓐᓂᕈᓐᓇᖅᓯᓂᐊᖅᑐᒍᑦ.  

 

ᐊᒻᒪᓗ ᐅᖃᖅᑲᐅᒐᒪ ᐅᐊᑦᑎᐊᖅ, ᐃᓘᓐᓇᖓ 

ᕿᒥᕐᕈᑦᑎᐊᕆᐊᖃᖅᑕᕈᑦ. ᑕᐃᒪᓐᓇ 

ᐱᓕᕆᐊᕆᒐᓛᑐᐃᓐᓇᕐᓗᑎᒃᑯᑦ 

ᑕᕆᐅᖑᒃᑲᓐᓂᑐᐃᓐᓇᕆᐊᖃᕐᒪᑦ ᑕᐃᒪᐃᑦᑑᖕᒪᑦ. 

ᑐᐊᕕᐅᑎᖏᓪᓗᑎᒃᑯᑦ ᐱᓕᕆᐊᕆᑦᑎᐊᕈᒪᔭᕗᑦ 

ᐃᒥᑦᑕᕐᕕᒃᓯᐊᕈᑦᑕ ᓄᑖᕐᒥᒃ, ᑖᓐᓇ ᐊᑐᕈᓐᓇᖅᑕᕗᑦ 

ᐊᑐᐃᓐᓇᓕᕐᓗᑎᒃᑯᓪᓗᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ, 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᒥᓂᔅᑕ ᒫᓐᓇ ᐅᕙᓂ ᐃᓯᖅᓯᒪᖏᒻᒪᑦ, 

ᐊᓯᐊᓄᖅᑲᐃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ. 

 

ᐊᐱᖅᑯᑦ 810 - 4(3): ᖃᓄᐃᓕᖓᓂᖓ 

ᒥᑦᑎᒪᑕᓕᒻᒥ ᐅᒥᐊᒃᑯᕕᒃᓴᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑐ ᐊᐱᖅᓱᕈᒪᔭᕋ 

ᐅᕙᓃᖦᖢᓂᓘᖕᒪᑦ, ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᖓ 

ᐊᐱᖅᑯᑎᒃᓴᖃᕈᒪᔪᖓ ᐅᓪᓗᒥ.  

 

ᐅᖃᖅᑏ, ᒥᓂᔅᑐ ᑕᐃᒪ ᐃᖅᑲᐅᒪᖕᒪᑦ ᐅᐱᕐᖔᖅ 

ᑲᑎᒪᓪᓗᑕ ᐊᐱᖅᓱᖃᑦᑕᓚᐅᖅᓯᒪᒐᒃᑯᑦ 

ᑐᓴᕋᓱᒡᕕᒋᖃᑦᑕᖅᑐᒍᓗ ᒥᑦᑎᒪᑕᓕᖕᒥ ᐅᒥᐊᒃᑯᕕᒃᓴᐅᑉ 

ᐱᕙᓪᓕᐊᓂᖓᓂᒃ. ᒫᓐᓇ ᓯᕗᓪᓕᖅᐹᒥᒃ ᐊᐱᕆᔪᒪᔪᖓ, 

ᒥᓂᔅᑕ ᐅᓪᓗᒥ ᑐᓴᖅᑎᑦᑐᓐᓇᖅᐱᑎᒎᑦ ᒫᓐᓇ 

ᐊᐅᔭᐅᕋᑖᖅᑐᒥᒃ ᑖᓐᓇ ᒥᑦᑎᒪᑕᓕᖕᒥ 

ᐅᒥᐊᒃᑯᕕᓕᕆᓂᖅ ᖃᓄᖅ 

ᐱᓕᕆᐊᖑᒃᑲᓐᓂᖅᑎᒋᓚᐅᕐᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᑦ ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ ᑖᔅᓱᒪ 

ᐊᐱᖅᑯᑎᒋᔭᖓ ᓇᓂᑲᐃᓐᓇᕐᓚᒍ.  

 

ᐃᓛᒃ, ᒥᑦᑎᒪᑕᓕᒻᒥ ᑖᓐᓇ ᐱᕙᓪᓕᐊᔾᔪᑎᔅᓴᖅ ᑕᐃᓐᓇ 

ᑐᓚᑦᑕᕕᔅᓴᖅ ᐃᓛᒃ ᐅᒥᐊᒃᑯᕕᔅᓴᖅ ᐊᐱᖅᑯᑎᒋᖅᑰᕐᒪᒍ. 

ᑖᓐᓇ ᐊᐱᖅᑯᑎᒋᕙᓚᐅᕐᒪᒍᑦᑕᐅᖅ ᑲᑎᒪᖃᑦᑕᑎᓪᓗᑕ 

ᑕᒫᓂ. ᑕᐃᒪ ᐊᖏᖅᑕᐅᓯᒪᓕᖅᑎᓪᓗᒍ ᑕᐃᒃᑯᐊ 

ᑮᓇᐅᔭᖅᑐᕈᑎᒋᒐᔭᖅᑕᖏᑦ 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4613 

 

 

ᑕᕝᕙᓂ ᒪᓕᒐᓕᐅᕐᕕᒻᒥ  

ᐱᕙᓪᓕᐊᒍᑎᒋᓚᐅᖅᓯᒪᒐᑦᑎᒍ ᐊᒻᒪᓗ 

ᒐᕙᒪᓕᕆᔨᒃᑯᓐᓄᑦ ᐊᐅᓚᑕᐅᓕᓚᐅᕐᒪᑦ 

ᐱᕙᓪᓕᐊᔾᔪᑎᒋᔭᖓ ᑖᓐᓇ.  

 

ᑕᐃᒪ ᖃᐅᔨᒪᒻᒪᑦ ᒪᑐᐃᖓᔪᒥᒃ ᒥᑦᑎᑕᒪᓕᒻᒥ ᕕᕗᐊᕆ 

2017-ᖑᑎᓪᓗᒍ ᑕᑉᐸᐅᖓᖅᑐᖃᓚᐅᖅᓯᒪᒻᒪᑦ 

ᐸᕐᓇᐅᑏᑦ ᖃᓄᖅᑑᖅᑕᐅᕙᓪᓕᐊᒍᒪᓪᓗᑎᑦ 

ᑐᓂᔭᐅᓕᖅᓱᑎᓪᓗ  

ᑖᒃᑯᓄᖓ ᓄᓇᕗᑦ ᐊᕙᑎᓕᕆᒥᖅᓱᑦ ᑲᑎᒪᔨᒃᑯᓐᓄᑦ. 

ᑕᕝᕙᓂ ᐊᕐᕌᒍᒋᓂᐊᖅᑕᑎᓐᓂ ᐋᒋᓯᒥ 2018 ᑖᒃᑯᐊ 

ᐊᖏᖅᑕᐅᓂᖏᑦ ᒪᓕᑉᐸᓪᓕᐊᓗᑎᑦ ᒫᓐᓇᐃᓛᒃ 

ᑐᓂᔭᐅᓯᒪᒻᒪᑕ.  

 

ᑕᐃᒃᑯᓄᖓ NIRB−ᖑᓂᕋᖅᑕᐅᔪᓄᑦ 

ᖃᓄᐃᓕᖓᒍᑎᒋᓂᐊᖅᑕᖏᑦ ᐊᑎᓖᑦ Submission 

and Application Screening ᐃᒪᐃᓕᖓᔪᖅ. 

ᒫᓐᓇᒧᓄᑦ ᑐᓂᔭᐅᓯᒪᒻᒪᑕ ᑖᒃᑯᓄᖓ ᐊᒻᒪᓗ 

ᐱᔭᕇᖅᑕᐅᓂᐊᖅᓱᕆᔭᐅᓇᑎᑦ ᑭᓯᐊᓂ ᑎᓯᕝᕙᐅᓕᖅᐸᑦ 

2017. ᑖᓐᓇ ᒫᓇᒧᓄᑦ ᑕᐃᒪᐃᓕᖓᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒥᓂᔅᑕ 

ᐃᖅᑲᐅᒪᒐᕕᑦ ᐃᑲᔪᖅᑐᐃᓪᓚᕆᓚᐅᖅᓯᒪᒐᒪ 

ᔫᓐ−ᖑᑎᓪᓗᒍ ᑖᓐᓇ ᑮᓇᐅᔭᖅᑐᕈᑎᒃᓴᒃᑲᓐᓂᕐᒥᒃ 

ᑐᓂᔭᐅᑎᓐᓇᓱᐊᖅᖢᑎᒍ ᐊᒻᒪᓗ ᐊᖏᓚᐅᖅᓯᒪᓪᓗᓂ 

ᐅᓇ ᐃᒡᓗ $5 ᒥᓕᐊᓂᒃ ᑮᓇᐅᔭᒃᑑᑎᒃᓴᓂᒃ ᑖᔅᓱᒧᖓ 

ᐅᒥᐊᒃᑯᕕᒃᓴᒧᑦ ᒥᑦᑎᒪᑕᓕᖕᒥ. ᑖᓐᓇᓗ 

ᑮᓇᐅᔭᖅᑐᕈᑎᒃᓴᖅ ᐃᓚᒋᓕᐅᔾᔭᐅᓯᒪᓂᐊᖅᖢᓂ 

ᐸᕐᓇᒃᑕᐅᔪᓄᑦ ᐊᑭᑐᔫᑎᓄᑦ ᑮᓇᐅᔭᖅᑑᑎᒃᓴᓄᑦ 

2018−19 ᑮᓇᐅᔭᖅᑑᑖᑦᑕ ᐃᓗᐊᓂ ᐊᕐᕌᒍᐊᑕ 

ᐃᓗᐊᓂ. ᒥᓂᔅᑕ ᐅᖃᐅᑎᔪᓐᓇᖅᐱᓐᖔ ᑖᓐᓇ 

ᐅᒥᐊᒃᑯᕕᒃᓴᖅ ᑮᓇᐅᔭᖅᑐᕐᓂᖓ ᒫᓐᓇᒧᑦ ᑮᓇᐅᔭᑦ 

ᐊᑐᖅᑕᐅᕙᓪᓕᐊᔪᓪᓗ ᖄᖏᐅᑎᓯᒪᓐᖏᒃᑲᓗᐊᖅᐹᑦ 

ᐋᖅᑭᑦᑎᐊᖅᓯᒪᕚᑦ ᑮᓇᐅᔭᖅᑐᕈᑕᐅᕙᓪᓕᐊᔪᑦ ᑖᔅᓱᒧᖓ 

ᐅᓪᓗᒥᒧᑦ ᑎᑭᖦᖢᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᑕᒪᑐᒥᖓ ᐊᐱᖅᓱᕋᕕᑦ. 

ᐄ, ᒫᓐᓇ ᑖᓐᓇ ᑮᓇᐅᔭᖅᑐᕈᑎᒋᓂᐊᖅᑕᖓ 

ᑲᔪᓯᕙᓪᓕᐊᖏᓐᓇᖅᑐᖅ ᑕᐃᒪᓐᓇ ᐋᖅᑭᑦᑕᐅᓯᒪᓚᐅᕐᒪᑦ. 

ᑕᕝᕙᓂ ᒐᕙᒪᒃᑯᑦ ᐊᑭᑐᔫᑎᖏᓐᓂᒃ 2016−17 $1.2 

ᒥᓕᐊᓐᓂᒃ ᐃᓱᒪᒋᔭᖃᔪᒐᑦᑕ ᐊᒻᒪ 2017−18 ᑕᕝᕙᓂ 

$2  

ᒥᓕᐊᖑᓂᐊᖅᓱᓂ ᐊᕐᕌᒍᒋᓂᐊᖅᑕᑎᓐᓂ 2018−19 

ᐱᓕᕆᐊᖑᓪᓚᕆᓕᖅᑎᓪᓗᒍ ᑕᒫᓂ $8−ᒥᓕᐊᓐ 

ᓂᕆᐅᒋᔭᕗᑦ. ᑖᓐᓇ ᓄᓇᕗᑦ 

ᒐᕙᒪᒃᑯᓐᓃᖔᑐᐃᓐᓇᖅᑐᖅ ᐅᖃᐅᓯᕆᔭᕋ ᖄᒃᑲᓐᓂᐊᒍᑦ 

ᑲᓇᑕᐅᑉ ᒐᕙᒪᒃᑯᖏᑦ ᑐᓂᓯᓯᒪᒻᒥᔪᐃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᑖᓐᓇ ᐊᐱᖅᑯᑎᒐ 

ᑭᐅᕙᒌᕐᓚᖅᑰᖅᑲᐅᔭᕋᓗᐊᖓ ᒥᓂᔅᑕᐅᑉ ᑭᓯᐊᓂ 

ᑐᑭᒋᐊᒃᑲᓐᓂᕈᒪᓪᓗᒍ.  

 

ᑕᐃᒪ ᒥᓂᔅᑕ ᐅᖃᓚᐅᖅᓯᒪᒐᕕᑦ ᑖᒃᑯᐊᒎᖅ ᓄᓇᕗᒻᒥ 

ᐊᕙᑎᓕᕆᔨᒃᑯᓐᓄᐊᖅᓯᒪᓕᕐᒪᑦ ᑖᓐᓇ ᐱᔪᒪᓇᓱᐊᕈᑎ 

ᑖᔅᓱᒥᖓ ᐅᒥᐊᒃᑯᕕᒃᓴᒧᑦ ᐋᖅᑭᒃᓯᒪᓂᕆᒐᔭᖅᑕᖓᓂᒃ 

ᒪᐃ 19, 2017-ᖑᑎᓪᓗᒍ ᑕᐃᒃᑯᓄᖓᒎᖅ 

ᑐᓂᔭᐅᓚᐅᕐᒪᑦ. ᐅᖃᕋᑖᖅᐲᑦ 

ᐊᐱᕆᓂᐊᖅᑲᐅᒐᓗᐊᖅᑐᖓ ᑖᓐᓇ ᖃᓄᐃᓕᖓᓕᕐᒪᖔᑦ 

ᑭᓯᐊᓂ ᑭᐅᕐᓚᖅᑰᖅᑲᐅᒐᕕᐅᒃ ᐅᖃᕋᑖᖅᐲᑦ ᑎᓯᐱᕆᒥ, 

ᑭᓯᐊᓂ ᑭᐅᔭᐅᓂᐊᕋᓱᒋᓪᓗᓯ ᑖᒃᑯᓂᖓ 

ᐊᕙᑎᓕᕆᔨᒃᑯᓐᓂ ᑖᔅᓱᒧᖓ ᐱᔪᒪᓇᓱᐊᕈᑎᒧᑦ? 

ᑕᐃᒪᓐᓇ ᑐᑭᓯᑦᑎᐊᖅᐳᖔ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᐃᒫᖔᖅ ᑭᐅᒍᒪ.  

ᑖᒃᑯᐊ ᓄᓇᕗᒻᒥ ᒪᐃ 19. 2017−ᒥ ᑖᒃᑯᐊ ᑐᒃᓯᕋᐅᑏᑦ 

ᑐᓂᔭᐅᓚᐅᕐᒪᑕ ᐱᔭᕇᖅᑕᐅᓂᐊᕈᓇᖅᑐᖅ ᑎᓯᕝᕙ 

2017−ᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅᑐ ᐹᓪ ᐅᑲᓕᖅ.  

 

ᐊᐱᖅᑯᑦ 811 - 4(3): ᐊᑐᓕᖅᑎᑕᐅᓂᖓ 

ᐅᖃᐅᓯᕐᓄᑦ ᐃᓕᓴᕆᔭᐅᔪᓄᑦ ᒪᓕᒐᖅ (ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ 

ᐊᐱᕆᔪᒪᓕᕐᒥᔭᕋ ᐅᓪᓗᒥ ᑖᓐᓇ ᐅᖃᐅᓯᓕᕆᓂᕐᒧᑦ 

ᒥᓂᔅᑕᒋᔭᐅᔪᖅ.  

 

ᑕᐃᒪ ᖁᕕᐊᓱᓚᐅᖅᑐᖓ ᑖᒃᑯᐊ ᒪᓕᒐᐃᑦ 

ᐅᐊᑦᑎᐊᕈᑲᓪᓚᒃ ᑲᔪᓯᑎᓚᐅᖅᓯᒪᔭᕗᑦ 2008−ᒥ ᐃᓄᐃᑦ 

ᐅᖃᐅᓯᖏᓐᓂᒃ ᑐᕌᖓᔪᑦ ᔪᓚᐃ 9−ᒥ 

ᑲᔪᓯᒍᓐᓇᖅᓯᓚᐅᕐᖓᑕ. ᑖᓐᓇ ᐊᐱᖅᑯᑎᒋᔪᒪᓕᕐᒥᔭᕋ 

ᑕᒪᓐᓇ ᐊᑐᓕᖅᑎᑦᑎᓂᖅ ᒪᓕᒐᕐᒥᒃ ᐃᓄᐃᑦ 

ᐅᖃᐅᓯᖓᓄᑦ ᖃᓄᖅ ᐊᑐᑦᑎᐊᖅᑕᐅᑦᑎᐊᕋᓗᐊᕐᒪᖔᖅ 

ᓯᕗᓪᓕᖅᐹᒥ ᐊᐱᕆᑲᐃᓐᓇᕈᒪᔭᕋ ᑖᓐᓇ ᒥᓂᔅᑕᐅᔪᖅ 

ᒪᓕᑦᑕᐅᑦᑎᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ 

ᐊᒻᒪᓗ ᒪ’ᓈᖅᖢᒍ ᐊᐱᖅᑯᑎᒋᔭᖓᓗ. ᐅᖃᖅᑎᑦᓯᔩ, 

ᐅᖃᐅᑎᔪᓐᓇᔭᕋ ᒪᓕᒐᓕᐅᖅᑎᐅᖃᑎᒐ ᑕᐃᓐᓇ 

ᐅᖃᐅᓯᕆᔭᖓ ᐱᔾᔪᑎᒋᓗᒍ ᐅᓪᓗᒥᒧᑦ ᒫᓐᓇᒧᑦ ᖃᓄᖅ 

ᐊᐅᓪᓛᕐᓂᖓ ᐊᐅᓪᓛᑦᑎᐊᖅᑐᖅ ᖃᓄᖅ 

ᐃᖢᐊᓐᖏᑦᑐᒥᒃ ᐋᖅᑭᐅᒪᑦᑎᐊᖏᑦᑐᒥᓪᓗ 

ᑐᓴᖅᑎᑕᐅᓯᒪᓐᖏᓐᓇᒪ. ᑭᐅᔪᓐᓇᖅᐸᕋ ᖃᓄᐃᓐᖏᑦᑐᖅ 

ᐅᓪᓗᒥ ᑲᔪᓯᑦᑎᐊᖅᑐᖅ ᑕᐃᓐᓇ ᐊᐱᖅᑯᑎᒋᔭᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇᐃᓛᖅ ᒪᓕᒐᖅ ᓇᓗᓇᐃᔭᐃᓯᒪᒻᒪᑦ ᓇᓕᐊᑐᐃᓐᓇᖅ 

ᓇᒻᒥᓂ ᓄᓇᕗᒻᒥ ᒐᕙᒪᒃᑯᓐᓂ ᑳᓐᑐᕌᖃᕐᓂᐊᕈᓂ 

ᑮᓇᐅᔭᓕᐅᕐᓂᐊᕈᓂ ᑖᒃᑯᐊ ᐃᓄᓐᓄᑦ ᐅᖃᐅᓯᖏᓐᓄᑦ 

ᒪᓕᒋᐊᖃᕐᖓᑕ ᐊᒻᒪᓗ ᐊᑐᐃᓐᓇᐅᓗᑎᑦ ᐃᓄᓐᓄᑦ 

ᐃᓄᑦᑎᑑᕈᓐᓇᖅᑐᓄᑦ.  

 

ᑭᓯᐊᓂᓕ ᑕᒫᓂ ᑕᑯᕙᓪᓕᐊᒐᒪ ᓱᓕ ᑖᒃᑯᐊ ᓱᓕ 

ᒪᓕᑦᑕᐅᓗᐊᓐᖏᑦᑐᑦ. ᑕᒫᓂ ᖃᓂᒋᔭᑦᑎᓐᓂ ᒐᕙᒪᒋᔭᕗᑦ 

ᐊᓪᓚᕝᕕᖃᕐᒥᒻᒪᑦ ᐊᑐᖅᑐᒍ ᑭᓯᐊᓂ 

ᓇᓗᓇᐃᔭᐃᓯᒪᓪᓗᑎᑦ ᖃᓪᓗᓈᑎᑐᐃᓐᓇᖅ ᑕᐃᒪᒎᖅ 

ᓂᓚ ᑲᑕᒐᓲᖑᒻᒪᑦ ᐅᐱᕐᖓᓵᒃᑯᑦ. ᑖᓐᓇ 

ᖃᓪᓗᓈᑎᑐᑐᐊᖅ ᑎᑎᕋᖅᓯᒪᓪᓗᓂ 

ᐊᑦᑕᓇᖅᑐᒦᑎᑦᑎᑕᐃᓕᒪᔾᔪᑎᐅᒐᓗᐊᖅ.  

 

ᑖᒃᑯᐊ ᐃᓄᑦᑎᑐᓪᓕ ᐅᖃᐅᓯᓖᑦ ᖃᓄᕐᓕ 

ᓴᐳᒻᒥᔭᐅᓂᐊᖅᑲᑦ? ᑕᐃᒫᒃ ᑕᒪᒃᑯᐊ 

ᐋᖅᑭᒋᐊᕆᐊᖃᓪᓚᕆᒃᑲᓗᐊᕐᖓᑕ ᓱᓕ 

ᒪᓕᒐᖃᓕᕋᓗᐊᕋᑦᑕ.  

 

ᑕᐃᒪᓗ ᖃᖓᑕᕋᑖᓚᐅᕐᒥᒐᒪ ᑭᕙᓪᓕᕐᒥ ᒫᓐᓇᒫᓵᖅ 

ᖃᖓᑕᓲᒥᓕᖅᑐᖓ ᑕᐃᒪ ᐃᓄᑦᑎᑐᑦ ᑐᓴᕋᓐᓈᖅᑐᒍ 

ᐊᑦᑕᓇᔾᔭᐃᒃᑯᑎᓂᒃ ᐅᓂᒃᑳᖅᑐᓂ ᑖᓐᓇ ᐱᔨᑲᑖᓕᕆᔨ 

ᐊᓪᓛᓘᓐᓃᑦ ᑕᑉᐹᓃᓐᖏᑦᑐᖅ ᑕᑯᔅᓴᐅᑎᑦᑎᒋᐊᖅᑐᓂ 

ᖃᓄᖅ ᐃᓕᖅᑯᓯᖃᕆᐊᖃᕐᒪᖔᖅ 

ᐊᑦᑕᓇᖅᑐᒦᓕᑳᓪᓚᑯᑦᑕ. ᖃᓪᓗᓈᑎᑐᑦ ᑭᓯᐊᓂ ᐊᒻᒪ 

ᐅᐃᕖᑎᑐᑦ ᓂᐱᓕᐅᖅᓯᒪᔪᑦ ᑐᓴᕐᕕᔅᓴᐅᓕᕐᖓᑦ 

ᑕᑉᐸᐅᖓᖅᑐᓂ ᓇᓗᓇᐃᔭᐃᓪᓗᓂ ᖃᓄᖅ 

ᑐᐊᕕᕐᓇᖅᑐᒦᑲᓪᓚᓕᕐᓂᕈᑦᑕ 

ᖃᓄᐃᓕᐅᕆᐊᖃᕐᓂᐊᕐᒪᖔᑦᑕ.  

 

ᑖᓐᓇ ᒐᕙᒪᒃᑯᓐᓄᑦ ᐊᑐᖅᑕᐅᕙᑦᑐᓂᒃ 

ᐋᓐᓂᐊᕕᓕᐊᕋᓱᑦᑐᓂᒃ 

ᐃᓄᐃᓪᓕ ᖃᓪᓗᓈᑎᑑᕈᓐᓇᖏᑦᑐᑦ ᐊᓪᓛᑦ 

ᐅᐃᕖᑎᕈᓐᓇᓐᖏᑦᑐᑦ ᖃᓄᕐᓕ ᐊᑦᑕᓇᖅᑐᒦᑉᐸᑕ 

ᐊᑐᕆᐊᖃᕐᓂᖅᑲᑦ ᖃᐅᔨᒪᓂᐊᕐᖓᑕ.  

 

ᑖᓐᓇ ᒥᓂᔅᑑᔪᖅ ᐊᐱᕆᔪᒪᔭᕋ ᖃᖓᓕ ᑖᒃᑯᐊ 

ᒪᓕᒐᑦᑎᓐᓂ ᒪᓕᒋᐊᓖᑦ ᒪᓕᖅᑎᑕᐅᓛᕋᓗᐊᖅᑲᑦ?  

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᑖᓐᓇ ᑕᐃᒪ ᐊᐱᖅᑯᑎᒋᔭᖓᑕ 

ᐃᓚᖓᓄᑦ, ᑕᐃᒃᑯᐊ ᑐᑭᓯᑦᑎᐊᕐᓂᐊᕐᒪᑕ ᑕᒪᒃᑯᐊ 

ᓇᖕᒥᓂᖃᖅᑑᔪᑦ ᐊᒥᓲᖕᒪᑕ ᓄᓇᕗᑦ ᐃᓗᐊᓂ ᐊᒻᒪᓗ 

ᑕᒪᒃᑯᓂᖓ ᑐᑭᓯᐅᒪᔭᐅᑦᑎᐊᕆᐊᖃᕐᓂᐊᖅᑐᓂ 

ᖃᑉᓗᓈᑐᑉᓘᓐᓃᑦ ᑎᑎᖅᑲᓂᑦ ᐅᖃᓕᒫᕐᓂᖅ ᐊᔪᖅᑐᓂ 

ᐅᕝᕙᓘᓐᓃᑦ ᐃᓪᓗᐊᓂᒃᓴᕐᓘᓐᓃᑦ. 

 

ᑕᒪᒃᑯᐊ ᐱᕚᓪᓕᖁᑉᓗᒋᑦ ᐊᐱᖅᑯᑎᒋᔭᖏᑦ ᐱᓗᐊᖅᑐᒥᒃ 

ᐅᖃᖅᑎᒃᓯᔩ, ᑖᒃᑯᐊ ᓇᖕᒥᓂᖃᖅᑐᖅ ᓄᓇᕗᑦ ᐃᓗᐊᓂ 

ᐱᓕᕆᔪᑦ ᐃᑲᔪᖅᑐᕆᐊᒃᑲᓐᓂᕈᑎᒥᒃ 

ᐊᑐᐃᓐᓇᕈᑦᑎᑕᐅᕐᒪᑕ, ᖃᓄᖅ ᑕᒪᓐᓇ ᐃᓅᑉ 

ᐅᖃᐅᓯᖓ ᐊᑐᕐᓗ ᐊᒻᒪᓗ ᐃᓄᐃᑦ ᑕᒪᒃᑯᐊ ᖃᑉᓗᓈᑐᑦ 

ᑐᑭᓯᐊᖏᑦᑐᑦ ᐱᓗᐊᖅᑐᒥᒃ ᑐᑭᓯᐊᑦᓯᐊᕐᓂᐊᕐᒪᑕ ᓲᕐᓗ 

ᐊᐱᖅᑯᑎᒋᔭᖏᑕ ᐃᓚᖏᑦ ᐹ ᓇᐅᒃᑰᕆᐊᖃᖅᑐᑎᒃ 

ᐹᒧᐊᓕᕆᐊᒧᑦ ᐅᕝᕙᓘᓐᓃᑦ 

ᖁᐃᔭᖅᑐᕐᓂᐊᓗᐊᕆᐊᕈᕕᒃ, ᑕᒪᒃᑯᐊ ᐊᔾᔨᒌᖏᑦᑑᖕᒪᑕ.  

 

ᓇᖕᒥᓂᓖᑦ ᓄᓇᕗᑦ ᐃᓗᐊᓂ ᑕᒪᒃᑯᐊ 

ᐃᑲᔪᕆᐊᒃᑲᓐᓂᕐᓗᒋᑦ ᐊᒻᒪᓗ 

ᑐᓴᑦᑎᑦᓯᓯᐊᕆᐊᒃᑲᓐᓂᕐᓂᐊᕐᒪᑕ ᑎᑎᖅᑲᑎᒍᑦ ᐃᓅᑉ 

ᐅᖃᐅᓯᖓᒍᑦ. ᑕᐃᒪ ᑮᓇᐅᔭᒥᒃ 

ᐊᑐᐃᓐᓇᕈᑦᑎᒃᓯᓚᐅᖅᓯᒪᒐᑉᑕ ᐃᑲᔪᖅᑐᕈᐊᖅᖢᒋᑦ 

ᑕᒪᒃᑯᐊ ᓇᖕᒥᓂᖃᖅᑐᑦ ᐱᓗᐊᖅᑐᒥᒃ ᑖᒃᑯᓄᖓ 

ᓂᐅᕕᕆᐊᖅᐸᒃᑐᓄᑦ ᐅᕝᕙᓘᓐᓃᑦ ᓱᓕᐊᖅᐸᒃᑐᓄᑦ 

ᑖᒃᑯᓄᖓ ᓇᖕᒥᓂᕆᔭᐅᔪᓄᑦ.  

 

ᑕᕝᕘᓇ ᑕᒪᓐᓇ ᐃᑲᔪᕐᓂᖃᕐᓂᐊᖅᑐᖅ ᓇᓗᓇᖏᑦᑐᖅ 

ᑐᑭᓯᕚᓪᓕᕐᓗᑎᒡᓗ ᑎᑎᖅᑲᑎᒍᑦ ᑮᓇᐅᔭᒥᒃ ᑕᐃᓐᓇ 

ᑮᓇᐅᔭᖅ ᐊᑐᐃᓐᓇᕈᖅᑎᓯᒪᔭᕗᑦ ᑕᒪᒃᑯᓄᖓ 

ᓇᖕᒥᓂᖃᖅᑐᓄᑦ. ᐃᓅᑉ ᐅᕙᒍᑦ ᐃᓄᒃᑐᑦ 

ᑎᑎᕋᐅᓯᕗᓪᓘᓐᓃᑦ ᐃᓄᒃᑐᒃ ᐅᖃᐅᓯᐅᓂᐊᑦ 

ᑎᑎᖅᑲᕐᓘᓐᓃᑦ ᓴᖅᑭᑕᐅᕚᓪᓕᖁᓪᓗᒋᑦ ᑕᒪᒃᑯᓄᖓ 

ᓄᓇᓕᐅᑉ ᓄᓇᕗᑦ ᐃᓗᐊᓂ ᓇᖕᒥᓂᖅ ᐊᐅᓚᑕᐅᔪᑦ 

ᐃᑲᔪᖅᑐᕈᑎᒋᒍᑉᑎᒍᑦ ᑕᕝᕘᓇ.  

 

ᑖᒃᑯᐊᑦᑕᐅ ᐃᓄᖁᑎᕗᑦ ᑐᑭᓯᕚᓪᓕᓂᐊᕐᒪᑕ ᑕᕝᕘᓇ. 

ᑕᒪᓐᓇ ᓯᕗᒧᐊᑦᓯᐊᕐᓂᐊᖅᑐᖅ ᓇᓗᓇᖏᑦᑐᖅ ᐅᖃᐅᓰᑦ 

ᐃᓄᒃᑐᓪᓗᑦ ᐊᓯᖏᑎᒍᓪᓗ ᓇᓗᓇᐃᑦᓯᐊᖅᓯᒪᔪᓂᒃ 

ᐃᑲᔫᑎᒋᓂᐊᑲᑕᓐᓂᒃ ᑮᓇᐅᔭᓂᒃ ᓇᓗᓇᐃᖅᓯᒪᓕᕋᑉᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇᐃᓛᒃ ᒪᓕᒐᖅ ᐊᑐᓕᖅᑐᖅ ᐅᓪᓗᒥ ᐅᖃᖅᓯᒪᒻᒪᑦ 

ᓇᓕᐊᑐᐃᓐᓇᖅ ᑮᓇᐅᔭᓕᐅᕐᓂᐊᖅᑲᑦ ᒐᕙᒪᒋᔭᑦᑎᓐᓂ, 

ᐃᓄᐃᑦ ᓄᓇᖓᓃᒃᑲᑦᑕ. ᑕᐃᒫᒃ ᑖᒃᑯᐊ ᒐᕙᒪᒃᑯᑦ 

ᑎᓕᓯᒋᐊᕈᓐᓇᖅᑐᑦ ᑖᒃᑯᓂᖓ ᓇᒻᒥᓂᓕᓐᓂ ᐃᓄᒃᑐᑦ 

ᐊᑐᐃᓐᓇᐅᔫᒥᖁᓪᓗᒋᑦ. ᐅᓪᓗᒥ ᑖᓐᓇ ᒪᓕᒐᖅ 

ᐊᑐᓕᖅᑎᓪᓗᒍ ᓱᓕ ᑕᒪᓐᓇ ᐃᓕᖅᑯᓯᕆᔭᐅᖏᒻᒪᑦ.  

 

ᑖᓐᓇ ᒥᓂᔅᑕ ᑭᐅᒋᐊᕈᓐᓇᖅᑳ ᐸᕐᓇᐸᓪᓕᐊᕚ, ᓇᐅᒃᑯᑦ 

ᑭᓪᓕᓕᐅᖅᓯᒪᕙᑦ ᑖᒃᑯᓄᖓ ᓇᒻᒥᓂᓐᓄᑦ? ᖃᖓᓕ 

ᐃᓄᐃᑦ ᖃᓪᓗᓈᑎᑑᕈᓐᓇᖏᑦᑐᑦ ᐃᓚᖏᑦ  

ᐅᐃᕖᑎᑑᕈᓐᓇᖏᑦᑐᖅ ᓴᐳᒻᒥᔭᐅᒋᐊᓛᕋᓗᐊᖅᑲᑦ 

ᑕᒪᒃᑯᓄᖓ ᓇᒻᒥᓂᓕᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᑮᓇᐅᔭᓕᐅᖅᑐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ ᒥᓂᔅᑑᔪᑦ, 

ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᐅᖃᑦᓯᐊ ᐅᖃᓚᐅᕋᒪᐃᓛᒃ ᑖᓐᓇ  

ᑕᒪᒃᑯᐊ ᓇᖕᒥᓂᓖᑦ ᓄᓇᕗᑦ ᐃᓗᐊᓂ ᒪᑯᓄᖓ 

ᖃᑉᓗᓈᑐᑦ ᐅᖃᓕᒫᕈᓐᓇᖏᑦᑐᓂᒃ 

ᐃᑲᔪᕆᐊᖅᐹᓪᓕᖁᓪᓗᒋᑦ ᑮᓇᔭᐅᓂᒃ 

ᐊᑐᐃᓐᓇᕈᑦᑎᒃᓯᓚᐅᕋᑦᑕ. ᑕᐃᒪ ᓲᕐᓗ ᓇᖕᒥᓖᑦ 

ᐆᒃᑑᑎᒋᓗᐊ ᐊᑕᐅᓯᖅ ᑐᒃᓯᕋᕈᓐᓇᕐᒪᑦ $5,000 

ᑎᑭᓪᓗᒍ, ᑕᒪᓐᓇ ᐃᓄᒃᑐᑦ ᐅᖃᐅᓯᖅᐳᑦ 

ᑕᑯᒃᓴᐅᑦᓯᐊᕐᓗᓂ ᐱᓕᕆᕝᕕᖏᔭᖓᓐᓂ ᑖᒃᑯᐊ 

ᐃᓄᖁᑎᕗᑦ ᖃᑉᓗᓈᑐᑦ ᑐᑭᓯᐊᖏᑦᑐᑦ ᐃᓄᒃᑐᑦ 

ᑐᑭᓯᐊᔭᖏᓐᓂᑦ ᑖᒃᑯᐊ ᓇᖕᒥᓂᖃᖅᑐᑦ 

ᐱᒋᐊᒃᑲᓐᓂᖁᑉᓗᒋᑦ.  

 

ᑕᕝᕙ $5,000-ᒥᒃ ᐊᑐᐃᓐᓇᕈᑦᑎᒃᓯᑦᑕᖅᐳᒍᑦ. ᑭᓇ 

ᓇᓕᐊᑦ ᓄᓇᕗᑦ ᐃᓗᐃᓂ ᓇᖕᒥᓂᖃᖅᑐᑦ ᑕᒪᓐᓇ 

ᐅᖃᐅᓯᖅᐳᑦ ᐱᕚᓪᓕᕆᐊᖃᓐᓂᖁᑉᓗᒍ ᐊᒻᒪᓗ 

ᐃᑲᔪᕆᐊᖅᐹᓪᓕᖁᓪᓗᒋᑦ ᑖᒃᑯᓂᖓ ᐃᓄᖕᓂᑦ 

ᑐᑭᓯᐊᖏᑦᑐᓂᒃ ᑕᒪᒃᑯᓂᖓ ᖃᑉᓗᓈᑐᐃᓐᓇ ᐅᖃᐅᓯᕐᓂ 

ᓴᖅᑭᑎᒃᓯᒪᔪᓂᒃ ᑕᕝᕘᓇ ᑕᒪᓐᓇ ᑕᕝᕙ 

ᐃᑲᔫᑎᒋᓂᐊᖅᑕᕗᑦ ᓇᖕᒥᓂᖃᖅᑐᓄᑦ ᓄᓇᕘᑦ ᐃᓗᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ, 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ. 

 

ᐊᐱᖅᑯᑦ 812 - 4(3): ᐃᓱᒪᓕᕆᔾᔪᑎᑦ ᐅᖅᓱᖅᑑᒥ 

(ᐋᖁᐊᖅ) 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑖᓐᓇ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᑕᐃᒪ ᐅᖃᐅᓯᖃᖅᑲᐅᒐᒪ 

ᐱᑕᖃᕆᐊᖃᓪᓚᑦᑖᕐᓂᖓᓂ ᐃᓱᒪᒃᑯᑦ 

ᐃᓗᐊᓐᖏᓕᐅᕈᑎᓕᖕᓂ 

ᐱᔨᑦᑎᕋᖅᑕᐅᔭᕆᐊᖃᕐᓂᖏᓐᓄᑦ ᐅᖅᓱᖅᑑᒥ. ᒥᓂᔅᑕ 

ᐅᖃᕆᐊᕈᓐᓇᖅᐹ ᑕᒪᒃᑯᐊ ᐃᓱᒪᓕᕆᓂᕐᒧᑦ 

ᐱᔨᑦᑎᕋᕐᓂᖅ ᐱᑕᖃᖅᑎᑕᐅᓂᐊᕐᒪᖔᑕ  

ᐅᖅᓱᖅᑑᕐᒥᐅᓄᑦ ᑕᒪᒃᑯᐊ ᐱᓂᕐᓗᖃᑦᑕᖅᓯᒪᕋᑖᕐᓂᖏᑦ 

ᑕᐅᑐᒃᖢᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᐃᓄᓕᕆᔨᒃᑯᑦ ᖃᓄᐃᑦᑐᖃᓕᕋᐃᒻᒪᑦ 

ᐃᑲᔪᕆᐊᖅᐸᑦᑑᒐᓗᐊᑦ ᐃᓄᓕᕆᓂᐅᑉ ᒥᔅᓵᓄᑦ. 

ᐃᓱᒪᓕᕆᓂᕐᒧᑦ ᑲᒪᓗᐊᖃᑦᑕᖏᓐᓇᑦᑕ. ᑖᓐᓇ 

ᐊᐱᖅᑯᑎᒋᔭᐃᑦ ᑖᔅᓱᒧᖓ ᖃᓄᒪᓐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑭᐅᔭᐅᔪᓐᓇᓂᖅᓴᐅᕙᓪᓚᐃᔫᒐᓗᐊᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐋᕐᑯᐊᖅ.  

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ 

ᑕᐃᒪ ᑐᕌᖅᑎᓐᓂᐊᓕᖅᐸᕋ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᒧᑦ. ᒥᓂᔅᑕ 

ᐅᖃᕆᐊᒃᑲᓐᓂᕈᓐᓇᖅᐹ ᐃᓱᒪᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ 

ᓴᖅᑭᔮᖅᑎᑕᐅᓂᐊᕐᒪᖔᑦ ᐅᖅᓱᖅᑑᕐᒥᐅᓄᑦ ᑖᒃᑯᐊ 

ᐱᓂᕐᓗᖃᑦᑕᕋᑖᕐᓂᖏᑦ ᐃᓱᒪᒋᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐊᐱᖅᑯᑕᐅᖅᑲᐅᖕᒪᑦ 

(ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᒥᓂᔅᑕᖓᓄᑦ. (ᑐᓵᔨᑎᒎᕈᓐᓃᖅᑐᖅ) 

ᒪᒥᐊᓇᖅ. ᐃᓄᓕᕆᓂᕐᒧᑦ, ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐃᓄᓕᕆᔨᒃᑯᓂᓛᒃ ᐃᓄᓕᕆᓂᕐᒥᒃ 

ᑲᒪᖃᑕᐅᖃᑦᑕᖅᑑᒐᓗᐊᑦ ᑭᓯᐊᓂ 

ᐱᔾᔪᑎᖃᓪᓚᕆᓐᓂᐊᖅᑲᑦ ᐃᓱᒪᓕᕆᓂᕐᒥᒃ ᐅᕝᕙᓘᓐᓃᑦ 

ᑕᒪᐅᓈᖅᑐᒥᒃ. ᑖᓐᓇ ᖃᓂᒪᓐᓇᓐᖏᑦᑐᓕᕆᓂᕐᒧᑦ 

ᒥᓂᔅᑑᔪᖅ ᑭᐅᔪᓐᓇᓂᖅᓴᐅᕙᓪᓚᐃᔫᒐᓗᐊᖅ ᑕᒪᒃᑯᓄᖓ 

ᖃᓄᑎᒋ ᐃᓱᒪᓕᕆᓂᖅ ᐱᔾᔪᑎᒋᓗᒍ. ᐅᖃᖅᑎᑦᑎᔩ, 

ᑖᓐᓇ ᑭᐅᓗᐊᕈᓐᓇᖏᓐᓇᒃᑯ ᐊᐱᖅᑯᑎᒋᔭᖓ 

ᑕᐃᒫᑦᑎᐊᖅ ᑐᑭᓯᒍᒃᑯ. ᑕᐃᒫᑦᑎᐊᖑᓐᖏᑦᑐᖅ 

ᑐᑭᓯᓐᓂᕈᒃᑯ ᒪᒥᐊᓇᐅᒐᓗᐊᖅ, ᐅᖃᖅᑏ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᑑᓂ ᐋᕐᑯᐊᖅ.  

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᔪᕆᖅᓯᐅᑎᓚᐅᓐᖓ, ᐅᖃᖅᑏ, ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᒧᑦ 

ᑐᕌᖅᑎᑦᑐᓐᓇᕐᒪᖔᒃᑯ ᑕᐃᒪᓐᓇᐃᑉᐸᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᕐᒥ 

ᐊᐱᕆᒃᑲᓐᓂᕈᓐᓇᕐᓂᐊᖅᑐᑎᑦ ᐱᕕᖃᕈᓐᓇᕈᑦᑕ. ᑖᓐᓇ 

ᑭᖑᓪᓕᕐᒥᑦ ᐊᐱᖅᓲᑎᒋᓂᐊᖅᑕᐃᑦ ᐊᐱᖅᑯᑎᒋᓂᐊᖅᐸᑦ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒᑦ, ᒥᔅ ᐹᑦ ᐊᕐᓇᒃᑲᖅ.  

 

ᐊᐱᖅᑯᑦ 813 - 4(3): ᐃᖅᑲᓇᐃᔭᖅᑎᓄᑦ 

ᐃᒡᓗᓕᕆᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᒧᑦ 

ᑐᕌᖅᑎᓂᐊᖅᑕᒃᑲ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑖᒃᑯᓄᐊ ᐃᒡᓗᓕᕆᓂᕐᒧᑦ ᐸᕐᓇᐅᑎᖏᓐᓂ.  

 

ᑖᓐᓇ ᓈᓴᐅᑎᓕᒃ 22 ᐸᕐᓇᐅᑎᖏᓐᓂ 

ᓇᓗᓇᐃᖅᓯᒪᖕᒪᑦ ᐃᒡᓗᓕᕆᔨᕐᔪᐊᒃᑯᒡᒎᖅ 

ᐱᓕᕆᖃᑎᖃᕐᓂᐊᕐᒪᑕ ᑮᓇᐅᔭᓕᕆᔨᒃᑯᓐᓂᒃ 

ᕿᒥᕐᕈᓗᑎᑦ ᒫᓐᓇ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑏᑦ 

ᐊᑭᓕᖅᓱᖅᑕᖏᓐᓂᒃ ᐃᑲᔫᓯᐊᕆᖃᑦᑕᖅᑕᖏᓐᓄᓪᓗ 

ᑕᒪᒃᑯᐊ  

ᐃᑲᔫᓯᐊᕆᖃᑦᑕᖅᑕᖏᑦ ᐹᓂ ᖁᑦᑎᔾᔫᒥᖁᓪᓗᒋᑦ. 

ᑕᐃᒪᓕ ᒐᕙᒪᒃᑯᓐᓂ ᐃᒡᓗᖁᑎᖏᓐᓂᒃ 

ᐃᑲᔪᖅᑕᐅᖃᑦᑕᕐᒪᑕ ᓇᖕᒥᓂᖅ ᐊᑐᖅᑐᐊᕈᑎᖏᓐᓄᑦ 

ᓄᒃᑎᖅᑕᐅᕙᓪᓕᐊᖁᓪᓗᒋᑦ ᓇᖕᒥᓂᖃᕐᓂᒧᓪᓗ.  

 

ᑕᐃᒪᓕ ᒥᓂᔅᑕ ᐊᐱᕆᒐᒃᑯ ᒫᑦᓯᒥ ᖃᓄᐃᓕᖓᓕᕐᒪᖔᑦ 

ᑕᒪᓐᓇ ᒪᓕᒐᓕᐅᕐᕕᖕᒥ ᐅᖃᐅᔾᔨᓚᐅᕐᒪᑦ 

ᐅᓂᒃᑲᐅᔾᔭᐅᓚᐅᓐᖏᓐᓇᒥ ᓱᓕᒎᖅ.  

 

ᑕᐃᒪᓕ ᐊᐱᕆᒃᑲᓐᓂᓕᕐᒥᒐᒃᑯ ᔫᓂᒥ ᒪᓕᒐᓕᐅᕐᕕᖕᒥ 

ᐅᖃᓕᕐᒥᖕᒪᑦ ᑭᐅᔪᓐᓇᓐᖏᓐᓂᕋᓚᐅᕐᒪᑦ ᐊᐱᖅᑯᑎᓐᓂ.  

 

ᓯᑎᕝᕙ 12−ᖑᓕᕐᒪᑦ ᐅᓪᓗᒥ. ᖃᓄᖅ ᐋᖅᑭᒃᓯᓯᒪᕙᑦ 

ᒐᕙᒪᒃᑯᑦ ᑖᒃᑯᓄᖓ ᐃᖅᑲᓇᐃᔭᖅᑏᑦ ᐃᒡᓗᖏᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᒪ’ᓈᖅᖢᒍᑦ ᐊᐱᖅᑯᑎᒋᒃᑲᓐᓂᕐᒪᒍ ᑕᒪᓐᓇ. ᐅᖃᖅᑎᑦᓯᔩ, 

ᑕᐃᒪ ᐊᐱᖅᑯᑎᒋᔭᖓ ᑕᐃᒪ ᐅᖃᓪᓚᖅᑲᐅᒐᒪᑦ 

ᑲᒪᑎᒋᔭᐅᕙᓪᓕᐊᓂᐊᓚᐅᕐᒪᑦ ᑖᒃᑯᓇᖓᑦ 

ᑕᑯᔭᐅᕙᓪᓕᐊᓗᓂ ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᑦ 

ᐱᔾᔪᑎᒋᓗᒋᑦ ᓄᓇᕗᒻᒥ, ᐃᖅᑲᓇᐃᔭᖅᑎᓄᑦ 

ᐃᒡᓗᖁᑎᒋᔭᕗᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ 

ᐃᒡᓗᓕᕆᔨᕐᔪᐊᖑᔪᑦ ᑕᒪᓐᓇ ᑲᔪᓯᔪᖅ.  

 

ᑐᑭᓕᐅᑎᔪᖅ (ᑐᓵᔨᑎᒍᑦ) ᕿᒥᕐᓂᐅᔪᖅ ᓄᓇᕗᒻᒥ 

ᐃᖅᑲᓇᐃᔭᖅᑎᖏ ᑖᓐᓇᓗ ᕿᒥᕐᕈᓂᖅ 

ᐱᔭᕇᕐᓂᐊᖅᑐᒋᔭᐅᓪᓗᓂ ᐅᑭᐅᒃᓵᖅ ᓄᓐᖑᕈᔪᐊᓂ 

2017. (ᑐᓵᔨᑎᒎᕈᓐᓃᖅᑐᖅ) ᐅᑭᐊᒃᓵᖑᓂᐊᖅᑐᒥᒃ 

ᑕᒪᓐᓇ ᓂᕆᐅᒋᒐᑉᑎᒍ ᕿᒥᕐᕈᓂᖅᐳᑦ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᐱᓕᕆᖃᑎᒋᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. 

ᓯᕗᓪᓕᖅᐹᖅ ᐃᓚᒋᐊᕈᖅ, ᒥᔅ  

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᕿᔪᖑᓇᕐᓂᖅᐹᖑᖅᑲᐅᖕᒪᑦ (ᑐᑭᓯᓇᑦᑎᐊᖏᑦᑐᖅ) 

ᑕᕝᕙᓂ ᐊᐱᖅᑯᑎᖃᐃᓐᓇᐅᔭᕆᐊᖃᕐᓇᕐᓂ ᐅᓪᓗᒥ 

ᐱᓕᕆᐊᖑᐃᓐᓇᐅᔭᖁᔨᖕᒪᑕ 

ᕿᒥᕐᕈᔭᐅᖏᓐᓇᐅᔭᖁᓪᓗᑎᒃ ᐊᒻᒪᓗ 

ᑭᐅᔭᐅᓪᓚᑦᑖᕈᓐᓇᖅᑰᔨᓇᑕ ᐊᐃᑦᑖᖑᒐᓗᐊᖅ  

ᐅᒡᒍᐊᒐᓗᐊᖅᐳᖓ ᑭᐅᔾᔪᑎᖓᓂᒃ. ᐄ, ᑕᒪᓐᓇ 

ᐱᖕᒪᕆᐊᖅᑰᕐᒪᑦ ᐃᒡᓗᓕᕆᓂᖅ ᐃᖅᑲᓇᐃᔭᖅᑎᓄ 

ᐃᒡᓗᖃᕐᓂ.  

 

ᐅᖃᖅᑏ, ᑕᐃᒪ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ 

ᐅᖃᖅᑲᐅᖕᒪᑦ ᑖᓐᓇ ᐃᓱᒫᓘᑎᒋᔭᐅᖕᒪ ᐱᓗᐊᖅᑐᒥᒃ 

ᓄᓇᓕᕋᓛᖑᓂᖅᓴᓂᒃ ᐃᖅᑲᓇᐃᔭᖅᑎᓂ 

ᐃᒡᓗᒃᓴᖅᑕᖃᓐᖏᓗᐊᕐᓂᖅ ᐃᓕᓴᐃᔨᓄᑦ 

ᐋᓐᓂᐊᓯᐅᖅᑎᓄᓪᓗ.  

 

ᑖᓐᓇ ᓈᓴᐅᑎᓄᑦ 41−ᓂᑦ ᐃᒡᓗᓕᕆᔨᕐᔪᐊᒃᑯᑦ 

ᐸᕐᓇᐅᑎᖏᑦ ᐃᒡᓗᓕᕆᕐᒧᑦ ᓇᓗᓇᐃᖅᓯᒪᖕᒪᑦ ᑖᒃᑯᐊ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒪᓐᓇᐃᓕᐅᕐᓗᓂ 

ᐃᒃᖢᖅᑕᐅᓂᖏᓐᓂᑦ (ᑐᑭᓯᓇᑦᑎᐊᖏᑦᑐᖅ) 

ᕿᒥᕐᕈᓂᖃᕐᓂᐊᕐᒪᑕ ᐊᔾᔨᒌᖏᓐᓂᕐᒥᑦ ᐃᓅᓯᓕᕆᓂᕐᒧᑦ 

ᐃᖅᑲᓇᐃᔭᖅᑏᓪᓗ ᐃᒡᓗᖃᖏᑦᑕ ᐊᑐᐃᓐᓇᐅᓂᖏᑦ. 

ᑖᓐᓇ ᐊᑐᖅᑐᐊᕐᓂᑐᐃᓐᓇᕐᒧᑦ ᓄᓇᓕᖕᓄᑦ ᐃᒪᓐᓇᐅᒃᐸᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᖅᑐᐊᖅᑎᒃᑎᓗᑎᒃ 

ᐃᖅᑲᓇᐃᔭᖅᑏᑦ ᐃᒡᓗᖓᑦ ᑕᒫᓐᖓᑦ ᓇᖕᒥᓂᖃᖅᑑᔪᓂᒃ 

ᐃᒡᓗᕐᔪᐊᕐᓂᒃ.  

 

ᑖᓐᓇ ᐸᕐᓇᐅᑎᖓ ᐃᒡᓗᓕᕆᔨᒃᑯᑦ ᓇᓗᓇᐃᖅᓯᒪᑦ 

ᐃᒡᓗᓕᕆᔨᕐᔪᐊᒃᑯᒡᒎᖅ ᐆᒃᑐᕋᐅᑎᓂᒃ 

ᐱᓕᕆᐊᖃᕐᓂᐊᕐᒪᑕ ᑕᒪᑐᒧᖓ. ᑐᓴᖅᓯᒪᒋᓪᓗᖓᓗ 

ᑖᒃᑯᐊ ᐅᖃᐅᓯᖃᕐᔪᐊᖅᑎᓪᓗᒋᑦ ᕼᐋᒻᓚᐅᔪᒃᑯᒡᒎᖅ 

ᕿᒥᕈᐊᕆᐊᖃᕐᒥᔪᑦ ᐊᑐᖅᑐᐊᑎᑎᔪᓐᓇᕐᓂᑦ ᓄᓇᕗᑦ 

ᒐᕙᒪᒃᑯᓐᓄᑦ.  

 

ᒥᓂᔅᑕ ᐊᐱᓕᕆᓚᐅᖅᑕᖓ ᑭᐅᔾᔪᑎᖃᕋᓐᓇᓚᐅᕐᒥᔪᖅ 

ᑖᓐᓇ ᐆᒃᑐᕋᐅᑕᐅᔪᖅ ᖃᖓ ᖃᔪᓯᓂᐊᕐᒪᖔᑦ. ᒥᓂᔅᑕ 

ᐊᐱᕆᔪᒪᔭᕋ 

ᐅᓪᓗᒥ ᑭᐅᔾᔪᑎᒃᓴᖃᖅᐳᖃᐃ ᒥᓂᔅᑕ ᐅᓪᓗᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐊᒻᒪᓗ ᒪ’ᓈᑲᓐᓂᖅᖢᒍ ᐊᐱᖅᑯᑎᖓᓂᒃ ᑭᐅᔪᓐᓇᖅᐸᕋ 

ᖁᓕᐅᕙᑦᓯᐊᖅ ᑭᐅᓚᐅᕋᕕᑦ ᑕᒪᓐᓇ  

ᐱᔾᔪᑎᖏᓗᒍ ᐱᓕᕆᖃᑎᖃᕋᑦᑕ ᑮᓇᐅᔭᓕᕆᔨᔭᑉᑎᓐᓂᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓂᒃ ᐊᒻᒪᓗ ᐅᕙᒍ 

ᐃᒡᓗᓕᕆᔨᕐᔪᐊᒃᑰᔪᒍᑦ. 

 

ᑕᒪᒃᑯᐊ ᐊᒥᓱᑦ ᑕᑯᓂᐊᕋᑉᑎᒍ. ᐅᕙᑦᓯᐊᖅ ᐅᖃᓚᐅᕋᒪ 

ᑕᒪᓐᓇ ᐃᓂᓪᓚᒃᓯᒪᖏᑦᑐᖅ ᓱᓕ, ᑭᓯᐅᔪᓐᓇᖅᐸᕋ 

ᑎᐊ’ᓇᑦᓴᐃᓐᓇ ᐅᑭᐅᒃᓵᖅ ᑕᒪᓂ 2017 

ᓄᖑᑉᐸᓪᓕᐊᓂᖓᓂ ᑕᒪᓐᓇ ᑐᑭᓯᓐᓇᑦᓯᐊᓂᖅᓴᐅᔫᒥ 

ᑕᑯᔭᐅᓂᖓ ᐱᔾᔪᑎᒋᓗᒋ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᓯᓂ ᒐᕙᒪᒃᑯᑦ ᐃᓗᐊᓂ ᑕᕝᕘᓇ 

ᒫᓐᓇᑦᑎᐊᖅ ᑭᐅᔪᓐᓇᖅᐸᕋ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᓄᑭᐊᖅ. ᐊᓯᐊᓄᑦ ᐊᐱᖅᑯᑎᒃᑲᓐᓂᕐᒧᑦ. 

 

ᐃᓱᒫᓘᑎᒋᔭᐅᔪᓂᒃ ᑐᓴᖅᑎᑕᐅᖃᑦᑕᕋᑖᓚᐅᕋᒪ 

ᐊᑯᓂᐊᔪᓂᑦ ᓯᕕᑐᔪᒥᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ, 

ᐃᒡᓗᒥᓂᒃ ᐃᖅᑲᓇᐃᔭᕐᓂᕐᒧᑦ ᐊᓯᐅᔨᖃᑦᑕᖅᑐᓄᑦ 

ᓄᖅᑲᕌᖓᒥᒃ ᐃᓐᓇᕐᒧᑦ.  

 

ᐅᖃᖅᑏ, ᐃᒪᓐᓇ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑕᐅᔪᓐᓇᖏᑦᑐᑦ ᑖᒃᑯᐊ 

ᐃᖅᑲᓇᐃᔭᕈᓐᓃᖅᑐᓄᑦ ᓄᓇᕗᑦ ᒐᕙᒪᒃᑯᓐᓄᑦ. ᑭᓯᐊᓂ 

ᐅᒃᐱᕈᓱᒃᑲᒪ ᑕᒪᒃᑯᑦ 

ᐃᖅᑲᓇᐃᔭᖅᑎᕗᑦ ᐱᓗᐊᖅᑐᒥᒃ ᐊᑯᓂᐅᔪᒥᒃ 

ᐃᖅᑲᓇᐃᔭᖅᓯᒪᔪᑦ ᒐᕙᒪᒃᑯᓐᓄᑦ ᐊᖏᖅᓯᒪᑦᑎᐊᕐᓂᕐᒧᑦ 

ᓴᖅᑭᔮᖃᑦᑕᖅᑐᑦ ᐱᓕᕆᔾᔪᑎᒃᓴᖃᑦᑎᐊᖁᓪᓗᒋᑦ 

ᑐᓴᐅᒪᔾᔪᑎᒃᓴᖃᑦᑎᐊᖁᓪᓗᒋᑦ ᐸᕐᓇᖃᑦᑕᕐᓂᐊᕐᒪᑕ 

ᓯᕗᓂᒃᓴᒥᓐᓄᑦ. 

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓂᑦ ᐱᓕᕆᖃᑎᖃᕐᓂᐊᕐᓂᐊᕋᕐᓗᓂ  

ᑕᒪᓐᓇ ᐅᖃᐅᓯᕆᔭᕗᑦ ᐋᖅᑭᒃᑕᐅᖁᓪᓗᒍ 

ᑲᒪᖏᔭᐅᖁᓪᓗᒍ ᒐᕙᒪᒃᑯᑦ ᐱᒋᐊᖅᑎᑦᑎᓂᕐᒥ 

ᑕᒪᒃᑯᓄᖓ ᓄᖅᑲᓚᐅᖏᓐᓂᕐᒥᓂᒃ ᐸᕐᓇᐅᓂᕐᒥ 

ᐃᓕᓐᓂᐊᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᖏᓐᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᒋᔭᖓᑦ ᑕᒪᒃᑯᐊ ᒐᕙᒪᒃᑯᓐᓂ 

ᐃᖅᑲᓇᐃᔭᖃᑦᑖᕐᓂᑰᓪᓗᑎᒃ ᓄᖅᑲᖅᐸᓪᓕᐊᔪᑦ ᖃᓄᖅ 

ᐃᑲᔪᖅᑑᓪᓗᐊᕋᔭᕐᒪᖔᑉᑎᒍ ᐅᕝᕙᓘᓐᓃᑦ 

ᐃᒡᓗᓕᖃᕈᓐᓃᖅ ᖃᓄᖅ ᑕᒪᓐᓇ ᓄᖅᑲᖅᐸᓪᓕᐊᔪᓂᓛᖅ 

Retire−ᐸᓪᓕᐊᔪᑦ ᐱᔾᔪᑎᒋᓪᓗᒋᑦ ᐊᐱᖅᑯᑎᒋᔭᖓᑦ. 

ᐅᕙᒍᑦ ᑮᓇᐅᔭᓕᕆᔨᑦ ᐱᓕᕆᖃᑎᒋᓗᒋᑦ ᑕᒪᒃᑯᐊ 

ᖃᓄᖅ ᐃᑲᔪᕆᐊᒃᑲᓐᓂᕈᓐᓇᖅᐱᑎᒎᑦ ᑕᕝᕘᓇ 

ᑭᐅᔪᓐᓇᖏᓐᓇᒃᑯ ᒫᓐᓇ. ᒪᑯᐊ ᐃᒡᓗᖁᑎᒋᔭᕗᑦ 

ᐃᖅᑲᓇᐃᔭᖅᑎᒋᔭᑉᑎᓐᓄᑦ ᐱᓕᕆᔪᓂᓛᒃ ᒐᕙᒪᑦ 

ᐃᓗᐊᓂ ᑖᒃᑯᓂᖓ ᑐᕌᖓᖕᒪᑕ.  

 

ᑭᓯᐊᓂ ᐅᖃᐅᑎᔫᓪᓗᐊᓂᐊᖅᐸᕋ ᓇᓗᓇᓐᖏᒪᓪᓗ 

ᐱᓕᕆᔨᒃᑲ ᐃᒡᓗᓕᕆᔨᕐᔪᐊᒃᑯᓐᓂᒃ ᑕᐅᑐᖕᒪᑕ 

ᐊᐱᖅᑯᑎᓪᓚᕆᒋᔭᖓ ᑕᒪᓐᓇ 

ᑕᑯᒋᐊᒃᑲᓂᖅᑑᓪᓗᐊᕋᔭᖅᐱᑎᒍᖅᑳ ᖃᓄᖅᑑᖃᑎᒌᒡᓗᑕ 

ᑮᓇᐅᔭᓕᕆᔨᒃᑯᓪᓗ ᐅᕙᓂ ᑲᑎᒪᓂᐅᑉ 

ᐃᓱᓕᓐᖏᓐᓂᖓᓂ ᑖᓐᓇ 

ᖃᓄᐃᓕᐅᕈᑎᒋᔫᓪᓗᐊᕐᒪᖔᑎᒍ ᑭᐅᔾᔪᑎᒥᒃ 

ᑐᓂᔫᓪᓗᐊᕐᓂᐊᖅᐸᕋ ᑲᑎᒪᕝᕕᐅᑉ ᐃᓗᐊᓂ ᑕᕝᕙᓂ 

ᑲᑎᒪᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᕐᑯᐊᖅ.  

 

ᐊᐱᖅᑯᑦ 814 - 4(3): ᐃᓱᒪᓕᕆᔾᔪᑎᑦ ᐅᖅᓱᖅᑑᒥ 

(ᐋᖁᐊᖅ) 

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑖᓐᓇ ᑐᕌᖅᑎᓐᓂᐊᖅᑕᕋ ᐊᐱᖅᑯᑎᒋᔭᕋ ᓈᒻᒪᒃᑐᒧᑦ 

ᒥᓂᔅᑕᒧᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕ.  

 

>>ᐃᓪᓚᖅᑐᑦ 

 

ᐅᖃᖅᑏ, ᑕᐃᒪ ᐅᖃᖅᑲᐅᒐᒪ ᐃᓱᒪᓕᕆᓂᕐᒧᑦ 

ᐃᑲᔪᖅᑐᖅᑕᐅᓂᕐᒧᑦ ᐱᔨᑦᑎᕋᖅᑕᐅᓂᕐᒧᑦ ᐅᖅᓱᖅᑑᒥ 

ᐅᖃᐅᓯᖃᖅᑲᐅᒐᒪ. ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐹ 

ᖃᓄᒃᑲᓐᓂᖅ ᐃᓱᒪᓕᕆᓂᕐᒧᑦ ᐱᔨᑦᑎᓂᕐᒧᑦ 

ᐊᑐᐃᓐᓇᐅᑎᑕᐅᓂᐊᕐᒪᖔᑦ ᐅᖅᓱᖅᑑᕐᒥᐅᓄᑦ ᑖᒃᑯᐊ 

ᐱᓂᕐᓗᖃᑦᑕᕋᑖᕐᓂᖏᑦ ᐃᓱᒪᒋᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᑦᑕᐅᖅ ᖁᔭᓕᔭᕋ ᐅᕙᓐᓂᖔᖅ 

ᐊᐱᕆᒍᓐᓇᕐᖓᑦ. ᐅᖃᖅᑏ, ᖃᖓᑐᐃᓐᓇᒃᑯᑦ ᑕᐃᒪ 

ᖃᓄᐃᑦᑐᖃᕋᐃᒻᒪᓂᓛᒃ ᓄᓇᓕᓐᓂ ᐃᓱᒪᓕᕆᔨᓄᑦ 

ᐃᑲᔪᖅᑕᐅᑲᓐᓂᕆᐊᖃᓕᖅᑐᑎᑦ 

ᐊᔅᓱᕈᖅᑐᕕᔾᔪᐊᕌᓘᓪᓗᑕ ᐃᓅᓯᖃᑦᑎᐊᕋᓱᐊᕐᓂᕐᒥᒃ 

ᑲᒪᔩᑦ ᑎᑭᑎᒐᓱᐊᓲᕗᑦ ᐅᕝᕙᓘᓐᓃᑦ 

ᐃᑲᔪᕈᑎᔅᓴᑲᓐᓂᕐᒥᒃ ᑎᑭᑎᑦᑎᒐᓱᐊᓲᕗᑦ. 

ᐋᓐᓂᐊᓯᐅᖅᑎᒥ ᐃᓱᒪᓕᕆᔨᒥᒃ ᑕᐃᑲᓃᑦᑐᖅᑕᖃᖅᑐᖅ 

ᒫᓐᓇ. 

 

ᑕᐃᒃᑯᐊᓗ ᐱᔨᑦᑎᕋᐅᑏᑦ ᐊᑐᐃᓐᓇᐅᖃᑦᑕᖅᑐᑦ 

ᐃᓱᒪᓕᕆᓂᕐᒧᑦ ᖃᐅᔨᓴᖅᑕᐅᒍᓐᓇᖅᑕᕆᕗᑦ ᖃᓄᖅ 

ᐃᑲᔪᖅᑕᐅᒋᐊᖃᕐᒪᖔᑕ ᐊᒻᒪᓗ ᐃᑲᔪᖅᑕᐅᕙᒻᒪᖔᑕ 

ᖃᐅᔨᓴᕈᓐᓇᑦᑕᕆᓪᓗᑎᑦ ᐊᒻᒪᓗ ᐅᖃᖃᑎᔅᓴᒥᒃ 

ᐊᑐᐃᓐᓇᖃᖅᑎᑦᑎᓲᖑᒋᓪᓗᑎᑦ 

ᐃᒻᒥᓃᖅᑕᐃᓕᒪᑎᑦᑎᓂᕐᒥᓪᓗ ᑲᒪᓂᖃᓲᖑᒋᓪᓗᑎᑦ ᐊᒻᒪ 

ᐅᐸᖃᖅᑕᒐᕐᓂᒃ ᐃᓱᒪᓕᕆᔨᑕᖃᕐᒥᔪᖅ ᐃᑲᕐᕋᒥ 

ᐋᖅᑭᑦᑎᕆᓚᐅᕐᓗᓯ. ᓄᓇᕗᑦ ᓯᓚᑖᓂ 

ᑲᒪᒋᔭᐅᔭᕆᐊᖃᖅᑲᑕ ᑕᐃᒪᐃᑦᑎᒍᓐᓇᕆᓪᓗᑎᑦ  

ᐊᒻᒪᑦᑕᐅᖅ 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4620 

 

 

ᖃᖓᑦᑕᐅᓰᒍᓐᓇᕆᓪᓗᑎᑦ ᐃᑲᔪᖅᑕᐅᔭᕆᐊᓕᓐᓂᒃ 

ᐊᓯᐊᓂᒃ. ᐅᖄᓚᕕᔅᓴᖅᑕᖃᕆᓪᓗᓂᓗ 

ᐃᑲᔪᕈᓐᓇᕋᔭᖅᑐᓄᑦ ᐃᑲᔪᖅᑕᐅᒍᒪᔪᓄᑦ.  

 

ᑕᐃᒪ ᖃᖓᑐᐃᓐᓇᒃᑯᑦ ᑐᐊᕕᕐᓇᑐᖃᕋᐃᒻᒪᑦ 

ᐅᕝᕙᓘᓐᓃᑦ ᐃᑲᔪᖅᑎᑲᓐᓂᕐᓂᒃ ᑎᑭᑦᑐᖃᕆᐊᖃᕋᐃᒻᒪᑦ 

ᑐᔅᓯᕌᖑᒐᐃᒻᒪᖔᑕᓗ ᐊᓪᓚᕕᑦᑎᒍᑦ ᐅᕝᕙᓘᓐᓃᑦ  

ᐃᓅᓯᖃᑦᑎᐊᕋᓱᑦᑐᓕᕆᔨᒃᑯᑎᒍᑦ ᐊᔅᓱᕈᕋᓱᓲᖑᔪᒍᑦ 

ᐋᓐᓂᐊᕕᒻᒥᑐᐊᖅ ᐃᓱᒪᓕᕆᓂᕐᒧᑐᐊᖅ ᐃᑲᔪᕋᓱᓐᓇᑎᒍ 

ᐃᓄᐃᓪᓗᑦᑕᐅᖅ ᐃᓕᖅᑯᓯᖏᑎᒍᑦ ᐃᑲᔪᕋᓱᓲᕆᒻᒥᔭᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐋᕐᑯᐊᖅ.  

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓄᓇᕗᒻᒥ ᐃᓱᒪᒃᑯᑦ ᐃᑲᔪᖅᑕᐅᕕᔅᓴᒥᒃ 

ᐅᐸᖃᑦᑕᒐᔅᓴᒥᓂᓛᒃ ᐱᑕᖃᕆᐊᖃᓪᓚᕆᒻᒪᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᑳ ᖃᓄᐃᓕᐅᖅᑐᖃᖅᑳᕆᐊᖃᖅᑲ 

ᐃᓱᒪᓕᕆᕝᕕᒻᒥᑦ ᒪᑐᐃᖅᑕᐅᔪᖃᓚᐅᖅᑎᓐᓇᒍ ᓄᓇᕗᒻᒥ 

ᓄᓇᓕᒋᔭᖏᓐᓂᒃ ᓱᔪᖃᖅᑳᕆᐊᖃᖅᑲ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑐ ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᒪᐃᖁᔨᖅᑳᕋᔭᖅᑐᖓ ᐅᖃᖃᑎᒋᖅᑳᕐᓗᒍ 

ᑲᖏᖅᓯᓂᕐᒥᖃᐃ ᑕᐃᓐᓇ ᒪᓕᒐᓕᐅᖅᑎᖓ 

ᐅᖃᖃᑎᒋᖅᑳᕈᕕᐅᒃ ᑕᒪᓐᓇ ᐊᔾᔨᑐᐃᓐᓇᐸᓗᒋᒻᒪᒍ 

ᐃᓪᓗᒥ ᓴᖅᑮᒐᓱᐊᕐᓂᖅ ᓄᓇᓖᑦ ᑖᒃᑯᐊ 

ᐃᓪᓗᑖᕋᓱᐊᕈᓐᓇᕐᖓᑕ ᑕᐃᒫᒃ. ᐊᑭᑐᔪᖅᑐᕈᑎᔅᓴᖅᑎᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᑐᔪᖅᑕᕈᑎᔅᓴᖏᑎᒍᑦ 

ᒐᕙᒪᒃᑯᑦ ᖃᐅᔨᓴᓚᐅᕐᓗᑎᒃ ᐱᑕᖃᕆᐊᖃᕐᒪᖔᖅ ᐊᒻᒪ 

ᐃᓕᓴᖅᓯᓚᐅᕐᓗᑎᒃ ᑮᓇᐅᔭᖏᓪᓗ 

ᐊᑐᐃᓐᓇᐅᒐᓗᐊᕐᒪᖔᑕ, ᑮᓇᐅᔭᓂᒃ 

ᐊᑐᐃᓐᓇᖅᑕᖃᕋᓗᐊᕐᒪᖔᖅ. 

ᐊᐃᑉᐹ ᐊᖅᑯᑕᐅᔪᓐᓇᕐᒥᔪᖅ ᐅᖃᐅᓯᕆᖃᑦᑕᖅᓯᒪᔭᕋ 

ᐃᓚᖏᓐᓄᑦ ᐃᓐᓇᑐᖃᕐᓄ ᑲᒪᖏᔭᐅᔭᕆᐊᓕᓐᓄᑦ. 

ᑎᒥᒥᒃ ᓴᖅᑮᓚᐅᕐᓗᓯ ᑎᒥᖁᑎᐅᓂᐊᖅᑐᒥᒃ ᐊᒻᒪ 

ᒪᑐᐃᖅᓯᒍᔅᓯ ᐊᑭᒋᒐᔭᖅᑕᖏᓐᓂᓪᓗ ᐋᖅᑭᑦᑎᕆᓗᓯ 

ᐱᔨᑦᑎᕋᖅᑕᐅᔪᓄᑦ.  

 

ᒐᕙᒪᑐᖃᒃᑯᓐᓄᑦ ᑐᓂᓯᕋᑖᓚᐅᕐᒥᒐᒪ ᑐᔅᓯᖃᐅᑎᑦᑎᓐᓂᒃ 

ᐃᓱᒪᓕᕆᔾᔨᑎᔅᓴᐅᒐᔭᖅᑐᓄᑦ. ᒐᕙᒪᑐᖃᒃᑯᑦ 

ᑐᓴᕐᕕᒋᒍᒪᓪᓚᕆᑦᑕᕋᓗᐊᒃᑲ ᑖᒃᑯᐊ ᑕᔅᓯᕋᐅᑎᕗᑦ 

ᖃᓄᖅ ᐃᓱᒪᒋᔭᐅᓐᓂᕐᒪᖔᑕ. ᑲᓇᑕᒥᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᐅᖃᑎᕈᓘᔭᒃᑲ 

ᐅᖃᖃᑎᒋᖃᑦᑕᖅᓯᒪᒐᒃᑎ ᑕᒪᓐᓇ ᐱᓪᓗᒍ, 

ᓂᕆᐅᑦᑎᐊᓪᓚᕆᒃᑲᓗᐊᖅᑐᖓ ᒐᕙᒪᑐᖃᒃᑯᓄᐊ 

ᐃᓕᓴᖅᓯᖁᓪᓗᒋᑦ ᑕᒫᓂ ᓄᓇᕗᒻᒥ 

ᑕᐃᒪᑦᑐᓕᕆᕕᑦᑕᖃᖏᓐᓂᖓᓂᒃ.  

 

ᑲᖏᖅᓯᓂᕐᒦᓛᒃ ᐃᑲᔪᖅᑕᐅᕕᒃᑕᓕᐅᒐᓗᐊᖅ 

ᑕᐃᒪᐃᑦᑐᓄᑦ ᑭᓯᐊᓂ ᑭᒃᑯᓕᒫᕌᓗᓐᓄᖏᓛᒃ ᑕᒪᓐᓇ 

ᐊᑐᐃᓐᓇᐅᖁᓪᓚᕆᒃᑲᓗᐊᕋᒃᑯᑦ ᓈᓚᑦᑐᓄᑦ 

ᐊᒻᒪᓗᑦᑕᐅᖅ ᐱᔨᑦᑎᕋᒃᑲᓐᓂᕈᓐᓇᕈᔅᓯ 

ᖃᐅᔨᒃᑲᐅᖁᑦᑕᕋᓗᐊᖅᑲᓯᑦᑕᐅᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᒻᒥᐅᑕᐃᑦ ᐃᑲᔪᖅᑕᐅᔭᕆᐊᖃᓕᕐᖓᑕ 

ᐃᑲᔪᖅᓯᖅᑕᐅᔭᖃᑦᑕᕆᐊᖃᖅᑐᑎᓪᓗ 

ᖁᐊᖅᓵᓇᖅᑐᒃᑰᓚᐅᖅᑎᓪᓗᒋᑦ. ᒥᓂᔅᑕ ᐊᖏᕈᓐᓇᖅᑳ 

ᐃᖅᑲᓇᐃᔭᖅᑎᒥᓂᒃ ᑎᓕᓯᖁᓪᓗᒍ 

ᐃᓱᒪᓕᕆᔨᓪᓚᕆᓐᓂᒃ ᐱᑕᖃᕆᐊᖃᕐᖓ ᑕᒫᓂ ᑕᒪᓐᓇᓗ 

ᓯᕗᓪᓕᐅᑎᓐᓂᐊᕐᓗᓂᐅᒃ ᓄᓇᕘᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

*ᑕᑯᒃᑭᑦ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᑦ ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᑕᐅᓚᐅᖅᑐᓄᑦ 27 - 4(3), 28 - 4(3), 29 - 

4(3), 30 - 4(3), 31 - 4(3), 32 - 4(3), 33 - 4(3), 34 - 4(3), 35 - 4(3), 36 - 4(3), 37 - 4(3), ᐊᒻᒪᓗ 38 - 4(3). 

ᒥᓂᔅᑕᕆᔭᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, 

ᐊᖏᑦᑕᐅᑎᒋᔪᓐᓇᖏᒃᑲᓗᐊᖅᑐᖓᐃᓛᒃ ᑕᐃᒃᑯᐊ 

ᑕᓪᓕᒪᒋᔭᖓᓐᓂ ᒪᓕᒐᓕᐅᖅᑏᑦ ᖃᓄᐃᓕᐅᓛᕐᒪᖔᑕ. 

ᑕᐃᒫᔅᓴᐃᓐᓇᖅ ᑭᐅᖅᑲᐅᒐᒪ ᑲᖏᖅᓯᓂᕐᒥᑦ ᓂᒋᐊᓄᑦ 

ᒪᓕᒐᓕᐅᖅᑎᐅᔪᓄᑦ. 

ᐃᓱᒪᓕᕆᓂᖅ ᑕᒪᓐᓇ ᐃᓱᒪᒃᑯᓂᓛᒃ 

ᖃᓄᐃᖏᑦᑎᐊᕆᐊᖃᕐᓂᖅ 

ᐃᓱᒫᓗᒋᔭᐅᓕᖅᐸᓪᓕᐊᖏᓐᓇᖅᓯᒪᒻᒪᑦ.  

 

ᑮᓇᐅᔭᓕᕆᓪᓗᑕᓗ ᑮᓇᐅᔭᓂᒃ 

ᐃᓕᐅᖅᑲᐃᕕᒋᒃᑲᓐᓂᖅᑎᑕᐅᑎᒐᓱᐊᔪᔭᕋ. ᑕᐃᒫᓪᓕ 

ᐃᓕᐅᖅᑲᐃᒍᓐᓇᔪᒐᑦᑕ ᑕᒪᓐᓇ ᐊᐅᓚᑦᑎᐊᕐᓂᕋᓪᓗᒍ 

ᐅᖃᐅᓯᕆᒍᓐᓇᖅᑕᕋ, ᑕᖅᑲᒃᑯᐊ ᐱᔨᑦᑎᕋᐅᑎᑕᖃᓕᕐᖓᑦ 

ᖃᐃᔨᒪᓕᕐᖓᑕ ᐃᑲᔪᖅᑕᐅᔪᒪᖃᑦᑕᖅᑐᐃᑦ 

ᐊᒥᓱᕈᖅᐹᓪᓕᖅᓯᒪᒻᒥᔪᐃᑦ. ᐊᒥᓲᓂᖅᓴᒻᒪᕇᑦ 

ᐃᓱᒪᒋᔪᔭᑦᑎᓐᓂᑦ ᐃᑲᔪᖅᑕᐅᔪᒪᓯᒪᔪᐃᑦ ᑭᓯᐊᓂ 

ᐊᒥᓲᓂᖅᓴᐅᓕᕐᖓᑕ ᑕᐃᒪᓕ ᐃᑲᔪᕈᑎᕗᑦ 

ᐊᒥᓲᓂᖅᓴᐅᔭᕆᐊᖃᓕᕆᕗᑦ. ᑕᖅᑲᒃᑯᐊ 

ᖃᐅᔨᑦᑎᐊᓕᖅᑐᑦ ᑕᒪᑐᒪ ᐊᑑᑎᖃᕈᓐᓇᕐᓂᖓᓂᒃ.  

 

ᓄᓇᕘᒥ ᓯᕗᓪᓕᐅᑎᑕᐅᒻᒥᔪᑦ ᑲᓇᑕᓕᒫᕐᒥᑦ ᐊᓪᓛᑦ 

ᓯᕗᓪᓕᐅᑎᖃᑕᐅᖏᓐᓇᓲᖅ ᑕᒪᓐᓇ ᐃᓱᒪᓕᕆᓂᖅ 

ᐅᖃᖃᑎᖃᖃᑦᑕᕆᐊᖃᕐᓂᕐᓗ ᐃᑲᔪᖅᑎᓂᒃ. ᑕᕝᕙ 

ᑭᐅᔾᔪᑎᒃᑲ, ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ, 

ᐱᕕᖃᕈᓐᓃᕐᒪᑦ ᑲᔪᓯᓗᑕ. 7. ᑎᑎᖅᑲᑎᒍᑦ ᐊᐱᖅᑯᑏ. 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓂᒃ. 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᕐᓄᑦ* 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 027 - 4(3): 

ᒥᐊᓂᕆᔭᐅᓂᖓ ᐃᓄᓕᕆᔨᒃᑯᓐᓄᑦ ᒪᓕᒐᖅ 

(ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 028 - 4(3): 

ᒥᐊᓂᕆᔭᐅᓂᖓ ᑐᖁᖓᔪᓕᕆᔨᒃᑯᓐᓄᑦ ᒪᓕᒐᖅ 

(ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 029 - 4(3): 

ᒪᓕᑦᑕᐅᑎᑕᐅᓂᖓ ᐃᒥᐊᓗᓕᕆᓂᕐᒧᑦ ᒪᓕᒐᖅ 

(ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 030 - 4(3): 

ᒥᐊᓂᕆᔭᐅᓂᖓ ᑲᓇᑕ−ᓄᓇᕗᑦ ᐸᓖᓯᓕᕆᓂᕐᒧᑦ 

ᐊᖏᖃᑎᒌᒍᑦ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 031 - 4(3): 

ᐱᔮᖅᑯᑕᒥᒃ ᓱᕋᐃᔭᕈᑎᒥᓃᑦ ᐃᓄᓕᒫᖅᓯᐅᑎᓄᑦ 

ᐃᒡᓗᓂ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 032 - 4(3): 

ᐊᕐᕌᒍᑕᒫᑦ ᐅᓂᒃᑳᖅ ᐃᓚᖓ 6.3 ᐊᑖᓂ 

ᐱᔨᑦᑎᖅᑕᐅᔪᓄᑦ ᐊᐅᓪᓚᕈᔾᔨᓂᕐᒧᑦ ᐊᑐᐊᒐᕐᒥ 

(ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 033 - 4(3): 

ᒥᐊᓂᕆᔭᐅᓂᖓ ᓄᓇᕗᒻᒥ ᓇᒻᓂᖅ ᐃᒡᓗᑖᕐᓂᕐᒧᑦ 

ᐊᑭᓕᐅᑎᒧᑦ ᐃᑲᔫᑎᒃ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 034 - 4(3): 

ᐆᒪᔪᓕᕆᓂᕐᒧᑦ ᒪᓕᒐᐅᑉ ᒪᓕᑦᑕᐅᑎᑕᐅᓂᖓ 

(ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 035 - 4(3): 

ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᔪᐃᑦ 

ᐊᒻᒪ ᐅᒥᐊᒃᑯᕕᕋᓛᑦ ᐃᑲᔫᑎᒃ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 036 - 4(3): 

ᐊᕐᕌᒍᑕᒫᑦ ᐅᓂᒃᑳᖅ ᐃᓚᖓ 6.4 ᐊᑖᓂ 

ᐋᓐᓂᐊᕕᓕᐊᕈᔾᔨᓂᕐᒧᑦ ᐊᑐᐊᒐᖅ (ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 037 - 4(3): 

ᓄᓇᕗᑦ ᓯᓚᑖᓂ ᐱᔨᑦᑕᕋᐅᑎᑦ ᐋᑐᐊᒥ 

ᐋᓐᓂᐊᖅᑐᓕᕆᔨᒃᑯᓐᓄᑦ (ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 038 - 4(3): 

ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 

(ᑎᑎᕋᖅᑎ) 

ᑎᑎᕋᖅᑎ (ᑐᓵᔨᑎᒍᑦ): ᐅᖃᖅᑏ, ᓴᖅᑮᔪᒪᔪᖓ 12-ᓂᒃ 

ᑭᐅᔾᔪᑎᓂᒃ ᑎᑎᖅᑲᖅᑎᒍᑦ ᐊᐱᖅᑯᑎᒥᓂᕐᓂᑦ. ᑕᒃᑯᐊ 

27-ᒥᑦ ᓈᓴᐅᑎᓖᑦ 38-ᒧᑦ. 2017-ᒥᑦ ᐅᐱᕐᖔᒃᑯᑦ 

ᑲᑎᒪᓂᖃᖅᑎᓪᓗᑕ ᐊᐱᖅᑯᑕᐅᖃᑦᑕᔪᔪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 9. ᑭᐅᔾᔪᑏᑦ ᒪᑐᐃᖅᓯᒍᑎᓄᑦ. 

10. ᐊᑎᓕᐅᖃᑎᒌᔅᓯᒪᔪᑦ ᐋᖅᑮᖃᑎᒌᒐᓱᐊᖅᑐᑎᒃ. 11. 

ᑭᐅᔾᔪᑏᑦ ᐊᑎᓕᐅᖃᑎᒌᑦᑐᒥᓂᕐᓄᑦ.  12. ᐅᓂᒃᑳᖏᑦ 

ᑲᑎᒪᔨᕋᓛᖑᑲᐃᓐᓇᖅᑐᐃᑦ ᑲᑎᒪᔨᕋᓛᓪᓗ ᒪᓕᒐᒃᓴᐃᑦ 

ᐱᓪᓗᒋᑦ. 13. ᑎᑎᖅᑲᓂ ᓴᖅᑮᓂᖅ. ᐅᖅᓱᖅᑑᒧᑦ ᒥᔅᑕ 

ᐋᖁᐊᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 342 - 4(3): ᑎᑎᖅᑲᐃᑦ 

ᐃᑲᔪᖅᑐᐃᔪᑦ ᐃᓱᒪᓕᕆᕝᕕᑕᖃᖁᓪᓗᒍ 

ᐅᖅᓱᖅᑑᒥ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᐃᒪ ᐅᖃᐅᓯᖃᖅᑲᐅᒐᒪᐃᓛᒃ 

ᐱᑕᖃᕆᐊᖃᓪᓚᕆᓕᕐᓂᖓᓂᒃ ᐃᓱᒪᓕᕆᓂᕐᒧᑦ 

ᐱᔨᑦᑎᕋᐅᑎᓂᒃ ᐅᖅᓱᖅᑑᒥ. ᒪᓕᒐᓕᐅᕐᕕᒻᒧᑦ 

ᓴᖅᑮᒍᒪᒐᒪ ᑎᑎᖅᑲᓂᒃ ᐊᑕᐅᓯᐅᖏᑦᑐᓂᒃ ᐱᓯᒪᔭᓐᓂᑦ 

ᓄᓇᓕᓐᓂᕐ ᑎᒥᐅᔪᓂᑦ ᐊᒻᒪ ᑭᒡᒐᑐᖅᑎᐅᔪᓂᒃ 

ᐃᑲᔪᖅᓰᔪᓂᒃ ᐃᓱᒪᓕᕆᕕᔅᓴᒥ ᓴᖅᑮᖁᔨᓪᓗᑎᑦ 

ᓄᓇᖓᓂᒃ. ᑖᓐᓇ ᒪᓕᒐᓕᐅᖅᑎᐅᖃᑎᒐᐃᓛᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ 

ᐅᖃᓕᒫᑦᑎᐊᖁᓂᐊᖅᑕᕋᓗᐊᕋ ᑖᒃᑯᓂᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐅᕙᖓᑦᑕᐅᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 343 - 4(3): 2016−2017 

ᐊᕐᕌᒍᑕᒫᑦ ᐅᓂᒃᑳᖓ ᑐᓴᕈᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕗᒥ 

(ᐅᖃᖅᑎ) 

 

 ᓴᖅᑭᑕᐅᔪᖅ ᑎᑎᖅᑲᒃ 344 - 4(3): 2016−2017 

ᐊᕐᕌᒍᑕᒫᑦ ᐅᓂᒃᑳᖓ 

ᐊᑲᐅᓐᖏᓕᐅᖅᑕᐃᓕᑎᑦᑎᓂᕐᒧᑦ ᑲᒥᓯᓇ 

ᓄᓇᕗᒥ (ᐅᖃᖅᑎ) 

 

(ᑐᓵᔨᑎᒍᑦ) ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᒪᕐᕉᓐᓂᒃ 

ᒪᓕᒐᓕᐅᕐᕕᒻᒧᑦ ᓴᖅᑮᒋᐊᖃᕋᒪ ᑎᑎᖅᑳᓐᓂᒃ.  

 

ᓯᕗᓪᓕᖅ ᑖᓐᓇ 2016−17 ᐊᕐᕌᒍᑕᒫᖅᓯᐅᑦ 

ᐅᓂᒃᑳᓕᐊᒥᓂᖏᑦ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓴᐅᔫᑉ ᓄᓇᕗᒻᒥ.  

 

ᐊᐃᑉᐹ, ᑖᓐᓇ 2016−17 ᐊᕐᕌᒍᑕᒫᖅᓯᐅᑦ 

ᐅᓂᒃᑳᓕᐊᒥᓂᖓ ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇ 

ᓄᓇᕗᒻᒥ.  

 

14. ᐱᖁᔨᕗᖔᕈᑎᑕᖃᕐᓂᐊᕐᖓᑦ ᖃᐅᔨᒃᑲᐃᔾᔪᑎ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᐋᓚᓐ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 054 - 4(3): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ - 

ᖃᐅᔨᒃᑲᐃᒍᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᖃᖅᑯᖓ ᖃᐅᔨᒃᑲᐃᕗᖓ ᑎᓴᕐᒥᒻᒥ, ᓯᑎᕝᕙ 

14−ᖑᓕᖅᑲᑦ ᐱᖁᔨᕗᖔᕈᒻᒥᒃ ᐆᒥᖓ ᓴᖅᑮᓛᕋᒪ:  

 

ᒫᓐᓇ ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐊᒡᒍᒧᑦ, ᐃᒃᓯᕙᐅᑕᖅ 

ᐃᑲᕐᕋᕆᓂᐊᖅᑕᖏᓐᓂᒃ ᐋᖅᑭᑦᑎᕆᖁᓪᓗᒍ 

ᐃᔅᓯᕙᓐᓇᐅᓂᐊᖅᑐᓂᒃ ᑕᕝᕙᓂ 

ᐱᓕᕆᐊᔅᓴᕆᔭᐅᔭᕆᐊᓖᑦ ᐱᓕᕆᐊᖑᔪᓐᓇᖁᓪᓗᒋᑦ 

ᒪᓕᒐᓕᐅᕐᕕᒻᒥ. 

 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4623 

 

 

ᓈᒻᒪᓈᓕᖅᑲᑦ ᒪᓕᒐᓕᐅᖅᑎᐅᖃᑎᓕᒫᓐᓄᑦ ᑖᓐᓇ 

ᐱᖁᔨᕗᖔᕈᑎᒐ ᐅᓪᓗᒥ ᑲᒪᒋᔭᐅᖁᓂᐊᖅᑕᕋ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᓂᐊᓂᕐᒧᑦ 

ᖃᐅᔨᒃᑲᐅᑦ. ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓄᑦ, ᒥᔅᑐ 

ᑕᐃᕕᑦ ᔪᐊᓇᓯ.  

 

ᐱᒋᐊᖅᑎᑕᖅ 055 - 4(3): ᑎᒃᑯᐊᖅᑕᐅᓂᖓ 

ᐅᖃᐅᓯᓕᕆᓂᕐᒧᑦ ᑲᒥᓯᓇ ᓄᓇᕗᒻᒧᑦ − 

ᖃᐅᔨᒃᑲᐃᒍᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑏ, 

ᖃᐅᔨᒃᑲᐅᑎᕗᖓ ᓯᑕᒻᒥᐅᓕᖅᐸᑦ ᓯᑎᕝᕙ 14, 2017 

ᐱᖁᔨᕗᖔᕈᑎᒥᒃ ᓅᑦᓯᓂᐊᕋᒪ ᐃᒪᐃᓕᖓᔪᒥᒃ:  

 

ᑕᐃᒪᐃᒻᒪᑦ, ᐱᖁᔨᕗᖓ, ᐊᐃᑉᐱᑕᐅᓪᓗᖓ 

ᐃᖃᓗᒃᑑᑦᑎᐊᖅ ᒪᓕᒐᓕᐅᖅᑎᖓᓐᓄᑦ, ᒪᓕᒐᓕᐅᖅᑏᑦ 

ᑲᑎᒪᔨᖏᑦ ᐊᑐᓕᖁᔭᓕᐅᖁᓪᓗᒋᑦ ᒥᔅ ᕼᐃᐊᓚᓐ 

ᑭᓕᖏᓐᐴᒡ, ᖁᕐᓗᖅᑑᕐᒥᐅᑕᖅ, ᑎᒃᑯᐊᖅᑕᐅᖁᓪᓗᒍ 

ᐅᖃᐅᓯᕐᓄᑦ ᑲᒥᓯᓇᐅᓂᐊᕐᓗᓂ ᓄᓇᕗᒻᒥ, ᐅᓪᓗᒥ 

ᐱᒋᐊᖅᑎᖃᖅᑎᓪᓗᒍ.  

 

ᐅᖃᖅᑏ, ᑲᑎᒪᔾᔪᑎᕗᑦ ᓈᒻᒪᓯᑉᐸᑕ ᐊᐱᕆᓂᐊᖅᑐᖓ 

ᐱᖁᔨᕗᖔᕈᑎ ᐱᓕᕆᐊᕆᔪᒪᓪᓗᒍ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 15. ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᑕᖃᕐᓂᐊᕐᒪᑦ ᓯᕗᓪᓕᖅᐹᖓᓂ 

ᐅᖃᓕᒫᖅᑕᐅᓗᓂ ᐱᖁᔭᒃᓴᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ, 

ᒥᔅᑕ ᑮᑦ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ)  ᒪᓕᒐᖅ, 

ᓈᓴᐅᑎᖓ 4, 2016-2017 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 52 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 2, 2017-2018 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 53 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ)  ᒪᓕᒐᖅ, 

ᓈᓴᐅᑎᖓ 3, 2017-2018 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 54 - ᐊᑐᕈᓐᓃᖅᑎᑦᑎᓂᕐᒧᑦ ᐱᖁᑎᓂᒃ 

ᖁᔭᓈᖅᑕᐅᓂᖏᓐᓄᓪᓗ ᐊᑭᓕᒃᓴᐃᑦ ᒪᓕᒐᖅ, 

2016−2017 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓈᒦᒃ, 

ᐅᖃᖅᑏ. ᐅᖃᖅᑏ, ᑎᓴᒪᓂᑦ ᐅᖃᐅᓯᔅᓴᖃᖅᑐᖓ.  

 

ᓯᕗᓪᓕᖅᐹᖅ ᖃᐅᔨᒃᑲᐃᕗᖓ ᐱᖓᑦᑎᕐᒥ ᓯᑎᕝᕙ 13, 

2017−ᖑᓕᖅᑲᑦ ᑖᓐᓇ ᒪᓕᒐᒃᓴᖅ 51, ᑮᓇᐅᔭᐃᑦ 

ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ)  ᒪᓕᒐᖅ, ᓈᓴᐅᑖ 4, 

2016-17,  ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.  

 

ᐊᒻᒪᓗ ᐊᐃᑉᐹ, ᒪᓕᒐᒃᓴᖅ 52, ᑮᓇᐅᔭᐃᑦ ᐊᑐᖅᑐᔅᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑖ 2, 

2017-2018, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.  

 

ᐱᖓᔪᐊᑦ, ᖃᐅᔨᒃᑲᐃᒋᕗᖓ ᐱᖓᑦᑎᕐᒥ, ᓯᑎᕝᕙ 13, 

2017−ᖑᓕᖅᑲᑦ, ᒪᓕᒐᒃᓴᖅ 53, ᑮᓇᐅᔭᐃᑦ 

ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ)  ᒪᓕᒐᖅ, ᓈᓴᐅᑖ 3, 

2017-2018, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.  

 

ᑎᓴᒪᖓᑦ ᑕᕝᕙ, ᐱᖓᑦᑎᐅᓕᖅᑲᑦ, ᓯᑎᕝᕙ 13, 

2017−ᖑᓕᖅᑲᑦ, ᒪᓕᒐᒃᓴᖅ 54, ᐲᔭᖅᑕᐅᓂᖏᓐᓄᑦ 

ᐱᖁᑎᑦ ᐊᑭᑦᑐᕈᑎᓪᓗ ᒪᓕᒐᖅ, 2016−2017, 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ:  ᖁᔭᓐᓇᒦᒃ. 15. ᐱᖁᔨᕗᖔᓕᐅᓂᕐᒧᑦ 

ᖃᐅᔨᒃᑲᐅᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᐊᖅᑎᓪᓗᒋᑦ 

ᐱᖁᔭᒃᓴᑦ. ᒪᓕᒐᓕᐅᖅᑎ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ, ᒫᓂᑲ ᐃᐊᓪ−ᑲᓇᔪᖅ.  

 

ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓯᐅᓯᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᐱᖓᑦᑎᐅᓕᖅᑲᑦ, 

ᓯᑎᕝᕙ 13, ᒪᓕᒐᒃᓴᖅ 55, ᒪᓕᒐᖅ 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4624 

 

 

ᐋᖅᑭᒋᐊᖅᑕᐅᖁᓪᓗᒍ ᐊᐅᓚᐅᑎᓕᓐᓄᑦ ᒪᓕᒐᖅ, 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓈᓴᐅᑎᓕᒃ 16. ᐱᖁᔨᕗᖔᕈᑏᑦ. 

(ᑐᓵᔨᑎᒍᑦ) ᒥᓂᔅᑕᐅᔪᖅ ᑕᓯᐅᔭᕐᔪᐊᒧᑦ, ᒥᔅᑕ ᐋᓚᓐ 

ᕋᒻᐴᑦ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᐅᖏᓐᓇᒪ ᑕᓯᐅᔭᕐᔪᐊᕐᒧᑦ. 

 

>>ᐃᓪᓚᖅᑐᑦ 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᓐᓄᑦ ᐊᖏᖅᑕᐅᒍᒪᔪᑦ 

ᐅᓪᓗᒥ ᐱᖁᔨᕗᖔᕈᑎᒐ ᐱᓕᕆᐊᖑᖁᓪᓗᒍ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 16, ᐱᖁᔨᕗᖔᕈᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ ᒥᔅᑕ ᑕᐃᕕᑎ 

ᔪᐊᓇᓯ.  

 

(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ. (ᑐᓵᔨᑎᒍᑦ) 

ᒪᓕᒐᓕᐅᖅᑎ ᐊᖏᖅᑕᐅᒍᒪᔫᒐᓗᐊᖅ 

ᒪᓕᒐᓕᐅᖃᑎᓕᒫᒥᓄᑦ ᐅᓪᓗᒥ ᐱᖁᔨᕗᖔᕈᑎᖓ 

ᑲᒪᒋᔭᐅᖁᓪᓗᒍ, ᐊᒡᒐᖅᑕᐅᕚ? ᐊᒡᒑᖅᑐᖃᖏᒻᒪᑦ. 

ᑲᔪᓯᒋᐊᑐᐃᓐᓇᕆ ᒥᔅᑕ ᕋᒻᐴᑦ. 

 

ᐱᒋᐊᖅᑎᑕᖅ 054 - 4(3): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ (ᕋᒻᐴᑦ)  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎᐅᖃᑎᒃᑲ.  

 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 

ᐊᒡᒍᕐᒧᑦ, ᑖᓐᓇ ᐅᖃᖅᑎ ᐱᔪᓐᓇᑎᑖᑎᑕᐅᖁᓪᓗᒍ 

ᐃᑲᕐᕋᒋᓂᐊᖅᑕᖏᓐᓂᑦ  

ᐅᓪᓗᕆᓂᐊᖅᑕᖏᓐᓂᒃ 

ᐃᒃᓯᕙᓃᑦ ᐋᖅᑭᖃᑦᑕᕈᓐᓇᖁᓪᓗᒍ ᐱᓕᕆᐊᔅᓴᐃᑦ 

ᐱᓕᕆᐊᖑᔪᓐᓇᖁᓪᓗᒋᑦ ᑕᕝᕙᓂ ᒪᓕᒐᓕᐅᕐᕕᒻᒥᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑎ 

ᓈᒻᒪᑦᑐᖅ. ᐱᖁᔨᕗᖔᕈᑎᒧᑦ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᔅᓴᖅᑐᐃᑦ. ᖁᔭᓐᓇᒦᒃ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ. 

 

16, ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᑕᐃᕕᑎ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑎᐅᖃᑎᒃᑲᓄᑦ ᐊᖏᖅᑕᐅᔪᒪᒐᓗᐊᖅᐳᖓ 

ᐱᖁᔨᕗᖔᕈᑎᒋᓯᒪᔭᕋᓂ ᐱᓕᕆᐊᖃᕈᒪᓪᓗᖓ ᐅᓪᓗᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᔪᖅ ᐊᖏᖅᑕᐅᔪᓐᓇᕐᒪᖔᔅᓯ ᐱᖁᔨᕗᖔᕈᑎᖓ 

ᐱᓕᕆᐊᖑᖁᓪᓗᒍ ᐅᓪᓗᒥ. ᐊᒡᒑᖅᑐᑕᐅᕚ? 

ᐋᒡᒑᖅᑐᖃᖏᒻᒪᑦ, ᑲᔪᓯᒋᐊᑐᐃᓐᓇᕆᑦ ᒥᔅᑕ ᔪᐊᓇᓯ. 

 

ᐱᒋᐊᖅᑎᑕᖅ 055 - 4(3): ᑎᒃᑯᐊᖅᑕᐅᓂᖓ 

ᐅᖃᐅᓯᓕᕆᓂᕐᒧᑦ ᑲᒥᓯᓇ ᓄᓇᕗᒻᒧᑦ (ᔪᐊᓇᓯ)  

ᔪᐊᓇᓯ: ᖁᔭᓐᓇᒦ, ᐅᖃᖅᑏ. ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐃᒪᐃᒻᒪᑦ ᓈᓴᐅᑎᖓ 18, ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 

ᐱᖁᔭᕐᔪᐊᖓᑦ ᒪᓕᒐᖃᖅᑎᑦᓯᒻᒪᑦ 

ᑎᒃᑯᐊᖅᑕᐅᔭᕆᐊᖃᖅᖢᓂ ᑲᒥᓯᓇᖓᓄᑦ ᓄᓇᕗᒻᒥ 

ᐊᑐᕐᓗᓂᐅᒃ ᐊᑐᓕᖁᔭᓕᐊᖑᓯᒪᔪᑦ ᒪᓕᒐᓕᐅᖅᑏᑦ 

ᑲᑎᒪᔨᖏᓐᓄᑦ, ᑎᒃᑯᐊᖅᑕᐅᓯᒪᓂᐊᕐᓗᓂ 

ᐊᕐᕌᒍᓄᑦ ᑕᓪᓕᒪᓄᑦ ᐱᓕᕆᑦᓯᐊᕐᓂᖃᖅᐸᑦ.  

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏᑦ ᑲᑎᒪᔨᖏᑦᑕ 

ᑲᒪᔨᓕᕆᔩᑦ ᑲᑎᒪᔨᖁᑎᖏᑦ ᐱᓕᕆᐊᖃᖅᓯᒪᓕᕐᒪᑕ 

ᓂᕈᐊᖅᓯᕋᓱᐊᖅᓱᑎᒃ ᐃᖅᑲᓇᐃᔭᖅᑎᐅᓂᐊᖅᑐᓄᑦ 

ᑖᑦᓱᒧᖓ,  

 

ᐊᒻᒪᓗ ᐃᒪᐃᒻᒪᑦ ᒥᔅ ᕼᐊᓚᓐ ᑭᓕᖏᓐᐴᒡ 

ᖁᓪᓗᖅᑑᒥᐅᑕᖅ ᐅᖃᐅᓯᕐᓄᑦ ᑲᒥᓯᓇᒋᔭᐅᑲᐃᓐᓇᖅᑐᖅ 

ᒫᓐᓇ  

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏᑦ ᑲᑎᒪᔨᖏᑦ 

ᐸᕐᓇᓯᒪᓕᕐᒪᑕ ᐊᑐᓕᖁᔭᓕᐊᕆᒋᐊᒃᓴᖅ 

ᑎᒃᑯᐊᖅᑕᐅᓂᐊᖅᑐᒥᒃ ᑖᑦᓱᒧᖓ ᐃᖅᑲᓇᐃᔮᒧᑦ.  

 

ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᒃᑑᑦᑎᐊᖅ ᒪᓕᒐᓕᐅᖅᑎᖓᓐᓄᑦ ᒪᓕᒐᓕᐅᖅᑏᑦ 

ᑲᑎᒪᔨᖏᑦ ᐊᑐᓕᖁᔭᓕᐊᓕᐅᖁᓪᓗᒋᑦ ᒥᔅ ᕼᐊᓚᓐ 

ᑭᓕᖏᓐᐴᒡ  

ᖁᓪᓗᖅᑑᕐᒥᐅᑕᖅ, ᑎᒃᑯᐊᖅᑕᐅᖁᓪᓗᒍ ᐅᖃᐅᓯᕐᓄᑦ 

ᑲᒥᓯᓇᐅᓂᐊᕐᓗᓂ ᐅᓪᓗᒥ ᐱᒋᐊᕐᕕᒋᓗᒍ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒃᑐᖅ, 

ᐱᖁᔨᕗᖔᕈᒻᒧᑦ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᔅᓱᒧᖓ 

ᐱᖁᔨᕗᖔᕈᒻᒧᑦ ᐱᒋᐊᖅᑎᒃᓯᔨᐅᓪᓗᖓ ᑕᕝᕙᓂ 

ᒪᓕᒐᓕᐅᕐᕕᑦᑎᓐᓂᒃ ᐊᒻᒪᓗ ᐃᓚᒋᔭᐅᓪᓗᖓ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᕕᐊᓱᓪᓚᕆᑉᐳᖓ 

ᒫᓐᓇ ᐱᕕᖃᕈᓐᓇᖅᑎᑕᐅᒐᒪ ᑖᔅᓱᒪ ᐱᖁᔨᕗᖔᕈᑎᐅᑉ 

ᒥᑦᓵᓄᑦ.  

 

ᐊᒻᒪ ᐅᖃᖅᑏ, ᖁᕕᐊᓱᓪᓚᒋᕗᖓ 

ᑐᓐᖓᓱᑦᑎᒍᓐᓇᕋᑦᑎᒍ ᑕᕝᕗᖓ ᒪᓕᒐᓕᐅᕐᕕᑦᑎᓐᓄᑦ 

ᒥᔅ ᕼᐊᓚᓐ ᑭᓕᖏᓐᐴᒡ, ᑐᓐᖓᓱᒋᑦ. ᐊᒻᒪᑦᑕᐅᖅ 

ᐅᐃᒋᖅᑰᖅᑕᐃ ᑕᕝᕙᓃᖃᑕᐅᒻᒪᑦ ᐊᒻᒪᓗ 

ᐃᕐᖑᑕᕆᖅᑰᖅᑕᑎᑦ ᑖᒃᑯᐊ ᑐᓐᖓᓱᑦᓯᐊᕐᓕᑦ.  

 

ᐅᖃᖅᑏ, ᐅᔾᔨᕈᓱᒃᑲᕕᑦ ᔫᓂᐅᑎᓪᓗᒍ ᐊᕐᕌᒍᑦᑎᓐᓂ 

ᑐᓴᖅᑎᑦᓯᓚᐅᕋᕕᑦ ᑖᓐᓇ ᒥᔅ ᑭᓕᖏᓐᐴᒡ 

ᑎᒃᑯᐊᖅᑕᐅᑲᐃᓐᓇᖅᓯᒪᓂᐊᕐᓂᖓᓄᑦ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᓂᕐᒥᑦ ᓄᓇᕗᒻᒥ ᐊᒻᒪᑦᑕᐅᖅ 

ᐱᓕᕆᑦᑎᐊᖃᑦᑕᖅᓯᒪ ᐃᖅᑲᓇᐃᔮᖃᑦᑎᐊᖅᓯᒪᒻᒪᑦ 

ᑕᕝᕙᓂ ᒐᕙᒪᐅᑉ ᑎᒥᖁᑎᒋᔭᖏᓐᓄᑦ ᐊᒻᒪᑦᑕᐅᖅ 

ᓇᒻᒥᓂᖁᑎᓕᓐᓅᖓᔪᓂᑦ. 

 

ᑖᓐᓇ ᒥᔅ ᑭᓕᖏᓐᐴᒡ ᐅᔾᔨᕆᔭᐅᓂᐊᖅᐳᖅ 

ᓯᕗᓪᓕᖅᐸᐅᒻᒪᑦ ᐅᖃᐅᓯᕐᓄᑦ ᑲᒥᓯᓇᒋᔭᐅᓂᐊᖅᑎᓪᓗᒍ 

ᑖᒃᑯᐊ ᐃᓄᐃᓐᓇᖅᑐᓐ ᐅᖃᕈᓐᓇᖅᑐᓂ ᐊᒻᒪᓗ 

ᖃᐅᔨᒪᕗᖓ ᓇᓗᖅᑯᑎᖏᓪᓚ ᑕᐃᒃᑯᐊ 

ᖁᕐᓗᖅᑑᒥᐅᑕᐃᑦ ᐱᓗᐊᖅᑐᒥ ᑭᓯᐊᓂᑦᑕᐅᖅ ᕿᑎᕐᒥᐅᑦ 

ᑕᒪᐃᓐᓂᒃ ᕿᑎᕐᒥᐅᑕᐃᑦ ᐅᐱᒍᓱᒻᒪᕆᒻᒪᑕ ᑖᔅᓱᒪᓐᖓᑦ 

ᐅᐱᒍᓱᖃᑎᒋᕙᔅᓯ.  

 

(ᑐᓵᔨᑎᒍᑦ) ᒥᔅ ᑭᓕᖏᓐᐴᒡ ᑖᓐᓇ ᐱᓕᕆᖃᑦᑕᖅᓯᒪᒻᒪᑦ 

ᐅᖃᐅᓯᖏᓐᓂᒃ ᖃᐅᔨᓴᐃᑎᓪᓗᑕ ᓄᓇᖃᖅᑳᖅᓯᒪᔪᑦ.  

ᐅᖃᖅᑏ, ᑲᑎᒪᔨᓕᕆᔩᑦ ᑲᑎᒪᔨᖏᑦ 

ᒪᑐᐃᖔᑦᑎᐊᖅᖢᑎᑦ ᓂᕈᐊᕋᓱᓚᐅᕐᒪᑕ ᐱᓇᓱᑦᑐᓂᒃ 

ᐃᓂᐅᔪᒧᑦ ᑖᔅᓱᒧᖓ.  

 

ᒥᔅ ᑭᓕᖏᓐᐴᒡᓗ ᖃᐅᔨᒪᓪᓗᒍ ᐊᒃᓱᕈᖅᖢᓂ 

ᐃᖅᑲᓇᐃᔭᑦᑎᐊᖃᑦᑕᕐᒪᑦ ᑕᒪᒃᑯᓂᖓ ᐱᓕᕆᐊᖃᖅᖢᓂ.  

 

ᐅᖃᖅᑏ, ᐅᐱᒋᑦᑎᐊᒃᑲᓂᖅᐸᕋ ᒥᔅ ᑭᓕᖏᓐᐴᒡ ᓄᑖᒥᒃ 

ᐃᖅᑲᓇᐃᔮᖅᑖᕐᒪᑦ ᐱᓕᕆᐊᒃᓴᖅᑖᖅᖢᓂᓗ 

ᐊᒻᒪᓗᑦᑕᐅᖅ ᐃᓘᓐᓇᖏᓐᓄᑦ ᐃᑲᔪᖅᑕᐅᓂᐊᖅᓱᒋᔭᕋ 

ᑖᓐᓇ ᐱᖁᔨᕗᖔᕈᑎ. ᖁᐊᓇᖅ, ᓇᑯᕐᒦᒃ, ᖁᔭᓐᓇᒦᒃ, 

ᒪ’ᓇ, ᐊᒻᒪᑦᑕᐅᖅ ᒥᐊᓯ ᐳᑯ.  

 

ᐅᖃᖅᑎ: ᖁᔭᓐᓇᒦᒃ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᑲᔪᓯᕗᖅ.  

 

>>ᐸᑦᑕᑐᖅᑐᑦ 

(ᑐᓵᔨᑎᒍᑦ) 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑮᑦ 

ᐲᑕᓴᓐ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓘᓐᓇᖏᓐᓄᑦ 

ᐊᖏᖅᑕᐅᑲᐃᓐᓇᕈᒪᒐᓗᐊᖅᑐᖓ ᑐᓴᐅᒪᑎᑦᑎᔾᔪᑎ 

ᑕᐃᓐᓇ ᐅᓪᓗᕐᒧᑦ ᐊᑕᐅᓯᕐᒧᑦ ᓯᕗᕐᖓᒍᑦ ᒪᓕᒐᒃᓴᖅ 51, 

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ)  ᒪᓕᒐᖅ, 

ᓈᓴᐅᑖ 4, 2016-17. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓘᓐᓇᖏᓐᓄᑦ ᐊᖏᖅᑕᐅᒍᒪᔫᒐᓗᐊᖅ ᐱᖁᔭᒃᓴᖅ 51, 

ᑖᓐᓇ ᓯᕗᓪᓕᖅᐹᒥ ᐅᖃᓕᒫᖅᑕᐅᔪᓐᓇᖁᓪᓗᒍ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ, ᒥᓂᔅᑕ ᐲᑕᓴᓐ, 

ᐊᑏ.  

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2016-2017 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᑎᒋᐊᖅᐳᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 

51, ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ)  

ᒪᓕᒐᖅ, ᓈᓴᐅᑖ 4, 2016-17, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ ᐋᖅᑭᑦᑎᐊᖅᓯᒪᖕᒪᑦ. ᓈᒻᒪᒃᓴᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓘᓐᓇᖏᓐᓄᑦ 

ᐊᖏᖅᑕᐅᑲᐃᓐᓇᕈᒪᒐᓗᐊᖅᐳᖓ ᑐᓴᐅᒪᑎᑦᑎᔾᔪᑎ 

ᑕᐃᓐᓇ ᐅᓪᓗᕐᒧᑦ ᐊᑕᐅᓯᕐᒧᑦ ᓯᕗᕐᖓᒍᑦ ᒪᓕᒐᒃᓴᖅ  

52, 

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑖ 2, 2017-18. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓘᓐᓇᖏᓐᓄᑦ ᐊᖏᖅᑕᐅᒍᒪᔫᒐᓗᐊᖅ ᐱᖁᔭᒃᓴᖅ 52, 

ᐅᖃᓕᒫᖅᑕᐅᔪᓐᓇᖁᓪᓗᒍ ᓯᕗᓪᓕᖅᐹᒥ ᐅᓪᓗᒥ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ, ᒥᓂᔅᑕ ᐲᑕᓴᓐ, 

ᐊᑏ. 

 

ᒪᓕᒐᒃᓴᖅ 52 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 2, 2017-2018 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᑎᒋᐊᖅᐳᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 

52, ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑖ 2, 2017- 

18, 2017−18, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ ᐋᖅᑭᑦᑎᐊᖅᓯᒪᖕᒪᑦ. ᓈᒻᒪᒃᓴᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓘᓐᓇᖏᓐᓄᑦ 

ᐊᖏᖅᑕᐅᑲᐃᓐᓇᕈᒪᒐᓗᐊᖅᐳᖓ ᑐᓴᐅᒪᑎᑦᑎᔾᔪᑎ 

ᑕᐃᓐᓇ ᐅᓪᓗᕐᒧᑦ ᐊᑕᐅᓯᕐᒧᑦ ᓯᕗᕐᖓᒍᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᔪᓐᓇᓂᐊᕐᒪᑦ ᒪᓕᒐᒃᓴᖅ 53, ᑮᓇᐅᔭᐃᑦ 

ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ)  ᒪᓕᒐᖅ, ᓈᓴᐅᑖ 3, 

2017-18. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔫᒐᓗᐊᖅ ᒪᓕᒐᒃᓴᖅ  

53, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓᕐᒪᑦ ᐅᓪᓗᒥ. 

ᐊᒡᒑᖅᑐᖃᖅᐹ? 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4627 

 

 

ᐊᒡᒑᖅᑐᖃᖏᒻᒪᑦ. ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 53 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 3, 2017-2018 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐊᑏᖑᐊᖦᖤᖅ. 

ᖁᔭᓐᓇᒦᒃ, ᐅᖃᖅᑏ. ᓅᑦᑎᒋᐊᖅᐳᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᐊᕐᕕᐊᑦ 

ᓂᒋᐊᓄᑦ ᒪᓕᒐᒃᓴᖅ 53, ᑮᓇᐅᔭᐃᑦ ᐊᑐᖅᑐᔅᓴᐃᑦ 

(ᐊᑭᑐᔪᖅᑐᕈᑎᓄᑦ)  ᒪᓕᒐᖅ, ᓈᓴᐅᑖ 3, 2017-2018, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕈᖔᕈᑦ ᓈᒻᒪᖕᒪᑦ. 

ᓈᒻᒪᒃᓴᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᑭᕋᖅᑐᖅᑐᑦ. ᐱᖁᔨᕈᖔᕈᑦ ᑲᔪᓯᕗᖅ.  

 

17. ᑲᑎᒪᔨᔾᔪᑎᒃᓴᑦᑎᓐᓂᑦ ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ, ᒥᓂᔅᑕ  

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐅᓪᓗᒧᑦ 

ᐊᑕᐅᓯᕐᒧᑦ ᑐᓴᐅᒪᑎᑦᑎᔾᔪᑎ ᐊᑐᓐᖏᑲᐃᓐᓇᖁᓪᓗᒍ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ ᒪᓕᒐᒃᓴᖅ 

54, ᐲᔭᖅᑕᐅᓂᖏᓐᓄᑦ ᐱᖁᑎᑦ ᐊᑭᑦᑐᕈᑎᓪᓗ ᒪᓕᒐᖅ, 

2016−17. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔫᒐᓗᐊᖅ ᒪᓕᒐᒃᓴᖅ 54 

ᐅᓪᓗᒥ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ. 

ᐋᒡᒑᖅᑐᖃᖅᐸ? ᐋᒡᒑᖅᑐᖃᖏᒻᒪᑦ, ᒥᓂᔅᑕ ᐲᑕᓴᓐ 

ᐊᑏᓐᖑᐊᖦᖤᖅ. 

 

ᒪᓕᒐᒃᓴᖅ 54 - ᐊᑐᕈᓐᓃᖅᑎᑦᑎᓂᕐᒧᑦ ᐱᖁᑎᓂᒃ 

ᖁᔭᓈᖅᑕᐅᓂᖏᓐᓄᓪᓗ ᐊᑭᓕᒃᓴᐃᑦ ᒪᓕᒐᖅ, 

2016−2017 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 54, 

ᑎᑎᕋᖅᓯᒪᔪᓂᑦ ᐊᑭᓕᒃᓴᓂᑦ ᐲᔭᐃᖃᓪᓗᒋᑦ 

ᐊᑭᓕᖅᓴᖃᖅᑐᓪᓗᒍ ᐱᖁᔭᕐᔪᐊᓗ 27, 2016-17  

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᐋᖅᑭᒃᑎᐊᖅᓯᒪᖕᒪ ᓈᒻᒪᖕᒪᑦ. ᓈᒻᒪᒃᓴᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 

 

17. ᓯᕗᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ. ᐋᒃᑲ, ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᒫᓂᑲ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ 

ᐅᓪᓗᕐᒧᑦ ᐊᑕᐅᓯᕐᒧᑦ ᑐᓴᐅᒪᑎᑦᑎᔭᕆᐊᖃᖅᑐᖅ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗ ᒪᓕᒐᒃᓴᖅ 55, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐊᐅᓚᐅᑎᓕᓐᓄᑦ 

ᒪᓕᒐᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓘᓐᓇᖏᓐᓂᑦ 

ᐊᖏᖅᑕᐅᔪᒪᔫᒐᓗᐊᖅ ᒪᓕᒐᒃᓴᖅ 55, ᐅᓪᓗᒥ  

ᐅᖃᓕᒫᖅᑕᐅᔪᓐᓇᖁᓪᓗᒍ.  ᐋᒡᒑᖅᑐᖃᖅᐹ? 

ᐋᒡᒑᖅᑐᖓᖏᒻᒪᑦ, ᒥᓂᔅᑕ ᒫᓂᑲ ᐃᐊᓪ−ᑲᓇᔪᖅ, ᐊᑏ. 

 

ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓯᐅᓯᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᓅᑦᑎᒋᐊᖅᐳᖓ 

ᐊᐃᑉᐱᖅᑕᐅᓪᓗᖓ ᑕᓯᓗᖕᒧᑦ ᒪᓕᒐᓕᐅᖅᑎᒧᑦ 

ᑐᒡᓕᐊᖅᑕᐅᓪᓗᖓ ᒪᓕᒐᒃᓴᖅ 55, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐊᐅᓚᐅᑎᓕᓐᓄᑦ ᒪᓕᒐᖅ, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᓐᓇᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᐊᖏᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 

 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4628 

 

 

18. ᑲᑎᒪᔾᔪᑎᒃᓴᑦᑎᓐᓂᑦ ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ 

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2016-2017 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 51, 

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ)  ᒪᓕᒐᖅ, 

ᓈᓴᐅᑖ 4, 2016-17, ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᕈᑎᒃᓴᓕᐅᖅᑐᖅ 

ᐊᑭᓕᖅᑕᐅᔪᓐᓇᕐᓂᐊᕐᒪᑕ ᐊᑭᑐᔪᓄᑦ 

ᐊᑭᓕᕆᐊᖃᖅᑐᓄᑦ ᓄᓇᕘᑦ ᒐᕙᒪᒃᑯᖏᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᓪᓗᒍ ᒫᔅᓯ 31, 

2017. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᔾᔪᑎᐊᓄᑦ ᐱᖁᔨᕗᖔᕈᑎᐅᑉ. ᓈᖕᒪᒃᓴᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 51, 

ᑐᓂᔭᕗᑦ ᑲᑎᒪᑐᐃᓐᓇᖅᑐᓄᑦ ᑲᑎᒪᔾᔪᑕᐅᓂᐊᕐᓗᓂ.  

 

18. ᑐᒡᓕᐊᓂᑦ ᐅᖃᓕᒫᖅᑕᐅᓂᖏ ᐱᖁᔭᒃᓴᐃᑦ ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 52 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 2, 2017-2018 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᑎᒋᐊᖅᐳᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 

52, ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑖ 

2, 2017-18, ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᐊᕈᑎᖃᕐᓂᐊᖅᑐᖅ 

ᑮᓇᐅᔭᓂᒃ ᐊᑭᓖᔾᔪᑎᔪᓐᓇᓂᐊᕐᒪᑕ ᐊᐅᓚᔾᔪᑎᓄᑦ 

ᐊᑭᓕᐅᑕᐅᔭᕆᐊᖃᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 

ᑎᑭᓪᓗᒍ ᐃᓱᓕᕝᕕᐊ ᒪᑦᓯ 31, 2018. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᔾᔪᑎᐊᓄᑦ ᐱᖁᔨᕗᖔᕈᑎᐅᑉ. ᓈᒻᒪᒃᓴᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 52, 

ᑐᓂᔭᐅᕗᖅ ᑲᑎᒪᑐᐃᓐᓇᖅᑐᓄᑦ ᑲᑎᒪᔾᔪᑕᐅᓂᐊᕐᓗᓂ.  

 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᒪᓕᒐᒃᓴᖅ 53 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 3, 2017-2018 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᑎᒋᐊᖅᐳᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 

53, ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ)  

ᒪᓕᒐᖅ, ᓈᓴᐅᑖ 3, 2017-18, ᐅᖃᓕᒫᖅᑕᐅᖁᓪᓗᒍ 

ᑐᒡᓕᐊᓂ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᐊᕈᑎᔅᓴᓂᑦ 

ᐊᑭᓕᐅᑕᐅᔪᓐᓇᓂᐊᕐᒪᑕ ᐊᑭᑐᔪᖅᑐᕈᑎᒃᓴᖏᑦ ᓄᓇᕗᑦ 

ᒐᕙᒪᒃᑯᖏᑕ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᓪᓗᒍ 

ᒪᑦᓯ 31, 2018. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᔾᔪᑎᐊᓄᑦ ᐱᖁᔨᕗᖔᕈᑎᐅᑉ. ᓈᒻᒪᒃᓴᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4629 

 

 

ᐱᖁᔨᕗᖔᕈᑦ ᑲᔪᓯᔪᖅ, ᒪᓕᒐᒃᓴᖅ 53, ᑐᓂᔭᐅᕗᖅ 

ᑲᑎᒪᑐᐃᓐᓇᖅᑐᓄᑦ ᑲᑎᒪᔾᔪᑕᐅᓂᐊᕐᓗᓂ. 

 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᑐᒃᓯᕋᖅᐳᖓ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓪᓗᖓ 

ᑐᓴᖅᑎᑎᔾᔪᑎ ᐅᓪᓗᕐᒧᑦ ᐊᑐᓐᖏᑲᐃᓐᓇᖁᓪᓗᒍ 

ᑐᒡᓕᐊᓄᑦ ᐅᖃᓕᒫᖅᑕᐅᔪᓐᓇᓂᐊᕐᒪᑦ ᒪᓕᒐᒃᓴᖅ 54, 

ᐲᔭᖅᑕᐅᓂᖏᓐᓄᑦ ᐱᖁᑎᑦ ᐊᑭᑦᑐᕈᑎᓪᓗ ᒪᓕᒐᖅ, 

2016−17. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ ᒪᓕᒐᒃᓴᖅ 54, 

ᐅᓪᓗᒥ ᑐᒡᓕᐊᓂ ᐅᖃᓕᒫᖅᑕᐅᔪᓐᓇᖁᓪᓗᒍ. 

ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ, ᒥᓂᔅᑕ ᐲᑕᓴᓐ, ᐊᑏ.  

 

ᒪᓕᒐᒃᓴᖅ 54 - ᐊᑐᕈᓐᓃᖅᑎᑦᑎᓂᕐᒧᑦ ᐱᖁᑎᓂᒃ 

ᖁᔭᓈᖅᑕᐅᓂᖏᓐᓄᓪᓗ ᐊᑭᓕᒃᓴᐃᑦ ᒪᓕᒐᖅ, 

2016−2017 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᑎᒋᐊᖅᐳᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 

54, ᐲᔭᖅᑕᐅᓂᖏᓐᓄᑦ ᐱᖁᑎᑦ ᐊᑭᑦᑐᕈᑎᓪᓗ ᒪᓕᒐᖅ, 

2016−17, ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ.  

 

ᑖᓐᓇ ᒪᓕᒐᒃᓴᖅ ᐊᖏᖅᓯᔪᖅ ᑎᑎᕋᖅᓯᒪᔪᓂᒃ 

ᐲᖅᑕᐅᖁᓪᓗᒋᑦ ᐊᑭᓕᒃᓴᑐᖃᐃᑦ ᒪᓕᒡᓗᒋᑦ ᐃᓚᖓᑕ 

24 ᐊᒻᒪᓗ 82 ᑮᓇᐅᔭᐃᑦ ᐊᖏᕈᑕᐅᓂᖏᓐᓄᑦ 

ᐱᖁᔭᕐᔪᐊᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒧᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 54, 

ᑐᓂᔭᐅᕗᖅ ᑲᑎᒪᔨᕋᓛᖏᓐᓄᑦ ᐱᖁᔭᒃᓴᓕᕆᓂᕐᒧᑦ 

ᑲᒪᔪᓂᒃ.  

 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ 

ᐊᑐᓐᖏᑲᐃᓐᓇᖁᓪᓗᒍ ᐅᓪᓗᕐᒧᑦ 

ᑐᓴᖅᑎᑎᔾᔪᑎᐅᖃᑦᑕᕐᓂᐊᖅᑐᖅ ᑐᒡᓕᐊᓂ 

ᐅᖃᓕᒫᖅᑕᐅᔪᓐᓇᓂᐊᕐᒪᑦ ᒪᓕᒐᒃᓴᖅ 55, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐊᐅᓚᐅᑎᓕᓐᓄᑦ ᒪᓕᒐᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᖏᖅᑕᐅᔪᒪᒐᓗᐊᕐᒪᑦ ᑐᒡᓕᐊᓂ 

ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ ᒪᓕᒐᒃᓴᖅ 55. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ, ᒥᓂᔅᑕ ᒫᓂᑲ 

ᐃᐊᓪ−ᑲᓇᔪᖅ, ᐊᑏᒃ.  

 

ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓯᐅᓯᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᓅᑦᑎᒋᐊᖅᐳᖓ, ᐊᐃᑉᐱᖅᑕᐅᓪᓗᖓ  

ᒪᓕᒐᓕᐅᖅᑎᖓᓐᓄᑦ ᑕᓯᓗᖕᒧᑦ, ᒪᓕᒐᒃᓴᖅ 55, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐊᐅᓚᐅᑎᓕᓐᓄᑦ ᒪᓕᒐᖅ, 

ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᒪᓕᒐᒃᓴᖅ ᐋᖅᑭᒋᐊᕆᔪᖅ ᓄᓇᓯᐅᓯᕆᓂᕐᒧᑦ 

ᐱᖁᔭᕐᔪᐊᖓ ᐊᕐᕌᒍᑕᒫᖓᖅ ᐅᓂᒃᑳᓕᐅᖃᑦᑕᖁᓪᓗᒋᑦ 

ᖃᓄᖅ ᐊᑐᖅᑕᐅᖕᒪᖔᑦ ᐱᖁᔭᕐᔪᐊᖅ ᐊᒻᒪ 

ᓄᓇᓯᐅᐊᑏᑦ ᐊᑦᑕᓇᓐᖏᓪᓗᑎᑦ 

ᐃᖏᕐᕋᖃᑦᑕᕆᐊᖃᕐᓂᖏᑦ ᕿᒥᕐᕈᓇᑦᑕᐅᓗᑎᒡᓗ 

ᒪᓕᒐᖅ ᐊᕐᕌᒍᑦ ᑕᓪᓕᒪᑦ ᐊᓂᒍᑕᒫᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᓈᒻᒪᒃᓴᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ 

ᐊᒻᒪᓗ 

ᒪᓕᒐᒃᓴᖅ 55 ᑐᓐᓂᕆᔭᐅᕗᖅ ᑲᑎᒪᔨᕋᓛᓄᑦ 

ᒪᓕᒐᒃᓴᓕᕆᓂᕐᒧᑦ. 

 

19. ᑲᑎᒪᑐᐃᓐᓇᕐᓂᖅ ᒪᓕᒐᒃᓴᓂᒃ ᐊᓯᖏᓐᓂᒡᓗ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᐋᓚᓐ ᕋᒻᐴᑦ. 



ᐊᐃᑉᐱᖅ, ᓯᑎᐱᕆ 12, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4630 

 

 

 

ᐱᒋᐊᖅᑎᑕᖅ 056 - 4(3): ᐅᓪᓗᒥᒧᑦ ᓄᖅᑲᕐᓂᖅ 

(ᕋᒻᐴᑦ)  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒡᓗᒍ 46, 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ ᐊᒡᒍᒧᑦ, 

ᒪᓕᒐᓕᐅᕐᕕᒃ ᓄᖅᑲᖁᓪᓗᒍ ᐅᓪᓗᒥᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ ᐊᒻᒪ ᓂᓪᓕᐅᑎᒋᔭᐅᔪᓐᓇᕋᓂ. 

ᓈᒻᒪᒃᓴᖅᑐᓕᒫᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪ 

ᑲᔪᓯᓂᐊᖅᐳᒍᑦ ᑲᑎᒪᔾᔪᑎᒃᓴᑦᑎᓐᓄᑦ. 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑲᑎᒪᔾᔪᑎᔅᓴᐃᑦ ᓯᑎᐱᕆ 13, 2017-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 27 

 ᒪᓕᒐᒃᓴᖅ 51 

 ᒪᓕᒐᒃᓴᖅ 52 

 ᒪᓕᒐᒃᓴᖅ 53 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖔᕐᓂᐊᓕᕐᒥᔪᒍᑦ ᐱᖓᔪᐊᓐᖑᕋᓱᖕᓂᖓᓂ, 

ᓯᑎᐱᕆ 13, 2017 1:30-ᐸᑦ ᐅᓐᓄᓴᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᐳᖅ 13:57ᒥ 



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ − ᓯᑎᐱᕆ 12, 2017



 

 

 



 

 

 



 

 

 



 

 

 



 

 

 



 

 

 



 

  



 

 



 

 

 



 

 



 

  



 

 



 

 



 

 

                     

ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  

Legislative Assembly of Nunavut 
                                                   Assemblée législative du Nunavut 

 

 

ᐅᑎᕐᓗᓂ ᑎᑎᕋᖅᓯᒪᔪᒧᑦ ᐊᐱᖅᑯᑎᒧᑦ 

 

 

 

ᐊᐱᕆᔪᖅ: ᒪᓕᒐᓕᐅᖅᑎ ᐃᓄᒃ  

       

ᐊᐱᕆᔭᖓ: ᓂᕈᐊᖅᑕᐅᓯᒪᔪᖅ ᔮᓂ ᒪᐃᒃ, ᒥᓂᔅᑕ ᐃᓄᓕᕆᔨᒃᑯᓐᓄᑦ  

 

ᓈᓴᐅᑖ: ᐊᐱᖅᑯᑎ 32 – 4(3)  

 

ᐅᓪᓗᖅ: ᔫᓂ 8, 2017 

 

ᐊᑎᖓ: ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᑕᐃᑲᓂ ᐊᕕᒃᓯᒪᓂᕐᒥ 6.3 ᐋᓐᓂᐊᕕᓕᐊᖅᑐᓄᑦ 

ᖃᖓᑦᑕᐅᑎᓕᕆᓂᖅ ᐊᑐᐊᒐᖓ 
 

 

 

ᐊᐱᖅᑯᑎ:  

ᑭᓲᓚᐅᖅᐸᑦ ᐃᓗᓕᖏᑦ ᐃᖅᑲᓇᐃᔭᕐᕕᐅᑉ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂ ᑕᐃᑲᓂ ᐊᕕᒃᓯᒪᓂᕐᒥ 6.3 

ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᓂᖅ ᐊᑐᐊᒐᖓᓂ 2015-2016 ᐊᒻᒪ 2016-2017 ᐊᕐᕌᒍᖏᓐᓂ? 

 

ᑭᒡᒍᑎ:  

ᐃᓄᓕᕆᔨᒃᑯᑦ ᑐᓂᓯᓪᓗᑎᒃ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂ ᒥᓂᔅᑕᖓᓄᑦ ᐃᓄᓕᕆᔨᒃᑯᑦ ᐱᑎᑦᑎᓪᓗᓂ:  

 ᕿᒥᕐᕈᔭᐅᓯᒪᔪᖅ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᓂᖅ ᐊᑐᐊᒐᖓ;  

 ᓇᓗᓇᐃᔭᖅᓯᒪᔪᖅ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᓂᖅ ᐱᕚᓪᓕᕈᑎᒃᓴᖓᑦ;  

 ᑐᑭᓯᐅᒪᔾᔪᑎᒃᓴᖅ ᑭᒃᑯᑦ ᐱᔪᓐᓇᖅᑎᐅᖕᒪᖔᑕ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᔾᔪᑎᖏᓐᓂ;  

 ᐊᑭᓕᒐᒃᓴᒫᑦ;  

 ᐊᒃᓱᕈᕐᓇᖅᑐᑦ; ᐊᒻᒪᓗ, 

 ᓯᕗᓂᒃᓴᒧᑦ ᑐᑭᒧᐊᕈᑎᒃᓴᑦ.  



 

 

 

ᑕᒪᒃᑮ 2015/2016 ᐊᒻᒪ 2016/2017 ᐅᓂᒃᑳᖏᑦ ᓇᓗᓇᐃᖅᓯᓪᓗᑎᒃ ᐋᖅᑭᒃᓱᖅᑕᐅᒃᑲᓐᓂᓚᐅᖅᑎᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᑐᓯᒋᐊᕐᖢᓂ ᐊᐃᕆᓕ 1, 2103, ᖃᔅᓯᑲᓪᓚᑦ ᐱᔾᔪᑎᑦ 

ᐊᒃᑐᐊᓂᓖᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᓂᖅ ᖁᑦᑎᒃᓯᒋᐊᕐᒪᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐃᓄᓕᕆᔨᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐋᖅᑭᒃᓯᓪᓗᑎᒃ ᐱᓕᕆᖃᑎᒌᒃᓴᓂᒃ ᖃᐅᔨᓗᑎᒃ ᑲᒪᒋᐊᕐᓗᑎᒡᓗ ᐱᔾᔪᑎᖏᓐᓂ 

ᐊᒃᑐᐊᓂᓕᖕᓂᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᓂᕐᒥ. ᐃᖅᑲᓇᐃᔭᕐᕖᑦ ᐱᓕᕆᖃᑎᒌᒃᑐᑦ ᖃᐅᔨᒪᒋᐊᕐᓗᑎᒃ 

ᐋᓐᓂᐊᕕᓕᐊᖅᑐᓕᒫᑦ, ᐱᖃᑎᒋᔭᖏᓪᓗ, ᐱᕙᒃᓗᑎᒃ ᓈᒻᒪᒃᑐᓂᒃ ᖃᖓᑦᑕᐅᑎᓕᕆᓂᕐᒥ ᐱᕚᓪᓕᕈᑎᒃᓴᖏᓐᓂ, 

ᐃᓚᐅᓪᓗᑎᒃ ᓂᕆᔭᒃᓴᑦ ᐃᓂᖃᕈᑎᓪᓗ.  

Nunavut Maligaliurvia  

Legislative Assembly of Nunavut 
Assemblée législative du Nunavut 

 
 
 

ᔫᓂ 21, 2017 

 
 

ᐅᑎᕈᑎᖃᕐᓂᖅ ᑎᑎᕋᖅᓯᒪᔪᓂᒃ ᐊᐱᖅᖁᑎᓂᒃ  

 

ᐊᐱᕆᔪᖅ:   ᓯᒥᐅᓂ ᒥᖅᑯᓐᖑᐊᖅ, ᒪᓕᒐᓕᐅᖅᑎ (ᖃᒪᓂ’ᑐᐊᖅ) 

 

ᐊᐱᕆᔭᐅᔪᖅ:  ᒪᓕᒐᓕᐅᖅᑎ ᔫ ᓴᕕᑲᑖᖅ, ᒪᓕᒐᓕᐅᖅᑎ (ᐊᕐᕕᐊᑦ) 

 ᒥᓂᔅᑕ ᐊᕙᑎᓕᕆᔨᒃᑯᓐᓄᑦ  
 

ᓇᐃᓴᐅᑖ:  ᐊᐱᖅᑯᑎᐅᑉ ᓇᐃᓴᐅᑖ WQ34-4(3) 

 

ᐅᓪᓗᖅ: ᔫᓂ 8, 2017 

 

ᐱᔾᔪᑖ:   ᐊᑐᖅᑕᐅᒃᑲᐃᓂᖅ ᐆᒪᔪᓕᕆᓂᕐᒧᑦ ᐱᖁᔭᕐᒥᑦ ( 
 

ᒪᑯᐊ ᐊᐱᖅᑯᑏᑦ (Q) ᐊᐱᕆᔭᐅᓚᐅᖅᑐᑦ ᒪᓕᒐᓕᐅᖅᑎ ᒥᖅᑯᓐᖑᐊᑉ ᑐᕌᖅᖢᑎᒃ ᒥᓂᔅᑕ 

ᓴᕕᑲᑖᕐᒧᑦ, ᐊᕙᑎᓕᕆᔨᒃᑯᓐᓂᑦ.  ᒪᓕᒃᑐᑦ ᑭᐅᔾᔪᑏᑦ (A) ᐊᐱᖅᑯᑎᓄᑦ ᒪᑯᐊᖑᕗᑦ:   

Q1. ᒫᔾᔨ 5, 2010, ᐊᒻᒪᓗ ᔫᓂ 7, 2017 ᐊᑯᓐᓂᖓᓂ, ᖃᔅᓯᓂᒃ ᐸᓯᔭᒃᓴᓐᖑᖅᑐᖃᓚᐅᖅᐸ  

        ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᖅᑎᒍᑦ? 

 

A1. ᑎᓴᒪᓂᒃ ᐸᓯᔭᒃᓴᓂᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑰᖅᑐᖃᓚᐅᖅᑐᖅ ᐊᐱᖅᑯᑎᒋᔭᕕᑦ 

ᐅᓪᓗᖏᑦ ᐊᑐᖅᑎᓪᓗᒋᑦ. 
 

 

Q2. ᖃᓄᐃᓕᐅᕐᒪᑕ ᐸᓯᔭᒃᓴᓐᖑᓚᐅᖅᐸᑦ ᑕᒪᐃᓐᓂ? 

 

A2.    ᐸᓯᔭᒃᓴᖅ #1 – ᐊᖑᓇᓱᖕᓇᓐᖏᑎᓪᓗᒍᑦ ᐊᖑᓇᓱᒃᑐᖅ. 

 

ᐸᓯᔭᒃᓴᖅ #2 – ᐊᖑᓇᓱᖕᓇᓐᖏᑎᓪᓗᒍᑦ ᐊᖑᓇᓱᒃᑐᖅ. 

 

ᐸᓯᔭᒃᓴᖅ #3 – ᓄᓇᓯᐅᒻᒥᒃ ᐊᑐᕐᓂᖅ ᐊᓯᖏᓐᓂᒡᓘᓐᓃᑦ ᑐᖁᓴᐃᔾᔪᑎᒋᓪᓗᓂᐅᒃ ᐆᒪᔪᒥᒃ.  

ᐸᓯᔭᒃᓴᖅ #4 – ᐊᖑᓇᓱᖕᓂᖅ ᐊᑐᓐᖏᖦᖢᓂᑦ ᖃᓄᑐᐃᓐᓇᖅ ᓚᐃᓴᒥᒃ, ᐊᑐᐊᒐᕐᒥᑦ        

ᑎᓕᐅᕆᔾᔪᒥᒡᓘᓐᓃᑦ ᐊᖑᓇᓱᖁᔭᐅᓐᖏᓐᓂᕐᒥᑦ ᓄᓇᒋᔭᖓ ᒪᓕᒃᖢᒍ. 

 
 

Q3.  ᖃᓄᐃᑕᐅᓚᐅᖅᐸᑦ ᑕᒪᐃᓐᓂ ᐸᓯᔭᒃᓴᓕᐊᖑᔪᑦ? 

 

A3.  ᐸᓯᔭᒃᓴᖅ #1 – ᐸᓯᔭᐅᓂᕋᖅᑕᖅ. 
 

ᐸᓯᔭᒃᓴᖅ #2 – ᐸᓯᔭᐅᓂᕋᖅᑕᖅ. 
 

ᐸᓯᔭᒃᓴᖅ #3 – ᐸᓯᔭᐅᓂᕋᖅᑕᖅ.  
 

ᐸᓯᔭᒃᓴᖅ #4 – ᓱᓕ ᐱᓕᕆᐊᖑᔪᖅ. 
 
 

Q4.  ᖃᓄᖅ ᐊᑮᑦᑐᖅᑖᖅᑎᑕᐅᓯᒪᕙᑦ ᒫᔾᔨ 5, 2010, ᐊᒻᒪᓗ ᔫᓂ 7, 2017 ᐊᑯᓐᓂᖓᓂ  

        ᓱᕋᐃᓯᒪᔪᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᕐᒥᑦ?  

 

A4. ᐊᑮᑦᑐᖅᑖᕈᑕᐅᔪᑦ ᐃᖅᑲᖅᑐᐃᕕᒃᑎᒍᑦ: 
 

ᐸᓯᔭᒃᓴᖅ #1 – $1500.00. 

 

ᐸᓯᔭᒃᓴᖅ #2 – $1000.00 

 

ᐸᓯᔭᒃᓴᖅ #3 – 75 ᐃᑲᕐᕋᓄᑦ ᓄᓇᓕᖕᓄ ᐱᔨᑦᑎᕋᖕᓂᖅ 
 

ᐃᓚᓪᓗᒋᑦ ᐊᑮᑦᑐᖅᑖᕈᑕᐅᔪᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑎᒍᑦ, ᔪᓚᐃ 2015−ᒥᑦ ᔫᓂ 7, 

2017−ᒧ ᐊᕙᑎᓕᕆᔨᒃᑯᑦ ᑐᓂᓯᓚᐅᖅᑐᑦ ᓱᕋᐃᓂᕐᒧᑦ ᐊᑭᓕᒐᒃᓴᓂᑦ (ᐅᓇᓂ ᑎᑎᕋᖅᓯᒪᔪᑦ).  

ᑐᓂᔭᐅᔪᖅ ᓱᕋᐃᓂᕐᒧᑦ ᐊᑮᑦᑐᕐᒥᑦ ᓂᕈᐊᒐᒃᓴᖃᖅᐳᖅ ᐊᑭᓖᓂᕐᒧᑦ ᐊᑭᓖᖁᔭᐅᔪᒥᒃ, 

ᐃᖅᑲᖅᑐᐃᕕᒃᑯᑎᒍᓪᓘᓐᓃᑦ ᐸᓯᔭᒃᓴᐅᔪᓐᓃᕋᓱᐊᕐᓗᓂᑦ. 
 
 

 
 
 
1. $345.00 

2. $345.00 

3. $230.00 



 

3 

 

4. $230.00 

5. $230.00 

6. $230.00 

7. $545.00 

8. $230.00 

9. $230.00 

10. $230.00 

 

Q5. ᐃᓚᖓ 241 ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᕐᒥᑦ ᐋᖅᑮᓯᒪᕗᖅ ᖃᓄᖅ “ᐊᓯᖏᑦᑎᒍᑦ 

ᑲᒪᒋᔭᖃᕈᓐᓇᕐᓂᕐᒥᑦ ᐱᖁᔭᕐᒥᑦ ᓱᕋᐃᓂᕋᖅᑕᐅᔪᒥᒃ ᐃᖅᑲᖅᑐᐃᕕᑎᒎᓐᖏᖔᕐᓗᓂ.” ᖃᓄᖅ 

ᐊᑐᓚᐅᖅᐸ ᐅᓪᓗᒥᒧ ᑎᑭᖦᖢᒍ ᑕᒪᒃᑯᐊ ᐊᑐᕈᓐᓇᖅᑎᑕᐅᔪᑦ ᐊᑐᖅᑕᐅᖔᖅᖢᑎᒃ? 

A5.  ᐊᓯᖏᑦᑎᒍᑦ ᑲᒪᒋᔭᖃᕈᑏᑦ ᓇᓗᓇᐃᖅᓯᒪᔪᑦ ᐃᓚᖓ 241−ᒥᑦ ᐆᒪᔪᓕᕆᓂᕐᒧᑦ ᐱᖁᔭᕐᒥᑦ 

ᐊᑐᖅᑕᐅᓚᐅᓐᖏᑦᑐᑦ. 

 

Q6. ᑎᑭᖦᖢᒍ ᔫᓂ 7, 2017, ᖃᔅᓯᐅᕙᑦ ᓱᕋᐃᓇᓱᒋᔭᐅᔪᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᕐᒥᑦ 

ᐅᑕᖅᑭᓪᓗᑎᒃ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓂ? 

A6.  ᐊᑕᐅᓯᐅᕗᖅ ᐅᑕᖅᑭᔪᖅ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓂ. 

Nunavut Maligaliurvia 

Assemblée législative du Nunavut 

 

 

ᑭᐅᔾᔪᑦ ᑎᑎᖅᑲᑎᒍᑦ ᐊᐱᖅᑯᒻᒧᑦ 

ᐊᐱᕆᔪᖅ: ᔅᑏᕝ ᒪᑉᓴᓛᖅ, ᒪᓕᒐᓕᐅᖅᑎ ᐊᐃᕕᓕᒻᒧᑦ 

ᐊᐱᕆᔭᖅ: ᒫᓂᑲ ᐃᐅᓪ-ᑲᓇᔪᖅ, ᒪᓕᒐᓕᐅᖅᑎ 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᓈᓴᐅᑖ: 35-4 (3) 

ᐅᓪᓗᖓ: ᔫᓂ 9, 2017 

ᐱᔾᔪᑎᓕᒃ: ᓄᓇᓕᓐᓂ ᐱᒋᐊᖅᑎᑕᐅᓯᒪᔪᓄᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖅ ᐊᒻᒪᓗ 

 ᐅᒥᐊᒃᑯᕕᓕᐅᕐᓂᕐᒧᑦ ᐱᓕᕆᐊᑦ 

 

 

ᐊᐱᖅᑯᑦ: 1 

ᐊᒡᒍᑐᖅᓯᒪᓗᒋᑦ ᓄᓇᓕᑎᒍᑦ ᐱᓕᕆᐊᑎᒍᓪᓗ, ᖃᓄᖅ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᐊᖃᓚᐅᖅᑲᑦ ᑮᓇᐅᔭᖅᑐᕈᑎᖃᓚᐅᖅᑲᓪᓗ ᐊᑐᖅᑐᒋᑦ ᓄᓇᓕᓐᓂ 

ᐱᒋᐊᖅᑎᑕᐅᓯᒪᔪᓄᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᑎᒍᑦ 2016-2017 ᐊᕐᕌᒍᖓᓂ? 

 

ᑭᐅᔾᔪᑦ: 

ᑕᑯᒋᐊᕈᒃ ᑎᑎᕋᖅᓯᒪᔪᑦ A (ᓄᓇᓕᓐᓂ ᐱᒋᐊᖅᑎᑕᐅᓯᒪᔪᑦ ᐃᖏᕐᕋᔪᓕᕆᓂᕐᒧᑦ 

ᐱᓕᕆᐊᖅ1) ᐊᒻᒪᓗ ᑎᑎᕋᖅᓯᒪᔪᑦ B (ᐅᒥᐊᒃᑯᕕᓕᐅᕐᓂᕐᒧᑦ ᐱᓕᕆᐊᖅ) ᐊᑖᓃᑦᑐᑦ 

 

ᑮᓇᐅᔭᖃᖅᑎᑦᓯᒍᑕᐅᔪᑦ ᑲᑎᓕᒫᖅᑐᒋᑦ $1,523,000 ᑐᓂᔭᐅᓚᐅᖅᑐᑦ ᓄᓇᓕᓐᓂ ᒐᕙᒪᓄᑦ 

ᐊᑎᓕᐅᖅᑕᐅᒋᐊᖃᖅᑐᑎᒃ. ᐊᑕᐅᓯᖅ ᓄᓇᓕᒃ ᐅᑎᖅᑎᑦᓯᓚᐅᖅᑐᑦ ᑮᓇᐅᔭᓂᒃ 

ᐊᑲᐅᓐᖏᓕᐅᕈᑎᖃᕐᓂᖏᓐᓄᑦ ᐊᑐᐃᓐᓇᖃᕐᓂᕐᒧᑦ ᓈᒻᒪᓈᖅᑐᓂᒃ ᐱᓕᕆᔾᔪᑎᑦᓴᓂᒃ 

ᐱᓕᕆᐊᕆᒍᒪᔭᖓᓄᑦ. ᑐᑦᓯᕋᐅᑏᑦ ᑲᑎᓕᒫᖅᑐᒋᑦ $2,553,000 ᐱᔭᐅᓚᐅᖅᑐᑦ 

ᑮᓇᐅᔭᖃᖅᑎᑕᐅᓂᕐᒧᑦ ᐃᓱᒪᑦᓴᖅᓯᐅᕈᑎᐅᒋᐊᖃᖅᑐᑎᒃ. 

ᑎᑎᕋᖅᓯᒪᔪᑦ A - ᑮᓇᐅᔭᖃᖅᑎᑦᓯᓂᕐᒧᑦ ᐊᖏᖃᑎᒌᒍᑏᑦ (ᑮᓇᐅᔭᖅᑐᕈᑕᐅᔪᑦ) 

ᓄᓇᓕᓐᓂ ᐱᒋᐊᖅᑎᑕᐅᓯᒪᔪᓂᒃ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖅ 

ᐊᕐᕌᒍᖓ 2016-17   

ᓄᓇᓖᑦ ᐊᒻᒪᓗ ᐱᓕᕆᐊᖅ ᑮᓇᐅᔭᐃᑦ 

ᐃᒃᐱᐊᕐᔪᒃ - ᐸᒥᐅᔭᒥᒃ ᓄᕗᐊᓄᑦ  $80,000 

ᐊᕐᕕᐊᑦ - ᑕᑦᓯᑉ ᕿᒃᖕᒍᐊᓄᑦ ᐊᑉᖁᑦ $90,000 

ᖃᒪᓂᑦᑐᐊᖅ - ᐊᒃᑭᓚᓵᕐᔪᒃ ᐊᖅᑯᑎᖓ 
$60,000 

ᐃᒡᓗᓕᒑᕐᔪᒃ - ᑕᓯᕐᔪᐊᕌᕐᔪᒻᒥ ᐱᓕᕆᐊᖅ $100,000 

ᑲᖏᖅᑐᒑᐱᒃ - ᐱᖑᐊᕐᔪᐃᑦ ᐊᖅᑯᑎᖓ 
$50,000 

ᓴᓪᓕᖅ - ᐃᓲᕋᓕᒃ ᐊᖅᑯᑎ ᐊᕿᐊᕈᓐᓇᐅᑉ ᐊᑐᕆᐊᖓᓄᑦ $220,000 

ᓴᓪᓕᖅ - ᓴᓇᒪᓂᖓ ᐃᑳᕈᑎ ᑎᑎᖅᑐᒐᖅᑕᐅᓂᖓ $20,000 

ᐅᖅᓱᖅᑑᖅ - Swan Lake ᑰᖓᓂ ᐃᑳᕈᑎ $215,000 

ᐊᐅᓱᐃᑦᑐᖅ - ᖃᖅᑲᐅᑉ ᖄᖓᓂ (ᑮᓇᐅᔭᐃᑦ ᐅᑎᖅᑎᑕᐃᑦ  

$30,000) 

0.00 

ᓴᓂᕋᔭᒃ - ᓇᖅᓴᕐᓈᕐᔪᒻᒥᒃ ᑭᓐᖓᑐᐊᕐᒧᑦ 
$25,000 

ᐃᒡᓗᓕᒃ – ᐃᒡᓗᓕᖕᒨᖓᔪᖅ ᐊᖅᑯᑦ ᐋᖅᑭᒋᐊᖅᑕᖅ $40,000 

ᑭᒻᒥᕈᑦ - ᓇᓗᓇᐃᒃᑯᓯᖅᑐᖅᑕᐅᓂᖓ ᐃᑎᔾᔭᒋᐊᖅ 
$3,000 

ᑰᒑᕐᔪᒃ - ᑰᒑᕐᔫᑉ ᑕᓯᖓᓄᑦ ᐊᖅᑯᑎᓕᐅᕐᓂᖅ $25,000 

ᖁᕐᓗᖅᑑᖅ - ᖁᕐᓗᖅᑑᖅ ᐊᑐᕆᐊᖓ $120,000 

ᓇᐅᔮᑦ - North Pole ᑰᖓᓄᑦ ᐊᑐᕆᐊᖓ $75,000 

ᐸᖕᓂᖅᑑᖅ - ᑰᓕᒃ ᐊᖅᑯᑎ ᐃᓚᔭᐅᒋᐊᕐᓂᖓ $40,000 

ᒥᑦᑎᒪᑕᓕᒃ - ᕿᓚᓗᒃᑲᓄᑦ ᐊᖅᑯᓯᐅᖅᑐᑦ 
$50,000 

ᕿᑭᖅᑕᕐᔪᐊᖅ - ᖃᖅᑲᒥᐅᒥᓃᑦ ᐊᖅᑯᑎ ᐋᖅᑭᒋᐊᖅᑕᐅᓂᖓ $60,000 

ᑲᖏᖅᖠᓂᖅ - ᐃᖃᓗᖕᓄᑦ ᐊᑉᖁᑎᓕᐊᖑᓯᒪᔪᖅ 
$70,000 

ᓴᓂᑭᓗᐊᖅ - ᐳᓪᓚᓕᒃ ᐊᖅᑯᑎ $40,000 

ᑕᓗᕐᔪᐊᖅ - Red Fish-ᒧᑦ ᐊᖅᑯᑎ $35,000 

ᑎᑭᕋᕐᔪᐊᖅ - Wilson River-ᒧᑦ ᐊᖅᑯᑎ $75,000 

     ᑲᑎᓕᒫᖅᑐᒋᑦ ᑮᓇᐅᔭᖃᖅᑎᑦᓯᓂᕐᒧᑦ ᐊᖏᖃᑎᒌᒍᑏᑦ 

(ᑮᓇᐅᔭᖅᑐᕈᑕᐅᔪᑦ) 

$1,493,000 

 

ᐊᐱᖅᑯᑦ: 2 

ᖃᑦᓯᐅᓚᐅᖅᑲᑦ ᑐᑦᓯᕋᐅᑏᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᑐᖅᑐᒍ ᓄᓇᓕᓐᓂ 

ᐱᒋᐊᖅᑎᑕᐅᓯᒪᔪᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖅ ᐱᔭᐅᓚᐅᖅᑲᑦ ᐱᓕᕆᕕᑦᓯᓐᓄᑦ 

2016-2017 ᐊᕐᕌᒍᖓᓂ? 

 

ᑭᐅᔾᔪᑦ: 

24 ᐱᓕᕆᐊᓄᑦ ᑐᑦᓯᕋᐅᑎᑖᓚᐅᖅᑐᑦ 21-ᓂᒃ ᐊᔾᔨᒌᓐᖏᑦᑐᓂᒃ ᓄᓇᓕᓐᓂᒃ 

 

ᐊᐱᖅᑯᑦ: 3 

ᓇᓪᓕᐊᑦ ᑐᑦᓯᕋᐅᑏᑦ ᑮᓇᐅᔭᖃᖅᑎᑕᐅᖁᔨᓂᕐᒧᑦ ᐊᑐᖅᑐᒍ ᓄᓇᓕᓐᓂ ᐱᒋᐊᖅᑎᑕᐅᓯᒪᔪᑦ 

ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖅ ᐊᖏᖅᑕᐅᓚᐅᖅᑲᑦ ᐱᓕᕆᕕᑦᓯᓐᓄᑦ 2016-2017 ᐊᕐᕌᒍᖓᓂ? 

 

ᑭᐅᔾᔪᑦ: 

22 ᑐᑦᓯᕋᐅᑎᐅᓚᐅᖅᑐᑦ ᓴᖅᑭᔮᖅᑐᑦ ᑎᑎᕋᖅᓯᒪᔪᓂ A ᐊᖏᖅᑕᐅᓚᐅᖅᑐᑦ 

ᑮᓇᐅᔭᖃᖅᑎᑕᐅᓂᕐᒧᑦ. 

 

ᐊᐱᖅᑯᑦ: 34 

ᓇᓪᓕᐊᑦ ᑐᑦᓯᕋᐅᑏᑦ ᑮᓇᐅᔭᖃᖅᑎᑕᐅᖁᔨᓂᕐᒧᑦ ᐊᑐᖅᑐᒍ ᓄᓇᓕᓐᓂ 

ᐱᒋᐊᖅᑎᑕᐅᓯᒪᔪᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖅ ᕿᐱᓗᑦᑕᐅᓚᐅᖅᑲᑦ ᐱᓕᕆᕕᑦᓯᓐᓄᑦ 

2016-2017 ᐊᕐᕌᒍᖓᓂ? 

 

ᑭᐅᔾᔪᑦ:  

ᒪᕐᕉᒃ ᐱᓕᕆᐊᖅ ᕿᐱᓗᑦᑕᐅᓚᐅᖅᑑᒃ: 

ᓴᓇᔭᐅᒋᐊᕐᓂᖓ ᐅᑕᖅᑭᐅᕕᒃ ᐊᑐᕆᐊᖅ - ᕿᑭᖅᑕᕐᔪᐊᖅ - $52,000 

ᐱᔭᕇᖅᑕᐅᓂᖓ ᐊᑐᕆᐊᖅ ᕿᑭᖅᑕᕐᔪᐊᑐᖃᕐᒧᑦ - ᕿᑭᖅᑕᕐᔪᐊᖅ - $96,000 

 

ᐊᐱᖅᑯᑦ: 5 

ᑭᓱᓂᒃ ᑐᑦᓯᕋᐅᑎᓕᐅᕐᓂᕐᒧᑦ ᐅᓂᒃᑳᓕᐅᕆᐊᖃᕐᓂᒧᓪᓗ ᒪᓕᑦᑕᐅᒋᐊᓕᑦᑕᖃᖅᑲ 

ᑮᓇᐅᔭᖃᖅᑎᑕᐅᒍᓐᓇᕐᓂᒧᑦ ᓄᓇᓕᓐᓂ ᒐᕙᒪᒃᑯᖏᓐᓄᑦ ᐊᓯᖏᓐᓄᓪᓗ ᑎᒥᐅᔪᓄᑦ ᐊᑐᖅᑐᒍ 

ᓄᓇᓕᓐᓂ ᐱᒋᐊᖅᑎᑕᐅᓯᒪᔪᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖅ?

ᑭᐅᔾᔪᑦ: 

ᐅᐱᕐᖔᑕᒫᑦ ᑮᓇᐅᔭᓕᕆᓂᖅ ᒪᓕᑦᑐᒍ ᐊᕐᕌᒍᖓ ᐱᒋᐊᓚᐅᓐᖏᓐᓂᖓᓂ ᖃᐅᔨᒃᑲᐃᒍᑎᒥᒃ 

ᑎᑎᕋᖃᑦᑕᖅᑐᒍᑦ ᓄᓇᓕᓕᒫᓄᑦ ᓇᓗᓇᐃᔭᐃᓪᓗᑕ ᐊᑐᐊᖅᑕᐅᒋᐊᓕᓐᓂᒃ ᑐᑦᓯᕋᕐᓂᕐᒧᑦ ᐊᑐᖅᑐᒍ 

ᓄᓇᓕᓐᓂ ᐱᒋᐊᖅᑎᑕᐅᓯᒪᔪᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖅ. ᑎᑎᖅᑲᒥ 

ᓇᓗᓇᐃᖅᑕᐅᓯᒪᖃᑦᑕᖅᑐᖅ ᐅᓪᓗᖓᓂᒃ ᑐᑦᓯᕋᐅᑎᓕᒫᑦ ᑐᓂᔭᐅᓯᒪᒋᐊᖃᕐᓂᖏᓐᓂᒃ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᓇᓗᓇᐃᔭᐃᓯᒪᓪᓗᓂᓗ ᑭᓱᓂᒃ ᑐᑭᓯᒋᐊᕈᑎᓂᒃ 

ᐱᑕᖃᕆᐊᖃᕐᒪᖔᑦ ᐊᑐᓂᑦ ᑐᑦᓯᕋᐅᑎᐅᔪᓂ. 

ᑐᑦᓯᕋᐅᑎᐅᔪᑦ ᐱᓕᕆᐊᑎᒍᑦ ᐃᓚᒋᓕᐅᔾᔨᓯᒪᔪᑦ ᑕᒪᒃᑮᓐᓂᒃ ᐊᑐᕆᐊᓕᕆᓂᕐᒧᑦ 

ᑐᓚᑦᑕᕐᕕᕈᔪᓐᓄᓪᓗ ᐱᓕᕆᐊᓂᒃ. 

ᓇᓗᓇᐃᖅᑕᐅᓯᒪᓕᕋᐃᒻᒪᑕ ᓇᓪᓕᐊᑦ ᐱᓕᕆᐊᑦ ᐊᖏᖅᑕᐅᓂᐊᕐᒪᖔᑕ ᖃᓄᑎᒋᓗ 

ᑮᓇᐅᔭᖃᖅᑎᑕᐅᓂᐊᕐᒪᖔᑕ ᐊᖏᖅᑕᐅᒍᑎᖏᓐᓂᒃ, ᐊᑐᓂᑦ ᓄᓇᓖᑦ ᑐᓂᔭᐅᕙᑦᑐᑦ 

ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑎᒥᒃ ᐊᖏᖅᑕᐅᒋᐊᖃᖅᑐᓂ ᐱᔪᓐᓇᕐᓂᖃᖅᑎᑕᐅᔪᒧᑦ 

ᑭᒡᒐᖅᑐᖅᑎᖓᓄᑦ ᓄᓇᓕᓐᓂ ᒐᕙᒪᐅᔪᑦ ᐅᑎᖅᑎᑕᐅᒋᐊᖃᖅᑐᓂᓗ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᐊᖏᖅᑕᐅᓚᐅᖅᑎᓪᓗᒍ ᑮᓇᐅᔭᖃᖅᑎᑦᓯᓂᕐᒧᑦ 

ᐊᖏᖃᑎᒌᒍᑎ, ᓄᓇᓕᓐᓂ ᒐᕙᒪᐃᑦ ᑐᓂᔭᐅᕙᑦᑐᑦ ᓯᕗᓪᓕᖅᐹᖅᓯᐅᑎᓂᒃ ᑮᓇᐅᔭᓂᒃ 80 

ᐳᓴᓐᑎᖏᓐᓂᒃ ᑐᑦᓯᕋᖅᑕᐅᓯᒪᔪᓂᒃ ᑮᓇᐅᔭᓂᒃ. 

ᐊᒥᐊᒃᑯᖏᑦ 20 ᐳᓴᓐᑎᖏᑦ ᑐᓂᔭᐅᕙᑦᑐᑦ ᐱᔭᕇᖅᑕᐅᓯᒪᓕᕋᐃᒻᒪᑦ ᐱᓕᕆᐊᖅ 

ᑐᓂᔭᐅᓚᐅᖅᑎᓪᓗᒋᓪᓗ ᓄᓇᓕᓐᓂ ᒐᕙᒪᐃᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ ᐊᑕᖏᖅᑐᓂᓪᓗ 

ᐱᓕᕆᐊᒧᑦ ᖃᓄᐃᓕᐅᕈᑕᐅᓯᒪᔪᓂᒃ ᓴᖅᑭᔮᕐᓗᑎᒃ ᖃᓄᖅ ᑮᓇᐅᔭᐃᑦ ᐊᑐᖅᑕᐅᓚᐅᕐᒪᖔᑕ. 

ᓇᓗᓇᐃᔭᖅᓯᒪᔪᓂᒃ ᐅᓂᒃᑳᓕᐊᓂᒃ ᓇᐃᓈᖅᓯᒪᓗᒋᑦ ᐱᓕᕆᐊᒧᑦ ᑐᑦᓯᕋᐅᑏᑦ ᐊᖏᖅᑕᐅᓯᒪᔪᓪᓗ 

ᐋᖅᑭᑦᓱᖅᑕᐅᕙᑦᑐᑦ ᓴᖅᑭᖅᑎᑕᐅᓪᓗᑎᓪᓗ ᒪᓕᒐᓕᐅᕐᕕᒻᒥ ᐊᕐᕌᒍᑕᒫᑦ. ᑕᑯᒋᐊᕈᒃ 

ᐃᓚᒋᓕᐅᑎᓯᒪᔪᖅ ᐅᓂᒃᑳᓕᐊᒥᓂᖅ 2016-2017 ᐊᕐᕌᒍᖓᓂ ᓴᖅᑭᖅᑎᑕᐅᓚᐅᖅᑐᖅ 2018 

ᐅᑭᐅᒃᑯᑦ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ. 

ᐊᐱᖅᑯᑦ: 1 

ᐊᒡᒍᑐᖅᓯᒪᓗᒋᑦ ᓄᓇᓕᑎᒍᑦ ᑭᓲᓚᐅᖅᑲᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᖃᓄᐃᓕᐅᕈᑎᖏᑦ ᑮᓇᐅᔭᖅᑐᕈᑎᖏᓪᓗ ᐊᑐᖅᑐᒍ ᐅᒥᐊᒃᑯᕕᓕᐅᕐᓂᕐᒧᑦ ᐱᓕᕆᐊᑎᒍᑦ 2016-

2017 ᐊᕐᕌᒍᖓᓂ? 

 

ᑭᐅᔾᔪᑦ: 

ᑮᓇᐅᔭᖃᖅᑎᑕᐅᔪᑦ ᑲᑎᓕᒫᖅᑐᒋᑦ $538,885 ᑐᓂᔭᐅᓚᐅᖅᑐᑦ ᓄᓇᓕᓐᓂ ᒐᕙᒪᓄᑦ 

ᐊᑎᓕᐅᖅᑕᐅᒋᐊᖃᖅᑐᑎᒃ. ᑐᑦᓯᕋᐅᑏᑦ ᑲᑎᓕᒫᖅᑐᒋᑦ $831,365 ᐱᔭᐅᓚᐅᖅᑐᑦ 

ᑮᓇᐅᔭᖃᖅᑎᑕᐅᖁᔭᐅᓂᕐᒧᑦ ᐃᓱᒪᑦᓴᖅᓯᐅᕈᑎᐅᒋᐊᖃᖅᑐᑎᒃ. 

ᑎᑎᕋᖅᓯᒪᔪᑦ B - ᑮᓇᐅᔭᖃᖅᑎᑦᓯᓂᕐᒧᑦ ᐊᖏᖃᑎᒌᒍᑏᑦ (ᑮᓇᐅᔭᖅᑐᕈᑕᐅᔪᑦ) 

ᐅᒥᐊᒃᑯᕕᓕᐅᕐᓂᕐᒧᑦ ᐱᓕᕆᐊᖅ 

ᐊᕐᕌᒍᖓ 2016-17  

ᓄᓇᓖᑦ ᐊᒻᒪᓗ ᐱᓕᕆᐊᖅ ᑮᓇᐅᔭᐃᑦ 

ᐊᕐᕕᐊᑦ - ᐋᖅᑭᒋᐊᖅᑕᐅᓂᖓ ᓄᓇᓕᓐᓂ ᑐᓚᑦᑕᕐᕕᒃ $60,000 

ᖃᒪᓂᑦᑐᐊᖅ - ᐋᖅᑭᒋᐊᖅᑕᐅᓂᖓ ᐅᒥᐊᒃᑯᑦ ᑲᓕᒐᐃᑦ 

ᑐᓚᑦᑕᕐᕕᖓ 

$40,000 

ᐃᒡᓗᓕᒃ - ᐋᖅᑭᒋᐊᖅᑕᐅᓗᓂ ᓄᓇᓕᓐᓂ ᑐᓚᑦᑕᕐᕕᖓ $25,000 

ᐃᖃᓗᐃᑦ - ᑐᓚᑦᑕᕐᕕᒃ ᓄᕗᓕᐅᒐᕐᓗ ᐋᖅᑭᒋᐊᖅᑕᐅᓂᖓ $25,020 

ᑰᒑᕐᔪᒃ - ᓄᓇᓕᓐᓂ ᑐᓚᑦᑕᕐᕕᖓ ᓴᓗᒻᒪᖅᓴᖅᑕᐅᓂᖓ $2,500 

ᖁᕐᓗᖅᑑᖅ - ᐃᒪᖓᑕ ᓯᓈᖓ ᐱᐅᓯᔭᐅᒋᐊᕐᓂᖓ 
$25,000 

ᓇᐅᔮᑦ - ᐋᖅᑭᒋᐊᖅᑕᐅᓂᖓ ᐅᒥᐊᕐᓄᑦ ᑐᓚᕝᕖᑦ $54,000 

ᐸᖕᓂᖅᑑᖅ - ᐃᒪᐅᑉ ᓯᓈᓂ ᓴᓗᒻᒪᖅᓴᐃᓂᖅ 
$15,500 

ᒥᑦᑎᒪᑕᓕᒃ - ᐋᖅᑭᑦᑕᐅᓗᑎᒃ ᐅᒥᐊᕐᓄᑦ ᐱᑐᕝᕖᑦ $244,665 

ᕿᑭᖅᑕᕐᔪᐊᖅ - ᐋᖅᑭᑦᑕᐅᓂᖏᑦ ᐳᑦᑕᔪᑦ ᑐᓚᑦᑕᕐᕖᑦ $0.00 

ᑲᖏᖅᖠᓂᖅ - ᑐᓚᑦᑕᕐᕕᐅᑉ ᐋᖅᑭᒋᐊᖅᑕᐅᓂᖓ $17,200 

ᑕᓗᕐᔪᐊᖅ - ᑐᓴᕆᐊᕐᕕᖃᕐᓂᖅ ᐅᒥᐊᕐᔪᐊᓄᑦ ᐊᖅᑯᑎᓕᕆᓂᕐᒧᑦ 
$0 

ᑎᑭᕋᕐᔪᐊᖅ - ᐋᖅᑭᒋᐊᖅᑕᐅᓂᖓ ᐳᑦᑕᔪᖅ ᑐᓚᑦᑕᕐᕕᒃ $30,000 

   ᑲᑎᓕᒫᖅᑐᒋᑦ ᑮᓇᐅᔭᖃᖅᑎᑦᓯᓂᕐᒧᑦ ᐊᖏᖃᑎᒌᒍᑏᑦ 

(ᑮᓇᐅᔭᖅᑐᕈᑕᐅᔪᑦ) 

$538,885 

ᐊᐱᖅᑯᑦ: 2 

ᖃᑦᓯᓂᒃ ᑐᑦᓯᕋᐅᑎᓂᒃ ᑮᓇᐅᔭᓂᒃ ᐊᑐᖅᑐᒍ ᐅᒥᐊᒃᑯᕕᓕᐅᕐᓂᕐᒧᑦ ᐱᓕᕆᐊᖅ 

ᐱᔭᐅᓚᐅᖅᑲᑦ ᐱᓕᕆᕕᑦᓯᓐᓄᑦ 2016-17 ᐊᕐᕌᒍᖓᓂ? 

 

ᑭᐅᔾᔪᑦ: 

13 ᑐᑦᓯᕋᐅᑏᑦ ᐱᔭᐅᓚᐅᖅᑐᑦ 13-ᓂᒃ ᐊᔾᔨᒌᓐᖏᑦᑐᓂᒃ ᓄᓇᓕᓐᓂᒃ 

 

ᐊᐱᖅᑯᑦ: 3 

ᓇᓪᓕᐊᑦ ᑐᑦᓯᕋᐅᑏᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᑐᖅᑐᒍ ᐅᒥᐊᒃᑯᕕᓕᐅᕐᓂᕐᒧᑦ ᐱᓕᕆᐊᖅ 

ᐊᖏᖅᑕᐅᓚᐅᖅᑲᑦ ᐱᓕᕆᕕᑦᓯᓐᓄᑦ 2016-17 ᐊᕐᕌᒍᖓᓂ? 

 

ᑭᐅᔾᔪᑦ: 

11 ᑐᑦᓯᕋᐅᑏᑦ ᓴᖅᑭᔮᖅᑐᑦ ᑎᑎᕋᖅᓯᒪᔪᑦ B-ᒥ ᐊᖏᖅᑕᐅᓚᐅᖅᑐᑦ ᑮᓇᐅᔭᖃᖅᑎᑕᐅᓂᕐᒧᑦ. 

 

ᐊᐱᖅᑯᑦ: 4 

ᓇᓪᓕᐊᑦ ᑐᑦᓯᕋᐅᑏᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᑐᖅᑐᒍ ᐅᒥᐊᒃᑯᕕᓕᐅᕐᓂᕐᒧᑦ ᐱᓕᕆᐊᖅ 

ᕿᐱᓗᑦᑕᐅᓚᐅᖅᑲᑦ ᐱᓕᕆᕕᑦᓯᓐᓄᑦ 2016-17 ᐊᕐᕌᒍᖓᓂ? 

 

ᑭᐅᔾᔪᑦ: 

ᒪᕐᕉᒃ ᐱᓕᕆᐊᒃ ᕿᐱᓗᑦᑕᐅᓚᐅᖅᑑᒃ: 

ᐳᑦᑕᔪᓂᒃ ᑐᓚᑦᑕᕐᕕᓕᐅᕐᓂᖅ - ᕿᑭᖅᑕᖅᔪᐊᖅ - $30,000 

ᑐᓴᕆᐊᕐᕕᖃᕐᓂᖅ ᐅᒥᐊᕐᔪᐊᓄᑦ ᐊᖅᑯᑎᓕᕆᓂᕐᒧᑦ - ᑕᓗᕐᔪᐊᖅ - $60,000 

 

ᐊᐱᖅᑯᑦ: 5 

ᑭᓱᓂᒃ ᑐᑦᓯᕋᐅᑎᓕᐅᕐᓂᕐᒧᑦ ᐅᓂᒃᑳᓕᐅᕆᐊᖃᕐᓂᒧᓪᓗ ᒪᓕᑦᑕᐅᒋᐊᓕᑦᑕᖃᖅᑲ 

ᑮᓇᐅᔭᖃᖅᑎᑕᐅᒍᓐᓇᕐᓂᒧᑦ ᓄᓇᓕᓐᓂ ᒐᕙᒪᒃᑯᖏᓐᓄᑦ ᐊᓯᖏᓐᓄᓪᓗ ᑎᒥᐅᔪᓄᑦ 

ᐊᑐᖅᑐᒍ ᐅᒥᐊᒃᑯᕕᓕᐅᕐᓂᕐᒧᖅ ᐱᓕᕆᐊᖅ? 

ᑭᐅᔾᔪᑦ: 

ᐅᐱᕐᖔᑕᒫᑦ ᑮᓇᐅᔭᓕᕆᓂᖅ ᒪᓕᑦᑐᒍ ᐊᕐᕌᒍᖓ ᐱᒋᐊᓚᐅᓐᖏᓐᓂᖓᓂ ᖃᐅᔨᒃᑲᐃᒍᑎᒥᒃ 

ᑎᑎᕋᖃᑦᑕᖅᑐᒍᑦ ᓄᓇᓕᓕᒫᓄᑦ ᓇᓗᓇᐃᔭᐃᓪᓗᑕ ᐊᑐᐊᖅᑕᐅᒋᐊᓕᓐᓂᒃ ᑐᑦᓯᕋᕐᓂᕐᒧᑦ ᐊᑐᖅᑐᒍ 

ᓄᓇᓕᓐᓂ ᐱᒋᐊᖅᑎᑕᐅᓯᒪᔪᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖅ. ᑎᑎᖅᑲᒥ 

ᓇᓗᓇᐃᖅᑕᐅᓯᒪᖃᑦᑕᖅᑐᖅ ᐅᓪᓗᖓᓂᒃ ᑐᑦᓯᕋᐅᑎᓕᒫᑦ ᑐᓂᔭᐅᓯᒪᒋᐊᖃᕐᓂᖏᓐᓂᒃ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᓇᓗᓇᐃᔭᐃᓯᒪᓪᓗᓂᓗ ᑭᓱᓂᒃ ᑐᑭᓯᒋᐊᕈᑎᓂᒃ 

ᐱᑕᖃᕆᐊᖃᕐᒪᖔᑦ ᐊᑐᓂᑦ ᑐᑦᓯᕋᐅᑎᐅᔪᓂ. 

ᑐᑦᓯᕋᐅᑎᐅᔪᑦ ᐱᓕᕆᐊᑎᒍᑦ ᐃᓚᒋᓕᐅᔾᔨᓯᒪᔪᑦ ᑕᒪᒃᑮᓐᓂᒃ ᐊᑐᕆᐊᓕᕆᓂᕐᒧᑦ 

ᑐᓚᑦᑕᕐᕕᕈᔪᓐᓄᓪᓗ ᐱᓕᕆᐊᓂᒃ. 

ᓇᓗᓇᐃᖅᑕᐅᓯᒪᓕᕋᐃᒻᒪᑕ ᓇᓪᓕᐊᑦ ᐱᓕᕆᐊᑦ ᐊᖏᖅᑕᐅᓂᐊᕐᒪᖔᑕ ᖃᓄᑎᒋᓗ 

ᑮᓇᐅᔭᖃᖅᑎᑕᐅᓂᐊᕐᒪᖔᑕ ᐊᖏᖅᑕᐅᒍᑎᖏᓐᓂᒃ, ᐊᑐᓂᑦ ᓄᓇᓖᑦ ᑐᓂᔭᐅᕙᑦᑐᑦ 

ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑎᒥᒃ ᐊᖏᖅᑕᐅᒋᐊᖃᖅᑐᓂ ᐱᔪᓐᓇᕐᓂᖃᖅᑎᑕᐅᔪᒧᑦ 

ᑭᒡᒐᖅᑐᖅᑎᖓᓄᑦ ᓄᓇᓕᓐᓂ ᒐᕙᒪᐅᔪᑦ ᐅᑎᖅᑎᑕᐅᒋᐊᖃᖅᑐᓂᓗ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᐊᖏᖅᑕᐅᓚᐅᖅᑎᓪᓗᒍ ᑮᓇᐅᔭᖃᖅᑎᑦᓯᓂᕐᒧᑦ 

ᐊᖏᖃᑎᒌᒍᑎ, ᓄᓇᓕᓐᓂ ᒐᕙᒪᐃᑦ ᑐᓂᔭᐅᕙᑦᑐᑦ ᓯᕗᓪᓕᖅᐹᖅᓯᐅᑎᓂᒃ ᑮᓇᐅᔭᓂᒃ 80 

ᐳᓴᓐᑎᖏᓐᓂᒃ ᑐᑦᓯᕋᖅᑕᐅᓯᒪᔪᓂᒃ ᑮᓇᐅᔭᓂᒃ. 

ᐊᒥᐊᒃᑯᖏᑦ 20 ᐳᓴᓐᑎᖏᑦ ᑐᓂᔭᐅᕙᑦᑐᑦ ᐱᔭᕇᖅᑕᐅᓯᒪᓕᕋᐃᒻᒪᑦ ᐱᓕᕆᐊᖅ 

ᑐᓂᔭᐅᓚᐅᖅᑎᓪᓗᒋᓪᓗ ᓄᓇᓕᓐᓂ ᒐᕙᒪᐃᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ ᐊᑕᖏᖅᑐᓂᓪᓗ 

ᐱᓕᕆᐊᒧᑦ ᖃᓄᐃᓕᐅᕈᑕᐅᓯᒪᔪᓂᒃ ᓴᖅᑭᔮᕐᓗᑎᒃ ᖃᓄᖅ ᑮᓇᐅᔭᐃᑦ ᐊᑐᖅᑕᐅᓚᐅᕐᒪᖔᑕ. 

ᓇᓗᓇᐃᔭᖅᓯᒪᔪᓂᒃ ᐅᓂᒃᑳᓕᐊᓂᒃ ᓇᐃᓈᖅᓯᒪᓗᒋᑦ ᐱᓕᕆᐊᒧᑦ ᑐᑦᓯᕋᐅᑏᑦ ᐊᖏᖅᑕᐅᓯᒪᔪᓪᓗ 

ᐋᖅᑭᑦᓱᖅᑕᐅᕙᑦᑐᑦ ᓴᖅᑭᖅᑎᑕᐅᓪᓗᑎᓪᓗ ᒪᓕᒐᓕᐅᕐᕕᒻᒥ ᐊᕐᕌᒍᑕᒫᑦ. ᑕᑯᒋᐊᕈᒃ 

ᐃᓚᒋᓕᐅᑎᓯᒪᔪᖅ ᐅᓂᒃᑳᓕᐊᒥᓂᖅ 2016-2017 ᐊᕐᕌᒍᖓᓂ ᓴᖅᑭᖅᑎᑕᐅᓚᐅᖅᑐᖅ 2018 

ᐅᑭᐅᒃᑯᑦ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ. 

ᑭᐅᔾᔪᑎᖓ ᐊᐱᖅᑯᑎᒧᑦ 

 

ᐊᐱᕆᔪᖅ: ᑖᒥ ᓴᒻᒧᕐᑐᖅ, ᒪᓕᒐᓕᐅᖅᑎ ᑲᖏᖦᖠᓂᐅᑉ ᐅᐊᓐᓇᒐ-ᐃᒡᓗᓕᒑᕐᔪᒃ 
       

ᐊᐱᕆᔭᐅᔪᖅ: ᐅᐱᓐᓇᖅᑐᖅ ᔪᐊᔾ ᕼᐃᒃᔅ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
 

ᓈᓴᐅᑎᖓ:  36-4(3) 

 

ᐅᓪᓗᖓ:   ᔫᓂ 8, 2017 
 

ᐱᔾᔪᑎᖓ:  ᑎᑎᕋᖅᓯᒪᔪᖅ ᐊᐱᖅᑯᑕᐅᔪᖅ 36-4(3) ᐊᕐᕌᒍᑕᒫᖅᓯᐅᑎ ᐅᓐᓂᒃᑳᖅ ᐊᑖᒍᑦ 

ᓈᓴᐅᑎᖓ 6.4 ᐋᓐᓂᐊᕕᓕᐊᖅᐸᑦᑐᓄᑦ ᐊᑐᐊᒐᖅ 
 

 

ᐋᖅᑭᑕᑦᐅᓯᒪᔪᖅ ᐅᑎᕈᑎ:  
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔭᕆᐊᖃᖅᑐᑦ 21-ᓂ ᐅᓪᓗᓂᑦ ᐱᕕᖃᖅᑎᑕᐅᓂᕐᒧᑦ ᑭᐅᔾᔪᑎᑦᓴᓄᑦ 

ᑎᑎᕋᖅᓯᒪᔪᒧᑦ ᐊᐱᖅᑯᑎᒧᑦ. ᐊᐱᖅᑯᑎ ᕿᓂᕐᒪᑦ ᐃᓗᓕᖏᓐᓂᑦ ᐱᓕᕆᕝᕕᐅᑉ ᐊᕐᕌᒍᓕᒫᖅᓯᐅᑎᒥᑦ 

ᐅᓂᒃᑳᖓᓂᑦ ᐊᑖᒍᑦ ᓈᓴᐅᑎᖓ 6.4 ᐋᓐᓂᐊᕕᓕᐊᖅᐸᑦᑐᓄᑦ ᐊᑐᐊᒐᕐᓂᑦ 2015-2016 ᐊᒻᒪᓗ 

2015-2016 ᑮᓇᐅᔭᑦ ᐊᕐᕌᒍᖏᓐᓂᑦ. ᑐᑦᓯᕋᕐᓂᖅ ᐱᕕᖃᖅᑎᑕᐅᓂᕐᒧᑦ ᐱᕕᖃᖅᑎᑦᓯᓂᐊᖅᑐᖅ 

ᐱᓕᕆᕝᕕᒻᒥᑦ ᑐᓂᓯᓂᐊᕐᓂᕐᒧᑦ ᑭᐅᔾᔪᑎᓂᑦ ᒪᓕᒐᓕᐅᕐᕕᒻᒧᑦ. 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑭᐅᔾᔪᑎᒥᑦ ᑐᓂᓯᓂᐊᖅᑐᑦ ᑎᑎᕋᖅᑎᖓᓄᑦ ᓯᕗᐊᒍᑦ ᔪᓚᐃᑦ 20, 

2017.  
 

ᑎᑎᕋᖅᑐᖅ, 

 
 
 
 

ᐅᐱᓐᓇᖅᑐᖅ. ᔪᐊᔾ ᕼᐃᒃᔅ 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ  
 
 

ᑎᑎᖅᑲᐅᑉ ᐊᔾᔨᖓᓂᑦ ᐱᔪᑦ: ᑎᑎᕋᖅᑎ ᒪᓕᒐᓕᐅᕐᕕᒻᒥᑦ 

           ᑳᓚᓐ ᓯᑖᒃᓕ, ᒥᓂᔅᑕᐅᑉ ᑐᓪᓕᐊ

ᑭᐅᓂᖅ ᐊᐱᖅᑯᑕᐅᓚᐅᖅᑐᓄᑦ 

 

ᐊᐱᖅᑯᑎᖃᖅᑐᖅ: ᒪᓕᒐᓕᐅᖅᑎ ᐹᑦ ᐊᖕᓇᒃᑲᒃ  

      ᐃᖃᓗᐃᑦ-ᓂᐊᖁᓐᖒ 

       

ᐊᐱᕆᔭᐅᔪᖅ: ᒪᓕᒐᓕᐅᖅᑎ. ᔪᐊᔾ ᕼᐃᒃᔅ  

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

 

ᓈᓴᐅᑖ:  37-4(3) 

 

ᐅᓪᓗᖅ:  ᔫᓐ 8, 2017 

 

ᐱᔾᔪᑎ:  ᓄᓇᕗᒥᐅᓐᖏᑦᑐᖅ ᐱᔨᑦᑎᕋᕐᓃᑦ ᐱᕕᖃᖅᑎᑕᐅᔪᑦ ᐋᑐᕚᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕋᕐᓂᖏᑦᑕ 

ᑐᓴᐅᒪᖃᑎᒌᖕᓂᐅᕙᖕᓂᕐᒧᑦ ᑎᒥᖓᑦ. 
 

 

ᐊᐱᖅᑯᑎ 1:  

 

ᖃᖓᐅᑎᓪᓗᒍ ᐅᓪᓗᖅ ᓄᓇᕗᑦ ᒐᕙᒪᖓᑦᑕ ᒫᓐᓇᐅᔪᖅ ᐊᖏᖃᑎᒌᒍᑎᒃᑰᖅᓯᒪᔪᖅ ᐋᑐᕚᒥᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕋᕐᓂᖏᑦᑕ ᑐᓴᐅᒪᖃᑎᒌᖕᓂᐅᕙᖕᓂᕐᒧᑦ ᐱᒋᐊᓚᐅᖅᓯᒪᕙ?  

 

ᑭᒡᒍᑎ:  

 

          ᑕᒪᓐᓇ ᐊᖏᖃᑎᒌᒍᑎᒃᑰᖅᓯᒪᔪᖅ ᐋᑐᕚᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕋᕐᓂᖏᑦᑕ 

ᑐᓴᐅᒪᖃᑎᒌᖕᓂᐅᕙᖕᓂᕐᒧᑦ ᑎᒥᖓᑦ. (OHSNI) ᐱᒋᐊᓚᐅᖅᑐᖅ ᐊᐃᕐᕆᓕ 1, 2011. ᐃᓱᓕᕝᕕᒃᓴᖃᖅᑐᖅ 

ᒫᔾᔨ 31, 2021.  
 

ᐊᐱᖅᑯᑎ 2:  

 

ᖃᖓᒃᑯᑦ ᓄᓇᕗᑦ ᒐᕙᒪᖓᑦ ᓄᑖᓐᖑᕆᐊᖅᑎᑦᑎᔪᓐᓇᖅᐸᑦ ᒫᓐᓇᐅᔪᖅ ᐊᖏᖃᑎᒋᒍᑎᒃᑰᖅᓯᒪᔪᒥᑦ 

ᐋᑐᕚᒥᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕋᕐᓂᖏᑦᑕ ᑐᓴᐅᒪᖃᑎᒌᖕᓂᐅᕙᖕᓂᕐᒧᑦ?  

 

ᑭᒡᒍᑎ:  

ᑕᒪᓐᓇ ᐊᖏᖃᑎᒌᒍᑎᒃᑰᖅᓯᒪᔪᖅ ᐋᑐᕚᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕋᕐᓂᖏᑦᑕ 

ᑐᓴᐅᒪᖃᑎᒌᖕᓂᐅᕙᖕᓂᕐᒧᑦ ᑎᒥᖓᑦ ᓄᑖᓐᖑᕆᐊᖅᑎᑕᐅᔪᓐᓇᖅᑐᖅ ᖃᔅᓯᑐᐃᓐᓇᓄᑦ ᐊᕐᕌᒍᓄᑦ ᐊᖏᓛᖑᓗᓂ 

ᑕᓪᓕᒪᓂᑦ (5) ᐊᕐᕌᒍᓂᑦ, ᑎᑎᖅᑲᒃᑯᑦ ᐊᖏᖃᑎᒌᖕᓂᒃᑯᑦ ᐱᓕᕆᔨᐅᕝᕕᓕᖕᓂᒃ, ᐱᖓᓱᓪᓗᐊᑕᓂᒃ (3) 

ᑕᖅᑭᓂᒃ ᐃᓱᓕᕝᕕᒃᓴᖓᓄᐊᓚᐅᓐᖏᑎᓪᓗᒍ ᒫᓐᓇ ᐊᑐᖅᑕᐅᔪᖅ. 

 

 

 

ᐊᐱᖅᑯᑎ 3:  

 

ᐊᒡᒍᖅᓯᒪᔪᑎᒍᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ, ᑭᓱᑦ ᓄᓇᕗᑦ ᒐᕙᒪᖓᑕ ᐊᑭᓕᐅᑎᒋᓯᒪᕙᖏᑦ ᒫᓐᓇᒧᑦ 

ᑎᑭᖦᖢᒍ ᒪᓕᒃᖢᒋᑦ ᐊᖏᖃᑎᒌᒍᑎᒃᑰᖅᓯᒪᓃᑦ ᐋᑐᕚᒥᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕋᕐᓂᖏᑦᑕ 

ᑐᓴᐅᒪᖃᑎᒌᖕᓂᐅᕙᖕᓂᕐᒧᑦ?  

 

ᑭᒡᒍᑎ:  

 

ᐊᑭᓕᐅᑕᐅᔪᑦ OSHNI−ᒃᑯᓐᓄᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ, 2011−ᒥᓂᑦ, ᐅᑯᐊᖑᕗᑦ: 

 

ᑮᓇᐅᔭᓕᕆᓂᕐᒧᑦ ᐊᕐᕌᒍ ᐊᑭᓕᐅᑕᐅᔪᑦ 

2011-2012 $2,222,378 

2012-2013 $2,398,347 

2013-2014 $2,797,105 

2014-2015 $2,678,075 

2015-2016 $3,119,300 

 

ᐊᐱᖅᑯᑎ 4:  

 

ᑭᓱᓪᓗᐊᑕᐅᕙᑦ ᐱᔨᑦᑎᕋᖅᑕᐅᓃᑦ ᐋᑐᕚᒥᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕋᕐᓂᖏᑦᑕ 

ᑐᓴᐅᒪᖃᑎᒌᖕᓂᐅᕙᖕᓂᕐᒧᑦ ᐊᑐᖅᑕᐅᔭᕆᐊᓖᑦ ᐃᑲᔪᖅᑐᐃᓂᕐᒧᑦ ᒫᓐᓇᐅᔪᖅ ᐊᖏᖃᑎᒋᒍᑎᒃᑰᖅᓯᒪᔪᒥᑦ 

ᓄᓇᕗᑦ ᒐᕙᒪᖓᓐᓄᑦ?  

 

ᑭᒡᒍᑎ:   

 

ᐊᑐᖅᑕᐅᔭᕆᐊᓖᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᖃᓄᐃᓐᖏᑦᑎᐊᕐᓂᕐᒧᑦ ᐱᔨᑦᑎᕋᖅᑕᐅᔾᔪᑏᑦ: 

OHSNI−ᒃᑯᑦ ᐊᐅᓚᑦᑎᕙᒃᐳᑦ ᐱᓕᕆᔨᒻᒪᕆᐅᓪᓗᑎᒃ ᐊᒻᒪ ᐱᓪᓗᑯᒋᐊᓕᖕᓂᒃ ᐋᓐᓂᐊᖅᑐᓕᕆᓂᕐᒧᑦ 

ᐱᔨᑦᑎᕋᖅᑕᓂᒃᑯᑦ, ᑕᒪᐃᓐᓂᒃ ᐋᑐᕚᒥᑦ ᐃᖃᓗᖕᓂᓗ, ᕿᑭᖅᑖᓗᖕᒥᐅᓄᑦ. ᐋᓐᓂᐊᕕᓕᐊᖅᑐᑦ ᐋᑐᕚᒦᑎᓪᓗᒋᑦ, 

OHSNI−ᒃᑯᑦ ᐃᑲᔪᖅᐸᒃᐳᖅ ᐊᐅᓚᑦᑎᓂᕐᒥ ᐋᓐᓂᐊᕕᓕᐊᖅᑐᓂᑦ, ᐃᖢᐊᖅᓴᐃᔨᓂ ᐊᐅᓚᑦᑎᓂᕐᒥᒃ ᐊᒻᒪ 

ᑐᓵᔨᐅᓂᕐᒧᑦ ᐱᔨᑦᑎᕋᕐᓂᒃᑯᑦ.   

 

ᑕᒪᑐᒪ ᐱᓕᕆᐊᑉ ᐃᓚᖏᑦ ᐅᑯᐊᖑᕗᑦ: 

 ᐊᐅᓚᑦᑎᕙᒃᐳᑦ ᐱᓪᓗᑯᒋᐊᓕᖕᓂᒃ ᐊᒻᒪ/ᐅᕝᕙᓘᓐᓃᑦ ᐱᕐᔪᐊᖑᓐᖏᓐᓂᖅᓴᐅᔪᓂᑦ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑕᐅᕙᒃᑐᑦ ᐃᓄᖕᓄᑦ ᑲᒪᒋᔭᐅᔭᕆᐊᖃᖅᑐᓄᑦ ᐋᑐᕚᒥ; 

 ᑲᒪᕙᒡᓗᓂ ᑐᓴᐅᒪᖃᑦᑕᐅᑎᖃᖅᑎᑦᑎᓂᕐᒥᒃ ᐋᓐᓂᐊᕐᕕᓕᐊᖅᑐᓕᒫᓄᑦ, ᖃᑕᓐᖑᑎᖏᓐᓄᓪᓗ, ᓄᓇᕗᒻᒥ 

ᐋᑐᕚᒥᓗ  

 ᐊᐅᓚᑦᑎᕙᒃᐳᑦ ᐳᓛᖅᑕᐅᔪᓐᓇᖅᑎᑦᑎᓂᕐᒥᒃ ᐋᓐᓂᐊᕐᕕᓕᐊᖅᑐᓄᑦ ᕿᑭᖅᑕᓂ ᐋᓐᓂᐊᕐᕕᐊᓗᖕᒦᑦᑐᓄᑦ; 

 ᐱᓕᕆᖃᑎᖃᕐᓂᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ (ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ) 

ᓇᓪᓕᐅᒃᑯᒫᖃᑦᑎᑦᑎᔩᑦ ᐱᓕᕆᕝᕕᖓᑦ ᐊᒻᒪ ᐋᓐᓂᐊᖃᕐᓇᒋᑦᑐᓕᕆᓂᕐᒧᑦ ᑲᓇᑕᒥ ᓄᓇᖃᖅᖄᖅᓯᒪᔪᑦ 

ᐃᓄᐃᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᑎᕋᕐᕕᑦ (FNIHB), ᐊᑲᐅᓐᖏᓕᐅᕈᑎᓂᒃ ᐋᖅᑭᒃᓯᕙᒃᐳᑦ  

ᐱᔾᔪᑕᐅᔪᓂᒃ ᐱᔾᔪᑎᖃᖅᑐᓂᒃ ᓇᓪᓕᐅᒃᑯᒫᒃᑰᖅᓯᒪᔪᓂᑦ ᐋᓐᓂᐊᕐᕕᖕᒦᑦᑐᓄᑦ, ᐊᐅᓪᓚᖅᖢᑎᒃ 

ᐋᓐᓂᐊᕐᕕᓕᐊᖅᑐᓄᑦ, ᐄᔭᒐᓄᑦ ᐊᒻᒪ ᐃᖢᐊᖅᓴᐃᔨᑦ ᐱᖁᑎᖏᓐᓄᑦ ᓄᓇᕗᒻᒥ ᐋᓐᓂᐊᕐᕕᓕᐊᖅᑐᓄᑦ 

ᐋᑐᕚᒥᑦ; 

 ᐃᑲᔪᖅᐸᒃᐳᑦ ᐃᖢᐊᖅᓴᐃᔨᓄᑦ ᑐᕌᖓᔪᓂᑦ ᐊᐅᓚᑦᑎᓂᕐᒧᑦ (ᐋᑐᕚᒥᑦ); 

 ᐃᑲᔪᖅᐸᒃᐳᑦ ᐃᓄᒃᑎᑐᑦ ᑐᓵᔨᐅᓂᒃᑯᑦ ᐱᔨᑦᑎᕋᕐᓂᒃᑯᑦ (ᐋᑐᕚᒥᑦ);  

 ᐃᑲᔪᖅᑐᐃᕙᒃᐳᑦ ᐱᓕᕆᖃᑎᒌᒃᑐᓂᒃ ᖃᑕᓐᖑᑎᒌᓄᑦ ᐃᔭᒐᖅᑖᖅᑎᑦᑎᕙᖕᓂᕐᒧᑦ ᐃᓕᓐᓂᐊᒐᒃᓴᓄᑦ 

ᐱᓕᕆᐊᒃᓴᓄᑦ;  

 ᐃᑲᔪᖅᑐᐃᕙᒃᐳᑦ ᓄᑕᕋᓕᕆᔩᑦ ᐱᓕᕆᕝᕕᖓᓄᑦ ᐱᓕᕆᐊᒃᓴᒥᑦ; 

 ᐃᓚᐅᖃᑕᐅᕙᒡᓗᓂ ᐊᑐᓕᖅᑎᑦᑎᓂᕐᒧᑦ ᕿᒥᕐᕈᓂᕐᒥᒃ / ᖃᐅᔨᓴᕐᓂᕐᒥᒃ; 

 ᑲᒪᕙᒡᓗᓂ ᐅᖃᓘᑎᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ ᑲᒪᓂᕐᒧᑦ ᓄᓇᕗᑦ ᐊᒻᒪ ᐋᑐᕚ ᐊᑯᓐᓂᖓᓂᒃ; 

ᐊᒻᒪ 

 ᑲᒪᕙᒡᓗᓂ ᐊᖏᕐᕋᓕᕆᔨᐅᓂᕐᒥᑦ (ᐋᑐᕚᒥᑦ) 

 

ᒪᑯᐊ ᐊᑐᖅᑕᐅᔭᕆᐊᓖᑦ ᐱᓕᕆᔨᒻᒪᕆᖕᓄᑦ ᐱᔨᑦᑎᕋᕐᓂᒃᑯᑦ: 

 

OHSNI−ᒃᑯᑦ ᐃᑲᔪᖃᑦᑕᖅᐳᑦ ᒪᑯᓂᖓ ᓇᓗᓇᐃᖅᓯᒪᔪᓂᒃ ᐱᓕᕆᔨᒻᒪᕆᖕᓄᑦ ᐱᔨᑦᑎᕋᕐᓂᒃᑯᑦ: 

 ᐆᒻᒪᑎᓕᕆᓂᖅ;  

 ᐅᕕᓂᓕᕆᓂᖅ;  

 ᓯᐅᑎ ᕿᖓᖅ ᐊᒻᒪ ᐃᒡᒋᐊᖅ; 

 ᐄᔭᒐᖅᑕᐅᔭᕆᐊᓖᑦ; 

 ᖃᕋᓴᓕᕆᔨ; 

 ᐃᒡᓕᐊᓕᕆᔨ;  

 ᖃᓂᒃᑯᑦ / ᐊᒡᓕᕈᒃᑯᑦ ᐱᓚᒃᑕᐅᓂᖅ; 

 ᓴᐅᓂᓕᕆᓂᖅ;  

 ᐃᔨᓕᕆᔩᑦ; 

 ᐳᕙᓕᕆᔩᑦ; 

 ᓄᑭᓕᕆᔩᑦ;  

 ᐃᑎᕈᕐᓗᒃᑐᒧᑦ ᐃᓅᓕᓂᐅᑎᑦ; 

 ᓄᓇᓕᖕᓂ ᓄᑕᕋᓕᕆᓂᕐᒧᑦ ᐱᔨᑦᑎᕋᐅᑎᓂᒃ; 

ᐊᒻᒪ  

 ᐅᖏᓚᖕᓇᖅᑐᓕᕆᓂᕐᒧᑦ ᐋᓐᓂᐊᕖᑦ.

 

ᐱᓕᕆᔨᒻᒪᕇᑦ ᐋᓐᓂᐊᓯᐅᖅᑎᒃᑯᑦ ᐳᓚᕋᓲᑦ ᓄᓇᕗᒻᒧᑦ ᐊᔪᕆᖅᓱᐃᔾᔨᓯᒪᐃᓐᓇᕐᓗᑎᒃ ᐊᒻᒪ 

ᐃᓕᓐᓂᐊᕐᓂᖃᖅᑎᑦᑎᓗᑎᒃ ᐃᖢᐊᖅᓴᐃᔨᓄᑦ ᐊᒻᒪ ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑎᓄᑦ ᓄᓇᕗᒻᒥ ᐳᓚᕋᖅᑎᓪᓗᒋᑦ. 

ᑐᓵᔨᐅᓂᖅ ᐃᓄᒃᑐᑦ ᐅᖃᐅᓯᖃᖅᑐᓄᑦ ᐊᑐᖅᑕᐅᖃᖅᑕᑦᑐᖅ ᐋᓐᓂᐊᕐᕕᖕᒧᑦ ᐃᓂᒃᓴᓕᐅᖅᑕᐅᓯᒪᔪᓄᑦ ᐊᒻᒪ 

ᐋᓐᓂᐊᕐᕕᖕᒦᓐᖏᑦᑐᓂᒃ ᐳᓛᖅᓯᒪᔪᓂᒃ ᖃᑯᑎᒃᑯᑦ ᐃᑲᔪᖅᑕᐅᔭᕆᐊᓖᑦ ᐅᓂᒃᓯᒪᑎᓪᓗᒋᑦ ᓇᓕᐊᖕᓂᑐᐃᓐᓇᖅ 

ᐋᓐᓂᐊᕐᕕᖕᓂ. OHSNI−ᒃᑯᑦ ᑲᒪᒋᔭᖃᖅᐸᒃᐳᑦ ᐅᐸᒍᑎᑎᑦᑎᓂᕐᒥᒃ ᐊᓯᖏᓐᓂᒃ ᐱᓕᕆᔨᒻᒪᕆᖕᓄᑦ ᐱᔨᑦᑎᕋᖅᑎᓂᑦ 

ᐱᔭᕆᐊᖃᕌᖓᑕ ᓄᓇᕗᒻᒥᐅᑦ ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ ᐋᑐᕚᒦᑎᓪᓗᒋᑦ. 

 

ᐊᐱᖅᑯᑎ 5:  

  

ᐊᒡᒍᖅᓯᒪᔪᑎᒍᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ, ᖃᔅᓯᑦ ᓄᓇᕗᒻᒥᐅᑦ, ᐅᓪᓗᒥᒧᑦ ᑎᑭᓪᓗᒍ, ᐱᔨᑦᑎᕋᖅᑕᐅᓚᐅᖅᐸᑦ 

ᐋᑐᕚᒥᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕋᕐᓂᖏᑦᑕ ᑐᓴᐅᒪᖃᑎᒌᖕᓂᐅᕙᖕᓂᕐᒧᑦ ᐊᑐᖅᑕᐅᔭᕆᐊᓖᑦ 

ᐃᑲᔪᖅᑐᐃᓂᕐᒧᑦ ᒫᓐᓇᐅᔪᖅ ᐊᖏᖃᑎᒋᒍᑎᒃᑰᖅᓯᒪᔪᒥᑦ ᓄᓇᕗᑦ ᒐᕙᒪᖓᓐᓄᑦ? 

 

ᑭᒡᒍᑎ:  

 

ᐃᒪᓐᓇ ᐅᓄᖅᑎᒋᔪᑦ ᐃᑲᔪᖅᑕᐅᔭᕆᐊᖃᓚᐅᖅᑐᑦ 2011−ᒥᓂᑦ ᐃᒪᐃᓕᖓᕗᑦ: 

 

ᑮᓇᐅᔭᓕᕆᓂᕐᒧᑦ ᐊᕐᕌᒍ ᐃᑲᔪᖅᑕᐅᔭᕆᐊᓖᑦ 

2011-2012 2174 

2012-2013 2455 

2013-2014 2677 

2014-2015 2421 

2015-2016 2742 

 

ᐊᐱᖅᑯᑎ 6:  

  

ᖃᓄᖅ ᐅᓂᒃᑳᓕᐅᕈᓯᐅᖃᑦᑕᕆᐊᖃᖅᑐᑦ ᐊᑐᖅᑕᐅᔭᕆᐊᖃᖅᐸ ᐊᑐᖅᑕᐅᔭᕆᐊᓖᑦ ᐃᑲᔪᖅᑐᐃᓂᕐᒧᑦ 

ᒫᓐᓇᐅᔪᖅ ᐊᖏᖃᑎᒋᒍᑎᒃᑰᖅᓯᒪᔪᒥᑦ ᓄᓇᕗᑦ ᒐᕙᒪᖓᓐᓄᑦ? 

 

ᑭᒡᒍᑎ:   

 

OHSNI−ᒃᑯᑦ ᑲᑎᖃᑎᖃᖃᑦᑕᕆᐊᖃᖅᑐᑦ ᐋᓐᓂᐊᖅᑐᓕᕆᔨᓂᒃ ᑎᓴᒪᐃᖅᓱᖅᖢᑎᒃ ᐊᕐᕌᒍ ᐊᑕᐅᓯᕐᒥ, ᕿᒥᕐᕈᓂᕐᒧᑦ 

ᐱᓕᕆᐊᒃᓴᓂᒃ ᐊᖏᖃᑎᒌᒍᑎᒃᑰᖅᓯᒪᔪᑎᒍᑦ. OHSNI−ᒃᑯᑦ ᐊᑐᐃᓐᓇᐅᑎᑦᑎᔪᑦ ᖃᓄᐃᓐᖏᑦᑎᐊᖅᑐᓕᕆᓂᕐᒥᑦ 

ᑕᖅᑭᑕᒫᑦ ᐊᒻᒪ ᐊᕐᕌᒍᑕᒫᑦ ᓇᐃᓴᖅᑕᐅᓯᒪᔪᑦ ᐅᓂᒃᑳᓕᐊᕆᓯᒪᔪᓪᓗ ᐋᖅᑭᒃᑕᐅᓪᓗᑎᒃ ᓴᖅᑭᑎᑦᑎᔪᒪᒧᑦ ᖃᓄᖅ 

ᐅᓄᖅᑎᒋᖕᒪᖔᑦ ᐊᒻᒪ ᐱᔨᑦᑎᕋᕈᓐᓇᖅᓃᑦ ᐊᑐᐃᓐᓇᐅᑎᑕᐅᔪᑦ, ᐃᑲᔪᖅᑕᐅᔭᕆᐊᓖᑦ ᓇᐃᓴᖅᑕᐅᓯᒪᓂᖏᑦ, 

ᐱᔾᔪᑕᐅᔪᑦ ᓴᖅᑭᑉᐸᓪᓕᐊᔪᑦ, ᐊᒻᒪ ᐊᐅᓚᑕᐅᓂᕐᒧᑦ ᐅᖃᐅᓯᐅᓯᒪᔪᑦ.   

OHSNI−ᒃᑯᑦ ᐱᕕᖃᖅᑎᑦᑎᕙᒃᐳᑦ ᐃᑲᔪᖅᑕᐅᔭᕆᐊᓕᖕᓂᒃ ᐃᑲᔪᖅᑕᐅᔭᕆᐊᓕᐅᑉ ᐊᓕᐊᓇᐃᒍᓱᖕᓂᕆᓕᐅᖅᑕᖓᓂᒃ 

ᐅᓂᒃᑳᖅᓯᒪᔪᓂᒃ ᑕᑕᑎᕆᔪᓐᓇᕐᓂᖏᓐᓂᒃ ᐊᓂᓂᐊᓕᕈᑎᒃ ᑕᐃᑲᓂ. ᑕᒪᒃᑯᐊ ᓴᖅᑭᑦᑐᑦ ᐅᓂᒃᑲᐅᓯᐅᓯᒪᔪᑦ 

ᕿᒥᕐᕈᔭᐅᕙᒃᐳᑦ ᖃᓄᐃᓐᖏᑦᑎᐊᖅᑐᓕᕆᔨᓄᑦ ᐊᒻᒪ OHSNI−ᒃᑯᓐᓄᑦ  ᑎᓴᒪᐃᖅᓱᖅᖢᑎᒃ ᐊᕐᕌᒍ ᐊᑕᐅᓯᕐᒥ 

ᑲᑎᒪᓕᕌᖓᑦ ᐊᒻᒪ ᖃᓄᐃᑦᑐᑐᐃᓐᓇᐃᑦ ᓴᖅᑭᑉᐸᓪᓕᐊᔪᑦ ᐱᔾᔪᑕᐅᔪᑦ ᑲᒪᒋᔭᐅᖃᑦᑕᖅᐳᑦ ᒪᓕᒃᖢᑎᒃ. 

 

ᐊᐱᖅᑯᑎ 7:  

  

ᖃᔅᓯᐅᓚᐅᖅᐸᑦ ᐊᐱᖅᑯᑕᐅᔪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑎᑎᕋᕐᕕᖓᑕ ᐃᑲᔪᖅᑕᐅᔭᕆᐊᖃᖅᑐᓄᑦ 

ᐱᓕᕆᖃᑎᒌᒃᐸᖕᓂᖏᓐᓄᑦ ᐱᔭᐅᓚᐅᖅᐸᑦ ᒫᓐᓇᒧᑦ ᑎᑭᖦᖢᒍ ᒪᓕᒃᖢᒋᑦ ᐱᔨᑦᑎᕋᐅᑕᐅᕙᒃᑐᑦ 

ᐊᑐᐃᓐᓇᐅᑎᑕᐅᔪᑦ ᐋᑐᕚᒥᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕋᕐᓂᖏᑦᑕ ᑐᓴᐅᒪᖃᑎᒌᖕᓂᐅᕙᖕᓂᕐᒧᑦ?  

  

ᑭᒡᒍᑎ:   

 

ᖃᓄᐃᓐᖏᑦᑎᐊᖅᑐᓕᕆᔩᑦ ᓱᓕ ᐱᓚᐅᓐᖏᑦᑐᑦ ᐊᐱᖅᑯᑎᓂᒃ ᒪᓕᒃᖢᒋᑦ ᐱᔨᑦᑎᕋᐅᑕᐅᕙᒃᑐᑦ OHSNI−ᒃᑯᓐᓂᑦ.  

 

 

 

 



 

 
 



 

 



 

 

 


